
ᐱᖃᓯᐅᔾᔭ 
ᐊᐅᓚᑦᑎᓂᖅ ᕿᑭᖅᑖᓗᒻᒥ ᑲᒪᒋᔭᐅᓚᐅᕐᓯᒪᒻᒪᑦ ᐊᑕᐅᓯᕐᒧᑦ ᐊᒥᓲᓂᕐᓴᓄᓪᓘᓐᓃᑦ 
ᒐᕙᒪᑐᖃᒃᑯᑦ ᐊᓪᓚᕝᕕᖏᓐᓄᑦ 1967 ᑐᖔᓂ ᓄᓇᑦᓯᐊᑉ ᒐᕙᒪᒃᑯᖏᑦ 
ᑲᒪᒋᔭᖃᓚᐅᖅᑎᓐᓇᒋᑦ ᓱᓕ ᑕᒪᕐᒥᒃ ᐱᔨᑦᑎᕋᐅᑕᐅᖃᑦᑕᓂᐊᖅᑐᓂᑦ ᑕᒫᓂ. ᑐᑭᖓ 
“ᒐᕙᒪᒃᑯᑦ” ᑭᖑᕝᕖᔭᕆᐊᓕᒃ ᑕᒪᕐᒥᒃ ᑐᑭᓕᐅᔾᔭᐅᕙᑦᑐᒥᓂᕐᓂᑦ ᐅᑯᓂᖓ NANR, 
AANDC, GNWT, DIAND.

ᑐᕌᖅᑎᑕᐅᔪᖅ
ᑖᓐᓇ ᐅᖃᓕᒫᒐᖅ ᑐᕌᖅᑎᑕᐅᕗᖅ ᕿᑭᖅᑕᓂ ᐃᓄᖏᓐᓄᑦ.
ᐳᐃᒍᖅᑕᐅᓚᐅᖅᓯᒪᖁᙱᓚᕗᑦ ᑕᐃᔅᓱᒪᓂᑕᐃᑦ ᓂᐱᕗᓪᓗ 
ᓴᙱᔫᒃᑲᓐᓂᖁᓪᓗᒍ

ᑎᑎᖅᑲᐅᓯᐅᖅ 
ᐊᖏᔪᖅᑳᒥᑦ

ᐊᖓᔪᖅᑳᖑᓪᓗᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, ᖁᕕᐊᓱᒻᒪᕆᑉᐳᖓ 
ᑖᓐᓇ ᐅᑕᖅᑭᔭᐅᓯᒪᒻᒪᕆᑦᑐᖅ ᐅᓂᒃᑳᓕᐊᕕᓃᑦ ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᖅᑎᒃᑯᓐᓄᑦ ᑐᓂᓯᒍᓐᓇᕋᒪ. 

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᓄᓇᓖᑦ ᑕᐃᔅᓱᒪᓂᑕᖏᑦ 1950ᒥ-1975ᒧᑦ 
ᐊᒻᒪᓗ ᕿᑭᖅᑕᓂ ᓱᓗᔪᒥᒃ ᑭᒡᓕᓯᓂᐊᖅᑏᑦ: ᐊᕕᑦᑐᖅᓯᒪᔪᑦ ᐅᓂᒃᑳᓕᐊᑦ ᐊᒻᒪᓗ 
ᖃᐅᔨᓴᕈᑏᑦ ᐊᔾᔨᐅᖏᑦᑐᑦ ᑭᒡᒐᖅᑐᐃᕗᑦ ᐃᓄᐃᑦ ᐊᑐᖅᓯᒪᔭᕕᓂᖏᓐᓂᒃ ᑕᕝᕙᓂ 
ᐊᕐᕌᒍᓂᑦ ᓵᓚᓯᐊᖑᔭᐅᓚᐅᖅᓯᒪᑎᓪᓗᒋᑦ, ᐃᓄᐃᑦ ᐅᓂᒃᑳᖅᑎᓪᓗᒋᑦ. ᑖᒃᑯᐊᑦ 
ᐅᓂᒃᑳᓕᐊᑦ ᑐᑭᓯᐅᒪᔾᔪᑎᑖᖅᑎᑦᑎᕗᑦ ᒐᕙᒪᒃᑯᑦ ᑐᑭᑖᕈᑎᒋᕙᑦᑕᕕᓂᖏᓐᓂᒃ 
ᑕᒪᒃᑯᐊᓗ ᑐᑭᑖᕈᑎᕕᓂᖏᑦ ᖃᓄᖅ ᐊᑦᑐᐃᓂᖃᕐᓂᕐᒥᖔᑕ ᐃᓄᖕᓄᑦ, ᓱᓕ ᐅᓪᓗᒥᒧᑦ 
ᐃᒃᐱᒋᔭᐅᕙᑦᑎᓪᓗᒋᑦ. 

ᑖᒃᑯᐊᑦ ᐊᕐᕌᒍᖏᑦ ᑕᐃᔅᓱᒪᓂᕋᑖᖑᑎᓪᓗᒋᑦ ᐅᓪᓗᒥ ᐆᒻᒪᑦᑎᐊᖅᑯᑦ 
ᕿᑭᖅᑖᓗᒻᒥᐅᓄᑦ, ᐊᒻᒪᓗ ᑭᒡᓕᓯᓂᐊᖅᑎᒃᑯᓐᓄᑦ ᐅᓂᒃᑳᕆᐊᖅᑐᖃᑦᑕᕐᓂᒃᑯᑦ, 
ᐃᓄᐃᑦ ᐅᖃᐅᓯᖃᓚᐅᖅᑯᑦ ᐊᑐᖅᓯᒪᔭᑦᑎᓐᓂᑦ ᑕᐃᔅᓱᒪᓂ.  ᑖᒃᑯᐊᑦ ᐅᓂᒃᑳᓕᐊᑦ 
ᑎᑎᖅᑲᐃᓪᓗ ᐃᑲᔪᖅᑐᐃᔪᑦ ᐅᕙᑦᑎᓐᓅᖓᕗᑦ.  ᑕᒪᓐᓇ ᐱᓕᕆᐊᖑᓯᒪᓂᖓ 
ᐅᖃᐅᓯᒃᑯᑦ ᐅᓂᒃᑳᓕᐅᖃᑦᑕᕐᓂᕆᕙᑦᑕᑐᖃᕆᔭᖏᓐᓂ ᐃᓄᐃᑦ ᑐᙵᕕᒋᔭᐅᓪᓗᓂ 

ᓇᑭᙶᖅᓯᒪᓂᑦᑎᓐᓄᑦ ᐃᓄᖕᓄᑦ ᐅᓂᒃᑳᖅᑕᐅᑎᓪᓗᒋᑦ, ᐃᓄᐃᑦ ᐅᓂᒃᑳᕐᕕᐅᑎᓪᓗᒋᑦ, 
ᐃᓄᖕᓄᓪᓗ ᑐᕌᖓᓪᓗᓂ. 

ᐅᕙᓐᓄᑦ ᐊᑦᑐᐊᖓᒻᒥᔪᖅ ᐊᓈᓇᑦᓯᐊᕆᓚᐅᖅᑕᕋ ᖃᐅᔨᓚᐅᖅᓯᒪᖏᑦᑕᕋ, 
ᑐᖁᓚᐅᖅᓯᒪᒻᒪᑦ ᐋᓐᓂᐊᕕᓕᐊᖅᓯᒪᓪᓗᓂ ᖃᓪᓗᓈᓂ ᕼᐋᒻᒥᐅᓪᑕᓐᒥ; ᐅᓇ 
ᐃᕐᖓᑕᓐᓅᖓᕗᖅ, ᑐᑭᓯᒍᓐᓇᕐᓂᐊᕐᒪᑕ ᐃᓚᕗᑦ ᐊᑐᖅᓯᒪᔭᖏᓐᓂᒃ; ᑐᕌᖓᒻᒥᔪᖅ 
ᒪᒃᑯᓐᓂᖅᓴᓄᑦ ᑲᓇᑕᒥ, ᐅᓂᒃᑳᕆᔭᑦᑎᓐᓂ ᑐᑭᓯᒍᓐᓇᕐᓂᐊᒪᑎᑦᑕᐅᖅ. 

ᐃᓚᒃᑲᓄᑦᑕᐅᖅ ᑕᐃᒪᐃᒻᒪᑦ, ᑕᐃᒪᐃᒃᑭᕗᖅ ᐊᓯᖏᓐᓄᑦ ᐃᓚᒌᓄᑦ ᓄᓇᑦᑎᓐᓂ. 
ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖅᑲᐅᒪᓇᑦᑎᐊᖅᑐᒥᒃ ᐱᔾᔪᑎᖃᖅᑐᒥᒃ 

ᐱᓕᕆᐊᒃᓴᐅᓯᒪᕗᖅ ᕿᑭᖅᑕᓂ ᐃᓄᖁᑎᖏᓐᓄᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐅᐱᒍᓱᒻᒪᕆᒃᑭᕗᑦ ᑎᒍᒥᐊᖅᑎᐅᓯᒪᓂᕐᒥᓄᑦ ᑕᒪᑐᒥᖓ ᐱᓕᕆᐊᕐᒥᒃ. 

E7-1865

ᔫ. ᐅᑲᓕᖅ ᐃᔨᑦᓯᐊᖅ

ᐊᖓᔪᖅᑳᖅ
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ
ᐃᖃᓗᐃᑦ, ᓄᓇᕗᑦ
2013

ᕿᒥᕐᕈᔭᐅᓂᖏᑦ 
ᐸᓖᓯᒃᑯᑦ 
ᐊᒻᒪᓗ ᐃᓄᐃᑦ 
ᕿᒻᒦᔭᖅᑕᐅᓂᖏᑕ 
ᒥᒃᓵᓄᑦ ᐅᓂᒃᑳᑦ 
ᓇᑲᑎᕆᔨᐅᑉ ᑐᑭᓯᒍᑎᖏᑦ:  ᑖᓐᓇ ᑭᖑᓪᓕᖅᐹᖅᓯᐅᑎ ᐅᓂᒃᑳᓕᐊᖅ 
ᐱᐅᖅᓱᐊᖅᑕᐅᓯᒪᔪᖅ ᓴᖅᑭᑎᑦᓯᒍᒪᓂᖅᓴᐅᓚᐅᕐᖓᑦ ᓈᒪᑦᑎᐊᖅᑐᒥᒃ 
ᐱᓕᕆᐊᖑᓚᐅᖅᑐᓄᑦ ᑲᒥᓴᒃᑯᓐᓄᑦ.  ᐅᖃᓕᒫᕐᓂᐊᖅᑐᑦ ᑖᔅᓱᒥᖓ 
ᐅᔾᔨᕈᓱᓐᓂᐊᖅᑐᒃᓴᐅᔪᑦ ᑖᒃᑯᐊᑦᓴᐃᓐᓇᕐᓂᒃ ᐅᖃᐅᓯᐅᔪᓂᒃ ᐅᖃᓕᒫᒐᐅᑉ 
ᐃᓗᓕᖏᓐᓂᑦ.  ᑖᓐᓇ ᐅᓂᒃᑳᓕᐊᖅ ᓇᐃᓪᓕᑎᖅᑕᐅᓯᒪᓐᖏᑦᑐᖅ ᑕᐃᒃᑯᓂᖓᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑎᓚᐅᖅᑕᖏᓐᓂᑦ ᑲᑎᒪᔨᓄᑦ 
2010ᒥ.  ᑕᐃᒪᐃᒻᒪᑦ, ᑖᒃᑯᐊ ᐊᑖᓃᑦᑐᑦ ᑎᑎᖅᑲᕋᓛᓃᑦᑐᑦ ᑖᒃᑯᐊᑦᓴᐃᓐᓇᐅᕗᐃᑦ 
ᓴᖅᑭᑎᑕᐅᓚᐅᖅᑐᓂᑦ.

ᖃᓄᐃᓕᖓᓂᖓ

ᒪᔾᔨ 2005ᖑᑎᓪᓗᒍ, ᑖᒃᑯᐊ ᑲᓇᑕᒥ ᒪᓕᒐᓕᐅᕐᕕᒡᔪᐊᕐᒥ ᑲᑎᒪᔨᕋᓛᖑᔪᑦ 
ᓄᓇᖃᖅᑳᓯᒪᔪᓕᕆᓂᕐᒥᒃ ᐃᓄᓕᕆᔨᒃᑯᖏᓪᓗ ᓈᓚᒋᐊᓚᐅᕐᒪᑕ 
ᐅᓂᒃᑳᕆᔭᖃᖅᑐᓄᑦ ᕿᒻᒦᔭᖅᑕᐅᔪᕕᓂᕐᓂᑦ ᓄᓇᕕᒻᒥᑦ ᕿᑭᖅᑖᓗᒻᒥᓪᓗ 

1950ᓂᑦ ᐊᒻᒪ 1970ᓂᓪᓗ ᐊᑯᓐᓂᖓᓂᓪᓗ.  ᑕᒪᓐᓇ ᐱᓂᕐᓗᓐᓂᐅᓚᐅᖅᓯᒪᔪᖅ 
ᑕᐃᔭᐅᓂᖃᖅᑎᑕᐅᓕᖅᖢᓂ “ᕿᒻᒦᔭᖅᑕᐅᓂᕐᒥᒃ” ᐊᑕᐅᑦᓯᒃᑰᕐᓂᐅᓚᐅᖅᓯᒪᔪᓂᒃ 
ᐃᓄᐃᑦ ᓅᑕᐅᖃᑦᑕᓕᖅᑎᓪᓗᒋᑦ ᓄᓇᓕᓐᓄᑦ. 

ᑖᒃᑯᐊ ᑲᑎᒪᔨᕋᓛᖑᔪᑦ ᓈᓚᓐᓂᖅᑕᖃᖁᔨᓕᖅᖢᑎᒃ ᑎᓕᓯᓪᓗᓂ 
ᖁᕝᕙᐅᒪᓂᖅᐹᕐᒥᑦ ᐃᖅᑲᖅᑐᐃᕝᕕᒻᒥᑦ ᐃᖅᑲᖅᑐᐃᔨᐅᔪᖅ “ᑐᑭᓯᒋᐊᑦᑎᐊᖁᔨᓪᓗᓂ 
ᖃᓄᐃᓕᐅᕐᓂᐅᓚᐅᖅᓯᒪᔪᓂᒃ”.  ᒐᕙᒪᑐᖃᒃᑯᑦ ᐋᖅᑭᒃᓱᐃᓚᐅᓐᖏᑦᑐᑦ 
ᑐᒃᓯᕋᖅᑕᐅᓚᐅᖅᑐᒥᒃ ᓈᓚᖕᓂᒃᓴᒥ.  ᑭᓯᐊᓂᓕ ᐸᓖᓯᒃᑯᓐᓂ ᐊᐱᕆᖔᖅᖢᑎᒃ 
ᓇᒻᒥᓂᖅ ᑕᒪᒃᑮᒃᑯᑦ ᕿᒥᕐᕈᐃᓂᖃᕐᓗᑎᒃ ᖃᓄᐃᓕᐅᖃᑦᑕᕐᓂᕆᓚᐅᖅᓯᒪᔭᖏᓐᓂᒃ 
ᐱᓪᓗᒍᑦ ᕿᒻᒦᔭᕐᓂᖅ ᐅᑭᐅᖅᑕᖅᑐᒥ ᑕᒫᓂ 1950ᓂ ᐊᒻᒪ 1970ᒥ.   ᐸᓖᓯᒃᑯᑦ 
ᑐᓂᓯᓚᐅᖅᓯᒪᔪᑦ ᓇᐃᑦᑐᒥᒃ ᐅᓂᒃᑳᓂᒃ 2005ᖑᓕᖅᑎᓪᓗᒍ, ᑭᖑᓂᖓᓂᓗ 
ᑭᖑᓪᓕᖅᐹᒥᓂᒃ ᐅᓂᒃᑳᖏᓐᓂᒃ ᓴᖅᑭᑎᑦᓯᓪᓗᑎᒃ 26ᓂ ᒪᒃᐱᒃᑐᕋᓕᖕᒥ ᑕᐃᔭᐅᔪᒥᒃ 
ᐸᓖᓰᑦ ᐊᒻᒪ ᐃᓄᐃᑦ ᕿᒻᒥᖏᑦ (ᓄᓇᕗᒥ ᑯᐸᐃᑉ ᐅᐊᖕᓇᖓᓂᓗ: 1950-
1970) , ᒐᕙᒪᑖᓵᖑᓚᐅᖅᓯᒪᔪᓄᑦ 2006ᒥ ᐊᒻᒪᓗ ᐊᒥᓲᓂᖅᓴᓂᒃ ᒪᒃᐱᒃᑐᕋᓕᖕᒥ 
ᖃᐅᔨᒪᔭᐅᔪᓂᒃ ᐅᖃᐅᓯᐅᔪᕕᓂᕐᓂᓪᓗ ᓴᖅᑭᑕᐅᓯᒪᓕᓚᐅᖅᑐᓄᑦ ᐊᕐᕌᒎᑦ ᐃᓗᐊᓂ 
ᑕᒪᑐᒪᓂᑦᓴᐃᓐᓇᕐᒥ. 

ᑕᐃᒪᓐᖓᓂᓪᓗ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᒋᐊᖅᓯᒪᖕᒪᑕ 
ᑐᑭᓯᒋᐊᖃᖅᓯᒪᓪᓗᑎᒃ ᐊᒻᒪᓗ ᑐᓴᐅᒪᑎᑦᓯᓗᑎᓪᓗ ᖃᓄᐃᓕᐅᕐᓂᑰᔪᓂᒃ 
ᐃᓚᒋᓗᒋᑦ ᐃᓄᐃᑦ ᖃᓄᖅ ᐃᓱᒪᒋᔭᖃᖅᓯᒪᓂᖏᓐᓂᓗ.  ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᓴᖅᑭᑎᑦᓯᓚᐅᖅᓯᒪᖕᒪᑕ ᓇᒻᒥᓂᖅ ᓈᓚᖕᓂᖅᑕᖃᖁᔨᓪᓗᑎᒃ 
ᑕᐃᒪᐃᒻᒪᑦ ᑖᓐᓇ −− ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᓐᓂ −− ᐃᓛᒃᑯᖓᓪᓗᑎᒃ 
ᒐᕙᒪᒃᑯᓐᓂᑦ ᐊᒻᒪᓗ ᓯᕕᑐᓂᖅᓴᒥᒃ ᐱᓕᕆᐊᒃᓴᖃᖅᑎᑕᐅᓪᓗᑎᒃ ᕿᒥᕐᕈᐃᖁᓪᓗᒋᑦ 
ᐊᔾᔨᒌᓐᖏᑦᑐᓂᒃ ᓱᕐᓗ ᒐᕙᒪᒃᑯᑦ ᐃᓄᐃᓪᓗ ᐱᓕᕆᖃᑎᒌᖕᓂᕆᖃᑦᑕᓚᐅᖅᑕᖏᑦ 
ᑕᒪᓐᓇ ᐊᑐᖅᑕᐅᓕᖅᑎᓪᓗᒍ.  ᑖᒃᑯᐊ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ 



 | 11ᕿᒥᕐᕈᔭᐅᓂᖏᑦ ᐸᓖᓯᒃᑯᑦ ᐊᒻᒪᓗ ᐃᓄᐃᑦ 
ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᐱᔭᕇᓚᐅᖅᓯᒪᔪᑦ ᓄᐊᓴᐃᓂᕆᔭᖏᓐᓂᒃ ᐅᖃᓕᒪᐅᑎᖃᓚᐅᖅᑐᓂᒃ ᐊᒻᒪᓗ 
ᕿᒡᓕᓯᓂᐊᖅᑕᐅᓯᒪᔪᓪᓗ ᐱᔭᕇᖅᑕᐅᓪᓗᑎᒃ 2010 ᐱᒋᐊᓕᓵᕐᓂᖓᓂ. 

ᑲᑎᒪᓂᕐᒥᑦ ᐋᖅᑭᓯᓚᐅᖅᓯᒪᔪᑦ ᑖᒃᑯᐊ ᕿᑭᖅᑕᓂ ᓱᓕᒥᒃ ᑭᓪᓕᓯᓂᐊᖅᑎᒃᑯᑦ 
ᑲᒥᓴᖓᓂ ᔭᐃᒥᓯ ᐃᒡᓗᓕᐅᖅᑎ ᐊᒻᒪ ᐸᓖᓯᒃᑯᑦ ᑲᒥᓴᓇᖓ ᐅᐃᓕᐊᒻ ᔨ.ᓯ ᐃᓕᐊᓪᓗ 
ᐊᑐᕙᒥ ᕕᕝᕗᐊᕆ 4, 2008ᒥ, ᑲᒥᓴᓇ ᐃᓕᐊᑦ ᐊᐱᕆᓚᐅᖅᓯᒪᔪᖅ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑎᒃᑯᓐᓄᑦ ᕿᒥᕐᕈᐃᖁᓪᓗᒋᑦ ᑭᐅᔾᔪᑎᖃᕐᓗᑎᓪᓗ ᐸᓖᓯᒃᑯᑦ 
ᕿᒻᒥᓕᕆᓂᖏᓐᓄᑦ ᐅᓂᒃᑳᖏᑦᓐᓂᒃ.

ᐸᓖᓯᒃᑯᑦ ᐅᓂᒃᑳᖏᑦ ᕿᒻᒦᑦ ᕿᒧᒃᓯᐅᑏᑦ ᒥᒃᓵᓄᑦ  
(2006)

ᑖᒃᑯᐊ ᐅᓂᒃᑳᑦ ᑲᑎᑕᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ ᑕᒪᑐᒪᓂ 
ᐸᓖᓯᒃᑯᑦ ᐅᓂᒃᑳᖏᑦ ᕿᒻᒦᑦ ᖁᒧᒃᓯᐅᑏᑦ ᒥᒃᓵᓄᑦ, ᐸᓯᒃᓯᓚᐅᓐᖏᒻᒪᑕ 
ᐸᓖᓯᓂ ᖃᓄᑐᐃᓐᓇᖅ ᖃᓄᐃᓕᐅᓚᐅᖅᑕᒥᓄᑦ ᕿᒻᒥᔮᖅᑎᓪᓗᒋᑦ ᐃᓄᐃᑦ 
ᕿᒻᒥᖏᓐᓂᒃ  ᐊᒻᒪᓗ, ᐃᓚᒋᔭᐅᓪᓗᒋᑦ, ᐸᐸᓯᒃᓯᓚᐅᓐᖏᒻᒪᑕ ᒐᕙᒪᑐᖃᒃᑯᓐᓂ.  
ᑖᓐᓇ ᐅᓂᒃᑳᓕᐊᖅ ᓴᖅᑭᑎᑦᓯᒪᔪᖅ ᐸᓖᓯᒃᑯᑦ ᐃᓕᖅᑯᓯᕆᓚᐅᖅᑕᖏᓐᓄᑦ, 
ᒐᕙᒪᒃᑯᑦ ᐃᓕᖅᑯᓯᕆᓚᐅᖅᑕᖏᓐᓄᓪᓗ.  ᑖᓐᓇ ᐅᓂᒃᑳᓕᐊᖅ ᓴᖅᑭᑎᑦᓯᒪᔪᖅ 
ᐸᓖᓯᒃᑯᑦ ᐃᓕᖅᑯᓯᕆᓚᐅᖅᑕᖏᑕ ᒥᒃᓵᓄᑦ, ᐅᓂᒃᑳᕆᓐᖏᓐᓂᖅᓴᐅᓪᓗᑎᒃ 
ᑕᐃᔅᓱᒪᓂ ᖃᓄᐃᓕᐅᕈᑕᐅᓚᐅᑐᓄᑦ ᐃᓚᒋᔭᐅᓐᖏᖦᖢᑎᒃ ᐃᓄᐃᑦ ᐱᐅᓯᖓᓂ 
ᖃᐅᔨᒪᓂᐅᓚᐅᖅᑐᑦ ᐊᑐᖅᑕᐅᓚᐅᖅᑐᑦ ᑕᐃᔅᓱᒪᓂ.  ᑐᕌᖓᓂᖃᕐᓂᖅᓴᐅᓪᓗᓂ 
ᓴᖅᑭᐅᒪᔪᓂᒃ ᐱᑕᖃᓚᐅᕐᒪᖔᑦ ᖃᓄᐃᓕᐅᕈᑕᐅᔪᓄᑦ ᐸᓖᓯᒃᑯᓐᓄᑦ ᐊᒻᒪᓗ ᑕᒪᒃᑯᐊ 
ᖃᓄᐃᓕᐅᕐᓂᑯᑦ ᓴᐴᒻᒥᔭᐅᓯᒪᓚᐅᕐᒪᖔᑖᒃ ᒪᓕᒐᑎᒍᑦ ᖃᐅᔨᓇᓱᒃᖢᑎᒃ ᐊᒻᒪᓗ 
ᖃᐅᔨᓪᓗᑎᒃ ᑖᒃᑯᐊ ᕿᒻᒦᔭᕐᓂᐅᔪᑦ ᒪᓕᒐᑎᒍᑦ ᒪᓕᒃᖢᑎᒃ ᑲᔪᓯᑎᑦᓯᓚᐅᖅᑐᑦ.   
ᖃᐅᔨᓇᓱᓚᐅᕐᒥᔪᑦ ᑭᓯᐊᓂ ᖃᐅᔨᒍᓐᓇᓚᐅᓐᖏᑦᑐᑦ ᐊᑐᖅᑕᐅᓯᒪᔪᓂᒃ 
ᑕᑯᒃᓴᐅᑎᑦᓯᔪᓄᑦ ᓱᕐᓗ ᐃᓄᐃᑦ ᓄᓇᓕᖕᓅᖅᑕᐅᓇᓱᓕᓚᐅᕐᓂᖏᓐᓄᑦ.

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ ᑖᕙᓐᖓᓂᓴᕐᓂᑦ 
ᖃᐅᔨᓴᕐᓂᖏᑦ (2008-10)

ᑖᒃᑯᐊ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐱᓕᕆᔾᔪᓯᖏᑦ 
ᐱᓕᕆᐊᖃᕐᓂᖏᑦ ᒥᑭᔪᒥᒃ ᓄᓇᓕᒻᒥ (ᕿᑭᖅᑖᓗᐃᓐᓇᕐᒥᒃ ᐱᓕᕆᐊᖃᖅᓱᑎᒃ) 
ᐅᖃᐅᓯᐅᔪᓂᑦ ᐸᓖᓯᒃᑯᑦ ᐅᓂᒃᑳᖏᓐᓂᑦ, ᓇᓗᓇᐃᔭᐃᓯᒪᔪᖅ ᐅᖃᖅᓯᒪᓪᓗᓂ 
ᐊᑐᖁᔭᐅᓪᓗᑎᒃ ᓈᒪᔪᓂᒃ ᕿᒥᕐᕈᔭᐅᓂᐊᖅᑐᓄᑦ ᕿᒻᒥᔭᕐᓂᑐᐃᓐᓇᐅᓐᖏᑦᑐᓂᒃ 
ᑭᓯᐊᓂᑦᑕᐅᖅ ᐊᓯᖏᓐᓂᒃ ᐃᓅᓯᕐᓄᑦ ᐱᕙᓪᓕᐊᓂᕐᓂᓄᓪᓗ ᐱᔾᔪᑎᐅᔪᓂᒃ, 
ᐱᑕᖃᓐᖏᓗᐊᖅᑎᓪᓗᒋᑦ ᒐᕙᒪᑐᖃᒃᑯᑦ ᐊᑐᐊᒐᖏᑦ ᖃᓄᐃᓕᐅᕈᓯᖏᓐᓂᓪᓗ 
ᐊᑦᑐᐃᓯᒪᔪᓄᑦ ᐃᓄᓐᓄᑦ. ᑲᑎᑦᓯᓯᒪᔪᖅ ᐃᓄᐃᑦ ᐃᓱᒪᒋᔭᖏᑦ ᒪᓕᒐᓕᕆᔭᐅᑎᓪᓗᒋᑦ 
(ᑭᓱᑦ ᑖᒻᒪᕐᓂᐅᒻᒪᖔᑖᒃ ᐊᒻᒪᓗ ᑭᓱᑦ “ᑕᒻᒪᕐᓂᐅᓐᖏᒻᒪᖔᑖᓗᒃ ᐊᒻᒪᓗ 
ᖃᓄᖅ ᑕᒪᒃᑯᐊ ᑕᒻᒪᕈᑎᒋᔭᐅᓚᐅᖅᑐᑦ ᖃᓄᐃᓕᖓᑎᑕᐅᒋᐊᖃᕋᔭᕐᓂᖏᓐᓄᓗ 
ᖃᐅᔨᓴᖅᑕᐅᓗᑎᒃ ᑭᐅᔾᔪᑕᐅᓪᓗᑎᒃ ᐱᓪᓗᒋᑦ ᐃᓄᐃᑦ ᕿᒻᒦᔭᖅᑕᐅᓚᐅᕐᓂᖏᑦ  
ᐊᒻᒪᓗ ᖃᓄᐃᓕᐅᖅᑕᐅᓚᐅᕐᓂᖏᑦ ᐸᓖᓯᒃᑯᓐᓂᑦ.   

ᐃᓚᒋᓪᓗᒍ ᖃᐅᔨᓴᕐᓂᐅᓚᐅᖅᑐᑦ ᐸᐅᑉᐹᑐᖃᕐᓂᑦ ᐊᒻᒪᓗ ᓈᓚᒃᑐᒋᑦ 
350ᖑᔪᑦ ᐃᓄᐃᑦ (ᐃᓄᐃᑦ, ᓄᖅᑲᖅᓯᒪᓕᖅᑐᑦ ᐸᓖᓰᑦ ᐊᒻᒪᓗ ᐃᓄᓕᕆᔨᑐᖃᒃᑯᑦ 
ᐃᖅᑲᓇᐃᔭᖅᑎᖏᑦ, ᖃᐅᔨᒪᔨᑕᖏᑦ ᓯᕗᓕᖅᑎᖏᓪᓗ), ᑖᒃᑯᐊ ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᖅᑎᒃᑯᑦ ᐱᕚᓪᓕᕈᑎᒋᓚᐅᕐᒪᒍᑦ ᐊᑐᐃᓐᓇᖃᖅᑎᑕᐅᑎᓪᓗᒋᑦ ᐸᓖᓯᒃᑯᑦ 
ᐸᐃᑉᐹᖁᑎᖏᓐᓂᒃ, ᐃᓚᒋᓪᓗᒋᑦ ᐸᐃᐹᖑᔪᑦ ᑎᑎᕋᖅᑕᐅᓚᐅᖅᓯᒪᔪᑦ, ᓄᐊᑕᐅᓯᒪᔪᓄᑦ 
ᐸᓖᓯᓄᑦ ᓇᒻᒥᓂᖅᑕᐅᖅ ᐅᓂᒃᑳᓕᐅᕆᐊᖃᖅᑎᓪᓗᒋᑦ.  

ᑕᒪᐃᓐᓄᑦ ᐊᑐᖅᑕᐅᕙᓚᐅᖅᑐᑦ  
ᐅᐊᑦᓯᐊᕈ: ᐃᓄᐃᑦ ᐸᓖᓰᓪᓗ 
ᕿᑭᖅᑖᓗᒻᒥ

ᐱᒋᐊᖅᑐᒍ 1920ᓂ ᑕᐃᑯᖓ 1950’s ᐱᔭᕇᖅᐸᓪᓕᐊᓂᐊᓕᖅᑎᓪᓗᒍ, 
ᑖᒃᑯᐊ ᐸᓖᓯᒃᑯᑦ ᐱᓕᕆᔨᓪᓗᐊᑕᐅᓚᐅᕐᒪᑕ ᒐᕙᓚᐅᔪᒧᑦ ᕿᑭᖅᑖᓗᒻᒥ.  ᐸᓖᓰᑦ 
ᑎᓴᒪᓂᒃ ᐱᔭᒃᓴᖃᓪᓗᐊᓚᐅᕐᒪᑎᒃ;  ᑭᒡᒍᖅᑐᖅᑐᒋᑦ ᑲᓇᑕᒥ ᓇᒻᒥᓂᖅᓱᐃᓐᓇᖁᓪᓗᒍ; 
ᒪᓕᒃᑎᑦᓯᓂᕐᒥᒃ ᐱᖁᔭᓂᒃ; ᐱᓕᕆᐊᖃᕐᓂᕐᒥᒃ  ᒪᑯᓂᖓ ᑕᐅᖅᓰᒋᐊᖅᑐᖅᓯᒪᔪᓂᒃ 
ᐱᖁᑎᓂᒃ; ᐊᒻᒪᓗ ᖃᐅᔨᓴᕆᐊᕐᓂᕐᒥᒃ ᐅᒥᐊᒃᑯᑦ ᕿᒧᒃᓯᒃᑯᓪᓗ ᐱᔨᑦᓯᕋᐅᑎᓂᒃ 
ᐱᓕᕆᐊᖃᕈᓐᓇᖁᓪᓗ, ᐃᓄᖁᑎᒋᔭᐅᔪᑦ ᓇᒦᓐᓂᖏᑦ ᓇᓗᓇᐃᔭᖅᑕᐅᓪᓗᑎᒃ ᐊᒻᒪᓗ 

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᐅᓂᒃᑳᕆᓗᒋᑦ ᐆᒪᔪᐃᑦ ᖃᓄᐃᓐᓂᕆᔭᖏᓐᓂᒃ.  ᐸᓰᓕᒃᑯᑦ ᖃᐅᔨᒪᑦᓯᐊᓕᓚᐅᖅᑐᑦ 
ᓄᓇᓂᒃ  ᐃᓄᐃᓐᓇᕐᓄᑦ ᖃᐅᔨᒪᔭᐅᓚᐅᖅᑐᓄᑦ, ᑕᐃᒪᐃᒻᒪᓪᓗ ᑐᑭᓯᐊᓕᓚᐅᖅᑐᑦ 
ᐅᖃᓕᒪᒍᓐᓇᖅᓱᑎᒃ ᐃᓚᖏᑦ ᐃᓄᒃᑎᑐᑦ ᐊᒻᒪᓗ ᐃᓕᖅᑯᓯᓂᒃ 
ᖃᐅᔨᒪᑦᓯᐊᓕᓚᐅᖅᑐᑦ.  ᓂᐅᕐᕈᕝᕕᐅᒐᔪᓚᐅᖅᑐᑦ ᐃᓄᐃᑦ ᓄᓇᒋᕙᒃᑕᖏᑦ 
ᐊᒥᓲᑎᓪᓗᒋᑦ. ᐱᓕᕆᐊᒃᓴᓪᓗᐊᑕᐅᓚᐅᕐᒥᔪᑦ ᐸᓖᓯᓄᑦ ᐊᐅᓚᑦᑎᕙᓪᓕᐊᖁᓪᓗᒋᑦ 
ᒐᕙᓚᒃᑯᑦ ᐱᔭᕆᐊᑭᓪᓕᑎᑦᓯᓚᐅᖅᑐᑦ ᐊᑕᐅᑦᓯᒃᑯᑦ ᑲᔪᖏᖅᓴᐃᒐᓗᐊᖅᑐᑎᒃ ᐃᓄᓐᓂ 
ᓄᓇᒥᐅᑕᐅᖏᓐᓇᖁᓪᓗᒋᑦ..

1950ᓂ, ᐃᓄᐃᑦ ᐊᓯᔾᔨᖅᑐᓂᒃ ᐊᑦᑐᖅᑕᐅᓯᒪᒻᒪᕆᓚᐅᖅᑕᑐᑦ ᓇᐅᒃᑯᑐᐃᓐᓇᖅ 
ᐃᓅᓯᕆᔭᖏᓐᓂᒃ ᓄᓇᓂᒃ ᐊᑐᖅᑎᐅᑎᓪᓗᒋᓪᓗ.  ᐸᓖᓯᒃᑯᑦ ᑎᓕᐅᖅᑕᐅᓚᐅᕐᒥᔪᑦ 
ᓱᖏᐅᑎᖁᓪᓗᒋᑦ ᓄᑖᖑᔪᒥᒃ ᒐᕙᒪᐅᔪᒥᒃ ᓄᑖᓂᓪᓗ ᐊᑐᐊᒐᖃᐅᓕᖅᓱᑎᒃ 
ᓴᖅᑭᓚᐅᖅᓯᒪᔪᑦ ᐃᓄᐃᑦ ᐃᓅᓯᖏᓐᓄᑦ ᐊᒻᒪᓗ ᐸᓖᓯᒃᑯᑦ ᐱᓕᕆᐊᖃᓕᖅᑐᑎᒃ.  . 
ᐃᓛᓐᓂᒃᑯᑦ ᑖᒃᑯᐊ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᑦ ᐊᑐᓚᐅᖅᑐᑦ ᐸᓖᓯᓂᒃ 
ᐊᑐᓕᖅᑎᑦᓯᖁᔨᓪᓗᑎᒃ ᓈᒻᒪᒋᔭᐅᒎᓐᓂᖅᓯᒪᔪᓂᒃ ᖃᓄᐃᓕᐅᕈᓯᓂᒃ, ᓱᕐᓗ 
ᓄᖅᑲᖓᑎᑕᐅᓂᖏᑦ ᓅᓐᓂᕐᒧᑦ, ᕿᑐᓐᖓᕆᔭᑦ ᐋᑕᐅᑐᐃᓐᓇᖅᓱᑎᒃ ᐊᐅᓪᓚᖅᑎᑕᐅᔪᑦ 
ᐃᓕᓐᓂᐊᕐᕕᓐᓄᑦ ᐊᒻᒪᓗ ᐃᓄᐃᑦ ᑲᑎᑕᐅᕙᒃᑐᑎᒃ ᓘᑖᓕᕆᔭᐅᓂᐊᕋᒥᒃ ᐊᒻᒪᓗ 
ᐋᓐᓂᐊᖅᑐᑦ ᐊᐅᓪᓚᖅᑎᑕᐅᒐᔪᓚᐅᖅᓯᒪᔪᑦ ᒪᒥᓴᕆᐊᖅᑐᖅᓱᑎᒃ.  ᑖᒃᑯᐊ ᒐᕙᓚᒃᑯᑦ 
ᐊᒻᒪ ᐸᓖᓯᒃᑯᑦ ᓱᕐᓗ ᒥᓐᓂᒍᓚᐅᑎᖃᑦᑕᓕᖅᓱᑎᒃ ᐱᓕᕆᐊᖃᕈᒪᓂᖅᓴᐅᓪᓗᑎᒃ.  
ᑕᒫᓂ 1970ᖑᑎᓕᖅᑎᓪᓗᒍ, ᐃᓄᐃᑦ ᓄᓇᓕᖃᓕᓚᐅᖅᑐᑦ ᑲᑎᑕᐅᓯᒪᓕᖅᓱᑎᒃ 
ᓄᓇᓕᓐᓂ 13ᖑᔪᓂ ᓄᓇᓕᓐᓂ ᓄᓇᒥᐅᑕᐅᒍᓐᓃᖅᓱᑎᒃ; ᑖᒃᑯᐊ ᒐᕙᓚᒃᑯᑦ 
ᓄᓇᑦᓯᐊᕐᒥ ᐃᓄᓕᕆᔨᐅᖃᑦᑕᓚᐅᖅᑐᑦ ; ᐊᒻᒪᓗ ᐸᓖᓯᒃᑯᑦ ᐸᓖᓯᕆᑐᐃᓐᓇᓕᖅᓱᑎᒃ 
ᑎᓕᔭᐅᓯᒪᒐᒥ. 

ᐃᓚᖓ ᐸᓖᓯᒃᑯᑦ ᐱᓕᕆᐊᖓᑦ ᓄᑖᓂ ᐱᓕᕆᐊᒃᓴᖃᓕᖅᑎᓪᓗᒋᑦ, 
ᕿᒻᒦᔭᕆᐊᖃᕐᓂᖏᑦ, ᐊᒥᓱᓂᓪᓗ ᕿᒻᒦᔭᖅᓯᒪᓕᖅᓱᑎᒃ.  ᑕᐃᒪᐃᓕᖓᓕᖅᑎᓪᓗᒍ, 
ᐃᓄᐃᑦ ᑲᒪᑦᓯᐊᕈᓐᓇᐃᓕᓪᓗᑎᒃ ᐊᐅᓚᑦᓯᒍᓐᓇᐃᓪᓕᓪᓗᑎᒃ ᐱᐅᓯᑐᖃᒻᒥᒍᑦ, 
ᐱᔾᔪᑎᒋᓪᓗᒍ ᕿᒻᒥᓂᒃ ᐸᐸᑦᓯᖔᕋᓱᓕᖅᑎᓪᓗᓂ ᑲᑉᐱᐊᓇᕐᓂᖅᓴᐅᓚᐅᕐᖓᑦ.   
ᐊᐅᔭᖅᑕᐅᑎᓪᓗᒋᑦ ᐃᓅᓐᖏᑦᑐᓄᑦ, ᕼᐊᓐᑕᖏᓐᓃᑦᑐᑦ − 
ᑖᓴᖏᓐᓃᑐᐃᓐᓇᕆᐊᖃᖅᑐᓂᓪᓘᓐᓃᑦ − ᐃᓄᐃᑦ ᕿᒻᒥᖏᑦ ᑐᖁᑕᐅᓚᐅᖅᑐᑦ 
ᐱᒋᐊᖅᑐᒍ 1950ᓂ, ᐊᑐᐊᒐᖃᑦᓯᐊᕋᓗᐊᖅᑎᓪᓗᒋᑦ ᑲᐱᓯᖔᖁᔨᑎᓪᓗᒋᑦ ᕿᒻᒦᑦ 
ᐋᓐᓂᐊᖏᓐᓂᑦ ᑭᓯᐊᓂᑦᑕᐅᖅ ᐃᓚᖏᑦ ᕿᒻᒦᑦ ᐋᓐᓂᐊᓄᑦ ᑐᖁᕋᓚᐅᖅᓯᒪᖕᒪᑕ.  f 

ᑐᑭᑖᖅᑎᑦᓯᔨᖃᓐᖏᓗᐊᖅᑎᓪᓗᒍ ᐊᒻᒪᓗ ᐊᑐᐃᓐᓇᖃᓐᖏᓗᐊᕐᓂᕐᒥᒃ 
ᓄᓇᓕᓐᓂ ᓯᕗᓕᖅᑎᐅᔪᓄᑦ, ᐃᓄᐃᑦ ᑕᐃᔅᓱᒪᓂ ᓇᓗᓇᐃᔭᐃᒍᓐᓇᖅᓯᓚᐅᖅᑐᑦ  

ᕿᒻᒦᔭᖅᑕᐅᓂᖏᑦᓐᓄᑦ, ᐱᓗᐊᖅᑐᒥᖅᑲᐃ ᐊᑦᑐᐃᓂᐅᓚᐅᖅᑐᒧᑦ ᓅᒍᓐᓇᐃᓪᓗᑎᒃ 
ᐅᑎᕈᓐᓇᐃᓪᓕᓪᓗᑎᓪᓗ ᓄᓇᒧᑦ; ᑕᐃᒪᐃᒻᒪᓪᓗ ᐃᓅᓯᖃᓐᓂᖅᓴᐅᓕᖅᓱᑎᒃ 
ᑮᓇᐅᔭᓕᐅᕆᐊᖃᕐᓂᕐᒥᒃ; ᐊᒻᒪᓗ ᐊᑕᐅᓯᕐᒨᖅᑕᐅᓪᓗᑎᒃ ᐱᔨᑦᓯᕋᕈᑎᐅᔪᒃ.  
2005ᖑᓕᖅᑎᓪᓗᒍ, ᐃᓄᐃᑦ ᐃᓱᒪᒋᔭᒥᓂᒃ ᐅᖃᓪᓚᖃᑦᑕᓚᐅᖅᑐᑦ ᕿᒻᒦᑦ ᖃᓄᖅ 
ᐱᒻᒪᕆᐅᑎᒋᓚᐅᕐᓂᖏᓐᓄᑦ − ᐃᖏᕐᕋᐅᑎᓪᓗᐊᑕᐅᓪᓗᑎᒃ −−ᖁᑭᖅᑕᐅᓚᐅᖅᑐᑦ 
ᐸᓖᓯᓄᑦ ᑎᓕᔭᐅᓪᓗᑎᒃ ᒐᕙᒪᑐᖃᒃᑯᓐᓂ ᐃᓄᐃᑦ ᓄᖅᑲᖓᖁᔭᐅᓕᕐᒪᑕ 
ᓄᓇᓕᖏᓐᓂᑦ.  

ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᖅᑎᒃᑯᑦ  
ᑭᐅᔾᔪᑎᖏᑦ ᐸᓖᓯᒃᑯᑦ 
ᐅᓂᒃᑳᖏᓐᓂᑦ ᕿᒻᒦᑦ 
ᕿᒧᒃᓯᐅᑎᓂ

ᑖᓐᓇ ᕿᒻᒦᑦ ᕿᒧᒃᓯᐅᑏᑦ ᒥᒃᓵᓄᑦ ᐅᓂᒃᑳᖏᑦ ᓈᒻᒪᓚᐅᓐᖏᑦᑐᖅ 
ᐱᓪᓗᒍ ᓂᕆᐅᒋᔭᐅᔪᑦ ᐃᓄᓐᓄᑦ ᑲᔪᓯᑎᑕᐅᓚᐅᓐᖏᓐᓂᖏᓐᓄᑦ  ᑖᒃᑯᓇᓐᖓᑦ 
ᑲᑎᒪᔨᕋᓛᒃᑯᑦ ᐅᓂᒃᑳᖏᑎᒍᑦ (ᒪᔾᔨ 2005) ᐊᒻᒪᓗ ᒥᓂ”ᑕᐅᑉ ᑎᑎᖅᑲᖓ (ᐃᐴᓪ 
28, 2005).  ᑖᒃᑯᐊ ᑲᑎᒪᔨᓛᒃᑯᑦ ᒪᓕᒐᓕᐅᕐᕕᒡᔪᐊᕐᒥ −− ᐊᑐᓕᖁᔭᐅᓯᒪᔪᑎᒍᑦ 
ᐊᑎᓕᐅᓚᐅᖅᓯᒪᔪᑦ ᐊᖏᖅᑕᐅᓪᓗᓂ ᓄᓇᕗᑦ ᒪᓕᒐᓕᐅᕐᕕᖓᓂ − 
ᑎᓕᓯᓪᓗᑎᒃ ᓈᓚᓐᓂᖅᑕᖃᖁᔨᓪᓗᓂ  “ᖃᐅᔨᓇᓱᖁᔭᐅᓕᖅᖢᑎᒃ 
ᖃᓄᐃᓕᐅᕈᑎᒋᔭᐅᓯᒪᓪᓚᑦᑖᖅᑐᓂᒃ .”  ᕿᑭᖅᑕᓂ ᓱᓕᔪᒥᒃ ᑭᒡᓕᓯᓐᓂᐊᖅᑎᒃᑯᑦ 
ᐃᓱᒪᒋᔭᖓᓂ,  ᑕᒪᓐᓇ ᑐᑭᖃᓚᐅᕐᒪᑦ ᓱᕐᓗ ᓇᓗᓇᐃᖅᑕᐅᓪᓚᕆᖕᓂᖏᓐᓄᑦ 
ᕿᒻᒦᔭᕐᓂᐅᓚᐅᖅᑐᑦ ᐊᒻᒪᓗ ᐊᓯᖏᓐᓂᒃ ᐱᔾᔪᓯᓂᒃ ᐱᔾᔪᑎᖃᖔᕋᓱᒃᓱᑎᒃ.  
ᑐᑭᓯᓇᓱᓐᓂᐊᕐᓗᓂ “ᓱᓕᔪᓂᒃ” ᕿᓂᒃᑲᓐᓂᕆᐊᖃᕆᐊᖃᓚᐅᖅᐳᑦ ᓱᓇᓂᒃ 
ᐱᔾᔪᑎᖃᓚᐅᕐᓂᖏᓐᓄᑦ ᕿᒻᒦᔭᓚᐅᕐᒪᖔᖐᑕ ᐊᒻᒪᓗ ᐊᑦᑐᐊᖓᒻᒪᖔᑖ 
ᖃᓄᐃᓕᐅᕈᑎᒋᔭᐅᔪᓂᒃ ᑕᐃᔅᓱᒪᓂ ᐊᒻᒪᓗ ᐊᑐᐊᒐᐃᑦ ᒪᓕᒃᑕᐅᒋᐊᖃᓚᐅᕐᓂᖏᓐᓄ.  

ᐊᒻᒪᓗ ᕼᐊᓐᑕᓐᖑᔪᑦ ᐃᓄᐃᑦ ᐅᓐᓂᕐᓗᒃᓴᓚᐅᖅᑐᑦ  ᖃᐅᔨᔭᐅᓚᐅᖅᑐᓂᒃ 
ᑕᑯᔭᐅᓚᐅᖅᑐᓂᓪᓗ, ᐸᓖᓯᒃᑯᑦ ᓇᓗᓇᐃᒍᓐᓇᓚᐅᖅᑕᖏᓐᓂᑦ, ᖃᐅᔨᖁᔭᐅᓯᒪᑎᓪᓗᒋᑦ 
ᑕᒪᑐᒪᖓ ᐊᒻᒪᓗ ᑐᑭᓯᐅᒪᒃᑲᓐᓂᕐᓗᑎᒃ  ᐱᔪᓐᓇᕐᓂᐅᔪᓄᑦ ᐃᓐᓇᕐᓄᑦ, ᑖᒃᑯᐊ ᐸᓖᓰᑦ 
ᖁᑭᒃᓯᖁᔭᐅᖃᑦᑕᖅᑎᓪᓗᒋᑦ ᕿᒻᒥᓂᒃ.  

ᑖᒃᑯᐊ ᐸᓖᓯᒃᑯᑦ ᐊᒻᒪᓗ ᕿᑭᖅᑕᓂ ᓯᓕᔪᒥᒃ ᑭᓪᓕᓯᐊᓂᐊᖅᑎᒃᑯᑦ 
ᐃᓕᑕᖅᓯᐅᒪᕗᐃᑦ ᕿᒧᒃᓯᐅᑏᑦ ᑲᑉᐱᐊᓈᕿᓚᐅᓐᖏᑦᑐᑦ ᑭᓯᐊᓂ ᐃᓅᒻᒪᕆᐅᓐᖏᑦᑐᑦ 
ᐅᑭᐅᖅᑕᖅᑐᓕᐊᖃᑦᑕᓕᖅᑎᓪᓗᒋᑦ, ᐸᓖᓯᒃᑯᑦ ᐅᓂᒃᑳᓕᐊᖏᓐᓂᑦ ᐅᖃᐅᓯᕆᔭᐅᓯᒪᔪᑦ 
ᓇᓗᓇᓚᐅᓐᖏᑦᑐᑦ ᑎᑭᑕᐅᖃᑦᑕᕐᓂᐊᕐᓂᖏᓐᓄᑦ ᑕᐃᒪᐃᒻᒪᑦ  ᑐᑭᓕᐅᖅᑕᐅᓯᒪᕗᖅ 
ᕿᒻᒦᔭᕐᓂᐅᔪᖅ ᒪᓕᒐᕐᓂᒃ ᒪᓕᒋᐊᖃᕐᓂᖏᓐᓄᑦ ᐃᓅᓯᖅ ᐱᕙᓪᓕᐊᓂᖅ 
ᐊᓯᔾᔨᖅᑐᒻᒪᕆᐅᓂᖅᓴᐅᖔᓕᖅᑎᓪᓗᒍ.  ᑕᒪᓐᓇ ᐱᓕᕆᐊᖑᓚᐅᖅᑐᑦ ᑲᔪᓯᖁᔭᐅᓪᓗᓂ 
ᑐᑭᓯᐅᒪᔭᐅᓐᖏᓗᐊᖅᑎᓪᓗᒋᑦ ᐃᓄᐃᑦ ᐊᒻᒪ ᑲᓇᑕᒥᐅᓪᓗ ᐊᐅᓚᑦᓯᓇᓱᒃᑎᓪᓗᒋᑦ 
ᑕᐃᔅᓱᒪᓂ, ᓱᓕᓐᖏᓐᓂᕋᐃᓂᖅᓴᐅᓪᓗᑎᒃ ᑐᑭᓕᐅᖅᑕᐅᓯᒪᔪᓄᑦ ᐃᓄᐃᑦ 
ᐃᖅᑲᐅᒪᔭᖏᓐᓂᒃ ᖃᓄᖅ, ᓱᒻᒪᑦ ᐊᒻᒪᓗ ᑭᓇᒧᑦ ᕿᒻᒦᔭᖅᑕᐅᓚᐅᕐᓂᖏᓐᓄᑦ 
ᑕᐃᔅᓱᒪᓂ. 

ᐃᓱᒫᓗᖕᓇᕆᔭᐅᔪᑦ
ᑐᑭᓕᐅᖅᑕᐅᓂᖏᑦ ᑐᖁᕋᐃᓂᐅᔪᓄᑦ  

ᐸᓖᓯᒃᑯᑦ ᐅᓂᒃᑳᖏᑦ ᕿᒧᒃᓯᐅᑏᑦ ᕿᒻᒦᑦ ᒥᒃᓵᓄᑦ ᓇᓗᓇᐃᖅᓯᓚᐅᖅᑐᑦ ᑖᒃᑯᐊ 
ᐸᓖᓯᒃᑯᑦ ᐊᓯᖏᓪᓗ ᐊᐅᓚᑦᓯᔪᑦ 1950ᓂ ᐊᒻᒪ 1960ᓂᓗ ᑕᐅᓴᖏᓐᓂᑦ 
ᐅᖓᑖᓂᓘᓐᓃᑦ, ᑭᓯᐊᓂᑦᑕᐅᖅ ᖁᔭᓈᖅᓯᓯᒪᔪᖅ ᐃᓄᐃᑦ ᖃᐅᔨᒪᓂᖓᑦ ᐊᒻᒪᓗ 
ᐃᓱᒪᒋᔭᖏᓪᓗ ᕿᒻᒦᔭᕐᓂᐅᔪᓄᑦ. 

ᑖᓐᓇ ᐅᓂᒃᑳᓕᐊᖅ ᓇᓗᓇᐃᔭᐃᓯᒪᒐᓗᐊᖅᑎᓪᓗᒋᑦ ᖃᖓᒃᑰᓐᓂᕐᒪᖔᖅ 
ᑖᒃᑯᐊ ᐸᓖᓯᒃᑯᑦ “ᐱᓕᕆᐊᖃᕈᒪᓯᒪᕙᑦ ᐱᐅᖅᓱᐊᕐᓗᒋᑦ ᐃᓄᐃᑦ ᐱᐅᓯᖏᑦ” 
ᐃᓚᒋᓗᒋᑦ ᐊᑐᖅᑕᐅᓂᖏᑦ ᕿᒻᒦᑦ, ᖃᐅᔨᓴᕐᓂᖏᑦ ᓴᓂᕐᕙᐃᓚᐅᕐᒪᑦ 
ᐊᑦᑐᐃᒍᑕᐅᓚᐅᖅᑐᓄᑦ ᕿᒻᒦᔭᓚᐅᖅᑎᓪᓗᒋᑦ ᑕᐃᔅᓱᒪᓂ. ᐊᐃᕙᔾᔪᑎᖃᕋᓱᓚᐅᖅᑐᑦ 
ᑖᒃᑯᐊ ᐸᓖᓯᒃᑯᑦ ᕿᒻᒦᔭᕈᒪᓚᐅᓐᖏᒃᑲᓗᐊᖅᑐᑦ ᐊᒻᒪᓗ ᑕᒪᓐᓇ ᕿᒻᒦᔭᕐᓂᖅ 
ᐃᓚᒋᔭᐅᖃᑕᐅᓂᕋᖅᑕᐅᓪᓗᓂ “ᐸᕐᓇᕐᓘᑎᒋᔭᐅᓯᒪᓂᖓᓄᑦ” ᐱᓕᕆᐊᖃᖅᓱᑎᒃ 

ᓱᕐᓗ ᓄᖅᑲᖅᑎᑦᓯᒐᓱᐊᓕᖅᑐᑦ ᐃᓄᓐᓂ ᓄᓇᒥᐅᑕᐅᓂᖏᓐᓄᑦ ᐊᒻᒪᓗ 
ᓄᓇᓕᒻᒥᐅᑕᐅᑐᐃᓐᓇᓕᕐᓗᑎᒃ.  

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ ᐃᓱᒪᒋᔭᖏᑦ ᐊᓯᒋᔭᐅᓚᐅᕐᒥᔪᑦ 
ᐱᑕᖃᓐᖏᓐᓂᖓᓂᒃ “ᐸᕐᓇᕐᓘᑎᖃᕐᓂᕐᒥᒃ”. ᑖᒃᑯᐊᓪᓗ ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᖅᑎᒃᑯᑦ ᐃᒫᖔᖅ ᓇᓂᓯᓚᐅᖅᑐᖅ ᐊᑦᑐᐊᖓᖃᑎᒌᒃᑐᓂᒃ ᒐᕙᒪᒃᑯᑦ 
ᐊᑐᐊᒐᖏᓐᓂᒃ ᒪᓕᒐᖏᓐᓂᓪᓗ ᐊᑐᓕᖅᑎᑕᐅᓂᖏᑦ ᐸᓕᓰᓄᑦ, ᑕᒪᒃᑯᐊᓪᓗ 
ᖁᔭᓈᖅᓯᓯᒪᓪᓗᑎᒃ ᐃᓄᐃᑦ ᐱᐅᓯᖏᓐᓂᒃ.  ᐊᑐᕙᒥ ᓯᕗᓕᖅᑎᐅᔪᑦ 
ᐊᓯᔾᔨᖅᓯᑎᓪᓗᒋᑦ ᓄᓇᑦᓯᐊᑉ ᐱᖁᔭᖓᓂ  ᕿᒻᒦᑦ ᐃᑉᐱᒋᔭᐅᒋᐊᖃᕐᓂᖏᑦ  
1949−50ᓂᓗ, ᓱᕐᓘᔮᓚᐅᕐᒪᑦ ᓄᖑᑎᖅᑕᐅᓚᐅᖅᓯᒪᔪᖅ ᐃᓄᐃᑦ ᖃᓄᖅ 
ᕿᒻᒥᓕᕆᕈᓯᖏᓐᓂᑦ, ᓇᒥᑐᐃᓐᓇᖅ ᐊᑲᐅᓐᖏᓪᓕᐅᑐᖃᕌᖓᑦ  ᖃᓪᓗᓈᖑᔪᓂᑦ 
ᐊᒥᓱᓐᖑᖅᐸᓪᓕᐊᑐᐃᓐᓇᓕᖅᑎᓪᓗᒋᑦ.  ᑖᓐᓇ ᐱᖁᔭᖅ ᐊᑦᑐᐊᖓᓚᐅᕐᒥᔪᖅ 
ᐊᓯᖏᓐᓂᑦ ᖃᓄᐃᓕᐅᕈᓯᓄᑦ, ᐱᖁᔭᓄᑦ, ᐊᑐᐊᒐᓄᓪᓗ ᑐᕌᖓᔪᓄᑦ ᐃᓄᓐᓄᑦ, 
ᐊᒥᓲᓕᖅᑐᓪᓗ ᓄᓇᓕᓐᖑᖅᓯᒪᓕᖅᑐᓄᑦ ᓅᓯᒪᓕᖅᖢᑎᒃ.  ᑖᒃᑯᐊ ᒐᕙᒪᒃᑯᑦ 
ᐊᑐᐊᒐᖏᑦ ᐃᒫᒃ ᐃᓱᒪᒋᔭᐅᓚᐅᕐᒪᑦ ᑖᒃᑯᐊ ᐃᓄᐃᑦ ᐅᓗᕆᐊᓇᖅᑐᒦᒃᑲᓗᐊᕈᑎᒃ 
ᐱᔨᑦᓯᕐᓗᑎᒃ ᑎᑭᑉᐸᓕᐊᔪᑦ ᐱᔪᒪᔭᖏᓐᓂᒃ ᑐᒃᓯᕋᖅᑕᖏᓐᓂᓪᓗ.  ᑖᓐᓇ ᐱᖁᔭᖅ 
ᕿᒻᒥᑦ ᐃᑉᐱᒋᔭᐅᒋᐊᖃᕐᓂᖏᑦ  ᑐᑭᓯᓇᕋᓗᐊᖅᑎᓪᓗᒍ ᑕᐃᒃᑯᓄᖓ ᐊᐅᓚᑦᓯᔨᓄᑦ, 
ᐊᖑᓇᓱᒃᑏᑦ ᑐᑭᓯᖔᖅᖢᓂᐅᔾᔪᒃ ᓱᕙᓕᑭᐊᖑᓪᓗᓂ, ᓯᖁᒥᒍᑎᒋᔭᐅᑐᐃᓐᓇᕐᓗᓂ; 
ᐃᓄᐃᑦ ᐊᒻᒪ ᕿᒻᒦᓪᓗ ᐊᑯᓂ ᐃᖅᑲᓇᐃᔭᖃᑎᒌᓯᒪᖕᒪᑕ ᐊᑐᖅᑕᐅᓪᓚᕆᒃᓯᒪᓪᓗᑎᒃ. 

ᑎᑎᕋᓚᐅᖅᑐᑦ ᐅᓂᒃᑳᓂᑦ ᐸᓖᓯᒃᑯᑦ ᐅᓂᒃᑳᓕᐊᖏᓐᓂᑦ, ᑕᐃᒫᑐᑦ ᐊᓯᖏᑦᑐᑎᑦ 
ᑎᑎᕋᐅᓯᖃᓲᓄᑦ, ᓱᕐᓘᔮᖅᑐᖅ ᓈᒻᒪᒃᓴᖅᑑᔭᖅᑐᑎᒃ ᕿᒻᒦᔭᐃᔪᓄᑦ ᑎᑭᕌᓄᑦ ᐊᕐᕌᒍᐃᑦ 
ᖄᖏᖅᓯᒪᓕᖅᑎᓪᓗᒋᑦ ᑕᒪᓐᓇ ᖃᓄᐃᓕᐅᕐᓂᐅᔪᖅ ᓈᒻᒪᒋᔭᐅᓚᐅᖅᓯᒪᒻᒥᔪᖅ, ᐃᓄᐃᑦ 
ᓈᒻᒪᒃᓴᕈᓐᓃᖅᑐᑎᒃ ᐋᓐᓂᖅᓯᒪᓕᖅᑐᑎᒃ.  ᑕᒪᒃᑯᐊ ᐃᓱᒪᓕᐅᕈᑎᒋᔭᐅᓚᐅᖅᑐᑦ  
ᐃᓕᖅᑯᓯᕐᒨᖓᓚᐅᓐᖏᑦᑐᑦ ᐃᑉᐱᓐᓂᐊᕐᓂᕐᒨᓐᖏᑦᑐᒥᓪᓘᓚᐅᓐᖏᑦᑐᑦ, ᑭᓯᐊᓂ 
ᐱᖁᔭᓂ  ᒪᓕᒋᐊᖃᓚᐅᕐᒪᑕ, ᓇᓗᓇᐃᔭᖅᓯᒪᓗᐊᓐᖏᖦᖢᓂ ᑖᔅᓱᒪᐅᑉ 
ᐃᓗᓕᖏᓐᓂ  ᐸᓖᓯᒃᑯᑦ ᕿᒻᒥᑦ ᕿᒧᒃᓯᐅᑎᑦ ᒥᒃᓵᓄᑦ ᐅᓂᒃᑳᖏᓐᓂ.   ᑕᒪᓐᓇ 
ᒪᓕᒐᑎᒍᑦ ᐊᑲᐅᓐᖏᓕᐅᖅᑎᑦᓯᓂᖅ ᓴᖅᑭᓯᒪᔪᖅ ᐃᓱᒪᓕᐅᕈᑎᒋᔭᐅᓚᐅᖅᓯᒪᔪᒥᑦ 
ᓄᓇᖃᖅᑳᖅᓯᒪᔪᑦ ᐃᓄᑐᐃᓐᓇᐃᓪᓗ ᐱᔪᓐᓇᐅᑎᖏᓐᓂᑦ.  ᒐᕙᒪᑐᖃᒃᑯᑦ 
ᑲᔪᓯᑎᑦᓯᓚᐅᓐᖏᑦᑐᑦ ᐱᔭᒃᓴᕋᓗᐊᖏᓐᓂᒃ ᐃᓄᓐᓄᑦ ᓄᖅᑲᖅᑎᑦᓯᑎᓪᓗᒋᑦ  ᕿᒻᒥᑦ 
ᐊᑐᖅᑕᐅᓂᖏᓐᓄᑦ ᐃᓄᐃᑦ ᐃᓚᒋᔭᐅᓐᖏᑦᓯᐊᖅᓱᑎᒃ ᐃᑲᔪᖅᑎᒋᔭᐅᓗᑎᒃ 
ᐋᖅᑭᒋᐊᖅᓯᒍᓐᓇᖁᓪᓗᒋᑦ .

ᐸᓖᓯᒃᑯᑦ ᕿᒥᕐᕈᔨᖏᑦ ᐊᒻᒪᓗ ᐃᓄᐃᑦ ᕿᐱᓘᑎᒋᔭᖏᑦ 

ᐱᔾᔪᑎᒋᓪᓗᒍ ᐸᓖᓯᒃᑯᑦ ᐱᔪᓐᓇᕐᓂᖃᓚᐅᓐᖏᓐᓂᖏᓐᓄᑦ 
ᓈᓚᓐᓂᖅᑕᖃᖅᑎᑦᓯᓂᕐᒧᑦ ᐃᓛᒃᑰᖓᔪᒥᒃ, ᑖᒃᑯᐊ ᕿᒥᕐᕈᐃᔩᑦ 
ᐅᑉᐱᕆᔭᐅᑦᓯᐊᕈᓐᓃᓚᐅᖅᓯᒪᒻᒪᑕ ᐊᒻᒪᓗ ᐃᑲᔪᓗᐊᕈᒪᒍᓐᓃᖅᖢᑎᒃ ᐃᓄᐃᑦ 
ᐃᓅᓯᖃᓚᐅᖅᑐᓂᑦ 1950ᓂ 1960ᓂᓗ.  
ᕿᒥᕐᕈᐃᔩᑦ ᑐᓴᓚᐅᖅᑐᑦ ᖃᔅᓰᓐᓇᕐᓂᑦ ᐃᓄᓐᓂᑦ, ᐅᑯᐊᓗᐊᖃᐃ 
ᐸᓖᓯᒃᑯᑦ ᐃᑲᔪᖅᑎᒋᓚᐅᖅᑕᖏᑦ ᐃᓚᒋᔭᖏᓐᓂᓪᓗ.  ᑖᓐᓇ ᐅᓂᒃᑳᓕᐊᖅ 
ᓇᓗᓇᐃᔭᖅᓯᒪᑦᓯᐊᓚᐅᓐᖏᑦᑐᖅ ᐃᓄᓐᓂᑦ ᑐᓴᓗᐊᓐᖏᓐᓂᖏᓐᓄᑦ.  
ᓈᓚᓐᖏᖔᖅᖢᒋᑦ ᑎᑎᕋᐅᓯᐅᔪᑦ ᓯᓕᔪᑦ ᐃᓄᐃᑦ ᐅᓂᒃᑳᖏᓐᓂᑦ 
ᕿᒻᒦᔭᖅᑕᐅᑎᓪᓗᒋᑦ ᐊᒻᒪᓗ ᕿᓂᖅᑕᐃᓪᓕᓪᓗᑎᒃ ᖃᓄᖅᑑᕈᑎᓂᒃ 
ᑐᑭᓯᐅᒪᒃᑲᓐᓂᕈᑎᒋᓂᐊᖅᑕᖏᓐᓄᑦ ᐃᓄᐃᑦ ᐃᓱᒪᒋᔭᖏᑦ, ᑖᒃᑯᐊ ᐸᓖᓯᒃᑯᑦ  
ᕿᒥᕐᕈᔨᖏᑦ ᐋᖅᑭᒃᓯᒪᕙᒌᓚᐅᖅᑐᑦ ᐅᖃᐅᓯᐅᔪᑦ ᖁᔭᓈᖅᑕᐅᓗᑎᒃ ᐊᒻᒪᓗ 
ᑎᒥᖁᑎᒋᔭᐅᔪᑦ ᐱᖃᓯᐅᑎᓗᒋᑦ, ᐸᓯᒃᓯᓪᓚᕆᓐᖏᒃᑲᓗᐊᖅᑎᓪᓗᒋᑦ.ᓗ  
ᐱᓗᐊᖅᑐᒃᑯᑦ ᐱᐅᓐᖏᑦᑐᓂᒃ ᐅᖃᐅᓯᖃᖔᖅᓱᑎᒃ ᑕᒪᑐᒪᓂ ᐸᓖᓯᒃᑯᑦ ᕿᒻᒦ 
ᕿᒧᒃᓯᐅᑏᑦ ᐱᓪᓗᒋᑦ ᐅᓂᒃᑳᓕᐊᖏᑦ ᐃᒪᐃᓕᖓᓪᓗᑎᒃ ᐃᓗᓕᖏᑦ ᐊᒥᓲᔪᒡᒎᖅ 
ᐃᓄᐃᑦ ᐅᖃᐅᓯᖃᕈᒪᓚᐅᓐᖏᑦᑐᑦ ᐸᓖᓯᓄᑦ ᐱᔾᔪᑎᒋᓪᓗᒋᑦ ᐃᓚᒋᔭᖏᑦ 
ᐊᑦᑐᖅᑕᐅᓯᒪᓂᖏᓐᓄᑦ ᖃᓄᐃᓕᐅᕐᓂᐅᔪᓂᒃ ᑕᐃᔅᓱᒪᓂ. ᑕᒪᓐᓇ ᐃᒫᒃ 
ᑲᒪᒋᔭᐅᓚᐅᖅᓯᒪᔪᖅ ᓱᕐᓗ ᓇᓗᓇᓐᖏᑦᓯᐊᖅᑐᓂᒃ ᖃᐅᔨᔾᔪᑎᖃᕐᓂᖓᓄᑦ 
ᓯᕘᕋᓵᖅᑕᐅᓚᐅᕐᓂᖏᑦ ᐃᓄᐃᑦ ᓯᕗᓕᖅᑎᖏᑦ ᑎᒥᖁᑎᖏᓪᓕᓗ 
ᐱᔾᔪᑎᖃᓗᖅᓱᑎ ᑮᓇᐅᔭᓂᒃ.  

ᐅᐊᑦᓯᐊᕈ ᐃᓄᐃᑦ-ᐸᓖᓰᓪᓗ 
ᖃᓄᐃᓕᐅᖃᑎᒌᖕᓂᕆᓚᐅᖅᑕᖏᑦ  

ᐱᓕᕆᖃᑎᒌᓐᓂᖅ ᐃᓄᐃᑦ ᐸᓖᓰᓪᓗ ᐅᐊᑦᓯᐊᕈ ᕿᑭᖅᑖᓗᒻᒥ ᐱᒻᒪᕆᐅᓯᒪᕗᖅ 
ᑕᒪᐃᓐᓄᑦ. 
ᑕᒪᕐᒥᒃ ᑖᒃᑯᐊ  ᐸᓖᓯᒃᑯᑦ ᐅᓂᒃᑳᖏᑦ ᐊᒻᒪᓗ ᖃᐅᔨᓴᖅᑕᐅᔪᓪᓗ ᐊᒻᒪᓗ 
ᐅᓐᓂᕐᓗᒃᓴᐅᑕᐅᔪᑦ ᓄᐊᑕᐅᓚᐅᖅᑐᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᐊᓂᖅᑎᒃᑯᓪᓗ 

ᓴᖅᑭᑎᑦᓯᓚᐅᖅᓱᑎᒃ ᐊᒥᓱᓂᒃ ᓇᓗᓇᐃᔭᐅᑎᓂᒃ ᐸᓖᓯᒃᑯᑦ ᐱᒻᒪᕆᐅᔪᒃᑯᑦ 
ᐃᓚᐅᓂᕆᓚᐅᖅᑕᖏᓐᓄᑦ ᐃᓄᐃᑦ ᐱᕙᓪᓕᐊᓕᖅᑎᓪᓗᒋᑦ ᐊᕐᕌᒍᓂ 
ᓯᕗᓂᐊᓂᑦ ᐃᓄᐃᑦ ᓄᓇᓕᓐᓅᖅᑎᑕᐅᓚᐅᖅᑎᓐᓇᒋᑦ.   ᕿᒻᒥᓕᕆᑎᓪᓗᒋᑦ, 
ᑖᒃᑯᐊ ᑎᑎᕋᖅᑐᑦ ᐅᓂᒃᑳᓕᐊᒥᒃ ᐱᐅᑎᑦᓯᓂᖅᓴᐅᓚᐅᕐᒪᑕ 
ᐱᓕᕆᖃᑎᒌᓐᓂᐅᔪᓄᑦ ᐸᓖᓯᓄᑦ ᐃᓄᓐᓄᓪᓗ.  ᐃᓄᐃᑦ ᐅᖃᐅᓯᐅᑎᓪᓗᒋᑦ 
ᑕᒪᒃᑮᒃᑯᑦ ᐅᖃᐅᓯᐅᔪᑦ ᕿᑭᖅᑖᓗᒻᒥᐅᖑᓚᐅᖅᑐᑦ ᑕᐃᔅᓱᒪᓂ.  ᐸᓖᓯᒃᑯᑦ 
ᐱᔨᑦᓯᕋᕆᐊᖃᖅᑎᓪᓗᒋᑦ ᐃᓄᓐᓂᒃ ᐱᒻᒪᕆᐅᔪᒃᑯᑦ ᐱᓕᕆᐊᒃᓴᖃᓚᐅᕐᒪᑕ 
ᐃᓄᓕᕆᑐᐃᓐᓇᓚᐅᓐᖏᑦᑐᑦ ᑭᓯᐊᓂᑦᑕᐅᖅ ᓄᓇ ᑲᓇᑕᒧᑦ 
ᓇᒻᒥᓂᕆᔭᐅᓂᖓᓄᑦ ᓇᓗᓇᐃᔭᖅᑕᐅᖏᓐᓇᕆᐊᖃᓚᐅᕐᒥᒻᒧᑦ ᑕᐃᒪᐃᒻᒪᑦ 
ᐅᑭᐅᖅᑕᖅᑐᒦᑎᑕᐅᓚᐅᕆᕗᐃᑦ ᐸᓖᓯᒃᑯᑦ.  ᑕᕝᕘᓈᖃᑦᑕᖅᓱᑎᒃ ᕿᒥᒃᓯᒃᑯᑦ 
ᖃᐅᔨᓴᕆᐊᕆᐊᖃᕐᓂᖅ ᑕᒪᓐᓇᑦᑕᐅᖅ ᐱᓕᕆᐊᖃᑕᐅᓚᐅᕐᒪᑦ ᐸᓖᓯᓄᑦ, 
ᐃᓄᐃᑦ ᐱᔨᑦᓯᖃᑕᓚᐅᕐᒥᔪᑦ ᓂᕿᒃᓴᖅᓯᐅᖅᑎᒋᔭᐅᓪᓗᑎᒃ ᑕᒪᐃᓐᓄᑦ ᐸᓖᓯᓄᑦ 
ᕿᒻᒥᖏᓐᓄᓪᓗ.  ᓄᑖᖑᔪᑦ ᐸᓖᓰᑦ ᖃᐅᔨᒪᓐᖏᑦᓯᐊᓚᐅᖅᑐᑦ ᐅᑭᐅᖅᑕᖅᑑᑉ 
ᒥᒃᓵᓄᑦ − ᐃᓄᐃᑦ ᐊᓐᓇᒃᑎᑦᓯᓚᐅᖅᑐᑦ ᐃᓕᓐᓂᐊᖅᑎᑦᓯᓪᓗᑎᓪᓗ.  ᐸᓖᓰᑦ 
ᐃᑲᔪᖅᑕᐅᓂᕐᒥᓐᓄᑦ ᐃᑲᔪᖃᑦᑕᐅᓚᐅᕐᒥᔪᑦ ᓱᕐᓗ ᐋᓐᓂᐊᖅᑐᓕᕆᓪᓗᑎᒃ ᐊᒻᒪᓗ 
ᐊᓯᖏᓐᓂᒃ ᐃᓅᓯᓕᕆᔾᔪᑎᓂᒃ ᐱᔨᑦᓯᕙᒃᓱᑎᒃ.    ᓈᒻᒪᒋᔭᐅᖃᑦᑕᓚᐅᓐᖏᑦᑐᖅ 
ᐸᓖᓰᑦ ᓴᓐᖏᓐᓂᕐᒥᖕᓂ ᐊᑐᖅᑎᓪᓗᒋᑦ ᐱᓗᐊᖅᑐᒃᑯᑦ ᐳᓛᕆᐊᖃᑦᑕᖅᑎᓪᓗᒋᑦ 
ᓂᐅᕕᖅᑎᓄᑦ ᑕᐅᖅᓰᕝᕕᓄᑦ.  ᐃᓚᖏᑦ ᐸᓖᓰᑦ ᐱᑦᓯᐊᖅᐸᓚᐅᓐᖏᑦᑐᑦ, 
ᐃᓚᐃᓐᓇᖅᓯᐅᖅᓱᑎᒃ ᐃᓛᓐᓂᒃᑯᑦ ᓄᓇᓕᓐᓂ.  ᐱᑕᖃᓚᐅᕐᒥᔪᖅ ᐊᐃᑉᐸᕇᒃᐸᒃᑐᓂ 
ᐸᓖᓰᓪᓗ ᐃᓄᐃᑦ ᐊᕐᓇᖏᓪᓗ, ᐃᓄᐃᑦ ᐊᕐᓇᖏᑦ ᐃᕐᓂᐅᕝᕕᒋᕙᒃᑐᓂᒋᑦ 
ᐸᓖᓰᑦ,  ᖃᓄᖅ ᐊᖏᖅᑕᐅᓯᒪᑎᒋᒻᒪᖔᑖᒃ ᓇᓗᓇᖃᑦᑕᓚᐅᕐᒥᔪᖅ.  
ᐅᑭᖅᑕᖅᑐᕐᒦᓐᓂᕆᔭᖏᑦ ᐃᓱᓕᑎᓪᓗᒍ, ᐃᓅᑑᓪᓗᑎᒃ ᖃᓪᓗᓈᓄᑦ 
ᐅᑎᕆᐊᖃᖅᐸᓚᐅᖅᑐᑦ.  
ᑖᓐᓇ ᐸᓖᓯᒃᑯᑦ ᐅᓂᒃᑳᓕᐊᖓᑦ  ᖃᐅᔨᓇᓱᓚᐅᓐᖏᑦᑐᖅ ᖃᓄᖅ 
ᓴᓐᖏᓐᓂᕆᔭᐅᔪᖅ ᖃᓄᐃᓕᐅᕈᑕᐅᓚᐅᕐᒪᖔᑦ ᐊᒻᒪᓗ ᖃᓄᖅ ᐃᓕᖅᑯᓯᕐᒧᑦ 
ᐊᑦᑐᐃᒍᑕᐅᓚᐅᕐᒪᖔᓪᓗ ᖃᓄᐃᓕᐅᕈᑕᐅᔪᑦ ᐸᓖᓯᓄᑦ− ᐃᓄᓐᓄᓪᓗ 
ᓯᐊᒻᒪᒃᑎᑕᐅᓯᒪᓕᖅᑎᓪᓗᒋᑦ ᐃᓚᒌᑦ ᓄᓇᒋᕙᒃᑕᖏᓐᓄᑦ, ᓄᓇᒥ, ᑕᕆᐅᕐᒥ 
ᓯᑯᒥ ᐅᕝᕙᓘᓐᓃᑦ ᓇᒥᑐᐃᓐᓇᖅ.  ᑕᒪᒃᑯᐊ ᐅᖃᐅᓯᐅᖃᑦᑕᖅᓯᒪᔪᑦ 
ᓄᖅᑲᓯᒪᓕᓚᐅᖅᑐᓄᑦ ᐸᓖᓯᓄᑦ ᓱᕐᓘᔮᓚᐅᕐᒪᑦ ᐃᓚᖏᑦ ᐸᓖᓯᑦ 
ᓈᒻᒪᒃᓴᓗᐊᕉᓐᓂᖅᓯᒪᓂᖏᑦ ᒐᕙᒪᒃᑯᑦ ᐱᔭᒃᓴᓂ ᑎᒍᓯᕙᓪᓕᐊᑎᓪᓗᒋᑦ ᐸᓖᓯᓂᑦ 
1955 ᑭᖑᓂᐊᓂᑦ.  ᐸᓖᓰᑦ−ᐃᓄᐃᓪᓗ ᐱᓕᕆᖃᑎᒌᖕᓂᖏᑦ, ᖃᓄᐃᓚᐅᓐᖏᑦᑐᖅ 

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᖃᓄᐃᖃᑦᑕᖅᓱᓂ, ᒪᓕᑐᐃᓐᓇᓚᐅᕐᒥᔪᑦ ᐱᕙᓪᓕᐊᓂᖃᓕᖅᑎᓪᓗᒋᑦ  ᓄᓇᓕᓐᓂ.

ᕿᒧᒃᓯᐅᑎᑦ ᕿᒻᒦᑦ ᖃᓄᐃᓐᓂᕆᓯᒪᔭᖏᑦ ᐅᐊᑦᓯᐊᕈ 
ᓱᕐᓗ ᐃᖅᑲᐅᒪᔭᐅᓂᖏᑦ ᖃᓄᖅ ᐱᔭᐅᕙᓚᐅᕐᓂᖏᓐᓄᑦ 

ᐸᓖᓯᒃᑯᑦ ᐅᓂᒃᑳᖏᑦ ᐃᒫᖅ ᐅᖃᖅᓯᒪᔪᖅ ᐱᔭᒃᓴᐅᑎᓪᓗᒍ ᐸᓖᓯᓄᑦ 
ᓴᖅᑭᑎᑦᓯᒋᐊᖃᕐᓂᖏᓐᓄᑦ ᐃᖅᑲᐅᒪᔭᐅᔪᓂᒃ ᐊᑐᖅᑕᐅᓯᒪᔪᓄᑦ ᐸᓖᓯᓄᑦ 
ᕿᑭᖅᑖᓗᒻᒥ, ᑐᕌᒐᒃᓴᖃᖅᓱᑎᒃ ᐱᔭᒃᓴᓪᓚᕆᓚᐅᖅᑕᖏᓐᓂᒃ ᐊᒪᓗ 
ᖃᓄᐃᓕᐅᕆᐊᖃᓚᐅᖅᑕᖏᓪᓗ 1950ᓂ 1960ᓂᓗ.  

ᑖᓐᓇ ᐅᓂᒃᑳᓕᐊᖅ ᐃᒫᒃ ᐋᖅᑭᒃᓱᖅᑕᐅᓯᒪᒻᒪᑦ ᓱᕐᓗ ᐊᒃᓱᕈᓚᐅᖅᓯᒪᓂᖏᑦ 
ᖃᓪᓗᓈᓂᓐᖔᖅᓯᒪᔪᑦ ᐅᑭᐅᖅᑕᖅᑐᒧᐊᖁᓪᓗᒋᑦ ᖃᓪᓗᓈᓐᖑᖅᓴᐃᓇᓱᒃᓱᑎᒃ.  ᑖᓐᓇ 
ᐅᓂᒃᑳᓕᐊᖅ ᖁᔭᓈᖅᓯᓯᒪᓚᐅᕐᒪᑦ  ᐱᔭᕆᑐᔪᒥᒃ ᐃᓅᓯᖃᓚᐅᕐᓂᖏᑦ ᐃᓄᐃᑦ 
ᓄᓇᖏᓐᓅᕐᒪᑕ.  ᐃᓄᐃᑦ, ᐅᓪᓗᒥᒧᑦ ᐅᖁᒪᐃᓪᓕᐅᕈᑎᖃᖅᑐᖅ − ᐃᖅᑲᐅᒪᔭᖏᑦ 
ᓈᒻᒪᖏᓐᓂᐅᓚᐅᖅᑐᓂᒃ, ᐊᓯᐅᔨᓚᐅᖅᑕᖏᓐᓂᒃ, ᓴᒃᑯᐃᒋᐊᖃᓚᐅᖅᑕᖏᓐᓂᒃ, 
ᖁᒃᓴᓪᓚᒍᑎᖃᓚᐅᕐᓂᖏᑦ ᐊᒻᒪᓗ ᓇᓗᓪᓗᑎᒃ ᓱᒻᒪᑦ ᐃᓅᓯᕆᓚᐅᖅᑕᖓ 
ᔭᒐᑉᐸᓪᓕᐊᒻᒪᖔᑦ. 

ᑕᒪᒃᑯᐊ ᐊᑲᐅᓐᖏᓪᓕᐅᕈᑎᐅᔪᑦ ᐊᒻᒪᓗ ᒪᑯᐊ ᖄᖏᖅᓯᒪᔪᑦ 
ᐊᑐᖅᑕᐅᓚᐅᖅᑐᑦ ᑐᕌᖓᓗᐊᓐᖏᒻᒪᑦ ᒪᓕᒐᓕᕆᓂᕐᓄᑦ ᐱᓕᕆᐊᓂᒃ ᑭᓯᐊᓂ 
ᐃᓕᖅᑯᓯᓂᕐᒥᒃ ᐃᖅᑲᐅᒪᔭᐅᔪᓂᓪᓗ ᐃᓄᓐᓄᑦ ᓇᓗᓇᐃᔭᕋᓱᒃᓱᒋᑦ ᐊᒻᒪᓗ ᓱᓕᓗ 
ᐅᓪᓗᒥᒧᑦ ᑕᒪᓐᓇ ᐊᕕᒍᑎᒋᔭᐅᓯᒪᕗᖅ.  ᐅᒡᒍᐊᕐᓇᖅᑐᖅ, ᑖᓐᓇ ᐅᓂᒃᑳᓕᐊᖅ 
ᐋᖅᑭᒃᓯᒐᓱᓚᐅᓐᖏᓐᓂᖓᓂᒃ ᖃᓄᐃᓕᐅᕈᑎᒋᔭᐅᓚᐅᖅᑐᓂᑦ ᐃᓄᓐᓄᑦ ᓄᓇᕗᒥ 
ᑕᒪᓐᓇ ᐊᑐᖅᑕᐅᓯᒪᑎᓪᓗᒍ.   ᑖ•ᓇ ᐅᓂᒃᑳᓕᐊᖅ ᑕᑯᒃᓴᐅᑎᑦᓯᓚᐅᕐᒥᔪᖅ 
ᑕᒪᐃᓐᓄᑦ ᒐᕙᒪᐅᔪᑦ ᐸᐃᑉᐹᖁᑎᖏᓐᓂᒃ ᐊᒻᒪᓗ ᐃᓄᐃᑦ ᓴᖅᑭᑎᓯᒪᔭᖏᑦ 
1975 ᑐᖔᓂ ᐃᓱᒫᓗᑎᖃᖅᑎᓪᓗᒋᑦ ᐊᒥᓲᓂᖏᑦ ᕿᒻᒥᔭᖅᑕᐅᓚᐅᖅᑐᑦ.  
ᑖᓐᓇ ᐅᓂᒃᑳᓕᐊᖅ ᑕᒻᒪᕈᑎᖃᓚᐅᕐᒪᑕ ᐃᓄᓐᓂ ᑕᒪᓐᓇ ᐱᔾᔪᑎᒋᓪᓗᒍ, 
ᐱᓗᐊᖅᑐᒥᒃ ᑕᒪᒃᑯᐊ ᐃᓄᐃᑦ ᐊᓯᔾᔨᓕᖅᑎᓪᓗᒋᑦ ᑲᓐᖑᓱᖔᓕᖅᖢᑎᒃ 
ᓴᓐᖐᓕᖅᑎᑕᐅᓯᒪᓕᖅᖢᑎᒃ ᕿᒻᒦᔭᖅᑕᐅᓚᐅᖅᑎᓪᓗᒋᑦ ᐊᒥᓱᑦ ᓂᐸᐃᓕᓚᐅᖅᓯᒪᔪᑦ 
ᑕᐃᒪᐃᓕᐅᖅᑕᐅᓚᐅᖅᑎᓪᓗᒋᑦ. 

ᑖᓐᓇ ᐅᓂᒃᑳᓕᐊᖅ ᐃᓗᓕᕈᔪᓕᒫᖓᓂᒃ ᓱᕐᓗ ᖁᔭᓈᖅᓯᓯᒪᓚᐅᖅᑐᑦ ᐃᓄᐃᑦ 
ᐅᖃᐅᓰᓐᓇᒃᑯᑦ ᐊᑐᖅᓯᒪᔪᖏᑦ ᑐᓴᐅᒪᔭᖏᓐᓂᒃ ᐅᖃᐅᓯᕆᔭᐅᒍᒪᓚᐅᓐᖏᑦᑐᑦ 

ᐸᓖᓯᓄᑦ ᐊᓯᖏᓐᓂᓪᓗ ᖃᓪᓗᓈᓄᑦ.  ᐊᑐᕐᓂᖅᓴᐅᓚᐅᕐᒪᑕ ᐸᓖᓯᒃᑯᑦ 
ᐃᖅᑲᐅᒪᔭᖏᓐᓂᒃ ᓄᓇᓕᓐᓃᓚᐅᓐᖏᑦᑐᓂᒃ ᕿᒻᒦᔭᕐᕕᐅᔪᓄᑦ, 
ᓇᓗᓇᐃᖅᓯᑐᐃᓐᓇᖃᑦᑕᓚᐅᖅᑐᑦ ᐃᓄᐃᒡᒎᖅ ᐅᖃᖅᑕᖏᑦ ᓱᓕᓐᖏᒻᒪᑕ. 

ᐱᔭᐅᔪᓐᓇᖅᑐᑦ ᐸᐃᑉᐹᑦ ᐊᒻᒪᓗ ᕿᒥᔭᕐᓂᕐᒧᑦ ᐃᓱᒫᓘᑎᑦ 

ᑖᓐᓇ ᐅᓂᒃᑳᓕᐊᖅ ᑐᖓᐅᑦᓯᓯᒪᔪᖅ ᐅᓂᒃᑳᓕᐊᖑᖃᑦᑕᖅᓯᒪᔪᓂᑦ ᓱᕐᓗ ᐅᕘᓇ 
ᓄᐊᓴᐃᓂᒃᑯᑦ ᓇᓗᓇᐃᔭᐃᓂᒃᑯᑦ ᑐᓴᕐᕕᒋᔭᖏᓐᓂᑦ.  

ᓱᕐᓗ ᐆᑦᑑᑎᒋᓗᒍ, ᐱᑕᖃᓐᖏᓗᐊᕐᓂᖓ ᓂᐱᓕᐅᖅᓯᒪᔪᓂᒃ ᐊᑎᓕᐅᖅᓯᒪᔪᓂᒃ 
ᐊᐱᖅᓱᖅᑕᕕᓂᖏᓐᓂᑦ.  ᓱᓕᓗ, ᓈᒪᑦᓯᐊᖅᑐᒥᒃ ᕿᒥᕐᕈᓂᐅᓯᒪᔪᒥᒃ 
ᓴᖅᑭᑎᑕᐅᓯᒪᔪᓂᒃ ᐱᑕᖃᓪᓗᐊᖅᑐᕕᓂᖅ, ᓇᓗᓇᐃᔭᐃᓯᒪᑦᓯᐊᖅᑐᓂᒃ ᐱᔾᔪᑎᐅᔪᓂᑦ 
ᐊᒻᒪᓗ ᑕᑯᒃᓴᐅᑎᑦᓯᔪᓂᒃ ᖃᓄᖅ ᐅᒃᐱᕆᔭᐅᓐᖏᑎᒋᔭᐅᓚᐅᕐᓂᖏᑦ ᐸᓖᓯᒃᑯᑦ 
ᐃᓄᓐᓄᑦ ᐊᒻᒪᓗ ᒐᕙᒪᒃᑯᓐᓂᖔᖅᑐᓂᓪᓗ. 

1970 ᑐᖔᓂᑦ, ᐸᓖᓯᒃᑯᑦ ᓴᖅᑭᑎᑦᓯᓚᐅᖅᓯᒪᔪᑦ ᐸᐃᑉᐹᓂ ᑕᒪᒃᑯᐊ 
ᓄᓇᓖᑦ ᐱᔾᔪᑎᒋᓪᓗᒍ, ᐊᒻᒪᓗ ᑕᒪᒃᑯᐊ ᑎᑎᕋᐅᓯᕆᔭᐅᓂᑯᐃᑦ ᐸᐃᑉᐹᑎᒍᑦ 
ᐱᑕᖃᖅᑑᔭᕈᓐᓃᖅᓱᑎᒃ, ᓱᕋᖅᑕᐅᔪᕕᓃᓪᓗᑭᐊᖅ.  ᑖᓐᓇ ᐅᓂᒃᑳᓕᐊᖅ 
ᐊᑐᐃᓐᓇᖃᓚᐅᖅᑐᖅ ᑎᑎᕋᖅᓯᒪᔭᖏᓐᓂᒃ ᑐᑭᓯᔭᐅᖁᓪᓗᒍ ᖃᔅᓯᑲᓪᓚᐃᑦ ᐸᐃᑉᐹᑦ 
ᓱᕈᖅᑕᐅᓚᐅᕐᓂᖏᑦ. 

ᐊᒥᓱᓂᖅᓴᓂᒃ ᐸᐃᑉᐹᓂᒃ ᐱᑕᖃᕆᐊᖃᓚᐅᖅᑑᒐᓗᐊᖅᑐᖅ 
ᑐᑭᓯᒃᑲᓐᓂᕈᑎᐅᒍᓐᓇᓚᐅᖅᑐᓄᑦ ᓱᕐᓗ ᓈᒪᔪᒃᑯᑦ ᖃᓄᐃᓕᐅᖅᑕᐅᓯᒪᔪᓂᒃ 
ᑎᑎᕋᐅᓯᖃᕈᓐᓇᕐᓂᕐᒧᑦ ᐱᔭᒃᓴᐅᓚᐅᖅᑐᓄᑦ ᐸᓖᓯᓄᑦ ᐊᒻᒪᓗ ᐊᓯᖏᓐᓄᓗ 
ᐊᑲᐅᓐᖏᓪᓕᐅᑎᑦᓯᔪᑦ ᐃᓄᐃᑦ ᐃᓅᓯᖏᓐᓄᑦ ᑕᒫᓂ ᐊᕐᕌᒍᓂ 1950ᓂ ᐊᒻᒪ 1975ᒥ.   
ᑖᓐᓇ ᐅᓂᒃᑳᓕᐊᖅ  ᓇᓗᓇᐃᔭᐃᓯᒪᒻᒥᔪᖅ ᐊᒻᒪᓗ ᓱᒻᒪᑦ ᐱᒋᐊᖅᑕᐅᓚᐅᕐᒪᖔᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐊᖅᑯᑎᒋᓪᓗᒋᑦ ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᕐᓂᕐᒧᑦ ᑲᒥᓴᓇᖓᓂ, ᐃᓚᒋᐊᖅᓯᒃᑲᓐᓂᖁᓪᓗᒋᑦ.  ᑕᐃᒪᐃᒃᑲᓗᐊᖅᑎᓪᓗᒍ, 
ᑕᐃᒃᑯᐊ ᓴᖅᑭᑎᑕᐅᔪᑦ ᐸᓖᓯᒃᑯᑦ ᐅᓂᒃᑳᓕᐊᖏᓐᓂᑦ  ᐃᓚᐅᕝᕕᐅᓯᒪᓂᖓᓄᑦ ᓱᕐᓗ 
ᖁᔭᓈᖅᓯᒍᒪᔪᓂᒃ ᐊᒻᒪᓗ ᐅᐱᒍᓱᑦᓯᐊᓐᖏᓂᖏᑦ.  ᑕᒪᓐᓇ ᓴᓐᖐᕐᓂᖅ ᐱᒋᐊᖅᓯᒪᔪᖅ 
ᒐᕙᒪᑐᖃᒃᑯᑦ ᑐᑭᑖᕈᑎᒋᓚᐅᖅᑕᖓᓂᑦ  ᑲᔪᖏᖅᓴᐃᑎᓪᓗᒋ  ᐸᓖᓯᒃᑯᓐᓂ 
ᕿᒥᕐᕈᐃᖁᔨᓪᓗᑎᒃ ᖃᓄᐃᓕᐅᕐᓂᐅᓚᐅᖅᑐᓂᑦ ᕿᑭᖅᑖᓗᒻᒥ ᑕᐃᔅᓱᒪᓂ.

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᐱᒋᐊᕐᓂᖓ
ᑖᓐᓇ ᐅᓂᒃᑳᓕᐊᖅ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ ᐅᓂᒃᑳᕆᔭᖏ 
ᕿᒥᕐᕈᓂᖃᓚᐅᖅᑎᓪᓗᒋᑦ ᐱᔭᕇᓚᐅᖅᑕᒥᑦ 2006ᒥ ᐸᓖᓯᒃᑯᓐᓄᑦ ᑕᐃᔭᐅᔪᖅ:  
ᐸᓖᓯᒃᑯᑦ ᐃᓄᐃᓪᓗ ᕿᒧᒃᓯᐅᑎᖏᑦ ᕿᒻᒥᖏᑦ ᒥᒃᓵᓄᑦ ᐅᓂᒃᑳᓕᐊᖓ 
(ᓄᓇᕗᒥ ᐊᒻᒪ ᑯᐸᐃ ᐅᐊᖕᓇᖓᓂ: 1950-1970), ᑭᖑᓂᐊᒍᑦ ᑕᐃᔭᖅ 
ᐸᓖᒃᓯᒃᑯᑦ ᐅᓂᒃᑳᓕᐊᖏᑦ ᕿᒧᒃᓯᐅᑏᑦ ᒥᒃᓵᓄᑦ.  ᑕᒪᓐᓇ ᕿᒥᕐᕈᓂᐅᔪᖅ 
ᐱᒋᐊᖁᔭᐅᓚᐅᖅᓯᒪᔪᖅ ᑲᒥᓴᓇᐅᔪᒧᑦ ᐃᑲᔪᕈᑎᒋᔭᐅᖁᓪᓗᒍ ᕿᑭᖅᑕᓂ 
ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓄᑦ ᑲᔪᓯᑎᑦᓯᒍᓐᓇᖁᓪᓗᒋᑦ ᐱᓕᕆᐊᒃᓴᖏᓐᓂᒃ 
ᖃᐅᔨᓇᓱᖁᔭᐅᑎᓪᓗᒋᑦ ᓱᓕᔪᓂᒃ ᑕᒪᓐᓇ “ᕿᒻᒦᔭᕐᓂᖅ” ᐊᒻᒪᓗ 
“ᓅᑕᐅᓂᕐᓗ” ᐱᔾᔪᑎᒋᓪᓗᒋᑦ ᐊᒻᒪᓗ ᐊᓯᖏᓐᓂᒃ ᑐᑭᑖᕈᑎᒋᔭᐅᓚᐅᖅᓯᒪᔪᓄᑦ 
ᐊᑦᑐᐃᒍᑕᐅᓯᒪᔪᓄᑦ ᐃᓄᓐᓄᑦ ᒐᕙᒪᒃᑯᓐᓂᑦ ᑕᐃᑯᖓ ᑎᑭᑦᑐᒍ 1980ᓄᑦ, ᐊᒻᒪᓗ 
ᑎᑎᕋᐅᓯᐅᖁᓪᓗᒍ ᐊᑦᑐᐃᒍᑕᐅᓯᒪᔪᑦ ᖃᓄᐃᓕᐅᕈᑕᐅᓯᒪᔪᓪᓗ ᐊᒻᒪᓗ ᑕᐃᒃᑯᐊ 
ᑐᑭᑖᕈᑕᐅᓚᐅᖅᑐᑦ ᐃᓄᐃᑦ ᐱᖅᑯᓯᐊᑕ ᒥᒃᓵᓄᑦ, ᐱᕙᓪᓕᐊᓂᖏᓐᓄᑦ, ᐊᒻᒪ 
ᐃᓅᓯᖏᓐᓄᑦ. ᑖᓐᓇ ᕿᒥᕐᕈᓂᐅᔪᖅ ᑭᐅᔾᔪᑎᒋᔭᐅᓯᓐᓈᓚᐅᕐᒪᑦ ᑐᒃᓯᕋᐅᑎᒋᔭᐅᔪᒧᑦ 
ᐸᓖᓯᒃᑯᑦ ᑲᒥᓴᓇᖓᓄᑦ ᐅᐃᓕᐊᒻ ᔨ.ᐃᐊᔅ ᐃᓕᐊᑦ ᑲᑎᒪᖃᑎᖃᖅᑎᓪᓗᒋᑦ ᑲᒥᓴᓇ 
ᔭᐃᒥᓯ ᐃᒡᓗᓕᐅᖅᑎᓗ ᕕᕝᕗᐊᕆ 4ᒥ, 2008ᒥ ᑖᒃᑯᐊ ᕿᑭᖅᑕᓂ ᓱᓕᔪᒥᒃ 
ᑭᒡᓕᓯᓂᐊᖅᑎᒃᑯᑦ ᕿᒥᕐᕈᐃᓗᑎᒃ ᐅᓂᒃᑳᓕᐊᕐᓂ.  
ᐸᓖᓯᒃᑯᑦ ᐸᕐᓇᐃᓚᐅᖅᑐᖅ ᐅᓂᒃᑳᓕᐊᖏᑦ ᑭᐅᔾᔪᑎᖃᖅᓱᑎᒃ 
ᐅᓐᓄᕐᓗᒃᓴᐅᑕᐅᔪᓂᒃ ᐊᕐᕌᒍᐃᑦ ᖄᖏᖅᓯᒪᔪᓂᒃ ᑖᒃᑯᐊ ᐃᓄᐃᑦ 
ᓇᓗᓇᐃᖅᓯᑎᓪᓗᒋᑦ ᕿᒻᒥᖏᑦ ᖁᑭᖅᑕᐅᓚᐅᕐᓂᖏᑦ 1950ᓂ ᐊᒻᒪᓗ 
1960ᓂᓗ, ᑖᒃᑯᐊ ᐊᕐᕌᒍᐃᑦ ᐊᑐᖅᑎᓪᓗᒋᑦ ᐊᒃᓱᕈᓐᓇᕐᓂᖅᐹᖑᓯᒪᔪᖅ 
ᐃᓄᓐᓄᑦ ᓄᓇᕗᒥᐅᓄᑦ ᓄᓇᕕᒥᐅᓄᓪᓗ.    ᑎᑎᕋᐅᓯᒪᑦᓯᐊᖅᑐᑦ 
ᕿᒻᒦᔭᕐᓂᐅᓚᐅᖅᑐᓂᒃ ᕼᐊᓐᑕᖏᓐᓂᑦ −  ᑕᐅᓴᖏᓐᓂᓪᓘᓐᓃᑦ  – 
ᕿᒧᒃᓯᐅᑎᓂᒃ ᑕᐃᔅᓱᒪᓂ ᐊᑦᑕᐅᑦᓯᒃᑯᑦ ᐃᓄᐃᑦ ᓅᑉᐸᓕᐊᑎᓪᓗᒋᑦ ᐃᓄᐃᑦ 
ᓄᓇᒋᕙᒃᑕᖏᓐᓂᑦ ᓄᓇᓕᓐᓄᑦ ᑖᒃᑯᐊ ᒐᕙᒪᒃᑯᑦ, ᑐᒃᓯᐊᕐᕕᑦ ᐊᓯᖏᓪᓗ 
ᑲᑎᓕᓚᐅᖅᑐᑦ.  ᕿᑭᖅᑖᓗᒻᒥ, 100 ᐅᖓᑖᓂ ᐃᓄᐃᑦ ᓄᓇᒥᐅᑕᐃᑦ 
ᑲᑎᑉᐸᓪᓕᐊᓚᐅᖅᑐᑦ ᓄᓇᓕᓐᓄᑦ 13ᖑᔪᓄᑦ.  ᐊᑐᐃᓐᓇᖃᓐᖏᖦᖢᑎᒃ 
ᑐᑭᑖᖅᑎᑦᓯᒍᓐᓇᖅᑐᓄᑦ ᐊᒻᒪᓗ ᓯᕗᓕᖅᑎᓂᒃ ᐅᖃᓕᒪᒍᓐᓇᓐᖏᓐᓂᖅ, 
ᐃᓄᐃᑦ ᐃᓱᒪᕙᓪᓕᐊᓕᓚᐅᖅᑐᑦ ᑖᒃᑯᐊ  ᐃᓄᐃᑦ ᓇᓗᓇᐃᔭᐃᓕᓚᐅᖅᑐᑦ 

ᕿᒻᒦᔭᖅᑕᐅᓂᖏᑦ ᓄᓇᒥᐅᑕᓕᒃᑲᓐᓂᖁᓇᒋᑦ.  ᑕᐃᑲᓐᖓᓂᑦ 
ᖁᑭᒃᓯᖃᑦᑕᖅᑎᓪᓗᒋᑦ ᑕᐃᑯᖓ ᐅᖃᐅᓯᒃᑯᑦ ᐅᓐᓂᕐᓗᒃᓴᖅᑐᖃᖅᑎᓪᓗᒍᑦ 
ᒪᓕᒐᓕᐅᕐᕕᒡᔪᐊᕐᒥ 2005ᒥ, ᐃᓄᐃᑦ ᐅᖃᐅᓯᖃᖃᑦᑕᓚᐅᕐᒪᑕ ᐅᑉᐱᕆᔭᖏᓐᓂᒃ 
ᐸᓖᓯᒃᑯ ᑎᓕᔭᐅᓯᒪᓪᓗᑎᒃ ᕿᒻᒦᔭᓚᐅᖅᑐᑦ, ᐃᓄᐃᑦ ᓄᖅᑲᖓᖁᔭᐅᓕᕐᒪᑕ ᐊᒻᒪᓗ 
ᓄᓇᓕᒻᒥᐅᑕᐅᖁᔭᐅᓕᖅᖢᑎᒃ.  
ᐅᖃᓕᒫᖅᑐᒍ  ᐅᓂᒃᑳᓕᐊᖅ  ᓇᓗᓇᐃᔭᖅᓯᒪᔫᔭᖅᑐᖅ ᑖᒃᑯᐊ 
ᑐᕌᒐᒃᓴᓕᐊᖑᓚᐅᖅᑐᑦ ᕿᒥᕐᕈᐃᓂᕐᒧᑦ ᑐᕌᖓᓂᖅᓴᐅᓚᐅᕐᒪᑦ 
ᓈᒻᒪᒃᓴᒍᒪᓐᖏᖦᖢᑎᒃ ᐃᓕᖅᑯᓯᕆᔭᐅᓚᐅᖅᑐᓄᑦ ᐸᓖᓯᓄᑦ ᐊᒻᒪᓗ ᑕᐃᒪᐃᒻᒪᑦ 
ᓴᐴᒻᒥᖔᖅᖢᒋᑦ ᐸᓖᓯᒃᑯᑦ ᐊᒻᒪᓗ ᐸᓖᓯᐅᓚᐅᖅᓯᒪᔪᓂᓪᓗ.  ᑖᒃᑯᐊ ᕿᑭᖅᑕᓂ 
ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ ᐊᑦᑐᖅᑕᐅᓯᒪᓚᐅᕐᒪᑦ ᐅᖃᐅᓯᐅᓚᐅᖅᑐᓂᒃ ᐅᓂᒃᑳᓂᒃ 
ᑎᑎᕋᓚᐅᖅᑐᖅ ᑐᑭᓯᑎᑦᓯᓚᐅᕐᓂᖓᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ  
ᓯᕗᓕᖅᑎᖓᓄᑦ ᐃᖅᑲᓇᐃᔭᖅᑎᓄᑦ ᕕᕝᕗᐊᕆ 2006ᒥ: 

ᐸᓖᓯᒃᑯᑦ ᑕᐃᒃᑯᓂᖓ ᐅᖃᐅᓯᐅᔪᕕᓂᕐᓂᒃ ᑐᒃᓯᕋᕋᓗᐊᕐᒪᑕ 
ᐱᔾᔪᑎᖃᑐᐃᓐᓇᕆᐊᖃᖅᑐᓂᒃ ᐱᖁᔭᓂᒃ ᓯᖁᒥᑦᓯᓪᓗᑎᒃ ᐃᓄᐃᑦ 
ᕿᒻᒥᖏᑦ ᑐᖁᑕᐅᓚᐅᕐᓂᖏᑦ ᐸᓖᓯᒃᑯᓐᓄᑦ.  ᑖᓐᓇ ᐸᓖᓯᒃᑯᑦ 
ᕿᒥᕐᕈᔨᖏᑦ ᐱᓕᕆᔾᔪᓯᖃᓚᐅᓐᖏᒻᒪᑕ ᑐᖁᕋᐃᖁᔭᐅᓪᓗᑎᒃ 
ᕿᒻᒥᓂᒃ ᐸᓖᓯᐅᓐᖏᑦᑐᓄᑦ , ᐅᕝᕙᓘᓐᓃᑦ ᑖᒃᑯᐊ ᕿᒻᒥᕈᔨᐅᔪᑦ 
ᕿᒥᕐᕈᐃᒍᒪᓚᐅᓐᖏᒻᒪᑕ ᑕᐃᒃᑯᓂᖓ ᐃᐲᓐᖔᖅᑐᓂᒃ ᕿᒻᒦᑦ 
ᑐᖁᑕᐅᓚᐅᖅᑐᓄᑦ ᐊᑦᑕᕆᔭᐅᓚᐅᖅᑐᓂᒃ ᐃᐲᓐᖔᑐᐃᓐᓇᖅᑎᓗᒋᑦ 
ᓄᓇᓕᖕᓂ, ᑕᒪᓐᓇ ᓯᖁᒥᑦᓯᓂᐅᓂᐊᓚᐅᕐᒪᑦ ᐱᖁᔭᒥᒃ ᕿᒻᒥᓕᕆᔪᒥᒃ 
ᓄᓇᑦᓯᐊᕐᒥ.”1 

ᑕᒪᓐᓇ ᐊᖏᖅᓯᒪᒍᑕᐅᑐᐃᓐᓇᖅᑎᓪᓗᒍ, ᐸᓖᓯᒃᑯᑦ ᕿᒥᕐᕈᐃᔨᖏᑦ ᐊᑐᓕᓚᐅᕐᒪᑕ 
ᑕᐃᔭᒥᓂᒃ “ᑕᒪᒃᑮᒃᑯᑦ” ᕿᒥᕐᕈᐃᓂᕐᒥᒃ ᖃᐅᔨᓇᓱᓪᓗᑎᒃ ᑕᒪᒃᑯᓂᖓ 
ᐊᑦᑐᐃᒍᑕᐅᓯᒪᔪᓂᒃ ᐱᓗᐊᖅᑐᒥᒃ ᑕᐃᔅᓱᒪᓂ ᐃᓲᒫᓗᑎᐅᓚᐅᖅᑐᓂᒃ 
ᑐᑭᓯᑎᑦᓯᒍᓐᓇᖅᑐᑦ, ᐅᕝᕙᓘᓐᓃᑦ ᓇᓗᓇᐃᖅᓯᓪᓚᕆᓪᓗᑎᒃ 
ᐱᔭᕋᔭᒍᑎᒋᔭᐅᓚᐅᖅᑐᓂᒃ ᓱᕐᓗ ᕿᒻᒦᔭᕐᓂᕐᒥᒃ.  ᑖᓐᓇ “ᑕᒪᒃᑮᒃᑯᑦ ᕿᒥᕐᕈᓂᖅ” 

1 ᐃᖅᑯᓪᓕᐅᑕᐅᓯᒪᔪᑦ ᐅᕙᓂ: ᑲᓇᑕᒥᐅᑦ ᐸᓖᓯᒃᑯᖏᑦ, ᐸᓖᓯᒃᑯᑦ ᐊᒻᒪᓗ ᐃᓄᐃᑦ 
ᕿᒧᔅᓯᖏᑦ (ᓄᓇᕗᒥ ᐊᒻᒪᓗ ᑯᐸᐃᒃ ᐅᐊᓐᓇᖓᓂ: 1950-1970), 2006, ᒪᑉᐱᒐᖓᓂ 148.

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᐃᓱᓕᕝᕕᖃᓚᐅᕐᒪᑦ ᖃᐅᔨᓇᓱᒃᑐᒋᑦ ᐱᔭᕋᔭᒍᑎᒋᔭᐅᓚᐅᖅᑐᑦ, ᐃᒪᐃᓕᐅᖔᖅᓱᑎᒃ 
ᑕᒪᒃᑯᐊ ᐊᒥᓱ ᖃᓄᐃᓕᐅᕈᑎᒋᔭᐅᓚᐅᖅᑐᑦ ᐊᒻᒪᓗ ᑲᔪᓯᑎᑦᓯᓐᖏᓂᐅᔪᑦ 
ᒐᕙᒪᑐᖃᒃᑯᑦ ᐊᑐᐊᒐᖏᓐᓂᒃ ᐃᓄᐃᑦ ᓱᕐᓗ ᐱᕋᔭᖅᑕᐅᓯᒪᓚᐅᖅᑐᑦ. 
ᐃᓱᓕᕝᕕᖃᕋᓗᐊᖅᑎᓪᓗᒋᑦ ᑕᒪᑐᒥᖓ ᑐᕌᒐᒃᓴᓕᐊᖑᓯᒪᔪᖅ, ᑖᒃᑯᐊ ᑎᑎᕋᓚᐅᖅᑐᑦ  
ᐸᓖᓯᒃᑯᑦ ᕿᒻᒦᑦ ᕿᒧᒃᓯᐅᑏᑦ ᒥᒃᓵᓄᑦ ᐅᓂᒃᑳᖓᓐᓂᒃ ᐱᓇᓱᖔᓚᐅᖅᓯᒪᒻᒪᑕ 
ᓴᖅᑭᑎᑕᐅᓂᖏᑦ ᐊᔾᔨᒌᓐᖏᑦᑐᓂᒃ ᐱᔨᑦᓯᕋᐅᑎᐅᔪᓂᒃ ᐊᑐᐃᓐᓇᐅᑎᑕᐅᔪᓄᑦ 
ᐸᓖᓯᒃᑯᓐᓂᑦ ᐅᑭᐅᖅᑕᖅᑐᒦᑦᑐᓄᑦ.  ᖃᐅᔨᓴᕐᓂᕆᔭᕗᑦ ᕿᒥᕐᕈᓂᕆᔭᐅᓚᐅᖅᑐᓂᒃ 
ᓇᓗᓇᐃᖅᓯᒪᔪᑦ ᑭᓱᐃᑦ ᐊᑐᖅᑕᐅᓚᐅᖅᑐᑦ ᐅᓂᒃᑳᓕᐅᖅᐸᓪᓕᐊᑎᓪᓗᒋᑦ 
ᐊᒻᒪᓗ ᑭᓱᓂᒃ ᐊᑐᓚᐅᕐᓂᖏᑦ ᖃᐅᔨᓇᓱᓕᖅᑎᓪᓗᒋᑦ ᑖᔅᓱᒪᐅᑉ ᐃᓗᓕᖏᓐᓂᒃ 
ᐸᓖᓯᒃᑯᑦ ᐅᓂᒃᑳᖏᑦ.  ᖃᐅᔨᓴᕐᓂᕆᔭᕗᑦ ᓇᓗᓇᐃᔭᐃᖃᑕᐅᓯᓐᓈᓚᐅᖅᑐᖅ 
ᑐᕌᒐᒃᓴᕆᔭᐅᒍᒪᔪᑦ ᖃᓄᖅ ᑎᑭᑎᔭᐅᓂᐊᕐᓂᖏᑦ ᒐᕙᒪᑐᖃᒃᑯᓐᓄᑦ.  
ᕿᒥᕐᕈᓂᕆᔭᕗᑦ ᑐᑭᓯᓇᖅᓯᑎᑦᓯᓚᐅᕐᒥᔪᖅ ᖃᓄᖅ ᐊᓯᐊᒎᕈᑕᐅᔪᑦ 
ᑲᔪᓯᖃᑦᑕᖅᓯᒪᒻᒪᖔᑖᒃ ᐊᒻᒪᓗ ᐃᒻᒪᖄᓗ ᑐᕌᕐᕕᖃᕐᓂᖅᓴᐅᒍᓐᓇᖅᓱᑎᒃ 
ᒪᒥᓴᓕᕈᓐᓇᕐᓂᕐᒥᒃ ᓴᐃᒻᒪᖃᑎᒌᒃᐸᓪᓕᐊᓂᕐᒧᓪᓗ.

ᖃᓄᐃᓕᐅᕈᑕᐅᓯᒪᔪᑦ
ᐱᔭᐅᔪᓐᓇᖅᑐᑦ ᐸᐃᑉᐹᑦ ᐊᒻᒪᓗ ᕿᒥᔭᕐᓂᕐᒧᑦ ᐃᓱᒫᓘᑎᑦ

ᕿᒻᒦᑦ ᖁᑭᖅᑕᐅᖃᑦᑕᕐᓂᖏᑦ ᐱᒋᐊᖅᑰᓚᐅᖅᑐᑦ ᑕᒫᓂ 1957ᒥ ᐊᒻᒪᓗ 
ᖃᐅᔨᒪᔭᐅᑦᑎᐊᖅᓱᓂ ᕿᑭᖅᑖᓗᒻᒥ.  ᐃᓄᐃᑦ ᐃᖃᓗᒻᒥᐅᑦ ᐅᖃᐅᓯᖃᓚᐅᖅᑐᑦ 
ᔭᒐᐃᓚᐅᖅᑕᒥᓂᒃ ᓴᐅᓂᑐᖃᓕᕆᔨᒧᑦ ᑑᓯᐅ ᔮᑦᓱᓯᐅᕈᒧᑦ ᐊᒥᓱᓕᐅᕐᓂᖅᓱᒋᑦ 
ᐅᖃᐅᓯᐅᔪᑦ ᐅᖃᓕᒫᒐᑎᒍᑦ 1962.2 ᑕᐃᔅᓱᒪᓂ ᒐᕙᒪᓕᕆᔨᐅᓚᐅᖅᑐᖅ 
ᐳᕋᐃᔭᓐ ᐱᐅᓴᓐ ᑕᒪᒃᑯᓂᖓ ᐅᖃᐅᓯᖃᓪᓗᐊᓚᐅᖅᓯᒪᔪᖅ ᑕᕝᕘᓇ  ᔅᑖ 

2  ᑐᓰᐅ ᔭᑦᓱᓯᕈ, “ᐊᓯᔾᔨᐸᓪᓕᐊᔪᑦ ᐃᓄᐃᑦ; ᖃᐅᔨᓴᕐᓂᖅ ᑮᓇᐅᔾᔭᓴᓪᓗᑎᒃ 
ᐃᖅᑲᓇᐃᔭᕐᓂᖏᓐᓂᒃ ᐊᒻᒪᓗ ᖃᓄᖅ ᐊᑑᑎᕙᓪᓕᐊᒻᒪᖔᖅ ᐃᓄᓐᓄᑦ ᐃᖃᓗᓐᓂ, 
ᕿᑭᖅᑖᓗᒻᒥ,” The Beaver; ᐅᖃᓕᒫᒐᓕᐊᖑᕙᑦᑐᓂᑦ ᐅᑭᐅᖅᑕᖅᑐᒥ (ᐊᐅᔭᖅ 1962), 
ᒪᑉᐱᒐᕐᓂᑦ 19ᒥ–26ᒧᑦ.

ᐱᓇᓱᐊᕈᓯᑕᒫᑦ ᓴᖅᑭᑕᐅᓂᖓ ᑕᐃᔅᓱᒪᓂ 1966ᒥ ᐊᒻᒪᓗ ᓴᖅᑭᑕᐅᒃᑲᓐᓂᖅᓱᓂ 
ᖃᓄᐃᓕᐅᕈᑎᒋᔭᐅᓚᐅᖅᓯᒪᔪᑦ ᑕᐃᑲᓐᖓᑦ ᒪᓕᒐᓕᐅᕐᕕᒻᒥᑦ ᓇᓗᓇᐃᖅᑕᐅᒋᓪᓗᓂ 
1973.3 ᑖᓐᓇ ᐊᕐᕌᒍ ᐊᑐᓕᖅᑎᓪᓗᒍ ᕿᒻᒧᒃᓯᐅᑎᖃᑦᑎᐊᕈᓐᓃᓚᐅᖅᓯᒪᔪᖅ 
ᐊᒻᒪᓗ ᑕᒪᓐᓇ ᐅᖃᐅᓯᐅᓪᓗᓂ ᐊᕐᕌᒍᓂ ᑭᖑᓂᖓ ᓱᕐᓗ ᐅᑯᓄᖓ ᓄᓇᕗᑦ 
ᑐᓐᖓᕕᒃᑯᓐᓄᑦ ᐊᒻᒪ ᐱᓐᖑᖅᑎᑕᐅᓯᒪᓕᖅᑎᓪᓗᒍ ᓄᓇᕗᒥ ᑕᒪᓐᓇᓗ 
ᑐᓴᖅᑕᐅᕙᓪᓕᐊᓚᐅᖅᓯᒪᔪᖅ.  ᓱᓕᓗ ᐃᓄᐃᑦ ᐅᖃᐅᓯᖃᓗᐊᕈᒪᓚᐅᖅᓯᒪᓐᖏᑦᑐᑦ.4  
1990ᖑᓕᖅᑎᓪᓗᒍ, ᑲᓇᑕᒥᐅᑦ ᐃᓱᒪᐅᓯᖏᑦ ᓱᑲᖓᓗᐊᕈᓐᓃᖅᑎᓪᓗᒋᑦ 
ᐃᓄᐃᑦ ᓴᖅᑭᑎᑦᓯᖃᑦᑕᓕᖅᑎᓪᓗᒋᑦ ᐊᑦᑐᐃᒍᑎᒋᓯᒪᔭᖏᓐᓄᑦ.  ᐊᒻᒪᓗ, 
ᐃᓄᐃᑦ ᑲᑎᒪᖃᑦᑕᕐᓂᒃᑯᑦ ᐅᖃᐅᓯᐅᒐᔪᓐᓂᖅᓴᐅᓕᖅᓱᑎᒃ.  ᓴᖅᑭᑎᑕᐅᓪᓗᑎᒃ 
ᓱᕐᓗ ᒪᒃᐱᒃᑕᐅᔪᑎᑐᑦ ᑕᐃᑲᓂ ᑲᑎᒪᓂᒃᑯᑦ ᐃᖃᓗᓐᓂ ᕕᕝᕗᐊᕆ 1999ᒥ.  
ᑖᓐᓇ ᑲᑎᒪᓂᖅ ᐱᒋᐊᖅᑕᐅᓚᐅᖅᓯᒪᔪᑦ ᐱᕙᓪᓕᐊᑎᑦᑎᒍᒪᓪᓗᑎᒃ ᓱᕐᓗ 
ᐱᓕᕆᖃᑎᒌᒍᓐᓇᖅᓯᖁᓗᒋᑦ ᐃᓄᐃᑦ ᐊᒻᒪᓗ ᑖᒃᑯᐊ ᓄᑖᖑᓕᖅᑐᓄᑦ 
ᐸᓖᓯᒃᑯᑦ “ᕖ” ᐱᓕᕆᕝᕕᖓ ᐊᖏᔪᖅᑳᖃᕐᕕᖃᖅᑎᓪᓗᒋᑦ ᐃᖃᓗᓐᓂ, ᑭᓯᐊᓂ 
ᓇᓗᓇᐃᖅᓯᓪᓗᑎᒃ ᑖᒃᑯᓄᖓ ᐸᓖᓯᒃᑯᓐᓄᑦ ᐸᓖᓯᒃᑯᑦ ᐃᓕᖅᑯᓯᕆᕙᑦᑕᖏᑦ 
ᐃᓚᖏᑦ ᖃᓄᓕᐅᕐᓂᖏᑦ ᐃᓱᒪᒋᔭᐅᑐᐃᓐᓇᕆᐊᖃᕐᒪᑕ ᓯᕗᓂᕐᒥᒃ 
ᐱᓕᕆᖃᑎᒌᒍᒪᓂᐊᖅᐸᑕ ᐃᓄᓐᓂ.5  

ᒪᑐᐃᖓᔪᒃᑯᑦ ᐅᖃᐅᓯᐅᓂᖏᑦ ᑕᒪᓐᓇ ᕿᒻᒦᔭᕐᓂᖅ ᐱᒋᐊᖅᐸᓪᓕᐊᓕᓚᐅᖅᓯᒪᕗᖅ.  
ᑕᐃᑲᓂ ᐊᕐᕌᒍᑕᒫᖅᓯᐅᑎᒥᒃ ᒪᑭᕝᕕᒃᑯᑦ ᑲᑎᒪᕐᔪᐊᕐᓂᖓᓂᒃ ᒪᔾᔨ 1999ᒥ, 
ᓄᓇᕕᒥᐅᑦ ᐃᖅᑲᓇᐃᔭᖏᓐᓂᒃ ᓴᖅᑭᑎᑦᓯᓚᐅᖅᑐᑦ ᐊᒻᒪᓗ ᑎᓕᐅᕆᓪᓗᑎᒃ 

3 ᐅᐊᓪᑐ ᓯᑑᐊᑦ, “ᑕᓗᕈᒃᑯᓇᖅᑐᒥᒃ ᐱᐅᓯᖃᕐᓂᕆᕙᑦᑕᕗᑦ ᐃᓄᓐᓄᑦ,” Star Weekly  
ᐱᕙᓪᓕᐊᔪᖁᑎᖏᓐᓂ ᐱᓇᓱᐊᕈᓯᑕᒫᑦ (ᔫᓂ 25, 1966); ᑕᑯᔭᔅᓴᐅᒻᒥᔪᑦ ᐊᑖᓃᑦᑐᑦ, “ᐳᔪᕐᓗᒃ, 
ᕿᒻᒦᑦ ᐊᒻᒪᓗ ᐊᔅᓯᕕᒃ.”

4  ᑕᑯᓗᒍ ᐆᑦᑑᑎᖓ, ᐅᓂᒃᑳᖏᓐᓂ ᐄᓇ ᐊᖕᒫᓕᐅᑉ, ᓱᓕᔪᒥᒃ ᑭᓪᓕᓯᓂᐊᖅᑏᑦ ᐊᐱᕐᓱᑎᓪᓗᒋᑦ, 
15 ᒪᐃ 2008.

5  ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᑦ, ᒪᑉᐱᒐᕐᓂᑦ 635ᒥ–36ᒧᑦ, ᐃᖅᑯᓪᓕᐅᑎᖃᕐᓯᒪᔪᑦ 
ᐅᓂᒃᑳᓕᐊᒥᓂᕐᒥ ᓄᓇᑦᓯᐊᖅ ᐱᕙᓪᓕᐊᔪᖁᑎᖏᓐᓂ ᑖᓐᓇ ᓇᓂᔭᐅᓯᒪᙱᑦᑐᖅ ᖃᕋᓴᐅᔭᒃᑯᑦ 
ᑎᑎᖅᑲᑐᖃᕐᓂᑦ; ᐊᓂᐊᑦ ᕗᐊᒐᔅ, “ᐅᔾᔨᕈᓱᓐᓂᖅ ᑕᐃᔅᓱᒪᓂᓴᕐᓂᑦ, ᐸᓖᓯᒃᑯᑦ ᑐᑭᑖᕈᑎᓖᑦ 
ᐱᑦᑎᐊᓂᕐᓴᐅᒍᒪᓂᕋᖅᑐᑎᒃ − ᓄᓇᕗᒥ ᐊᖏᔪᖅᑳᖅ ᐸᓖᓯᓄᑦ ᑯᕆᔅ ᕘᑎ ᐅᖃᖅᑐᖅ 
ᐸᓖᓯᒃᑯᑦ ᑎᑎᕋᕐᐸᓕᐊᒻᒪᑕ ᒪᒥᐊᒍᑎᔅᓴᒥᒃ ᐱᓂᐊᕐᓂᕆᕙᓚᐅᕐᓯᒪᔭᖏᑦ ᐱᔾᔪᑎᒋᓪᓗᒋᑦ ᐸᓖᓰᑦ 
ᑕᐃᔅᓱᒪᓂ,” ᓄᓇᑦᓯᐊᕐᒥ ᐱᕙᓪᓕᐊᔪᑦ (ᕖᕝᕗᐊᓕ 26, 1999), ᒪᑉᐱᒐᕐᓂᑦ 1ᒥ–2ᒧᑦ.

ᓈᓚᓐᓂᖅᑕᖃᖁᔨᓪᓗᑎᒃ, ᒪᒥᐊᖁᔨᓪᓗᑎᒃ ᐊᒻᒪᓗ ᐊᑭᓕᐅᓯᐊᖅᑖᕈᒪᓪᓗᑎᓪᓗ.6  
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᔪᖅᑳᖓᑦ ᐃᓚᒋᔭᐅᓚᐅᖅᓯᒪᑎᓪᓗᒍ 
ᒪᑭᕝᕕᒃᑯᑦ ᐊᕐᕌᒍᑕᒫᖅᓯᐅᑎᖓᓂ, ᑭᖑᓂᑦᑎᐊᖓᒍᑦ ᑕᒪᑐᒥᖓ ᓴᖅᑭᑎᑦᓯᓚᐅᕐᒥᔪᖅ 
ᑖᒃᑯᓂᖓᑦᓴᐃᓐᓇᖅ ᐱᓕᕆᖁᔨᓪᓗᓂᑦᑕᐅᖅ.  ᑖᒃᑯᐊ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐃᓱᒪᓕᐅᕆᓚᐅᕐᒥᔪᑦ ᐸᓯᔭᒃᓴᓕᐊᖑᖅᑎᑦᓯᒍᒪᓪᓗᑎᒃ 
ᐸᓖᓯᒃᑯᓐᓂ ᒐᕙᒪᑐᖃᒃᑯᓐᓂᓪᓗ ᐃᑉᐱᒍᓱᓐᖏᓗᐊᕐᓂᖏᓐᓄᑦ ᐊᒻᒪᓗ 
ᐊᑦᑐᐃᓚᐅᕐᓂᖏᓐᓄᑦ ᐃᓄᓐᓄᑦ ᕿᒻᒦᔭᖅᑕᐅᑎᓪᓗᒋᑦ, ᑕᐃᒪᓐᓇᓗ ᐃᓄᐃᑦ 
ᓅᒍᓐᓇᐃᓕᑲᐅᑎᒋᓪᓗᑎᒃ.  ᑭᓯᐊᓂᓕ, ᐃᖃᓗᓐᓂ ᑲᑎᒪᑎᓪᓗᒋᑦ ᕕᕝᕗᐊᕆ 26ᒥ 
ᓈᒻᒪᒋᔭᐅᖏᑲᐅᑎᒋᔭᐅᓚᐅᕐᒪᑕ ᑕᐃᒃᑯᐊ ᓄᖅᑲᖅᓯᒪᓕᖅᑐᑦ ᐸᓖᓯᐅᔪᑦ, ᐊᒻᒪᓗ 
ᑖᒃᑯᐊ ᐱᓐᖏᓐᓂᕋᐃᓪᓗᑎᒃ ᐅᓂᒃᑳᑎᒍᑦ ᖃᓄᐃᓕᐅᕐᓂᕐᓗᓚᐅᕐᓂᖏᓐᓄᑦ 1950ᓂ 
1960ᓂᓗ.  

ᑕᓪᓕᒪᓂᒃ ᐊᕐᕌᒍᓂ ᐱᓕᕆᐊᖃᓚᐅᖅᐳᑦ ᑖᒃᑯᐊ ᐃᓄᐃᑦ ᑎᒥᖁᑎᖏᑦ 
ᓄᓇᕕᒻᒥ ᐊᒻᒪᓗ ᕿᑭᖅᑖᓗᒻᒥ ᐊᐱᖅᓱᐃᓪᓗᑎᒃ ᐃᓐᓇᕐᓂᒃ, 
ᐱᕙᓪᓕᐊᑎᑦᓯᓪᓗᑎᒃ ᐊᑐᐊᒐᕐᓂᒃ ᐊᒻᒪᓗ ᑐᑭᓯᒃᑲᓐᓂᖅᓱᒋᑦ ᓇᓗᓇᐃᔭᐅᑎᐅᔪᑦ 
ᐱᓪᓗᒋᑦ “ᕿᒻᒦᔭᕐᓂᕐᒨᖓᔪᑦ,” ᐱᕙᓪᓕᐊᑎᑦᓯᒍᓐᓇᖅᓯᓪᓗᑎᒃ 
ᖃᓄᐃᓕᐅᕈᑎᒋᔪᒪᓂᐊᖅᑕᖏᓐᓄᑦ ᓴᖅᑭᑎᑦᓯᒃᑲᓐᓂᕈᓐᓇᕐᓂᐊᕐᒪᑕ 
ᐊᑦᑐᐃᒍᑕᐅᓚᐅᖅᑐᓂᒃ ᐊᒻᒪᓗ ᐱᓕᕆᑦᓯᐊᓚᐅᓐᖏᓐᓂᖏᑦ ᒐᕙᒪᒃᑯᑦ 1970 
ᑐᖔᓂ ᐃᓄᓐᓂ ᑐᑭᓯᒋᐊᕋᓱᓐᖏᔅᓱᑎᒃ ᐅᕝᕙᓘᓐᓂᑦ ᐃᑉᐱᒋᔭᐅᓐᖏᔅᓱᑎᒃ 
ᓇᒻᒥᓂᖏᑦ ᐱᓕᕆᐊᒃᓴᕆᔭᖏᑦ ᐃᓄᓐᓄᑦ ᑖᒃᑯᓇᓂ ᒪᕐᕉᓄᑦ ᓄᓇᓕᖃᖅᑐᓄᑦ.  
ᓇᓗᓇᐃᖅᑕᐅᓯᒪᑎᓪᓗᒍ ᑖᔅᓱᒪᓐᖓᑦ ᐃᑦᑕᕐᓂᓴᓕᕆᔨᐅᔪᒥᒃ ᕗᕌᓐᓯᔅ ᓕᕕᐊᒃ, 
2000ᖑᑎᓪᓗᒍ ᑕᒪᓐᓇ ᑲᓇᑕᒥᐅᓄᑦ ᑐᓴᖅᑕᐅᕙᓪᓕᐊᖏᓐᓇᓕᓚᐅᕐᒪᑦ: 
ᑎᒥᐅᔪᑦ ᑎᑎᕋᖅᓱᑎᒃ ᒐᕙᒪᑐᖃᒃᑯᓐᓂ ᐱᔭᒃᓴᖃᖅᑐᓄᑦ ᑕᒪᒃᑯᓂᖓ ᐊᒻᒪᓗ 
ᑯᐸᐃᒻᒥ ᒥᓂᔅᑕᐅᔪᓄᑦ ᐊᒻᒪᓗ ᑖᒃᑯᓄᖓ ᓄᓇᓕᖏᓐᓄᑦ ᑭᒡᒐᖅᑐᖅᑎᒋᔭᐅᔪᓄᑦ 
ᒪᓕᒐᓕᐅᖅᑎᓄᑦ. ᐊᕐᕌᒍ ᐃᓱᓕᓕᖅᑎᓪᓗᒍ, ᓯᕗᓕᖅᑏᑦ ᐃᓄᐃᑦ ᑎᒥᖁᑎᖏᓐᓂᑦ 
ᓇᓗᓇᐃᖅᓯᓚᐅᖅᑐᑦ ᑖᒃᑯᐊ ᕿᒻᒦᔭᕐᓂᐅᔪᑦ ᐃᓱᒪᓕᐅᕈᑕᐅᓂᒃᑯᑦ 

6 ᕗᕋᓐᓯᔅ ᓚᕙᒃ, “Les Inuit, Leurs Chiens et l’administration Nordique, de 1950 à 
2007. Anthropologie d’une revendication inuit contemporaine” (PhD thesis, Uni-
versité Laval, 2008). ᑖᓐᓇ ᐱᔾᔪᑎᖃᓗᐊᖅᑐᖅ ᓯᕗᓪᓕᕐᐹᖏᓐᓂ ᐅᓂᒃᑳᓕᐊᖑᓯᒪᔪᓂᑦ, 
ᒪᑉᐱᒐᕐᓂᑦ 68ᒥ–109ᒧᑦ.

ᐋᖅᑭᒃᓱᖅᑕᐅᓯᒪᓚᐅᕐᓂᖏᑦ ᐊᒻᒪᓗ ᑖᓐᓇ ᓕᕕᐊᒃ ᐃᒫ ᑎᑎᕋᐅᓯᖃᓚᐅᖅᑐᖅ, 
“ᑕᒪᕐᒥᒃ ᐃᓚᒋᔭᐅᓚᐅᖅᑐᑦ ᐃᓂᒋᔭᒥᓂᒃ ᓇᓗᓇᐃᖅᓯᓚᐅᖅᑐᑦ.” ᒐᕙᒪᒃᑯᑦ 
ᓇᓗᓇᐃᓚᐅᖅᑐᑦ ᐅᑯᐊᒎᖅ ᐃᓚᖏᑦ ᕿᒻᒦᑦ ᑐᖁᑕᐅᓚᐅᖅᑐᑦ ᑭᓯᐊᓂ 
ᐅᖃᖅᓱᑎᒃ ᐱᔾᔪᑎᖃᓚᐅᕐᒪᑕᒎᖅ ᑐᖂᑦᓯᒋᐊᖃᕐᓂᖏᓐᓄᑦ ᐱᓪᓗᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐊᑦᑕᕐᓇᖅᑐᒦᑎᑦᓯᑦᑕᐃᓕᒪᓂᕐᓗ, ᐃᓄᐃᑦ 
ᐅᖃᐃᓐᓇᖅᓯᒪᑎᓪᓗᒋᑦ ᑖᒃᑯᐊᒎᖅ ᐋᓐᓂᐊᖃᓚᐅᓐᖏᑦᑐᑦ ᕿᒻᒦᑦ ᑐᖁᑕᐅᔪᑦ, 
ᐊᒻᒪᓗ ᑖᒃᑯᐊ ᒐᕙᒪᒃᑯᑦ ᖁᔭᓈᖅᓯᓯᒪᓪᓗᑎᒃ ᖃᓄᖅ ᐱᒻᒪᕆᐅᑎᒋᒻᒪᖔᑖᒃ 
ᕿᒻᒥᒋᔭᐅᔪᑦ ᐃᓄᓐᓄᑦ ᐃᓕᖅᑯᓯᖏᓐᓄᓪᓗ, ᐊᒻᒪᓗᒎᖅ ᑕᐃᒃᑯᐊ ᐸᐃᑉᐹᑦ 
ᐱᓯᒪᔭᐅᔪᑦ ᐊᓯᔾᔨᖅᑕᐅᓯᒪᓂᕋᖅᑕᐅᓪᓗᑎ ᖃᐅᔨᔭᐅᖁᓇᒋᑦ ᒐᕙᒪᒃᑯᑦ 
ᑖᒻᒪᕈᑎᒋᓚᐅᖅᑕᖏᑦ.  ᐊᕐᕌᒍᐃᑦ ᑭᖑᓂᖏᓐᓂᑦ ᑭᓪᓕᓯᓂᐊᖏᓐᓇᓚᐅᖅᑐᑦ, 
ᐊᐱᖅᓱᐃᓪᓗᑎᒃ ᐊᒻᒪᓗ ᓂᐱᖃᕈᑕᐅᓗᐊᓐᖏᔅᓱᓂ ᐃᑲᔪᖅᑐᖅᑕᐅᒍᒪᓪᓗᑎᒃ 
ᓈᓚᓐᓂᖅᑕᖃᖁᔨᓪᓗᑎᒃ. ᑖᒃᑯᐊ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ 
ᐃᑲᔪᖅᑐᐃᓚᐅᖅᓯᒪᔪᑦ ᑕᒪᑐᒥᖓ ᓈᓚᓐᓂᖅᑕᖃᖁᔨᓂᕐᒥᒃ 2002ᒥ, 
ᐃᑲᔪᖅᑐᐃᖃᑕᐅᓪᓗᑎᒃ ᑖᒃᑯᐊ ᓄᓇᑦᓯᐊᖅ ᐱᕙᓪᓕᐊᔪᖏᑦ.7 ᑭᓪᓕᓯᓂᐊᕐᓂᖅ 
ᐊᒻᒪ ᐊᐱᖅᓱᐃᖃᑦᑕᕐᓂᖅ ᑲᔪᓯᓚᐅᖅᑐᑦ ᕿᑭᖅᑖᓗᒻᒥ ᐊᒻᒪ ᓄᓇᕕᒻᒥᓗ 
2003ᒥ ᐊᒻᒪ 2004ᒥ. ᐱᓕᕆᐊᖃᕐᓂᖅᓴᐅᓪᓗᑎᒃ ᕿᒥᕐᕈᐃᓂᒃᑯᑦ ᖃᓄᖅ 
ᐊᑦᑐᐊᖓᓚᐅᕐᓂᖏᑦ ᑕᒪᓐᓇ ᕿᒻᒦᔭᕐᓂᖅ ᐊᒻᒪᓗ ᒐᕙᒪᒃᑯᑦ ᐊᑐᐊᒐᖏᑦ ᐃᓄᐃᑦ 
ᐊᑕᐅᓯᕐᒧᑦ ᓅᑕᐅᓕᖅᑎᓪᓗᒋᑦ.  ᓕᕕᐊᒃ ᓇᓗᓇᐃᖅᓯᓚᐅᖅᑐᑦ 2005ᒥ ᑖᒃᑯᐊ 
ᒪᑭᕝᕕᒃᑯᑦ ᓴᖅᑭᑎᑦᓯᒃᑲᓐᓂᓚᐅᖅᑐᑦ ᑖᔅᓱᖓ, ᓴᖅᑭᑎᑦᓯᓪᓗᑎᒃ ᑕᕐᕆᔭᒃᓴᓕᐊᒥᒃ 
ᖃᓄᖅ ᐃᓄᐃᑦ ᑲᒪᒋᔭᐅᓚᐅᕐᒪᖔᑖᒃ ᑕᐃᔭᐅᔪᖅ, ᓂᐲᑦ ᑭᖑᓪᓕᖅᐹᕆᔭᐅᔪᒥᒃ 
ᒪᐄᖅᑐᒥᒃ.   ᑖᓐᓇ ᑕᕐᕆᔭᒐᒃᓴᖅ ᑕᑯᔭᐅᓚᐅᕐᒪᑦ ᑲᓇᑕᒥ ᐱᕙᓪᓕᐊᔪᓕᕆᔨᐅᔪᓄᑦ  
(national press) ᐊᒻᒪᓗ ᑕᕐᕆᔭᖅᑕᐅᓪᓗᓂ ᑕᐃᑲᓂ ᑲᑎᒪᕕᐊᓗᒻᒥ.  

ᒪᔾᔨ 2005ᖑᓕᖅᑎᓪᓗᒍ, ᑖᒃᑯᐊ ᒐᕙᒪᑐᖃᒃᑯᑦ ᑲᑎᒪᕕᐊᓗᖏᑦ ᑲᑎᒪᔨᕋᓛᖏᓐᓂᒃ 
ᐃᓄᓕᕆᓂᕐᒧᑦ ᓈᓚᓚᐅᕐᒪᑕ ᐅᓂᒃᑳᖅᑐᓂᒃ ᕿᒻᒦᔭᖅᑕᐅᔪᕕᓂᕐᓂ ᓄᓇᕕᒻᒥ 

7 ᔨᒻ ᕕᐅᓪ, “ᐅᓂᒃᑳᓪᓚᑦᑖᖑᓯᒪᔪᓂᑦ ᖃᐅᔨᓇᓱᐊᕈᑕᐅᓯᒪᔪᓂᑦ ᐱᔭᕆᐊᓖᑦ 
ᕿᒻᒦᔭᖅᑕᐅᓚᐅᕐᓯᒪᔪᓕᕆᓂᕐᒧᑦ,” ᓄᓇᑦᓯᐊᕐᒥ ᐱᕙᓪᓕᐊᔪᑦ (ᐋᒡᒌᓯ 30, 2002), ᑕᑯᔭᐅᓯᒪᔪᑦ 
ᖃᕋᓴᐅᔭᒃᑯᑦ ᐄᐳᓗ 7 2010ᒥ ᐅᕙᓂ http://www.nunatsiaq.com/archives/nuna-
vut020802/news/editorial/editorial.html#aug30. 



 | 27ᕿᒥᕐᕈᔭᐅᓂᖏᑦ ᐸᓖᓯᒃᑯᑦ ᐊᒻᒪᓗ ᐃᓄᐃᑦ 
ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᕿᑭᖅᑖᓗᒻᒥᓪᓗ 1950ᓂ 1970ᓂᓗ.  ᑕᒪᒃᑯᐊ ᖃᓄᐃᓕᐅᕐᓗᓐᓂᑯᐃᑦ, 
ᖃᐅᔨᒪᔭᐅᓕᖅᑎᓪᓗᒋᑦ “ᕿᒻᒦᔭᖅᑕᐅᓂᖅ” ᐊᑕᐅᑦᓯᒃᑰᓚᐅᖅᓯᒪᒻᒪᑦ ᑕᐃᔅᓱᒪᓂ 
ᐃᓄᐃᑦ ᐊᑕᐅᓯᕐᒧᑦ ᓄᓇᓕᓐᓄᑦ ᓅᑕᐅᖃᑦᑕᓕᖅᑎᓪᓗᒋᑦ. ᑕᐃᒪᐃᒻᒪᑦ ᐃᓄᓐᓄᑦ 
ᐃᓱᒪᒋᔭᐅᓚᐅᖅᑐᖅ ᑖᒃᑯᐊ ᕿᒻᒥᖏᑦ, ᐱᓪᓚᕆᑐᐊᖏᑦ ᐃᖏᕐᕋᔾᔪᑎᑐᐊᖏᑦ, 
ᑐᖁᑕᐅᓚᐅᕐᓂᖏᑦ ᐃᓄᐃᑦ ᐃᓅᓯᕆᔭᖏᑦ ᐃᓕᖅᑯᓯᕆᔭᖏᑦ ᓄᓇᒥᐅᑕᐅᓂᖏᑦ 
ᖁᔭᓈᖅᑕᐅᖁᓪᓗᒋᑦ.  

ᑖᒃᑯᐊ ᒪᓕᒐᓕᐅᕐᕕᔾᔪᐊᒃᑯᑦ ᑲᑎᒪᔨᕋᓛᖏᑦ ᓈᓚᓐᓂᖅᑕᖃᖁᔨᓕᓚᐅᖅᓯᒪᔪᑦ 
ᑖᔅᓱᒪᐅᑉ ᑎᓕᐅᕈᑎᒋᓪᓗᓂᐅᒃ ᐃᖅᑲᖅᑐᐃᔨᐅᔫᑉ “ᑐᑭᓯᔭᐅᓪᓚᕆᖁᔨᓪᓗᓂᐅᒃ 
ᑕᒪᓐᓇ ᖃᓄᐃᓕᖓᓪᓚᑦᑖᕐᒪᖔ.”8 ᒐᕙᒪᑐᖃᒃᑯᑦ ᐋᖅᑭᒃᓱᐃᓚᐅᖅᓯᒪᓐᖏᑦᑐᑦ 
ᓈᓚᓐᓂᒃᓴᒥᒃ.  ᑭᓯᐊᓂ ᑎᓕᓯᖔᖅᓱᑎᒃ ᐸᓖᓯᒃᑯᓐᓂ ᕿᒥᕐᕈᐃᖔᖁᔨᓪᓗᑎᒃ 
ᖃᓄᐃᓕᐅᓚᐅᖅᑕᒥᓐᓂᒃ ᐱᓪᓗᒋᑦ ᕿᒻᒦᑦ ᐅᑭᐅᖅᑕᖅᑐᒥ ᐊᕐᕌᒍᓂ 1950ᓂ 
ᐊᒻᒪ 1970ᓂᓗ.  ᑖᒃᑯᐊ ᐸᓖᓯᒃᑯᑦ ᓴᖅᑭᑎᑦᓯᓚᐅᖅᓯᒪᔪᑦ ᐅᓂᒃᑳᓂᒃ 2005ᒥ, 
ᓯᕗᓂᑦᑎᐊᖓᒍᑦ ᑖᒃᑯᐊ ᓕᑉᐳᕈᒃᑯᑦ ᓵᓚᐅᓚᐅᖅᑎᓐᓇᒋᑦ ᒪᓕᒐᓕᐅᕐᕕᔾᔪᐊᕐᒥ 
ᐊᒻᒪᓗ ᑲᓇᑕᒥ ᓂᕈᐊᕐᓂᖅᑕᖃᕐᓂᐊᖅᓱᓂ ᔭᓐᓄᐊᕆ 23ᒥ 2006ᒥ.  ᑕᒪᒃᑯᐊ 
ᖃᓄᐃᓕᐅᕐᓂᐅᔪᑦ ᐊᑦᑐᐃᓯᓚᐅᓐᖏᑦᑐᑦ ᐸᓖᓯᒃᑯᑦ ᑐᑭᑖᕆᔭᖓᓂ, ᓇᒻᒥᓂᖅ 
ᐱᓕᕆᓪᓗᑎᒃ, ᖃᐅᔨᓴᕈᒪᓪᓗᑎᒃ ᑭᖑᓂᖓᒍᑦ ᐱᔭᕇᒐᒥᒃ ᓴᖅᑭᑎᑦᓯᓚᐅᖅᑯᑦ 26ᓂ 
ᒪᑉᐱᒐᓕᒻᒥ ᐅᓂᒃᑳᓂᒃ ᒥᓂᔅᑕᒧᑦ ᑐᓂᔭᐅᓪᓗᓂ 2006ᒥ ᐊᒻᒪᓗ ᓈᒪᓂᖅᓴᓂᒃ 
ᐅᓂᒃᑳᓂᒃ ᓴᖅᑭᑎᑦᓯᒃᑲᓐᓂᖅᓱᑎᒃ ᑕᒪᑐᒥᖓᑦᓴᐃᓐᓇᕐᒥᒃ ᐊᕐᕌᒍᒥ.  

ᐸᓖᓯᒃᑯᑦ ᐅᓂᒃᑳᓕᐊᖏᑦ ᖃᓄᖅ ᓯᕕᑐᑎᒋᖕᒪᖔᑖᒃ 

ᓄᐊᓴᖅᑕᐅᔪᑦ, ᓇᓗᓇᐃᔭᖅᑕᑦᑎᓐᓄᑦ ᑕᒪᑐᒪᓂ ᕿᒥᕐᕈᓂᖃᖅᑎᓪᓗᒋᑦ 
ᐃᒫᒃ ᑕᐃᔭᐅᓂᐊᕐᒪᑦ ᐆᒪᐅᑉ ᐃᓗᓕᖏᓐᓂᒃ ᐸᓖᓯᒃᑯᑦ ᕿᒻᒦᑦ ᒥᒃᓵᓄᑦ 
ᐅᓂᒃᑳᖏᑦ, ᐸᓯᒃᓯᓚᐅᓐᖏᑎᓪᓗᒋᑦ ᐸᓖᓯᒃᑯᓐᓂ ᐊᓯᖏᓐᓂᓪᓘᓐᓃᑦ 

8 ᐃᖅᑯᓪᓕᐅᑕᐅᓯᒪᔪᑦ ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᓂᑦ, ᒪᑉᐱᒐᕐᒥ 5ᒥ. ᐱᑕᖃᕐᒥᔪᑦ 
ᒪᓕᒐᓕᐅᕐᕕᔾᔪᐊᑉ ᑲᑎᒪᕕᖓᑕ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ, http://www2.parl.gc.ca/
HousePublications/Publication.aspx?DocId=1688732&Language=E&Mode=1&Parl
=38&Ses=1, ᑕᑯᔭᐅᓯᒪᔪᑦ ᐄᐳᓗ 30 2010ᒥ.

ᑕᒻᒪᓚᐅᖅᑎᓪᓗᒋᑦ ᕿᒻᒦᔭᐃᓂᕐᒥᒃ9 ᐊᒻᒪᓗ ᐃᓚᐅᓂᖏᑦᑎᒍᑦ ᐸᓯᓯᒐᑎᒃ 
ᒐᕙᒪᑐᖃᒃᑯᓐᓂ.  ᐱᓗᐊᖅᑐᒥᒃ, ᑖᓐᓇ ᐅᓂᒃᑳᓕᐊᖅ ᓴᖅᑭᑎᑦᓯᓚᐅᖅᑐᑦ 
ᐸᓖᓯᒃᑯᑦ ᐃᓕᖅᑯᓯᓚᐅᖅᑕᖏᓐᓂᒃ ᖃᐅᔨᓴᕐᓂᕆᔭᖓᓂᒃ ᑭᓯᐊᓂ ᓱᕐᓗᖔᖅ 
ᕿᒥᕐᕈᐃᓐᖏᓐᓂᖅᓴᐅᓪᓗᑎᒃ ᖃᓄᖅ ᑕᐃᔅᓱᒪᓂ ᐃᓕᖅᑯᓯᖃᓚᐅᕐᒪᖓᑖᒃ 
ᐃᑉᐱᒍᓱᓗᐊᕐᓇᑎᒃ ᐃᓕᖅᑯᓯᕐᒥᒃ ᐊᒻᒪᓗ ᒪᓕᒐᕆᔭᐅᔪᓄᑦ ᐃᓄᓐᓄᑦ ᑕᐃᔅᓱᒪᓂ.  
ᑖᓐᓇ ᐅᓂᒃᑳᓕᐊᖅ ᑐᑭᓯᓇᖅᓯᑎᑦᓯᓚᐅᓐᖏᑦᑐᖅ ᖃᓄᐃᑕᐅᓚᐅᕐᓂᖏᑦ 
ᕿᒻᒦᑦ, ᑭᓯᐊᓂ ᑐᕌᒐᖃᖔᖅᓱᑎᒃ ᑕᐃᒃᑯᐊ ᐸᓖᓯᒃᑯᑦ ᖃᓄᐃᓕᐅᖅᑕᖏᑦ 
ᐱᖁᔭᓂᒃ ᒪᓕᓚᐅᕐᒪᖔᑖᒃ.  ᖃᐅᔨᔭᐅᓚᐅᖅᑐᑦ ᑖᒃᑯᐊ ᕿᒻᒦᔭᕐᓂᐅᔪᑦ 
ᐱᖁᔭᑎᒍᑦ ᒪᓕᑦᑎᐊᓚᐅᖅᑐᒡᒎᖅ.  ᑭᖑᓪᓕᖅᐹᒃᑯᑦ ᑎᑎᕋᐅᓯᐅᓚᐅᖅᑐᓂᒃ 
ᖃᐅᔨᔭᐅᓚᐅᖅᑐᓂᑦ ᐸᓖᓯᒃᑯᑦ ᐅᓂᒃᑳᓕᐊᖏᑦ ᑕᓪᓕᒪᐅᓗᑎᒃ ᐊᕕᒃᑐᖅᓯᒪᓗᑎᒃ 
ᓇᓇᐃᔭᖅᑕᐅᒍᓐᓇᖅᑐᑦ:10 

1. ᐱᑕᖃᓚᐅᓐᖏᓐᓂᖓ “ᐊᒥᓱᓂᒃ ᑐᖁᕋᐃᓚᐅᓐᖏᑦᑐᑦ ᐃᓄᐃᑦ 
ᕿᒻᒥᖏᓐᓂᒃ ᓄᓇᕕᒻᒥ ᓄᓇᕗᒥᓗ ᐊᕐᕌᒍᓂ 1950ᓂ 1970ᓂᓗ, 

9   ᑖᓐᓇ ᑎᑎᕋᖅᑕᐅᓯᒪᔪᖅ ᓇᒥᑐᐃᓐᓈᑐᒡᒍᑎᐅᓪᓗᑎᒃ ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ 
ᐅᓂᒃᑳᓂᑦ, ᒪᐱᒋᐊᕐᓯᒪᔪᑦ ᒪᑉᐱᒐᓂ 1ᒥ ᓇᐃᓈᕐᓯᒪᔪᓂᑦ: “ᑐᖁᕋᖅᑕᐅᓂᒥᓂᖏᑦ ᐊᑐᓂᑦ 
ᐃᓄᐃᑦ ᕿᒧᔅᓯᖁᑎᖏᑦ, ᐊᒻᒪᓗ ᐊᓯᖏᑦ ᕿᒻᒥᑦ, ᑲᒪᒋᔭᐅᓪᓗᑎᒃ ᐸᓖᓯᒃᑯᓐᓄᑦ ᑭᒃᑯᑐᐃᓐᓇᐃᑦ 
ᐱᓪᓗᒋᑦ ᐊᒻᒪᓗ ᐊᑦᑕᓇᖅᑐᒦᖁᓇᒋᑦ, ᐅᕝᕙᓘᓐᓃᑦ ᐱᔾᔪᑎᖃᖅᑐᑎᒃ ᐸᓚᕐᔫᒥᑎᑦᑎᒋᐊᕋᓱᑦᑐᑎᒃ 
ᕿᒻᒦᑦ ᑐᖁᕋᕐᓂᖏᓐᓄᑦ ᐋᓐᓂᐊᓂᕐᒧᑦ, ᐅᕝᕙᓘᓐᓃᑦ ᑐᖁᑕᐅᖁᔨᓂᖏᓐᓄᑦ ᕿᒻᒥᓖᑦ.” 
ᐊᔾᔨᖓᓂᒃ ᖃᓄᐃᓕᔅᓯᒍᑎᖃᕐᓂᒥᓂᖏᑦ ᐱᔭᕇᕈᑎᖏᓐᓂᒃ ᓇᐃᓈᕐᓯᒪᓪᓗᑎᒃ 
ᑭᖑᓪᓕᐹᕐᓯᐅᑎᖏᓐᓂ ᐅᓂᒃᑳᖏᓐᓂ ᐃᓚᓯᓯᒪᔪᑦ ᐅᖃᐅᓯᖏᓐᓄᑦ “ᒪᓕᑦᑐᒍ ᒪᓕᒐᖅ” 
ᐊᑦᑕᓇᖅᑐᒦᖁᔨᒐᑎᒃ ᐱᔾᔪᑎᖓᑕ ᑭᖑᓂᑦᑎᐊᖓᓂ. ᑲᓇᑕᒥᐅᑦ ᐸᓖᓯᒃᑯᑦ. ᑭᖑᓪᓕᐹᕐᓯᐅᑏᑦ 
ᐅᓂᒃᑳᑦ: ᐸᓖᓯᒃᑯᑦ ᕿᒥᕐᕈᓂᖏᑦ ᐸᓯᔭᐅᑎᓪᓗᒋᑦ ᓈᒻᒪᖏᑦᑐᓕᓂᕋᖅᑕᐅᓪᓗᑎᒃ ᐱᔾᔪᑎᒋᓪᓗᒋᑦ 
ᐃᓄᐃᑦ ᕿᒧᔅᓯᖏᑦ. http://www.rcmp-grc.gc.ca/pubs/ccaps-spcca/pdf/sled-trai-
neau-dogs-chiens-final-eng.pdf, ᑕᑯᔭᐅᓯᒪᔪᑦ ᑎᓯᐱᕆ 28 2009ᒥ, ᒪᑉᐱᒐᕐᓂᑦ 23ᒥ-24ᒧᑦ.

10  ᑖᒃᑯᐊ ᑕᓪᓕᒪᑦ ᑎᑎᕋᖅᑕᐅᓯᒪᔪᑦ ᑕᕝᕙᓂ ᐃᖅᑯᓪᓕᐅᑕᐅᓕᖅᑭᑦᑖᖃᑦᑕᕐᓯᒪᔪᑦ 
ᐊᒥᓱᐊᖅᑎᖅᑐᑎᒃ ᐅᓂᒃᑳᑯᑖᕌᓘᓐᓂᑦ. ᐆᑦᑐᑎᒋᓯᒪᔪᑦ ᑐᑭᓯᒋᐊᕐᕕᔅᓴᐃᑦ ᑕᕝᕙᓃᑦᑐᑦ ᐊᑐᓂᑦ 
ᑖᒃᑯᓄᖓ: (1) ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᑦ, ᒪᑉᐱᒐᖅ . 1. (2) ᑖᒃᑯᓇᙵᓴᐃᓐᓇᖅ, 
ᒪᑉᐱᒐᕐᓂᑦ 2, 12, 57ᒥ–63ᒧᑦ. (3) ᑭᖑᓪᓕᕐᐹᕐᓯᐅᑏᑦ ᐅᓂᒃᑳᑦ ᒪᑉᐱᒐᖅ 15ᒥ ᐊᒻᒪᓗ ᕿᒧᔅᓰᑦ 
ᒥᔅᓵᓄᑦ ᐅᓂᒃᑳᓂᑦ, ᒪᑉᐱᒐᕐᓂᑦ 274ᒥ–311ᒧᑦ, ᓇᒥᑐᐃᓐᓇᑦᑎᐊᖅ, ᐊᕐᕌᒍᑕᒫᕐᓯᐅᑎᓂᑦ 
ᐅᓂᒃᑳᓂᑦ. (4) ᒪᑉᐱᒐᕐᒥ 660ᒥ, 663ᒥ ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ ᐃᖅᑲᓇᐃᔭᖅᑎᓂᑦ, 
ᒪᑉᐱᒐᕐᓂᑦ 471ᒥ–72ᒧᑦ. (5) ᒪᑉᐱᒐᕐᒥ 670.

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᑎᓕᔭᐅᓯᒪᓪᓗᑎᒃ ᒐᕙᒪᒃᑯᓐᓂᑦ, ᐃᓄᐃᑦ ᕿᒻᒥᖏᑦ ᑐᖁᕋᖅᑕᐅᒋᐊᖃᕐᒪᑕ 
ᐊᑕᐅᓯᕐᒧᑦ ᓄᓇᓕᓐᓄᑦ ᓅᑉᐸᓪᓕᐊᖁᓪᓗᒋᑦ.”  

2. ᐊᒥᓱᓂᒃ ᕿᒻᒥᓂᒃ ᑐᖁᕋᐃᔪᖃᓚᐅᖅᑐᖅ, ᑭᓯᐊᓂ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐊᑦᑕᕐᓇᖅᑐᒦᑎᑦᑎᑕᐃᓕᒪᕐᓂᕐᓗ 
ᐱᔾᔪᑎᒋᓪᓗᒋᑦ, ᒪᓕᒃᓱᒍ ᐱᖁᔭᑦ ᐱᓗᐊᖅᑐᒥᒃ ᐅᓇ ᕿᒻᒦᑦ ᐱᔾᔪᑎᒋᓪᓗᒋᑦ 
ᐱᖁᔭᖓ”. 11 

3. ᐸᓖᓯᒃᑯᑦ ᐅᑭᐅᖅᑕᖅᑐᒥ ᓇᒻᒥᓂᖅᑕᐅᖅ ᕿᒻᒥᓂᒃ ᐊᑐᖅᐸᓚᐅᖅᑐᑦ, 
ᑲᐱᓯᖃᑦᑕᖅᓱᑎᒃ ᐃᓄᐃᑦ ᕿᒻᒥᖏᓐᓂᒃ ᐋᓐᓂᐊᖅᑖᖅᑕᐃᓕᖁᓪᓗᒋᑦ 
ᐊᒻᒪᓗ ᐃᑲᔪᕐᓂᖃᖅᓱᓂᒃ ᐃᓄᓐᓄᑦ ᓄᓇᒥᐅᑕᐅᒍᒪᐃᓐᓇᓚᐅᖅᑐᓄᑦ.  

4. ᐃᓚᖓ ᐸᓯᔾᔪᑎᐅᔪᖅ ᐸᓖᓯᒃᑯᓐᓅᓐᖏᑦᑐᖅ ᑭᓯᐊᓂ ᑕᒪᒃᑯᓄᖓ 
ᐱᓕᕆᐊᒃᓴᐅᓚᐅᖅᑐᓄᑦ ᐱᔭᒃᓴᕆᔭᐅᔪᓂᒃ ᐊᑐᐊᒐᕆᔭᐅᔪᓂᓪᓗ 
ᒐᕙᒪᑐᖃᒃᑯᓐᓄᑦ ᐃᓄᓐᓂ ᐱᔭᒃᓴᖃᖅᑎᓪᓗᒋᑦ  ᓅᑦᑎᑎᓪᓗᒋᑦ ᐃᓄᓐᓂ 
ᓄᓇᓕᓐᓄᑦ ᐊᒻᒪᓗ ᐸᓖᓯᒃᑯᑦ ᐸᓯᔭᐅᖔᖅᓯᒪᓪᓗᑎᒃ ᒪᓕᑐᐃᓐᓇᖅᑎᓪᓗᒋᑦ 
ᐱᖁᔭᐅᔪᓂᒃ ᒐᕙᒪᒃᑯᓐᓂᑦ ᐅᕝᕙᓘᓐᓃᑦ ᓰᐅᕈᑏ ᑯᐸᒃᑯᑦ ᓄᓇᕕᒻᒥ. 

5. ᑭᖑᓪᓕᖅᐹᖓᑦ ᑖᓐᓇ ᐸᓖᓯᒃᑯᑦ ᕿᒻᒥᓂᒃ ᕿᒧᒃᓯᐅᑎᓂᒃ ᒥᒃᓵᓄᑦ 
ᐅᓂᒃᑳᓕᐊᖏᑦ,  ᓱᓕᓐᖏᑦᑐᓂᒃ ᓴᖅᑭᓯᒪᓂᖏᑦ ᐊᒻᒪᓗ ᒪᓐᓇᓵᖑᔪᒥᑦ 
ᓇᓗᓇᐃᔭᖅᑕᐅᔪᑦ ᐅᓐᓂᕐᓗᒃᓴᐅᑕᐅᔪᓪᓗ ᑎᒃᑯᐊᖅᖔᓚᐅᕐᒪᑕ 
ᐸᓯᔭᐅᖔᖅᓱᑎᒃ ᑖᒃᑯᐊ ᐃᓄᐃᑦ ᓯᕗᓕᖅᑎᖏᑦ, ᐃᒪᐃᓕᖓᓪᓗᑎᒃ 
ᑕᐃᒃᑯᐊᖔᖅ ᓯᕗᓕᖅᑏᑦ ᓂᐸᐃᖁᔨᓪᓗᑎᒃ ᐃᓐᓇᕐᓂᒃ ᐊᓯᖏᓐᓂᓪᓗ 
ᐃᓄᓐᓂ ᐊᔾᔨᒌᓐᖏᑦᑐᓂᒃ ᐅᖃᐅᓯᖃᑐᐃᓐᓇᕆᐊᖃᕐᓂᕋᖅᑕᐅᓪᓗᓂ.  ᑖᓐᓇ 
ᐅᓂᒃᑳᓕᐊᖅ  ᓱᕐᓘᔮᖅᑐᖅ ᑕᒪᒃᑯᐊ ᐃᓐᓇᐃᑦ ᓯᕘᕋᓵᖅᑕᐅᓚᐅᕐᒪᑕᒎᖅ 
ᓴᓪᓗᖁᔭᐅᓪᓗᑎᒃ ᓱᓕᓐᖏᑦᑐᓂᒃ ᐅᖃᐅᓯᖃᖁᔭᐅᓪᓗᑎᒃ 
ᐊᑭᓕᐅᓯᐊᒃᓴᖅᑖᕐᓂᐊᕐᒪᑕ.

11 ᐊᔾᔨᒋᙱᑕᖓ ᒪᓕᒐᖅ, ᑲᓇᑕᐅᑉ ᐊᕕᑦᑐᕐᓯᒪᔪᖁᑎᖏᓐᓄᑦ ᒪᓕᒐᖅ, ᐊᑐᓚᐅᕐᓯᒪᔪᖅ 
ᓄᓇᕕᒻᒥ.



30 | ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᐊᑐᖅᑕᐅᓚᐅᖅᑐᓂᒃ ᐅᓂᒃᑳᑦ

ᐃᓄᐃᑦ ᑎᒥᖁᑎᖏᑦ ᖃᓄᖅ ᑭᐅᔾᔪᑎᖃᓚᐅᕐᓂᖏᑦ 

ᓈᒻᒪᒃᓴᓐᖏᓐᓂᖏᑦ ᑖᔅᓱᒥᖓ ᐸᓖᓯᒃᑯᑦ ᐅᓂᒃᑳᖓᓐᓂ  
ᓴᖅᑭᑎᑦᓯᒍᑕᐅᓚᐅᖅᑐᖅ ᑭᐅᔾᔪᑎᐅᔪᒥᒃ ᐃᓄᐃᑦ ᑎᒥᖁᑎᖏᓐᓂᑦ, 
ᐅᑯᓇᓐᖓᑦ ᒪᑭᕝᕕᒃᑯᓐᓂᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ.  
ᐊᖏᖃᑎᖃᓚᐅᓐᖏᑦᑐᑦ ᐸᓖᓯᒃᑯᑦ ᐅᓂᒃᑳᓕᐊᖏᓐᓂ  ᐃᓗᓕᖏᓐᓂᒃ 
ᐱᔾᔪᑎᒋᔭᖏᓐᓂᒃ ᐊᒻᒪᓗ ᖃᓄᖅ ᓂᓪᓕᐊᔾᔪᑎᒋᔭᐅᓯᒪᓂᖏᑦ.  ᐅᒡᒍᐊᓚᐅᖅᑐᑦ 
ᑖᒃᑯᐊ ᐸᓖᓯᒃᑯᑦ ᑲᔪᖏᖅᓴᖅᑕᐅᓚᐅᕐᒪᑕ ᓇᒻᒥᓂᖅ ᐃᒻᒥᓂᒃ ᖃᐅᔨᓴᖁᔭᐅᓪᓗᑎᒃ 
ᐱᔾᔪᑎᒋᓪᓗᒍ ᐃᒻᒪᖄ ᐃᓱᒪᓪᓗᑎᒃ ᐱᓕᕆᐊᖃᖔᕈᑎᒃ ᑎᑎᕋᐅᓯᖃᖔᕐᓗᑎᒃ 
ᖃᓄᐃᓕᐅᖅᑕᐅᓚᐅᖅᓯᒪᔪᓂᒃ. ᐱᓗᐊᖅᑐᒥᒃ, ᑖᒃᑯᐊ ᐃᓄᐃᑦ ᓯᕗᓕᖅᑎᖏ 
ᐊᖏᖃᑎᖃᓚᐅᓐᖏᒻᒪᕆᒃᑐᐃᑦ ᐃᓱᒪᒋᔭᐅᑎᓪᓗᒍ ᑕᒪᓐᓇ ᕿᒻᒦᔭᐃᓂᖅ 
ᓴᖅᑭᓚᐅᕐᓂᖓ ᑖᒃᑯᓇᓐᖓᑦ ᓯᕗᓕᖅᑎᓂᑦ ᐊᒻᒪᓗ ᓂᐸᐃᖁᔨᓪᓗᑎᒃ 
ᐅᖃᐅᓯᖃᖁᔨᓐᖏᔅᓱᑎᓪᓗ ᐃᓐᓇᕐᓂᒃ.  ᓱᓕ ᑕᒪᒃᑯᐊ ᐃᓚᖏᑦ ᐃᓄᐃᑦ 
ᐆᒪᔪᑦ ᐃᓅᓯᖃᖅᓯᒪᔪᓂᒃ ᑕᐃᔅᓱᒪᓂ 1950ᓂ 1960ᓂᓗ ᖃᐅᔨᓚᐅᖅᓯᒪᔪᓄᑦ 
− ᑕᐅᑐᒃᓯᒪᓪᓗᑎᒃ ᐅᕝᕙᓘᓐᓃᑦ ᐊᖏᔪᖅᑳᖏᓐᓂᑦ ᖃᐅᔨᒪᑎᑕᐅᓪᓗᑎᒃ − 
ᕿᒻᒦᔭᖅᑐᖃᓚᐅᖅᓯᒪᓂᖓᓄᑦ, ᐸᓖᓯᒃᑯᓪᓗ ᑕᐃᔭᐅᓂᖅᓴᐅᖃᑦᑕᖅᓯᒪᓗᑎᒃ 
ᐃᓱᒪᓐᖏᑦᑐᕕᓂᐅᓪᓗᑎᒃ ᖃᓄᖅ ᑕᒪᓐᓇ ᐊᑦᑐᖅᓯᒪᓂᐊᕐᒪᖔᑦ ᐃᓅᓯᕐᓂ. 

ᑕᐃᒪᓐᖓᓂᑦ 1999ᒥᑦ, ᐱᕙᓪᓕᐊᔪᒃᑰᕈᑕᐅᓯᒪᒻᒪᑦ ᑕᒪᓐᓇᓗ 
ᐃᑲᔪᖅᓯᒪᐃᓐᓇᖅᑐᖅ ᖃᐅᔨᒪᑎᑕᐅᖏᓐᓇᕐᓂᖏᑦ ᒐᕙᒪᑐᖃᒃᑯᑦ ᐊᒻᒪ 
ᑯᐸᐃᒃ ᒐᕙᒪᖓᓂᓪᓗ ᑕᒪᓐᓇ ᕿᒻᒦᔭᕐᓂᖅ ᑕᐃᔅᓱᒪᓂ ᐱᒻᒪᕆᐅᑎᑕᐅᓪᓗᑎᒃ 
ᐊᑐᐊᒐᓕᕆᓂᕐᓄᑦ ᐱᓕᕆᐊᖑᖃᑕᐅᓪᓚᕆᒋᐊᖃᖅᓯᒪᔪᖅ ᐅᓪᓗᒥ. ᐅᑭᐅᖅᑕᖅᑐᕐᒦᑦᑐᑦ 
ᐱᕙᓪᓕᐊᔪᓕᕆᔨᐅᔪᑦ ᐅᓂᒃᑳᖅᓯᒪᖃᑦᑕᕐᒪᑕ ᐊᔾᔨᒌᓐᖏᑦᑐᓂᒃ ᓴᖅᑭᓯᒪᔪᓄᑦ 
ᑕᕝᕙᓐᖓᑦ.  ᐊᓪᓛᓘᓐᓃᑦ ᖃᓪᓗᓈᓃᑦᑐᑦ ᐱᕙᓪᓕᐊᔪᓕᕆᔨᐅᔪᑦ ᐅᓂᒃᑳᖃᑦᑕᖅᓯᒪᒻᒪᑕ 
ᑕᒪᒃᑯᓂᖓ ᐊᒻᒪᓗ ᓇᓗᓇᐃᖅᓯᒪᓪᓗᑎᑦᑕᐅᖅ ᐱᔾᔪᑎᒃᓴᖃᑦᑎᐊᕐᒪᑕ ᐃᓄᐃᑦ 
ᒐᕙᒪᒃᑯᑦ ᑭᐅᔾᔪᑎᒋᒋᐊᖃᖅᑕᖓᓂ.  ᑖᒃᑯᐊ ᓄᓇᑦᓯᐊᖅ ᐱᕙᓪᓕᐊᔪᖏᑦ 
ᓇᓗᓇᐃᖅᓯᓚᐅᖅᓯᒪᔪᑦ ᐱᕙᓪᓕᐊᔪᖏᑦᑎᒍᑦ ᐃᓛᒃᑰᖓᔪᒥᒃ ᓈᓚᓐᓂᖅᑕᖃᖁᔨᓪᓗᑎᒃ 
ᑕᐃᔅᓱᒪᓂ ᐋᒡᒐᓯ 30, 2002ᒥ ᐊᒻᒪᓗ ᔪᓂ 17, 2005ᒥᓗ.  ᑖᓐᓇ ᐸᓖᓯᒃᑯᑦ 
ᐅᓂᒃᑳᖏᑦ  ᓴᖅᑭᑎᑦᓯᖃᑕᐅᓚᐅᖅᑐᑦ ᐅᖃᐅᓯᐅᔪᕕᓂᕐᓂᒃ 26ᓂ ᐱᕙᓪᓕᐊᔪᓂᑦ 
ᐅᓂᒃᑳᖅᑕᐅᔪᓂᒃ ᑖᒃᑯᐊ ᐸᓖᓯᒃᑯᑦ ᕿᒥᕐᕈᔨᖏᑦ ᑕᑯᒋᐊᕈᓐᓇᓚᐅᖅᑕᖏᓐᓄᑦ 

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᑕᐃᑯᖓ ᑎᑭᑦᑐᑦ ᔪᓚᐃ 2005. 12 

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ ᒥᒃᓵᓄᑦ 
ᖃᓄᑎᒋᒧᑦ ᑭᒡᓕᓯᓂᐊᖅᓯᒪᓂᖏᑦ   

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᖃᓄᖅᑑᕆᐊᓕᓚᐅᖅᓯᒪᔪᑦ 
ᑐᑭᓯᒍᒪᓪᓚᕆᒍᒪᓪᓗᑎᒃ ᑐᓴᖅᑎᑦᓯᓗᑎᓪᓗ ᐃᓄᐃᑦ ᐃᓱᒪᒋᔭᖏᓐᓂᒃ ᐊᒻᒪᓗ 
ᓯᕕᑐᓂᖅᓴᒃᑯᑦ ᐱᓕᕆᒍᒪᓪᓗᑎᒃ ᑕᐃᒪᐃᒻᒪᓪᓗ ᓴᖅᑭᑎᑦᓯᓚᐅᖅᐳᐃᑦ ᓈᓚᒃᑎᒃᓴᓂ, 
ᐃᓛᒃᑰᖓᓪᓗᓂ ᒐᕙᒪᒃᑯᓐᓂᑦ ᓯᕕᑐᓂᖅᓴᒃᑯᑦ ᐱᓕᕆᐊᒃᓴᖃᖅᓱᑎᒃ ᐊᔾᔨᒌᓐᖏᑦᑐᓂᒃ 
ᒐᕙᒪᒃᑯᑦ−ᐃᓄᐃᓪᓗ ᖃᓄᐃᓕᖓᓚᐅᖅᓯᒪᓂᖏᓐᓄᑦ ᐊᒃᓱᕈᓐᓇᖅᑑᓚᐅᖅᓯᒪᑎᓪᓗᒍ.13 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐱᓕᕆᐊᒃᓴᖏᑦ ᒥᑭᓐᓂᖅᓴᐅᔪᒥᒃ 
ᓄᓇᓂᒃ ᓈᓚᒍᒪᓂᖃᖅᓱᑎᒃ ᑖᒃᑯᓂᖓᓐᓂᐅᖓᓐᓂᑦ ᐸᓖᓯᒃᑯᑦ ᐅᓂᒃᑳᓕᖏᑦ, 
ᑭᓯᐊᓂᓗ ᓈᒪᓂᖅᓴᐅᓂᐊᖅᑐᒥᒃ ᐱᓕᕆᔪᒪᓂᖅᓴᐅᓪᓗᑎᒃ, ᐊᒻᒪᓗ ᑎᓕᐅᕆᓪᓗᑎᒃ 
ᓱᒻᒪᐅᒻᒪᖔᑦ ᐃᓅᓰᑦ ᑕᐃᒪᐃᑕᐅᓚᐅᕐᒪᖔᑖᒃ − ᐅᖓᑖᓄᑦ ᑖᔅᓱᒪᐅᑉ 
ᕿᒻᒦᔭᖅᑕᐅᓂᐅᑉ ᐊᒻᒪᓗ ᖃᐅᔨᓇᓱᓪᓗᑎᒃ ᐱᑕᖃᑦᑎᐊᓚᐅᕐᒪᖔᑦ ᐱᔾᔪᑎᒃᓴᓂᒃ 
ᐸᓯᔭᒃᓴᓕᐊᖑᖅᑎᑦᓯᒍᓐᓇᕐᒪᖔᑦ.  ᐱᓕᕆᔾᔪᓯᖅ ᐃᒪᓐᓇᐃᓕᖓᓚᐅᖅᑐᖅ 

ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐃᒫᒃ ᖃᐅᔨᒪᔭᐅᓂᐊᖅᐳᑦ “ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᕐᓂᕐᒧᑦ ᑲᒥᓴᖓ” ᐱᓐᖑᖅᑎᑕᐅᓗᓂ 
ᓈᓚᓐᓂᖅᑕᖃᕐᓂᐊᕐᒪᑕ ᖃᐅᔨᓇᓱᓐᓂᐊᕐᓗᑎᒃ ᓱᓕᔪᓂᒃ, ᐊᐱᖅᓱᐃᓗᑎᒃ 
ᐃᓄᓐᓂ ᐊᒻᒪᓗ ᐃᓄᓕᒫᖅᑎᑦᓯᖃᑦᑕᕐᓗᑎᒃ ᐊᒻᒪᓗ ᐅᓂᒃᑳᓕᐅᕐᓗᑎᒃ 
ᓴᖅᑭᑎᑕᐅᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ 
ᑭᓇᑐᐃᓐᓇᕐᒧᓪᓗ, ᓱᓕᔪᓂᒃ ᐱᓇᓱᓪᓗᑎᒃ “ᕿᒻᒦᔭᖅᑕᐅᓂᖏᑦ ᐱᓪᓗᒍ”, 
ᓅᑕᐅᓂᖏᑦ, ᐊᒻᒪᓗ ᐊᓯᖏᑦ ᑐᑭᑖᕆᔭᐅᓯᒪᓂᑰᔪᓂᑦ ᒐᕙᒪᒃᑯᓐᓂᑦ 

12 ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᑦ, ᒪᑉᐱᒐᕐᓂᑦ 113ᒥ–21ᒧᑦ, 251ᒥ–61ᒧᑦ. 

13 ᒪᑭᕕᒃ ᑯᐊᐳᕇᓴᒃᑯᑦ ᐊᒻᒪᓗ ᑯᐸᐃᒃ ᒐᕙᒪᒃᑯᖏᑦ ᑎᒃᑯᐊᕐᓯᔪᒻᒥᔪᑦ ᐃᖅᑲᖅᑐᐃᔨᒥᓂᕐᒥᒃ 
ᖃᐅᔨᓇᓱᐊᖁᓪᓗᒍ ᐅᓂᒃᑳᓕᐅᖁᓪᓗᒍᓗ ᕿᒻᒦᑦ ᑐᖁᕋᖅᑕᐅᓂᒥᓂᖏᓐᓂᒃ ᓄᓇᕕᒻᒥ. 
ᑕᑯᓗᒍ http://www.makivik.org/index.php/en/current/dog-slaughter, ᑕᑯᔭᐅᓯᒪᔪᑦ 
ᖃᕋᓴᐅᐊᔭᒃᑯᑦ ᐃᑭᐊᖅᑭᕕᒻᒥ ᑎᓯᐱᕆ 22 2009ᒥ.

ᑎᑭᓪᓗᒍ 1980ᓄᑦ  ᐊᒻᒪᓗ ᖃᓄᖅ ᐊᑦᑐᖅᓯᓯᒪᒻᒪᖔᑦ ᐃᓄᐃᑦ 
ᐃᓕᖅᑯᓯᖓᓂᒃ ᐱᐅᓯᖓᓂᒃ ᐃᓅᓯᖏᓐᓂᓪᓗ.

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᑐᕌᒐᒃᓴᓪᓗᐊᑕᖓᑦ 
ᓇᓗᓇᐃᖅᓯᓗᑎᒃ ᓱᓕᑦᑎᐊᖅᑐᓂᒃ ᐊᑐᖅᑕᐅᓚᐅᖅᓯᒪᔪᓂᒃ 
ᓇᓗᓇᐃᔭᖅᑕᐅᔪᓂᑦ ᖁᓛᓂ.  ᓱᓕᔪᒥᒃ ᑭᓪᓕᓯᓂᐊᕐᓂᖅ 
ᖃᓄᐃᓕᐅᕐᓂᐊᕐᓂᖓ ᓴᖅᑭᑎᑦᓯᓇᓱᓪᓗᑎᒃ ᑲᔪᖏᖅᓴᐃᓗᑎᒃ 
ᒪᒥᓴᓕᕈᓐᓇᖁᓪᓗᒋᑦ ᑕᐃᒃᑯᐊ ᐊᑦᑐᖅᑕᐅᓯᒪᔪᑦ ᑖᒻᒪᕈᑕᐅᓚᐅᖅᑐᓂᑦ, 
ᐊᒻᒪᓗᑦᑕᐅᖅ ᓴᐃᒻᒪᖃᑎᒌᒃᐸᓪᓕᐊᖁᓪᓗᒋᑦ ᐃᓄᐃᑦ ᒐᕙᒪᒃᑯᓪᓗ 
ᐱᕕᖃᖅᑎᑕᐅᓗᑎᒃ ᓴᖅᑭᑎᑦᓯᕙᓪᓕᐊᒍᓐᓇᖁᓪᓗᒋᑦ ᓱᓕᔪᓂᒃ 
ᐊᒻᒪᓗ ᐱᕕᖃᖅᑎᑕᐅᓗᑎᓪᓗ ᐃᓱᒪᒋᔭᐅᒍᓐᓃᕐᕕᐅᓗᑎᒃ.  ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ  ᐊᑭᓕᐅᓯᐊᒃᓴᖅᑖᖅᑎᑦᑎᒍᓐᓇᓐᖏᑦᑐᑦ 
ᑭᓯᐊᓂ ᐊᑐᓕᖅᑎᑦᓯᒪᒍᓐᓇᕐᓂᐊᖅᑐᑦ ᓱᕐᓗᖔᖅ ᑲᔪᖏᖅᓴᖔᕐᓗᑎᒃ 
ᒪᒥᓴᕈᓐᓇᕐᓂᕐᒥᒃ ᓴᐃᒻᒪᖃᑎᒌᒃᐸᓪᓕᐊᒍᓐᓇᖅᓯᓂᕐᒥᓪᓗ. 14 

ᕿᒥᕐᕈᔭᐅᓂᖏᑦ ᐸᓖᓯᒃᑯᑦ ᕿᒻᒦᑦ ᒥᒃᓵᓄᑦ 
ᐅᓂᒃᑳᓕᐊᖏᑦ 

ᑕᒪᓐᓇ ᕿᒥᕐᕈᓂᐅᓚᐅᖅᑐᑦ ᐸᓖᓯᒃᑯᑦ ᕿᒻᒦᑦ ᒥᒃᓵᓄᑦ ᐅᓂᒃᑳᓕᐊᖏᑦ 
ᐃᑲᔪᕐᓂᖃᓪᓚᕆᖕᓂᐊᖅᑐᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᓐᓄᑦ 
ᑐᑭᓯᒍᓐᓇᖅᓯᓗᑎᒃ ᖃᓄᐃᓕᐅᓚᐅᕐᒪᖔᑖᒃ ᓴᖅᑭᓚᐅᖅᓯᒪᔪᑦ  ᒐᕙᒪᒃᑯᑦ 
ᐊᑐᐊᒐᖏᑦ ᐱᓪᓗᒋᑦ ᕿᑭᖅᑖᓗᒻᒥ 1950ᓂ 1975ᒧᑦ. ᓱᓕᔪᓂᒃ 
ᐱᑕᖃᕋᓗᐊᖅᑎᓪᓗᒍ ᑖᓐᓇ ᐸᓖᓯᒃᑯᑦ ᐅᓂᒃᑳᓕᐊᖏᑦ, ᑭᓯᐊᓂ ᐃᓗᓕᖃᕐᒥᒻᒪᑦ 

14 ᑕᑯᔭᐅᓯᒪᔪᑦ ᖃᕋᓴᐅᔭᒃᑯᑦ ᑎᓯᐱᕆ 3 2009ᒥ ᐅᕙᓂ www.qtcommission.com/ac-
tions/GetPage.php?pageId=63.

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᕿᑭᖅᑕᓃᒃᑯᑦ ᓈᒻᒪᒋᓐᖏᑦᑕᖏᓐᓂᒃ.15  ᑖᓐᓇ ᓴᖅᑭᔮᓗᐊᕐᓂᖅᓴᖅ 
ᐊᑲᐅᓐᖏᓪᓕᐅᕈᑎᒋᔭᐅᔪᖅ ᐱᓪᓗᒍ ᓯᕕᑭᓗᐊᕐᓂᖏᑦ ᐱᔾᔪᓯᕆᔭᐅᔪᑦ:  ᑖᓐᓇ 
ᐸᓖᓯᒃᑯᑦ ᐅᓂᒃᑳᓕᐊᖓ  ᐊᑐᓚᐅᕐᒪᑕ ᐅᐊᑦᓯᐊᕈᓐᓂᓵᕐᓂᑦ ᑐᑭᓯᒋᐊᕈᑎᓂᒃ 
ᐊᒻᒪᓗ ᐃᖅᑲᐅᒪᔭᐅᔪᓂᒃ ᐃᓄᓐᓂᑦ.  ᑖᓐᓇ ᐅᓂᒃᑳᓕᐊᖅ ᑕᑯᒃᓴᐅᑎᑦᓯᓚᐅᕐᒪᑦ 
ᐅᒡᒍᐊᕐᓇᕋᓗᐊᖅᓱᓂ ᑐᑭᓯᐅᒪᓐᖏᓗᐊᕐᓂᖏᓐᓄᑦ ᓱᒻᒪᐅᒻᒪᖔᑦ ᑖᒃᑯᐊ 
ᐅᓂᒃᑳᓕᐊᑦ ᐃᓱᒪᒋᔭᖃᓗᐊᓚᐅᓐᖏᑦᑐᑦ ᑐᑭᓯᓇᓱᒐᓱᓪᓗᒋᑦ ᐃᓄᐃᑦ ᐃᖅᑲᐅᒪᔭᖏᑦ 
ᕿᒻᒦᔭᖅᑕᐅᓂᖏᓐᓄᑦ ᐊᒥᓲᓗᐊᕐᒪᑕ ᐃᖅᑲᐅᒪᓂᖃᖅᑐᑦ ᑕᒪᑐᒥᖓ.  ᑖᒃᑯᐊ 
ᐅᓂᒃᑳᓂ ᑎᑎᕋᓚᐅᖅᑐᑦ  ᓇᓗᓇᐃᔭᐃᓯᒪᔪᑦ ᑖᒃᑯᓂᖓ ᖃᓄᐃᓕᐅᕈᑎᐅᓯᒪᔪᑦ 
ᓱᕐᓗᑐᑦ ᓇᓗᓇᐃᒃᑯᑕᕆᔭᐅᓪᓗᑎᒃ ᐱᓕᕆᑦᑎᐊᓐᖏᓐᓂᕐᒧᑦ, ᐱᓇᓱᒃᑕᐅᓐᖏᖔᖅᓱᓂ 
ᑖᒃᑯᐊ ᒪᓕᒐᓕᐅᕐᕕᐊᓗᒻᒥ ᑲᑎᒪᔨᕋᓛᒃᑯᖏᑦ “ᑐᑭᓯᓚᕆᓪᓗᑎᒃ” ᐃᓄᐃᑦ 
ᐅᓂᒃᑳᖃᑦᑕᖅᑎᓪᓗᒋᑦ ᕿᒻᒥᖏᑦᑕ ᒥᒃᓵᓄᑦ −−ᐱᔪᓐᓇᐅᑎᖏᑦᑕ ᒥᒃᓵᓄᑦ 
ᑲᒪᒋᔭᐅᓚᐅᕐᓂᖏᓐᓄᑦ ᑕᐃᔅᓱᒪᓂ. 

ᑖᒃᑯᐊ ᑕᒪᒻᒥᒃ ᐸᓖᓯᒃᑯᑦ ᐅᓂᒃᑳᓕᐊᖏᑦ ᐊᒻᒪᓗ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ ᐃᓕᑕᖅᓯᒐᓗᐊᖅᑎᓪᓗᒋᑦ ᑖᒃᑯᐊ ᕿᒧᒃᓯᐅᑎᑦ 
ᐊᑲᐅᓐᖏᓕᐅᖅᑎᑦᓯᓚᐅᖅᓯᒪᓐᖏᓐᓂᖏᑦ ᑭᓯᐊᓂ ᖃᓪᓗᓈᑦ ᑎᑭᑉᐸᓪᓕᐊᓕᕐᒪᑕ 
ᐅᑭᐅᖅᑕᖅᑐᒥ ᑭᓯᐊᓂ, ᒪᕐᕈᐃᓕᖓᔪᒥᒃ ᑐᕌᒐᖃᕐᓂᖓ ᐋᖅᑭᒃᑕᐅᓯᒪᓪᓗᑎᒃ 
ᐃᓛᒃᑰᖓᓪᓗᑎᒃ ᐃᓱᒫᓘᑎᒋᔭᐅᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐊᒻᒪᓗ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᓐᓄᑦ ᕿᒥᕐᕈᐃᓗᑎᒃ ᕿᒻᒦᑦ ᒥᒃᓵᓄᑦ 
ᐃᓚᒋᔭᐅᓗᑎᒃ ᓱᕐᓗ ᐃᓅᓯᕐᒧᑦ ᐱᕙᓪᓕᐊᒍᑎᒃᓴᖃᕐᓂᒃᑯᓪᓗ ᑕᐃᔅᓱᒪᓂ, ᑖᓐᓇᓗ 
ᐃᓱᒫᓗᑎᒋᔭᐅᓚᐅᖅᑐᖅ ᐱᑕᖃᓐᖏᕈᔪᒃᓱᑎᒃ ᐃᓗᓕᖏᓐᓂᑦ ᐸᓖᓯᒃᑯᑦ ᐅᓂᒃᑳᓕᖓᓐᓂ.  
ᑖᓐᓇ ᐅᓂᒃᑳᓕᐊᖅ ᐃᒪᐃᓕᖓᔪᖅ ᐄ ᖃᓪᓗᓈᖃᓕᕐᓂᖓ “ᑕᐃᒪᐃᓐᓂᐊᖅᓯᒪᒐᒥᒃ” 
ᐊᒻᒪᓗ ᑕᐃᒪᐃᒻᒪᑦ ᑖᒃᑯᐊ ᖃᐅᔨᓴᕈᑎᒋᔭᐅᔪᑦ ᕿᒻᒦᔭᕐᓂᖅ ᐱᔾᔪᑎᒋᓪᓗᒍ ᐱᖁᔭᓂᒃ 

15  ᑕᑯᔭᐅᓯᒪᔪᑦ ᖃᕋᓴᐅᔭᒃᑯᑦ ᑎᓯᐱᕆ 3 2009ᒥ ᐅᕙᓂ www.qtcommission.com/ac15  
ᑲᑐᔾᔨᖃᑎᒌᓐᓂᖏᑎᒍᑦ ᐸᓖᓯᒃᑯᑦ ᑲᒥᓯᓇᖓᑕ W.J.S. ᐃᓕᐊᑦ, ᓱᓕᔪᒥᒃ ᑭᓪᓕᓯᓂᐊᖅᑏᑦ 
ᖃᐅᔨᓇᓱᐊᖅᑎᖏᑦ ᕿᒥᕐᕈᔪᔪᑦ ᖃᐅᔨᒍᑕᐅᓯᒪᔪᓂᑦ ᓄᐊᑕᐅᓯᒪᔪᓂᑦ ᐸᓖᓯᒃᑯᑦ ᕿᒥᕐᕈᔨᖏᓐᓂ 
2005ᒥ-2006ᒧᑦ. ᕿᒥᕐᕈᓂᕗᑦ ᑕᑯᔾᔪᑕᐅᔪᔪᖅ ᐃᓚᖏᓐᓂᒃ ᐃᓗᐊᓂ ᐅᖃᖃᑎᒌᒍᑕᐅᓯᒪᔪᓂᑦ 
ᐸᓖᓯᒃᑯᓐᓂ ᐱᔾᔪᑎᖃᖅᑐᑎᒃ ᐊᓄᑦᑎᓂᕐᒥᒃ ᑐᑭᓕᐅᕆᓂᕐᒥᓪᓗ ᑕᒪᒃᑯᓂᖓ ᐱᔾᔪᑕᐅᓯᒪᔪᓂᑦ 
ᑕᐃᔅᓱᒪᓂᓕᓴᕐᓂᑦ.

ᒪᓕᒋᐊᖃᓚᐅᕐᒪᑕᒎᖅ, ᐊᑲᐅᓐᖏᓕᐅᖅᑎᑦᓯᖔᖅᓱᑎᒃ ᐃᓅᓯᕐᓂᑦ ᐊᓯᔾᔨᕐᓂᖏᓐᓄᑦ. 
ᐋᖅᑭᒃᓯᒪᔪᑎᒍᑦ ᐱᓕᕆᐊᖑᑎᓪᓗᒍ, ᐊᒥᓲᓚᐅᖅᑐᑦ ᓈᓚᓐᓂᐅᔪᑦ ᑐᓴᖅᑕᐅᓚᐅᖅᑐᑦ 
ᐅᓐᓂᕐᓗᒃᓴᖅᑐᓄᑦ, ᐅᖃᓕᒫᖅᓱᒋᑦ ᑎᑎᕋᐅᓯᕆᔭᐅᓯᒪᔪᑦ ᑕᐃᔅᓱᒪᓂ ᐊᒻᒪᓗ 
ᕿᒥᕐᕈᓪᓗᒋᑦ ᐅᐊᑦᓯᐊᕈᓐᓂᓴᐅᔪᓂᒃ ᐸᐃᑉᐹᑐᖃᓂᒃ, ᑖᒃᑯᐊ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ ᖃᐅᔨᓴᖅᑎᖏᓪᓗ ᖃᐅᔨᓚᐅᖅᑐᑦ ᑭᖑᓪᓕᖅᐹᒃᑯᑦ ᑕᒪᒃᑯᐊ 
ᑖᒻᒪᕈᑎᐅᓯᒪᔪᑦ ᑲᔪᓯᓪᓚᑦᑖᓚᐅᕐᓂᖏᓐᓄᑦ,  ᐃᒻᒪᖄᓗ ᐊᔾᔨᒌᓐᖏᑦᑐᓂᒃ 
ᐱᔾᔪᓯᖃᖅᓱᑎᒃ ᐊᒥᓲᔪᑦ ᐃᓄᐃᑦ ᐅᑉᐱᕆᔭᖃᓚᐅᕐᒪᑕ ᑕᐃᑯᖓ ᑎᑭᑦᑐᒍ 1990ᓄᑦ.  
ᑖᒃᑯᐊ ᖃᐅᔨᓴᖅᑎᐅᔪᑦ ᖃᐅᔨᓚᐅᕐᒥᔪᑦ ᑎᑎᕋᐅᓯᕆᔭᐅᔪᑦ ᐃᖅᑲᐅᒪᔭᐅᔪᓂᒃ 
ᐊᒻᒪᓗ ᓱᓕᔪᓂᒃ ᑭᓪᓕᓯᓂᐊᖅᑎᒃᑯᑎᒍᓪᓗ, ᖁᔭᓈᖅᑕᐅᓯᒪᓚᐅᖅᑎᓪᓗᒋᑦ ᐸᓖᓯᒃᑯᑦ 
ᐅᓂᒃᑳᓕᐊᖏᓐᓂᒃ, ᐱᒻᒪᕆᐅᖃᑕᐅᔪᑦ ᑖᔅᓱᒧᖓ ᓈᓚᓐᓂᐅᓚᐅᖅᑐᒧᑦ.  ᑖᒃᑯᐊ 
ᑎᑎᕋᓚᐅᖅᑐᑦ ᑖᔅᓱᒥᖓ ᖁᒃᓴᓪᓚᒍᑎᖃᓚᐅᕐᒪᑕ ᐱᓗᐊᖅᑐᒥᒃ ᑖᔅᓱᒪᐅᑉ 
ᐅᖃᐅᓯᕆᓚᐅᖅᑕᕕᓂᖏᓐᓄᑦ ᖃᐅᔨᒪᔨᒻᒪᕆᐅᑉ ᐃᒫᒃ “ᐃᓚᐃᓐᓈᖅᓯᐅᓐᖏᓐᓂᖏᑦ 
ᑭᓯᐊᓂᓗ ᐊᖓᔪᖅᑲᐅᓴᕐᕕᒋᓪᓗᒋᑦ.”  ᓘᑦᑖ ᐲᑕ ᓯᐊᒃᓯᔅᒥ ᐳᕆᑎᔅ 
ᑯᓛᒻᐱᔭᐅᑉ ᓯᓚᑦᑐᖅᓴᕐᕕᖓᓂ ᐃᖅᑲᓇᐃᔭᖅᑎ ᐃᒪᐃᑦᑐᓂᒃ ᑎᑎᕋᖅᓯᒪᔪᑦ 
“ᑎᑎᕋᐅᓯᕆᔭᐅᓯᒪᔪᑦ ᐅᐊᑦᓯᐊᕈᓐᓂᓴᐃᑦ ᐱᓪᓗᒋᑦ ᐅᔾᔨᕈᓱᓐᓂᖏᑦ ᓯᕕᑐᒋᐊᖃᕐᓂᖏᑦ 
ᓇᓗᓇᐃᔭᐃᑦᑎᐊᕐᓂᐊᕐᓗᓂ ᑐᑭᓯᓂᒃᑯᑦ ᐊᔾᔨᒌᔭᐅᓐᖏᑦᑐᓂᒃ ᐃᓕᖅᑯᓯᐅᔪᓄᑦ 
ᓇᒥᑐᐃᓐᓈᖅᑐᓂᒃ ᓄᓇᕐᔪᐊᕐᒥ, ᐊᑐᓐᖏᓐᓂᖅᓴᐅᓗᑎᒃ ᖃᓪᓗᓈᑦ ᐃᓱᒪᐅᓯᖏᓐᓂᒃ 
ᕿᒥᕐᕈᓈᓱᒃᑕᐅᓂᖏᑦ.”16 

ᓇᓗᓇᓐᖏᑦᑎᐊᖅᑐᖅ ᑕᒪᒃᑯᐊ ᐅᐊᑦᑎᐊᕈᓐᓂᓴᕐᓂᒃ ᐱᓕᕆᑎᓪᓗᒋᑦ  ᑕᒃᑯᐊ 
ᐸᓖᓯᒃᑯᑦ ᕿᒥᕐᕈᐃᔨᖏᑦ ᐊᒻᒪᓗ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᐊᔾᔨᒌᔾᔮᓐᖏᓐᓂᖏᓐᓄᑦ ᐊᖏᖃᑎᒌᒐᓗᐊᖅᐸᑕ ᓱᓕᔪᓂᒃ ᓴᖅᑭᑦᑐᖃᕐᓂᖅᑲᑦ.  
ᑖᒃᑯᐊ ᐸᓖᓯᒃᑯᑦ ᕿᒥᕐᕈᐃᔨᖏᑦ ᐱᒋᐊᕈᑎᖃᓚᐅᖅᑐᑦ ᑐᑭᓕᐅᕋᓱᐊᖅᓱᒋᑦ 
ᖃᓄᐃᓕᐅᕐᓂᐅᓯᒪᔪᑦ ᑲᓇᑕᒥ ᓯᕗᓕᖅᑎᐅᔪᓂᑦ, ᐊᑐᓐᖏᔅᓱᒋᑦ ᓱᕐᓗᑐ 
ᐃᖅᑲᖅᑐᐃᕝᕕᒻᒦᑦᑐᑎᑐᑦ ᐱᓕᕆᐊᖃᖅᓱᑎᒃ, ᖃᐅᔨᓴᕆᐊᖃᖅᓱᒋᑦ 
ᓇᓗᓇᐃᔭᐃᓗᒋᑦ ᐊᔾᔨᒌᓐᖏᑦᑐᒃᑯᑦ ᖃᓄᐃᓕᐅᕈᑕᐅᒍᓐᓇᖅᑐᓂᒃ.17 ᐃᓗᓕᖏᑦ 

16 ᐱ. ᓴᐃᓴᔅ, “ ᓇᓗᓇᐃᕐᓯᒋᐊᕈᑎᖏᓐᓂ,”ᐃᓱᒪᓇᖅᑐᓂᒃ ᑕᐃᔅᓱᒪᓂ ᐅᔾᔨᕆᔭᐅᓂᑯᓂᑦ 
(ᓯᓚᑦᑐᓴᕐᕕᔾᔪᐊᖓᓂ ᑐᕌᓐᑐ ᐱᕙᓪᓕᐊᔪᓕᕆᓂᕐᒧᑦ, 2004), ᒪᑉᐱᒐᖓᓂ 10.

17 ᐊᔾᔨᒌᙱᓐᓂᖃᕐᖓᑦ, ᐱᕋᔭᓐᓂᕐᒧᑦ ᑐᑭᑖᕈᑕᐅᓲᑦ ᖃᐅᔨᒍᑎᔅᓴᖃᕆᐊᖃᓲᖑᒻᒪᑕ 
ᓇᓗᓇᙱᔾᔪᑎᔅᓴᖓᓂᒃ ᖃᓄᓕᒫᖅ.

ᐋᖅᑭᒋᐊᕈᑎᓪᓗ ᑖᔅᓱᒧᖓ ᕿᒻᒦᑦ ᐱᓪᓗᒋᑦ ᐱᖁᔭᖓᑦ (ᐅᓂᒃᑳᓕᐊᓂᒃ 
ᑕᐃᔭᐅᔪᖅ ᕿᒻᒦᑦ ᐱᓪᓗᒋᑦ ᐱᖁᔭᖓᑦ), ᐆᑦᑑᑎᒋᓗᒍ, ᑐᑭᓯᑎᑕᐅᓚᐅᓐᖏᑦᑐᑦ, 
ᐊᒻᒪᓗ ᓈᒻᒪᓐᖏᓕᐅᕈᑕᐅᓪᓗᓂ ᐃᓚᖏᓐᓂᒃ ᐊᑐᓕᖅᑎᑦᓯᕙᒃᓱᑎᒃ ᐃᓚᖏᓐᓂᒃ 
ᐊᑐᕈᓐᓇᓐᖏᔅᓱᑎᒃ.18 ᑖᓐᓇ ᐊᐱᖅᑯᑎ ᑖᓐᓇ ᕿᒻᒥᓄᑦ ᐱᖁᔭᖅ ᓈᒪᓚᐅᕋᓗᐊᖅᐹ 
ᑕᒪᓐᓇ ᕿᒥᕐᕈᔭᐅᓯᒪᓚᐅᓐᖏᒻᒪᑦ.  ᐊᔾᔨᒌᓐᖏᑦᑐᒃᑯᑦ ᑕᒪᑐᒪᐅᑉ ᐃᓗᓕᖏᑦ 
ᐸᓖᓯᒃᑯᑦ ᐅᓂᒃᑳᖏᓐ, ᐃᓚᖏᑦ ᖃᓄᐃᓕᐅᕈᑕᐅᓯᒪᔪᑦ ᑲᔪᓯᒋᐊᖃᓚᐅᕐᓂᖏᑦ 
ᐃᓱᒪᒋᔭᐅᓪᓗᑎᒃ ᑕᒪᒃᑯᐊ ᑎᑭᕌᖑᖅᐸᓪᓕᐊᔪᑦ.  ᑖᒃᑯᐊ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ ᐱᒋᐊᕈᑎᒋᓚᐅᖅᑕᖏᑦ ᐃᒪᐃᓕᖓᓚᐅᕐᖓᑦ ᐱᔪᒪᔭᐅᔪᒪᔪᑦ 
ᐊᒻᒪᓗ ᖃᓄᐃᓕᐅᕈᓯᐅᔪᓪᓗ ᐃᓄᓐᓄᑦ ᐊᑐᖅᑕᐅᔪᑐᖃᐅᓯᒪᔪᑦ ᐃᓅᓯᕐᓂ 
ᐅᑭᐅᖅᑕᖅᑐᒥ ᑕᐃᒪᓐᖓᓂᐋᓗᒃ, ᐊᒥᓲᓂᖏᓪᓗ ᑕᐃᒃᑯᐊ ᒪᓕᒐᐃᑦ, ᐅᑉᐱᕆᔭᐃᑦ 
ᐊᒻᒪᓗ ᐊᑐᕐᓇᖅᑐᖁᑎᒋᔭᐅᔪᓪᓗ ᖁᔭᓈᖅᑕᐅᓚᐅᕐᒪᑕ ᑖᒃᑯᓄᖓ ᑎᑭᕌᖑᓚᐅᖅᑐᓄᑦ.  
ᕿᒻᒦᔭᖅᑕᐅᓂᖅ ᒪᓕᒐᑎᒍᑦ ᒪᓕᒐᒃᑰᓐᖏᑦᑐᕐᓗ, ᐃᓚᒋᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐊᑐᐊᒐᖓᑦ, ᑕᒪᒃᑯᐊᓪᓗ ᐆᒪᔪᓄᑦ ᒪᓕᒐᐃᑦ, ᓅᑕᐅᓚᐅᕐᓂᖏᑦ, ᑕᒪᓐᓇᓗ 
ᐋᓐᓂᐊᖅᑐᑦ ᖃᓪᓗᓈᓄᑦ ᐊᐅᓪᓚᖅᑎᑕᐅᒋᐊᖃᕐᓂᖏᑦ ᐊᒻᒪᓗ ᐊᓯᖏᑦ ᐊᒥᓲᔪᓪᓗ 
ᐊᓯᔾᔨᕈᑎᒋᔭᐅᓯᒪᔪᑦ, ᑖᒃᑯᓄᖓᖔᖅ ᐊᑲᐅᖁᓪᓗᒍᖃᐃ, ᐃᓅᓯᕐᓂᒃ ᐊᓯᔾᔩᓚᐅᕐᒪᑕ 
ᐅᖃᐅᔾᔪᐃᖏᑦᑎᐊᖅᓱᑎᒃ ᑐᓴᐅᒪᑎᑦᑎᖏᑦᑎᐊᖅᓱᑎᓪᓗ ᖃᓄᑐᐃᓐᓇᖅ. 

18 ᑕᑯᓗᒍ ᓄᓇᑦᓯᐊᕐᒥ, ᑲᑎᒪᔩᑦ ᓄᓇᑦᓯᐊᕐᒥ, “ᒪᓕᒐᓕᐊᖑᓯᒪᔪᖅ ᐱᔾᔪᑎᒋᓪᓗᒋᑦ ᕿᒻᒦᑦ,” 
ᑎᑎᕋᖅᑕᐅᓯᒪᔪᓂᑦ ᑐᖏᓕᐊᓂ, 1949 (ᐊᑐᕚ: ᐃᑦᒪᓐ ᑯᓘᑎᔭᐃ, ᑭᖕ ᑎᑎᕋᐅᑎᖓᓂ, 1950). 
ᐃᓚᖏᓐᓂ ᓈᒻᒪᖏᑦᑐᓂᑦ ᑎᑎᕋᖅᑕᐅᓯᒪᔪᒥᓂᕐᓂᑦ ᐃᓚᒋᔭᐅᓯᒪᒻᒥᔪᖅ ᒪᓕᒐᓕᐊᒥᓂᕐᓂᑦ 
“ᑭᓇᑐᐃᓐᓇᖅ ᕿᒻᒥᖃᕆᐊᖃᙱᑦᑐᖅ ᐊᓄᓯᒪᔪᒥᒃ ᓇᒥᑐᐃᓐᓇᖅ ᓄᓇᓕᓐᓂᑦ ᐅᕝᕙᓘᓐᓃᑦ 
ᐊᑕᐅᓯᕐᒥᒃ ᒪᐃᓕᒥᒃ ᐅᖓᓯᓐᓂᓕᒻᒥᒃ ᓄᓇᓕᓐᓄᑦ ᓄᓇᑦᓯᐊᕐᒥ ᑭᓯᐊᓂ ᕿᒻᒥᖅ  
ᑮᓯᔾᔭᐃᒃᑯᑎᖃᖅᑲᑦ ᐅᕝᕙᓘᓐᓃᑦ ᕿᒻᒥᕆᔭᐅᑉᐸᑦ ᐊᐅᓚᑕᐅᓗᓂᓗ ᐃᓄᒻᒧᑦ ᐅᑭᐅᓕᒻᒧᑦ 
ᖁᓕᑦ ᐱᖓᓲᔪᖅᑐᓪᓗ (16) ᐅᖓᑖᓂ ᖃᐅᔨᒪᒋᐊᑦᑎᐊᕈᓐᓇᖅᑐᒧᑦ ᕿᒻᒥᖓ ᑭᒃᑯᑐᐃᓐᓇᕐᓂᑦ 
ᖃᓄᐃᓕᔅᓯᖃᑦᑕᓂᐊᙱᒻᒪᑦ ᐅᕝᕙᓘᓐᓃᑦ ᐸᕝᕕᓇᖃᑦᑕᓂᐊᙱᒻᒪᑦ” − ᑐᑭᖃᙱᑎᐊᖅᑐᑦ 
ᑭᓪᓕᖃᖅᑎᑦᑎᒍᑏᑦ ᐃᓄᓐᓄᑦ ᓂᐅᕐᕈᓯᒪᔪᓄᑦ ᓂᐅᕕᕐᕕᓕᓐᓄᑦ. ᑎᑎᕋᕐᓯᒪᓂᖓ 9A 
ᐋᖅᑭᒋᐊᖅᑕᐅᓯᒪᔪᓂᑦ ᒪᓕᒐᓕᐊᖑᓯᒪᔪᒥ ᓄᕕᐱᕆ 30 1950ᒥ (ᓄᓇᑦᓯᐊᕐᒥ, ᓄᓇᓕᓐᓄᑦ 
ᑲᑎᒪᔩᑦ ᓄᓇᑦᓯᐊᕐᒥ, “ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᐊᖑᓯᒪᔪᖅ ᐱᔾᔪᑎᒋᓪᓗᒋᑦ 
ᕿᒻᒥᑦ,” ᑎᑎᕋᕐᓯᒪᓂᖓᓂ 18ᒥ, 1950 (ᐋᑐᕚ: ᐃᑦᒪᓐ ᑯᓘᑎᔭᐃ, ᑯᐃᓐ ᑎᑎᕋᐅᑎᖓᓂ, 
1953ᒥ) ᕿᒻᒥᓂᐊᖅᑎᓂᑦ ᕿᒻᒥᓂᐊᕈᑕᐅᒍᓐᓇᖅᑐᒥᓂᖅ ᑐᖁᖃᑦᑕᕐᓗᒋᑦ ᐊᖑᔪᓐᓇᖏᑦᑕᖏᑦ, 
ᐊᑐᖅᑕᐅᖃᑦᑕᓂᐊᖅᑐᒥᒃ ᐋᖅᑮᖏᑦᑎᐊᖅᑐᑎᒃ ᖃᓄᖅ “ᐊᖑᓯᔪᓐᓇᖏᒃᑯᑎᒃ” 
ᑐᑭᖃᕐᓂᐊᕐᒪᖔᖅ. 

ᑕᒪᓐᓇ ᐊᓯᔾᔨᕐᓂᐅᔪᖅ ᐊᑲᐅᓐᖏᓪᓕᐅᖅᑎᑦᑎᒐᓗᐊᖅᑎᓪᓗᒍ ᐃᓄᓐᓂ 
ᐃᓚᒌᓂᓪᓗ, ᑭᓯᐊᓂᑦᑕᐅᖅ ᐊᒃᓱᕈᖅᑎᑦᓯᒃᑲᓐᓂᓚᐅᖅᑐᖅ ᑕᒪᑐᒥᖓ ᖃᓄᖅ 
ᓄᓇᖅᑲᑎᒌᖕᓂᕆᔭᖏᓐᓄᑦ ᑖᒃᑯᐊ ᖃᓪᓗᓈᑦ ᐃᓄᐃᓪᓗ.  ᑕᒪᓐᓇ ᐱᔾᔪᑎᒋᓪᓗᒍ, 
ᑖᒃᑯᐊ ᑕᒪᕐᒥᒃ ᐃᓄᐃᑦ ᐅᓐᓂᕐᓗᒃᓴᐅᑎᒋᔭᖏᑦ ᐊᒻᒪᓗ ᐸᓖᓯᒃᑯᑦ ᕿᒥᕐᕈᓂᕆᔭᖓ 
ᐊᖏᖃᑎᒌᓚᐅᕐᒪᑕ: ᑕᒪᓐᓇᒎᖅ ᓅᒋᐊᖃᕐᓂᖅ ᐊᒻᒪ ᐃᓅᓰᑦ ᐊᔾᔨᕆᐊᖃᕐᓂᖏᑦ 
ᐊᒃᓱᕈᓐᓇᖅᑐᒻᒪᕆᐅᓚᐅᕐᓂᖓᓂᒃ ᐊᒻᒪᓗ ᑕᐃᒪᓐᓇᐃᒋᐊᖃᕋᓱᒋᓚᐅᓐᖏᔅᓱᑎᒃ.  
ᑖᒃᑯᐊ ᖃᓪᓗᓈᑦ ᐊᒥᓱᓐᖑᖅᐸᓪᓕᐊᑎᓪᓗᒋᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᖅ 
ᑕᒪᓐᓇᐅᓕᖅᑎᓪᓗᒍ ᖃᔅᓰᓐᓇᐃᓪᓗ ᑮᓇᐅᔭᓕᐅᕋᓱᐊᓚᐅᖅᓱᑎᒃ ᑕᒪᓐᓇ 
ᐊᑲᐅᓐᖏᓕᐅᖅᑎᑦᓯᖃᑦᑕᓚᐅᕐᖓᑦ ᖃᓄᖅ ᐱᓕᕆᖃᑎᒌᓲᖑᓂᖏᑦ ᐃᓄᐃᑦ 
ᐸᓖᓰᓪᓗ.19 ᓇᓗᓇᓐᖏᑦᑎᐊᖅᑐᖅ, ᑲᓇᑕᐅᑉ ᐸᓖᓯᖏᑦ ᐊᒻᒪᓗ ᐅᑭᐅᖅᑕᖅᑐᕐᒥᐅᑦ 
ᐃᓅᖃᑎᒌᖃᑦᑕᖅᓯᒪᒻᒪᑦ ᐱᓕᕆᖃᑎᒌᒋᐊᖃᖅᓯᒪᓪᓗᑎᓪᓗ ᑕᒪᓐᓇᓗ 
ᐃᓱᒪᒋᔭᐅᓯᒪᓐᖏᓗᐊᖅᑐᖅ ᐅᓂᒃᑳᓕᐊᓂᑦ.  ᐃᓱᒪᒋᓪᓗᒋᑦ ᑐᑭᓯᒋᐊᕆᐊᖃᕐᓂᖅ 
ᐊᒻᒪᓗ ᓴᐃᒻᒪᖃᑎᒌᒃᐸᓪᓕᐊᒍᒪᓂᕐᓗ, ᑖᒃᑯᐊ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᕿᒥᕐᕈᐃᓯᒪᔪᑦ ᐸᓖᓯᒃᑯᑦ ᐅᓂᒃᑳᓕᐊᖏᓐᓂᒃ ᐊᒻᒪᓗ ᐅᑯᓂᖓ ᓇᓗᓇᐃᖅᓯᓯᒪᓪᓗᑎᒃ 
ᐃᓱᒪᒋᓯᒪᔭᖏᓐᓂᒃ ᐅᓂᒃᑳᓕᐊᑦ ᐱᓪᓗᒋᑦ ᐊᒻᒪᓗ ᖃᓄᒃᑲᓐᓂᕐᓗ 
ᐋᖅᑭᒋᐊᖅᑕᐅᒍᓐᓇᓚᐅᕐᓂᖏᑦ.

ᑕᒪᐃᓐᓄᑦ ᐊᑐᖅᑕᐅᓯᒪᔪᑦ ᐅᐊᑦᓯᐊᕈ: ᐃᓄᐃᑦ 
ᐸᓖᓰᓪᓗ ᕿᑭᖅᑖᓗᒻᒥ 

ᑕᒪᓐᓇ ᐱᓕᕆᖃᑎᒌᓐᓂᖅ ᐃᓄᓐᓄᑦ ᐸᓖᒃᓯᒃᑯᓐᓂᓗ ᓴᖅᑭᓯᒪᒻᒪᑦ ᑕᐃᑲᓐᖓᑦ 
ᑲᓇᑕᒥᓐᖔᖅᓯᒪᔪᓂᑦ ᓯᕗᓕᖅᑎᒋᔭᐅᓯᒪᔪᓂᑦ ᑕᐃᑯᓐᖓᐅᒋᐊᖃᕋᓱᒋᓕᓚᐅᖅᑐᓄᑦ 
ᑲᓇᑕᐅᑉ ᑲᓇᖕᓇᖓᓄᑦ, ᐊᑯᓂᐅᓯᒪᓐᖏᑦᑐᒥᒃ.  ᐊᒥᓱᓄᑦ ᐊᕐᕌᒍᓄᑦ, ᐃᓄᐃᑦ 
ᓇᒻᒥᓂᖅ ᐱᓕᕆᓚᐅᕐᒪᑕ, ᐃᓚᒋᓪᓗᒋᑦ ᐃᓚᒋᔭᐅᔪᑦ ᐊᓯᖏᓐᓃᑦᑐᓂᒃ ᓄᓇᓂᒃ 

19 ᑖᓐᓇ ᓇᓗᓇᙱᑦᑐᖅ ᑎᑎᕋᖅᑕᐅᓯᒪᔪᓂᑦ ᑕᒪᕐᒥᓕᒫᐸᓗᒃ ᐸᓖᓯᐅᖃᑦᑕᕐᓯᒪᔪᓂᑦ 
ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᓂᑦ, ᒪᑉᐱᒐᖏᓐᓂ 514-615ᒧᑦ. ᑕᑯᓗᒍ ᔮᓐ ᒫᑎᐊᓴᓐ, 
ᓄᓇᒋᕙᑦᑕᖏᓐᓂ ᓄᓇᖃᕐᓂᖅ; ᐊᓯᔾᔨᕐᓂᖏᑦ ᐃᓄᐃᑦ ᕿᑭᖅᑖᓗᒻᒥᐅᑦ (ᐲᑕᕗᐊᕈ: 
ᐱᕙᓪᓕᐊᔪᖏᓐᓂ Broadview Press, 1992), ᒪᑉᐱᒐᖏᓐᓂ 91ᒥ–118ᒧᑦ.

ᐊᒻᒪᓗ − ᐊᒥᓲᓗᐊᓐᖏᑐᓄᓪᓗ−ᐊᓪᓚᓄᑦ–.20  ᐊᕐᕌᒍᐃᑦ ᖄᖏᖅᐸᓪᓕᐊᑎᓪᓗᒋᑦ 
ᐊᒻᒪᓗ ᑎᑭᑕᐅᖔᖃᑦᑕᓕᖅᑎᓪᓗᒋᓪᓗᒍ ᑎᑭᕌᓄᑦ ᓱᕐᓗ ᒪᑯᓄᖓ 
ᑭᓱᓯᐅᕆᐊᖅᑐᖅᑐᓂᒃ ᐊᒻᒪᓗ ᑭᖑᓂᐊᒍᑦ ᑎᑭᑕᐅᖃᑦᑕᓕᓚᐅᖅᑎᓪᓗᒋᑦ 
ᐊᕐᕙᕐᓂᐊᖅᑎᓄᑦ ᒥᐊᓕᒐᓂᑦ ᑯᐃᓐ ᓄᓇᖓᓂᓪᓗ.  ᐊᕐᕕᖃᑦᑎᐊᕈᓐᓃᖅᑎᓪᓗᒍ 
ᑕᒫᓂᕈᔪᒃ 1900ᓂ, ᑕᒪᒃᑯᐊ ᒥᖅᑯᓕᒃᓯᐅᕆᐊᖅᑐᖅᑐᑦ ᑎᑭᖃᑦᑕᓕᕐᒥᑦᓱᑎᒃ 
ᐊᕐᕙᕐᓂᐊᖅᑏᑦ ᑕᒫᓃᒍᓐᓃᕋᓱᐊᖅᓱᑎᒃ.  ᐃᓱᒪᒋᔭᖃᓗᐊᓚᐅᓐᖏᑦᑐᑦ 
ᐃᓄᓐᓂ ᖃᓄᐃᓐᓂᖏᓐᓂᓪᓗ ᑭᓯᐊᓂ ᑕᐅᖅᓰᕐᓂᓕᕆᓂᖅ ᐱᓪᓗᒍ, ᑕᒪᒃᑯᐊ 
ᐃᓱᒪᓚᐅᖅᓯᒪᔪᑦ ᐊᐅᓚᑦᓯᔨᖃᕋᓱᒋᓪᓗᑎᒃ ᑯᐃᓐᑯᓐᓂᑦ.  ᓱᖃᐃᒻᒪᒎᖅ 1577ᒥ 
ᑖᓐᓇ ᑯᐃᓐ ᓄᓇᖓᓃᓐᖔᖅᓯᒪᔪᑦ ᐊᒻᒪᓗ ᑖᓐᓇ ᓄᓇᓕᒃᓯᐅᕋᓱᐊᕐᓂᑯᑦ 
ᒫᕐᑎᓐ ᕘᐱᓱ, ᐊᒻᒪᓗ 1818ᒥ ᑖᓐᓇ ᑯᐃᓐ ᓄᓇᖓᓐᓃᓐᖔᖅᓯᒪᔪᖅᑕᐅᖅ 
ᐅᓇᑕᖅᑎᓂ ᓯᕗᓕᖅᑎᐅᖃᑕᐅᔪᖅ ᔮᓐ ᕌᔅ, ᓄᓇᑖᓚᐅᖅᓯᒪᔪᑦ.21 ᑕᐃᒪᐃᓕᐅᕆᓃᑦ 
ᐃᓕᑕᕆᔭᐅᔪᑑᓚᐅᕐᒪᑕ ᑯᐃᓐᑯᓐᓄᑦ, ᑭᓯᐊᓂ 1880ᑎᐅᓕᖅᑎᓪᓗᒍ ᑲᓇᑕ 
ᓴᑐᖅᓯᓚᐅᖅᑐᖅ ᓄᓇᓂᒃ ᓴᐃᒻᒪᑎᖓᓂᓪᓗ ᐃᓕᓯᓪᓗᑎᒃ ᓇᐅᑦᓯᖅᑐᖅᑕᐅᓕᖅᓱᓂ 
ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᒃᑯᖏᓐᓄᑦ ᐃᖃᓗᓕᕆᔨᒃᑯᖏᓐᓄᓪᓗ (1903–1911) 
ᑭᖑᓂᐊᒍᓪᓗ 1920ᓂ ᓴᖅᑭᑎᑦᓯᓕᖅᓱᑎᒃ ᐅᑭᐅᖅᑕᖅᑐᒥ ᐸᓖᓯᖃᕐᕕᓂ. 
ᐸᓖᓯᖃᕐᕕᑦ ᓱᕐᓘᔮᓚᐅᖅᓯᒪᔪᑦ ᓵᓚᒋᔭᖃᕋᓱᓐᓂᖏᑦ ᐃᓄᐃᑦ ᒪᓕᒐᖏᑦ ,ᐱᐅᓯᖏᑦ 
ᖃᓄᐃᓕᐅᕈᓯᖏᓪᓗ. ᐋᖅᑭᒃᑕᐅᓯᒪᓪᓗᑎᒃ ᓰᕐᓈᕈᓐᓇᕐᓗᑎᒃ ᓴᐴᓐᓂᐊᕈᓐᓇᕐᓗᑎᓪᓗ 
ᖃᓪᓗᓈᓂ ᐃᓂᖅᑎᖅᑕᐅᔪᓄᑦ ᓯᖁᒥᑦᑎᓂᖏᓐᓄᑦ ᐃᓄᐃᑦ ᒪᓕᒐᖏᓐᓂᒃ.  ᑕᒫᓂ 
1912ᒥ ᐊᒻᒪᓗ 1917ᒥ, ᑖᒃᑯᐊ ᐸᓖᒃᓯᒃᑯᑦ ᑎᒍᓯᓚᐅᖅᓯᒪᔪᑦ ᐃᓂᖅᑎᕆᓪᓗᑎᓪᓗ 
ᐃᓄᓐᓂᒃ ᐅᑭᐅᖅᑕᖅᑑᑉ ᕿᑎᖓᓂᕐᒥᐅᑕᓂᒃ  ᐃᓄᐊᖅᓯᓚᐅᖅᓯᒪᔪᓄᑦ 
ᓄᓇᓯᐅᕆᐊᖅᑐᖅᓯᒪᔪᓂᒃ ᐊᒻᒪᓗ ᒪᕐᕉᓂ ᑐᒃᓯᐊᖅᑎᓂ ᑲᑉᐱᐊᒋᔭᐅᓕᕐᒪᑕ.   
ᑕᐃᒪᓐᓇᐃᑦᑐᖃᓚᐅᖅᓯᒪᒻᒥᔪᖅ ᐃᓄᐊᖅᓯᔪᕕᓂᕐᓂᕐ ᒥᑦᑎᒪᑕᓕᒻᒥ 1920ᓂ, 
ᑖᒃᑯᐊ ᒐᕙᒪᑐᖃᒃᑯᑦ ᓴᖅᑭᑎᑦᓯᑎᓪᓗᒋᑦ ᐸᓕᓰᖃᕐᕕᒻᒥ ᕿᑭᖅᑖᓗᒻᒥ.  ᑖᒃᑯᐊ 

20  ᔪ. ᐱᐊᓇᑦ ᐊᒻᒪᓗ ᓯ. ᕈᓕ, ᑎᑎᕋᖅᑏᒃ, ᐅᖃᓗᕋᐃᑦ; ᐅᓂᒃᑳᑦ ᑕᐃᔅᓱᒪᓂᓴᐃᑦ ᒥᔅᓵᓄᑦ 
ᓄᓇᕗᒥ (ᒪᓐᑐᕆᐊᓪ ᐊᒻᒪᓗ ᑭᖕᓯᑕᓐ: ᒪᒃᒋᐅᓪ−ᑯᐃᓐ ᓯᓚᑦᑐᓴᕐᕕᔾᔪᐊᖓᓂ ᐱᕙᓪᓕᐊᔪᓂᑦ, 
2004), 126-37; ᑕᑯᓗᒋᑦ ᑎᑎᕋᖅᑕᐅᑲᓐᓂᕐᓯᒪᔪᑦ ᑲᑎᒻᒪᑦᑎᖃᑦᑕᕐᓂᖏᓐᓂᒃ ᐊᓪᓚᓂᑦ, 
ᒪᑉᐱᒐᕐᓂᑦ 13ᒥ–42ᒧᑦ. 

21  ᑕᑯ;ᒍ ᐅ.ᕗ. ᑭᖕ, ᓇᒻᒥᓂᖁᑎᖃᕐᓂᖓᓂᒃ ᑲᓇᑕᐅᑉ ᕿᑭᖅᑕᓂᑦ ᐅᑭᐅᖅᑕᖅᑐᒥ ᓄᓇᒥ 
ᑲᓇᑕᒥ (ᐋᑐᕚ: ᒐᕙᒪᒃᑯᑦ ᑎᑎᕋᕐᕕᖓᓐ, 1905); ᕿᑭᖅᑕᓂ ᓯᔾᔭᖏᓐᓂ, ᑖᒃᑯᐊ ᒪᓕᒐᐃᑦ 
ᑲᒪᓇᖅᑐᒥᒃ ᐊᔾᔨᐅᓯᒪᙱᑦᑐᑦ ᓇᒥᑐᐃᓐᓈᕐᓯᒪᓪᓗᑎᓪᓗ.

ᐸᓖᓯᖃᕐᕖᑦ ᐊᕐᕌᒍᑕᒫᑦ ᐱᖁᑎᑖᖅᑐᖅᐸᒃᓱᑎᒃ ᖃᓪᓗᓈᓂᑦ ᐅᒥᐊᕐᔪᐊᒃᑯᑦ, 
ᑭᓯᐊᓂ ᐃᓄᓐᓂ ᐃᑲᔪᖅᑎᖃᐃᓐᓇᕆᐊᖃᖅᓱᑎᒃ ᐃᖏᕐᕋᓂᕐᒧᑦ ᓂᕿᒃᓴᓄᑦ 
ᐊᒻᒪᓗ ᑐᑭᓕᐅᕆᓂᕐᒧᑦ.  ᑕᐃᔅᓱᒪᓂᐅᓕᖅᑎᓪᓗᒍ ᑖᒃᑯᐊ ᐸᓖᓰᑦ ᑎᓴᒪᓂᒃ 
ᐱᓕᕆᐊᒃᓴᖃᓪᓗᐊᓚᐅᖅᓯᒪᔪᑦ ᑕᐃᑲᓐᖓᓂᑦ ᐱᒋᐊᖅᓱᑎᒃ 1920ᓂᑦ ᑕᐃᑯᖓ 
1960ᓄᑦ.  ᓯᕗᓕᖅᐹᖅ, ᑭᒡᒐᖅᑐᐃᔨᒋᔭᐅᓂᖏᑦ ᑲᓇᑕᐅᑉ ᒐᕙᒪᖓᓂᒃ, ᐊᐃᑉᐹᒍᑦ, 
ᖃᐅᔨᓴᕆᐊᖃᑦᑕᖅᓱᑎᒃ ᐊᒻᒪ ᖃᐅᔨᒍᑎᒃ ᐅᓂᒃᑳᕆᔭᐅᓪᓗᑎᒃ ᐱᕋᔭᓐᓂᒃ 
ᓯᖁᒥᑦᑎᓂᐅᔪᓂᒃ, ᐱᖓᔪᖓᓂ, −ᑕᐅᖅᓰᕝᕕᓃᖃᑦᑕᕆᐊᖃᓚᐅᖅᓯᒪᔪᑦ 
ᖃᐅᔨᓴᖃᑦᑕᖁᓪᓗᒋᑦ ᐃᓄᐃᑦ ᐱᕋᔭᕐᕕᐅᓕᓐᖏᒃᑲᓗᐊᕐᒪᖔᑖᒃ ᒥᖅᑯᓕᓐᓂ 
ᑕᐅᖅᓰᖃᑦᑕᖅᑎᓪᓗᒋᑦ.  ᑎᓴᒪᖓᑦ, ᐸᓖᓯᒃᑯᑦ ᖃᐅᔨᓴᕆᐊᕋᓱᓐᓂᖅᓴᐅᓚᐅᕐᖓ 
ᕿᒧᒃᓯᒃᑯᑦ ᐅᒥᐊᒃᑯᓪᓗ, ᐳᓛᕆᐊᖅᐸᒃᓱᑎᒃ ᐃᓄᓐᓂ ᓄᓇᒋᕙᒃᑕᖏᓐᓂᒃ 
ᐊᖑᓇᓱᕝᕕᒋᔭᖓᓂᒃ ᓇᔪᕐᕕᒋᔭᖓᓂᓪᓗ ᐊᒻᒪᓗ ᖃᐅᔨᓴᖅᐸᒃᓱᑎᒃ ᐃᓅᓯᕐᓄᑦ 
ᐱᕙᓪᓕᐊᓂᕐᓄᑦ ᖃᓄᐃᓐᓂᕆᔭᖏᑦ ᐊᒻᒪᓗ ᐆᒪᔪᐃᑦ ᒥᒃᓵᓄᑦ.  ᐸᓖᓯᒃᑯᑦ 
ᐃᑲᔪᖃᑦᑕᓚᐅᕐᒥᔪᑦ ᓱᕐᓗ ᐋᓐᓂᖅᑐᖃᖅᐸᑦ ᐃᑲᔪᕐᓇᕐᓂᖏᑦ ᐊᓯᖏᑦᑎᒍᓪᓗ 
ᐊᒻᒪᓗ ᐋᑦᓯᓪᓗᑎᒃ ᓴᒃᑯᓂ ᐱᖁᑎᓂᓪᓘ•ᓃᑦ.  ᑕᐃᒪᐃᒻᒪᑦ, ᕿᑭᖅᑖᓗᒃ 
ᐃᓄᓐᓄᑦ ᓇᔪᖅᑕᐅᔪᑑᒍᓐᓃᓚᐅᖅᓯᒪᔪᖅ ᐊᒻᒪᓗ ᓄᓇᓐᖑᖅᓱᓂ ᐸᓖᓯᒃᑯᑦ 
ᐳᓛᕆᐊᕐᕕᒋᒐᔪᓕᖅᑕᖓᓂᒃ ᐊᕐᕌᒍᑕᒫᑦ.  ᑕᐃᒪᓐᓇᐃᓕᐅᖃᑦᑕᖅᑎᓪᓗᒋᑦ 
ᐊᒥᓱᔪᑦ ᐸᓖᓰᑦ ᐃᓄᐃᑦ ᐅᖃᐅᓯᐊᓂᒃ ᐃᓕᖅᑯᓯᐊᓂᒃ ᖃᓄᐃᓕᐅᕈᓯᖏᓐᓂᓪᓗ 
ᖃᐅᔨᒪᑦᑎᐊᓕᓚᐅᖅᓯᒪᔪᑦ.  ᑖᒃᑯᐊ ᐸᓖᓯᒃᑯᑦ ᐃᑲᔪᖅᑕᐅᑦᓯᐊᓚᐅᖅᑐᑦ 
ᐱᔭᒃᓴᕆᔭᖏᓐᓂᒃ ᑭᓯᐊᓂᑦᑕᐅᖅ ᐅᐱᒋᔭᐅᓕᓚᐅᖅᓯᒪᓪᓗᑎᒃ  ᐱᔭᒃᓴᐃᑦ 
ᓴᖅᑭᑎᑕᐅᖃᑦᑕᓕᖅᑎᓪᓗᒋᑦ ᐊᒻᒪᓗ ᒪᓕᒃᑎᑦᓯᓕᖅᓱᑎᒃ ᐊᔾᔨᒌᓐᖏᑦᑐᓂᒃ 
ᐱᖁᔭᓂᒃ.22 ᐸᓖᓯᒃᑯᑦ ᐃᓱᒪᓚᐅᓐᖏᑦᑐᑦ ᐃᓄᐃᑦ ᓇᒻᒥᓂᖅᑕᐅᖅ 
ᐋᖅᑭᒃᓯᒪᒻᒥᒐᒥᒃ ᐃᒻᒥᓂᒃ ᐊᐅᓚᑦᓯᒍᓐᓇᖅᓱᑎᒃ, ᑭᓯᐊᓂ ᐊᐃ ᒪᑯᐊ ᖃᐅᔨᒪᔨᕐᔪᐊᑦ 

22 Hᐊᑦᓴᓐ ᐸᐃ ᑲᒻᐸᓂᒃᑯᑦ ᐊᖏᔪᐊᓗᒻᒥᒃ ᐱᔪᓐᓇᐅᑎᓕᒥᓃᑦ, ᓇᓗᓇᙱᓗᐊᖅᑐᖅ 
1933ᒥ–1947ᒧᑦ ᐅᒥᐊᖏᑦ ᐅᓯᖃᑦᑕᕐᓯᒪᑎᓪᓗᒋᑦ ᒐᕙᒪᒃᑯᑦ ᐱᖏᓐᓂᒃ, ᐊᒻᒪᓗ ᓂᐅᕕᕐᕕᖏᓐᓂ 
ᐊᐅᓚᑦᑎᔨᖏᑦ ᓈᓚᐅᑎᖃᕐᐸᑦᑐᒥᓂᐅᓪᓗᑎᒃ, ᐊᓯᖏᑦ ᐃᖅᑲᓇᐃᔭᕐᕕᐅᔪᑦ ᐱᖃᖅᑎᓐᓇᒋᑦ. 
ᑕᑯᓗᒍ C.S. ᒪᑭᓇᓐ, “ᑲᓇᑕᐅᑉ ᑲᓇᓐᓇᖓᓂ ᐅᑭᐅᖅᑕᖅᑐᒥ ᐅᐊᑦᑎᔨᖏᑦ 1922ᒥ–68ᒧᑦ,” 
Polar Record 27 (161), ᒪᑉᐱᒐᖏᓐᓂ 93ᒥ–101ᒧᑦ; ᐊᒻᒪᓗᑦᑕᐅᖅ ᓴᖅᑭᖅᑕᐅᓯᒪᙱᑦᑐᑦ 
ᑎᑎᕋᖅᑕᐅᓂᑯᑦ ᑎᑎᕋᖅᑕᒥᓂᖏᑦ ᐸ. ᒍᓪᑦᕆᖕ, “ᐱᖓᓱᐃᓕᖅᑲᖓᓪᓗᑎᒃ ᐊᐅᓚᑦᑎᔩᑦ 
ᐸᖕᓂᕐᑑᕐᒥ,” ᑲᓇᑕᒥᐅᑦ ᑕᐃᔅᓱᒪᓂᓴᕐᓂᑦ ᑲᑐᔾᔨᖃᑎᒌᑦ ᑲᑎᒪᕕᔾᔪᐊᕐᓂᖓᓐᓂ, 1989.

ᓱᓕᒐᓱᒋᑦᓯᓐᖏᑦᑐᑦ ᑕᒪᒃᑯᓂᖓ.23   

ᐊᕐᕌᒍᐃᑦ ᓯᕗᓂᖏᓐᓂᑦ  1970ᑎᐅᑉ, ᐃᓄᐃᑦ ᐃᓅᓯᖏᓐᓂᒃ 
ᐊᓯᔾᔨᖅᑐᖃᖅᑐᒻᒪᕆᐅᓚᐅᖅᓯᒪᒻᒪᑦ ᓇᐅᒃᑯᑐᐃᓐᓇᖅ, ᓱᕐᓗᓗ ᓄᓇᖏᑦ 
ᐊᑐᖅᑕᖏᑦ ᐊᒻᒪᓗ ᐊᕐᕌᒍᑕᒫᖅ ᖃᓄᐃᓕᐅᕈᓯᕆᕙᒃᑕᖏᓐᓂᒃ.  ᑖᒃᑯᐊ ᐸᓖᓯᒃᑯᑦ 
ᐊᓯᔾᔨᖃᑕᐅᒋᐊᖃᓚᐅᖅᓯᒪᔪᑦ ᓄᑖᓂ ᑎᒥᑖᖅᑐᖃᓕᖅᑎᓪᓗᒍ ᒐᕙᒪᒃᑯᓐᓂ 
ᐊᒻᒪᓗ ᓄᑖᓂᓪᓗ ᓴᖅᑭᑎᑦᓯᓕᖅᓱᑎᒃ ᐊᑐᐊᒐᕐᓂ.  ᐃᓛᓐᓂᒃᑯᑦ, ᑕᒪᒃᑯᐊ ᑎᑭᕌᑦ  
ᐸᓖᓯᒃᑯᓐᓂ ᑎᓕᓯᓇᓱᖃᑦᑕᖅᓱᑎᒃ ᐊᑐᓕᖅᑎᑦᓯᖁᔨᓯᒪᓪᓗᑎᒃ ᖃᓄᖅᑑᕈᑎᓂᒃ 
ᐃᓱᓕ  ᕝᕕᐅᓂᐊᖅᑐᓂᓪᓗ, ᐋᑕᐅᓂᖏᑦ ᕿᑐᕐᖓᕆᔭᑦ ᐃᓕᓐᓂᐊᖁᓪᓗᒋᑦ, 
ᓅᑕᐅᓂᖏᑦ ᐊᒻᒪᓗ ᓄᐊᑕᐅᓪᓗᑎᒃ ᐃᓄᐃᑦ ᐊᕐᕌᒍᒥ ᐋᓐᓂᐊᖅᓯᐅᖅᑎᓄᑦ 
ᖃᐅᔨᓴᖅᑕᐅᒍᓐᓇᖁᓪᓗᒋᑦ ᐊᒻᒪᓗ ᖃᓪᓗᓈᓄᑦ ᐊᐅᓪᓚᖅᑎᑕᐅᕙᒃᓱᑎᒃ. 
ᐃᓛᓐᓂᒃᑯᑦ, ᑕᒪᒃᑯᐊ ᓄᑖᖑᔪᑦ ᑎᒥᐅᔪᑦ ᐱᒡᒎᖃᑎᖃᖃᑦᑕᕋᓱᓚᐅᖅᓯᒪᔪᑦ 1962 
ᑭᖑᓂᖓᓂ ᐃᓄᐃᑦ ᓅᑕᐅᓯᒪᓕᖅᑎᓪᓗᒋᑦ ᐊᑕᐅᓯᕐᓄᑦ ᓄᓇᓕᓐᓄᑦ ᐊᒻᒪᓗ 
ᐱᒋᐊᓪᓚᒃᓯᒪᓪᓗᓂ.  ᐸᓖᓯᒃᑯᑦ ᐊᑭᕋᖅᑐᓚᐅᖅᓯᒪᔪᑦ ᓅᑕᐅᒃᑲᓐᓂᕆᐊᖃᕐᓂᖏᑦ.  
ᑖᒃᑯᐊ ᐸᓖᓯᒃᑯᑦ ᐱᓕᕆᐊᒃᓴᖏᑦ ᓄᑖᓐᖑᖅᓯᒪᓕᖅᑎᓪᓗᒍ ᐊᐅᓪᓚᑦᑎᔨᖏᑦ, 
ᕿᒻᒥᓂᒃ ᑐᖁᕋᐃᒋᐊᖃᖅᓱᓯᒪᓪᓗᑎᒃ, ᐊᒥᓲᓕᖅᑎᓪᓗᒋᑦ ᓄᓇᓕᓐᖑᖅᓯᒪᓕᖅᑐᓄᑦ. 
ᓄᓇᓕᓐᓃᓕᖅᑎᓪᓗᒋᑦ ᐃᓚᖏᑦ ᐃᓄᐃᑦ ᐸᖅᑭᑦᑎᐊᕈᓐᓇᐃᓕᓚᐅᖅᓯᒪᔪᑦ 
ᕿᒻᒥᖏᓐᓂᒃ, ᓱᖃᐃᒻᒪᑦ ᐃᐱᓐᖔᖅᑎᒋᐊᒃᓴᖏᑦ ᑲᑉᐱᐊᓇᖅᓯᓚᐅᕐᒪᑦ 
ᓄᓇᓕᓐᓃᓕᖅᑎᓪᓗᒋᑦ ᑕᒪᓐᓇ ᐊᑐᖅᑕᐅᓂᖅᓴᐅᓕᖅᓱᓂ 1955ᖑᓕᖅᑎᓪᓗᒍ.  
ᖃᓪᓗᓈᓄᑦ ᑎᓕᐅᕈᑕᐅᓪᓗᑎᒃ, ᐊᒥᓲᔪᑦ ᕿᒻᒦᑦ ᑐᖁᑕᐅᓚᐅᖅᑐᑦ 
ᐱᒋᐊᖅᓱᑎᖅᑲᐃᑦ 1950ᓂ, ᐊᑐᐊᒐᖃᕋᓗᐊᖅᑎᓪᓗᒋᑦ ᕿᒻᒦᑦ 
ᑲᐱᔭᐅᓯᒪᒋᐊᖃᓕᕐᓂᖏᑦ ᐃᓚᖏᑦ ᕿᒻᒦᑦ ᑐᖁᕋᓚᐅᕐᒪᑕ ᐋᓐᓂᐊᖃᖅᓱᑎᒃ. 

23 ᑕᑯᓗᒍ ᐹᓪ ᒍᕈᐊᒃ, “ᕿᒥᕐᕈᓂᖅ: ᒪᓕᒐᓕᕆᔾᔪᓰᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ 
ᐊᐱᕐᓱᖅᑐᑎᒃ ᐃᓄᓐᓂᑦ ᐃᓐᓇᑐᖃᕐᓂᑦ” ᐋᔅᒍᑦ Hᐊᓪ ᒪᓕᒐᓕᕆᓂᕐᒧᑦ ᐱᕙᓪᓕᐊᔪᖏᑦ 47:3 
(2009)  ᒪᑉᐱᒐᖏᓐᓂ 787ᒥ-806ᒧᑦ ᐊᒻᒪᓗᑦᑕᐅᖅ ᑎᑎᕋᖅᑕᐅᓂᑯᒥᓃᑦ ᕿᒥᕐᕈᔭᒥᓂᖏᑦ, 
ᒥᐅᕆᐊᓄ ᐊᐅᐱᓛᕐᔪᒃ ᐊᓯᖏᓪᓗ, ᐃᓱᒪᒋᔭᐅᓯᒪᔪᑦ ᐱᖅᑯᓯᖅᑎᒍᑦ ᒪᓕᒐᐃᑦ ᒥᔅᓵᓄᑦ, 
ᑎᑎᕋᖅᑕᐅᓂᑯᐃᑦ 2, ᐊᐱᕐᓱᕐᓂᖅ ᐃᓄᓐᓂᑦ ᐃᓐᓇᑐᖃᕐᓂᑦ, ᓇᑲᑎᕆᔨᐅᓪᓗᑎᒃ ᔮᕆᒃ ᐆᔅᑕᓐ, 
ᕗᕆᑐᕇᒃ ᓘᒍᕋᓐᑦ ᐊᒻᒪᓗ ᐅᐃᒻ ᕋᐃᓯᖕ (ᐃᖃᓗᓐᓂ: ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ, 
1999), ᑕᑯᔭᔅᓴᐅᒻᒥᔪᑦ ᖃᕋᓴᐅᔭᒃᑯᑦ ᐅᕙᓂ http://www.nac.nu.ca/OnlineBookSite/
vol2/chapters.html ,

ᐃᓄᐃᑦ ᐃᖅᑲᐅᒪᔭᖏᑦ ᑖᓐᓇ ᐊᕐᕌᒍ ᐊᑐᓕᖅᑎᓪᓗᒍ ᓱᕐᓘᔮᓚᐅᕐᒪᑦ ᐃᓅᓯᖏᓐᓂᑦ 
ᐊᑲᐅᓐᖏᓕᐅᖅᑐᒻᒪᕆᐅᓚᐅᖅᓯᒪᓂᖏᓐᓄᑦ.  ᐸᓖᓯᒃᑯᑦ ᐅᓂᒃᑳᓚᐅᕐᒥᔪᑦ 
ᐊᓯᔾᔨᖅᑐᓂᒃ.  1970ᖑᖅᑎᓪᓗᒍ, ᐃᓄᐃᑦ ᓇᔪᕐᓂᖅᓴᐅᓕᓚᐅᖅᑐᑦ ᓄᓇᓕᓐᓂ 
13ᓂ ᓄᓇᓕᐅᔪᓄᑦ ᓄᓇᒥᐅᑕᐅᒍᓐᓃᖅᐸᓪᓕᐊᓪᓗᑎᒃ; ᖃᒧᑕᐅᔭᐃᑦ 
ᐊᓯᔾᔨᖅᓯᓪᓗᑎᒃ ᕿᒻᒥᓂᒃ; ᓄᓇᑦᓯᐊᑉ ᒐᕙᒪᒃᑯᖏᑦ ᐃᓅᓕᕆᔨᐅᖔᓕᖅᓱᑎᒃ; 
ᐊᒻᒪᓗ ᐸᓖᓯᒃᑯᑦ ᐱᓕᕆᐊᖏᓐᓂᒃ ᑲᔪᓯᑎᑦᑎᓂᖅᓴᐅᓕᖅᓱᑎᒃ ᐊᑐᖔᓕᖅᓱᒋᑦ 
ᖃᓪᓗᓈᓃᑦᑐᑎᑐᑦ ᐱᐅᓯᐅᔪᓂᒃ ᓄᓇᓕᓐᓂ. 
ᑕᒪᒃᑯᐊ ᐱᕙᓪᓕᐊᒍᑎᒋᔭᐅᓯᒪᒐᓗᐊᖅᑎᓪᓗᒋᑦ ᓱᓕ ᐃᓚᖏᑦ ᑕᐃᓯᒍᓐᓇᓐᖏᑦᑐᑦ 
ᓱᕐᓗ “ᐊᖏᖃᑎᒌᒍᑕᐅᓯᒪᓂᖓ”, ᓇᓗᓇᐃᔭᐃᓯᒪᒻᒪᑦ ᐱᒻᒪᕆᐅᔪᓂᒃ ᐊᒥᓱᓄᓪᓗ 
ᐊᕐᕌᒍᓄᑦ ᐊᑐᖅᑕᐅᓚᐅᖅᑐᒥᒃ  ᐊᑐᖅᑳᕋᓗᐊᕐᒪᑕ ᐃᓄᐃᑦ ᒪᓕᒐᖏᓐᓂᒃ 
ᐊᓯᔾᔨᑲᓪᓚᒃᑑᔭᖅᓱᓂ ᖃᓪᓗᓈᑦ ᒪᓕᒐᖏᓐᓂᒃ ᐊᑐᖔᓕᖅᓱᑎᒃ. ᑕᒪᒃᑯᐊ 
ᖃᓄᐃᓕᐅᕈᑕᐅᔪᑦ, ᓱᕐᓗ ᐃᓄᒻᒥᒃ ᐋᒻᒧᒃᑎᕆᓂᐅᓚᐅᖅᓯᒪᒻᒪᑦ ᑕᐃᔅᓱᒪᓂ, 
ᑕᐃᒪᐃᒻᒪᑦ ᐃᓚᖓᒍᑦ ᓂᓐᖓᔾᔪᑎᒋᔭᐅᓯᒪᔪᖅ ᐃᓄᓐᓄᑦ−ᐸᓖᓯᓄᑦ ᑖᕙᓐᖓᓂ 
ᑕᐃᑯᖓ ᑎᑭᑦᑐᒍ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐱᓕᕆᓂᐊᓵᖅᑎᓪᓗᒋᒧᑦ. 
ᐱᒻᒪᕆᐅᔪᒃᑯᑦ ᐱᓕᕆᔪᖃᕈᒪᓚᐅᕐᒪᑦ “ᑐᑭᓯᒍᒪᓕᑕᐃᓐᓇᕐᒪᑕ” 
ᑕᒪᑐᒥᖓ ᕿᒻᒦᔭᕐᓂᐅᓯᒪᔪᒥᒃ ᑕᒪᓐᓇᓗ ᐃᓱᒪᒋᔭᐅᒍᓐᓇᖅᓱᑎᒃ ᓱᕐᓗᑐᑦ 
ᐱᔮᖅᑯᒨᓐᖏᑦᑎᐊᖅᑐᒃᑯᑦ ᑕᐃᒪᐃᓕᓯᒪᓕᓚᐅᕐᓂᖏᑦ. 

ᑭᓱᓂᒃ ᐸᓖᓯᒃᑯᑦ ᕿᒻᒦᑦ ᒥᒃᓵᓄᑦ ᐅᓂᒃᑳᖏᑦ 
ᓴᖅᑭᑎᑦᓯᓚᐅᕐᒪᖔᑖᒃ 

ᑖᓐᓇ ᐸᓖᓯᒃᑯᑦ ᐅᓂᒃᑳᖏᑦ ᓇᓗᓇᐃᔭᓚᐅᕐᒪᑕ ᑖᒃᑯᐊ ᐸᓖᓯᒃᑯᑦ ᐊᓯᖏᓪᓗ 
ᐊᒥᓱᓂᒃ ᕿᒻᒥᓂᒃ ᕿᒧᒃᓯᐅᑎᓂᒃ ᑐᖁᕋᐃᓚᐅᕐᓂᖏᑦ 1950ᓂ ᐊᒻᒪ 1960ᓂᓗ.  
ᐅᓂᒃᑳᕆᔭᐅᓚᐅᕐᒥᔪᖅ ᑕᒪᒃᑯᐊ ᕿᒻᒦᔭᕐᓂᐅᔪᑦ ᐊᑐᐊᒐᑎᒍᑦ ᐱᖁᔭᐅᓚᐅᓐᖏᑦᑐᑦ 
ᐅᕝᕙᓘᓐᓃᑦ ᓱᕐᓗ ᐱᕋᔭᒍᒪᓪᓗᑎᒃ ᐃᓚᒋᔭᐅᓐᖏᑦᑎᐊᓚᐅᖅᑐᑦ ᐆᒥᖓ ᐃᓄᐃᑦ 
ᐊᑕᐅᓯᕐᒧᑦ ᓄᓇᓕᒻᒨᖁᔨᓂᐅᓚᐅᓐᖏᒻᒪᑦ. ᐱᓕᕆᐊᒃᓴᕆᔭᐅᔪᑦ ᑐᖁᕋᐃᓂᕐᒥᒃ ᕿᒻᒥᓂᒃ 
ᑎᓕᔭᐅᓯᒪᓚᐅᓐᖏᑦᑐᖅ ᑎᓕᔭᐅᓯᒪᓚᐅᖅᑐᕐᓗᑭᐊᖅ ᑕᒪᓐᓇ ᖃᓄᐃᓕᖓᓚᐅᕐᒪᑦ 
ᓱᕐᓗ ᑖᒃᑯᐊ ᖁᔭᓈᖅᑕᐅᓯᒪᓚᐅᖅᑐᑦ ᕿᒻᒦᑦ ᓇᓗᓇᓚᐅᕐᒪᑦ”24 ᐃᒻᒪᖄᓗ 

24 ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᑦ, ᒪᑉᐱᒐᕐᓂᑦ 435ᒥ, 669ᒥ.

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᕿᒻᒥᖃᖅᑎᐅᔪᑦ ᐱᔾᔪᑎᒋᔭᐅᑐᐃᓐᓇᕆᐊᖃᖅᓯᒪᓪᓗᑎᒃ. 
ᑕᒪᓐᓇ ᐱᒻᒪᕆᐅᔪᒃᑯᑦ ᐊᑦᑐᐃᓯᓂᐅᓯᒪᔪᑦ ᐸᓖᓰᒃᑯᑦ ᕿᒻᒦᔭᐃᓂᕐᒧᑦ ᐅᓂᒃᑳᖏᑦ 

ᐃᒻᒪᖄ ᐃᒫᖔᒃ ᐱᓕᕆᐊᖑᑐᐃᓐᓇᕆᐊᖃᕐᓂᐊᕐᒪᑦ ᓱᕐᓗ ᓄᑖᓂᒃ ᑐᓴᒐᒃᓴᓂᒃ 
ᓄᐊᓴᐃᓗᑎᒃ ᐃᓐᓇᕐᓂᑦ ᐊᒻᒪᓗ ᓄᐊᓴᕐᓗᒋᑦ ᑕᐃᒃᑯᐊ ᐸᐃᑉᐹᑐᖃᐃᑦ.  ᑕᐃᒃᑯᐊ 
ᓄᖅᑲᖅᓯᒪᓕᖅᑐᑦ ᐸᓖᓯᒃᑯᑦ, ᐱᓗᐊᖅᑐᒥᖅᑲᐃᑦ ᑕᐃᒃᑯᐊ ᐃᓐᓇᐅᓂᖅᓴᐅᔪᑦ, 
ᓇᓗᓇᐃᖅᓯᓯᒪᔪᓂᒃ ᐅᖃᐅᓯᖃᖃᑦᑕᓚᐅᖅᑐᓂᑦ ᐃᓄᐃᑦ ᐱᓪᓗᒋᑦ ᐊᒻᒪᓗ ᖃᓄᖅ 
ᐱᓕᕆᖃᑎᒌᓐᓂᖏᑦ ᖃᓄᐃᓕᖓᓕᕐᓂᖓ ᑖᒃᑯᓄᖓ ᐸᓖᓯᒃᑯᓐᓄᑦ ᑲᓇᑕᐅᑉ 
ᒐᕙᒪᖓᓗ, ᑕᒪᓐᓇᓗ ᖁᒃᓴᓪᓗᒍᑕᐅᒋᐊᖃᕐᓇᓂ, ᑭᓯᐊᓂ ᐃᑲᔪᕈᓐᓇᕐᓂᐊᕐᒪᑦ 
ᐊᒥᓱᓂᒃ ᑐᑭᓯᓇᓱᓪᓗᑎᒃ ᑕᒪᑐᒥ ᐃᓅᓯᕆᔭᐅᓚᐅᖅᑐᓂᒃ.25 ᐸᓖᓯᒃᑯᑦ 
ᕿᒥᕐᕈᔨᖏᑦ ᐸᐃᑉᐹᑐᖃᕐᓂᒃ ᖃᐅᔨᓴᓚᐅᖅᑐᑦ, ᑕᒪᒃᑯᐊ ᖃᐅᔨᔭᐅᓚᐅᖅᑐᑦ 
ᐅᓂᒃᑳᕆᔭᐅᓐᖏᑦᑎᐊᖅᑐᑦ ᐃᓗᓕᖏᓐᓂᒃ ᐸᓖᓯᒃᑯᑦ ᐅᓂᒃᑳᓕᐊᖏᓐᓂᒃ, 
ᐃᓗᓕᖏᓐᓃᑦᑐᓪᓕ ᐊᒥᓲᓚᐅᖅᑐᑦ ᐅᓂᒃᑳᓂᒃ ᓇᓗᓇᐃᔭᖅᓯᒪᓂᖏᑦ ᓇᑭᑦ 
ᐸᐃᑉᐹᑐᖃᐃᑦ ᕿᒥᕐᕈᔭᐅᓯᒪᓂᖏᑦ ᑕᐃᑲᓐᖓᑦ ᐸᓖᓯᒃᑯᑦ ᐱᓯᒪᖏᓐᓂᑦ, ᑖᒃᑯᐊ 
ᑕᐃᔅᓱᒪᓂ ᐃᓄᓕᕆᔨᐅᓚᐅᖅᓯᒪᔪᑦ ᐊᒻᒪᓗ ᐊᓯᖏᑦ ᐱᓕᕆᕕᐅᔪᓂᑦ ᐱᔭᐅᔪᒥᓃᑦ.26 

ᑕᒪᓐᓇ ᐊᑐᓕᕐᓂᐊᕐᓗᒍ ᑖᒃᑯᓄᖓ ᕿᒻᒦᔭᕐᓂᐅᓯᒪᔪᓂᒃ, ᓱᓕᔪᓂᒃ 
ᐱᒍᓐᓇᕐᓂᐊᓐᖏᑦᑐᑦ ᐅᕝᕙᓘᓐᓃᑦ ᓴᐃᒻᒪᖃᑎᒌᒃᐸᓪᓕᐊᒍᑎᒃᓴᓂᓪᓗ.  ᑖᒃᑯᐊ 
ᐸᓖᓯᒃᑯᑦ ᐃᓱᒪᑦᑎᐊᕐᓂᖅᓴᐅᓚᐅᕐᒪᑕ ᑖᒃᑯᓂᓐᖓᓐᓂᐅᖓᓐᓂᑦ ᒪᓕᒐᓕᐅᕐᕕᒻᒥ 
ᑲᑎᒪᔨᕋᓛᖑᔪᓂᑦ ᒥᓂᔅᑕᐅᔪᒥᓪᓘᓐᓃᑦ ᐋᖅᑭᒃᓯᓚᐅᕐᒪᑕ ᐊᕐᕌᒍᓕᒫᕐᒥᒃ 
ᖃᐅᔨᓴᕈᒪᓪᓗᑎᒃ ᓴᖅᑭᑦᑐᓂᒃ.   ᐱᔾᔪᑎᒋᓪᓗᒋᑦ ᕿᒻᒦᔭᕐᓂᐅᔪᑦ, ᖃᐅᔨᒪᔭᐅᒋᐊᓕᒃ 
ᑖᒃᑯᐊ ᐃᓄᐃᑦ ᐊᒻᒪᓗ ᐸᓖᓯᒃᑯᓪᓗ ᐃᓛᒃᑯᑦ ᐅᓂᒃᑳᕆᓯᒪᒻᒪᑕ ᓇᒻᒥᓂᖅ. 

ᑖᓐᓇ ᐅᓂᒃᑳᓕᐊᖅ ᑕᑭᔫᒐᓗᐊᖅᑎᓪᓗᒍ, ᑎᑎᕋᓚᐅᖅᑐᑦ  ᐅᓂᒃᑳᓂᒃ 
ᓂᕆᐅᒋᔭᐅᓯᒪᔪᓂᒃ ᓇᓗᓇᐃᔭᐃᓚᐅᓐᖏᑦᑐᑦ ᓇᓪᓕᐊᓐᓂᑐᐃᓐᓇᕐᓂᑦ 
ᒪᓕᒐᓕᐅᕐᕕᒻᒥᑦ ᑲᑎᒪᔨᕋᓛᖏᑕ ᐅᓂᒃᑳᖏᑦ ᒪᔾᔨ 10, 2005ᒥ ᐊᒻᒪᓗ ᑖᓐᓇ 
ᑎᑎᖅᑲᖅ ᐄᐳᓪ 28, 2005ᒥ ᐋᓐ ᒪᒃᓕᐊᓕᓐᒥᑦ, ᑲᓇᑕᐅᑉ ᓯᕗᓕᖅᑎᖏᑕ 

25 ᑕᑯᓗᒍ ᐆᑦᑑᑎᒋᓗᒍ, ᐃᑲᔪᖅᑎᐅᓯᒪᔪᖅ ᑲᒥᓯᓇ ᕌᕗᑦ ᓴ. ᑰᕆ ᐅᖃᐅᓯᖃᑲᒻᒪᔅᓯᒪᓂᖓᓂᒃ 
ᒐᕙᒪᒃᑯᑦ “ᓈᒻᒪᒋᔭᐅᙱᓪᓚᕆᑦᑐᓂᑦ” ᖁᑦᑎᑦᑐᒧᑦ ᐊᐅᓪᓛᑎᑦᑎᖃᑦᑕᕐᓂᖏᓐᓂᒃ, ᐸᓖᓯᒃᑯᑦ 
ᕿᒧᔅᓰᑦ ᒥᔅᓵᓄᑦ ᐅᓂᒃᑳᓂᑦ, ᒪᑉᐱᒐᖏᓐᓂ 636-37ᒧᑦ ᐊᒻᒪᓗ 685ᒥ-86ᒧᑦ.

26 ᑕᒪᕐᒥᓕᒫᐸᓗᒃ ᑎᑎᖅᑲᐃᑦ ᓇᒥᑐᐃᓐᓇᕈᓘᔮᕋᓗᐊᖅᑎᓪᓗᖏᑦ ᐊᒻᒪᓗ ᐊᑦᑐᐊᓪᓗᑎᓪᓗ 
ᓇᓗᓇᐃᕐᓯᒋᐊᕈᑕᐅᓯᒪᕗᑦ, ᒪᑉᐱᒐᖏᓐᓂ 199ᒥ 452ᒧᑦ (32.8 ᐳᓴᓐᑦ ᑲᑎᑦᑐᒋᑦ) 
ᑎᑎᕋᖅᑕᐅᓕᖅᑭᖃᑦᑕᕐᓂᑯᐃᑦ ᐃᑦᑕᕐᓂᓴᕐᓃᙶᕐᓯᒪᔪᑦ.

ᑐᖏᓕᕆᓚᐅᖅᑕᖓᑦ ᐊᒻᒪ ᒥᓂᔅᑕᐅᓯᓐᓈᓚᐅᖅᑐᑦ ᑐᐊᕕᕐᓇᖅᑐᓕᕆᓂᕐᒧᑦ.  ᑖᒃᑯᐊ 
ᑲᑎᒪᔨᕋᓛᒃᑯᑦ − ᐊᑐᓕᖁᔨᓂᒃᑯᑦ ᐃᑲᔪᖅᑐᖅᑕᐅᓯᒪᓪᓗᓂ ᒪᓕᒐᓕᐅᕐᕕᒻᒥ 
ᓄᓇᕗᒥ − ᓈᓚᓐᓂᖅᑕᖃᖁᔨᓚᐅᕐᒪᑕ “ᑐᑭᓯᖁᔭᐅᓯᒪᓪᓗᓂ” ᑕᒪᓐᓇ.  ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐃᓱᒪᒋᔭᖓᒍᑦ, ᑕᒪᓐᓇ ᑐᑭᖃᓚᐅᕐᒪᑦ ᓱᕐᓗ 
ᓇᓗᓇᐃᔭᖅᑕᐅᒍᒪᑐᐃᓐᓇᖅᓱᑎᒃ ᑖᒃᑯᐊ ᕿᒻᒦᔭᕐᓂᐅᓯᒪᔪᑦ ᐊᒻᒪᓗ ᖃᐅᔨᔭᐅᔪᑦ 
ᑭᓱᑦ ᐱᔾᔪᑕᐅᓚᐅᕐᓂᖏᓐᓄᑦ ᐊᒻᒪᓗ ᒪᓕᒐᑎᒍᑦ ᑎᓕᐅᕈᑕᐅᓚᐅᕐᒪᖔᑦ.  
ᑕᐃᒪ ᑕᒪᓐᓇ ᐱᓕᕆᐊᕆᓂᐊᕐᓗᒍ “ᑐᑭᓯᓇᓱᐊᕐᓂᖅ” ᐊᔾᔨᒌᓐᖏᑦᑐᒃᑯᑦ 
ᕿᒥᕐᕈᔭᐅᓯᒪᒋᐊᖃᕐᓂᐊᓚᐅᕐᒪᑦ ᐊᒻᒪᓗ ᖃᓄᖅ ᐊᑦᑐᐊᖓᒻᒪᖔᑖᒃ ᐊᓯᖏᓐᓄᑦ 
ᐃᓅᓯᕐᒧᑦ ᐱᕙᓪᓕᐊᓂᕐᒧᓪᓗ ᖃᓄᐃᓕᖓᓂᕆᔭᖏᓐᓂᒃ ᐊᒻᒪᓗ ᐊᒥᓱᓄᑦ 
ᑐᕌᖓᑎᑕᐅᓚᐅᕐᒪᖔᑦ, ᐃᓚᒋᓪᓗᒋᑦ ᐊᑐᐊᒐᕆᔭᐅᔪᑦ ᐸᓖᓯᓪᓗ, ᑮᓇᐅᔭᐃᑦ ᐊᒻᒪᓗ 
ᑐᑭᓯᐅᒪᓐᖏᓗᐊᕐᓂᖏᑦ ᐃᓄᐃᑦ ᐱᖅᑯᓯᐊᓂ ᐱᐅᓯᐊᓂ ᐃᓕᖅᑯᓯᐊᓂᓪᓗ ᐊᒻᒪᓗ 
ᐊᓯᖏᓪᓗ ᐃᖅᑲᓇᐃᔮᕆᔭᕐᒧᑦ ᑐᕌᖓᔪᑦ ᐱᓕᕆᐊᖑᒋᐊᖃᓚᐅᖅᑐᑦ ᐅᑭᐅᖅᑕᖅᑐᒥ. 
ᐊᒻᒪᓗ ᐊᒥᓲᓚᐅᖅᐸᑕ ᐃᓄᐃᑦ ᑕᐅᑐᓚᐅᖅᑐᑦ ᖃᐅᔨᓚᐅᖅᑐᓪᓘᓐᓃᑦ − 
ᐅᖃᐅᓯᐅᔪᓂᒃ ᐸᓖᓯᒃᑯᑦ ᐅᓂᒃᑳᓕᐊᖏᓐᓂᒃ− ᖃᓄᑭᐊᖅ ᐊᐃ ᑕᑯᓐᓇᕐᓂᖅᑲᑦ 
ᐃᖅᑲᐅᒪᓐᓂᖅᑲᑦ ᑕᑯᔭᒥᓂᖏᓐᓂᒃ ᓱᕐᓗᑐᑦ ᐃᖅᑲᐅᒪᑦᑎᐊᕈᓐᓃᖅᑐᑎᑐᑦ ᐱᔭᐅᓯᒪᒻᒪᑦ 
1970 ᑐᖔᓂ ᑕᒪᒃᑯᐊ ᑐᑭᓯᓇᓱᓐᓂᐊᕐᓗᒋᑦ ᖃᓄᐃᓕᐅᕈᓯᐅᔪᒥᓃᑦ ᓄᓇᓕᒻᒥᐅᓂᒃ 
ᐸᓖᓯᖏᓪᓗ ᐃᓱᒪᓕᐅᑐᐃᓐᓇᕈᑕᐅᓚᐅᖅᑳᖅᑎᓐᓇᒋᑦ ᑐᑭᓯᔭᐅᑦᑎᐊᕆᐊᖃᖅᑐᑦ 
ᐅᓪᓗᒥ ᖃᓄᐃᓕᖓᓕᕐᓂᖓᓂ.

ᑖᓐᓇ ᒥᓂᔅᑕᒥᑦ ᑎᑎᖅᑲᖅ ᐸᓖᓯᒃᑯᑦ ᑲᒥᓴᓇᒋᔭᖓᓄᑦ ᔫᓕᐋᓄ 
ᓵᑲᑎᐊᓕ ᑐᒃᓯᕋᓚᐅᕐᒪᑦ “ᖃᓄᐃᓕᐅᕈᑎᒋᔭᐅᓯᒪᔪᓂᒃ ᐊᒻᒪᓗ ᖃᐅᔨᓴᕐᓗᒋᑦ 
ᑕᒪᕐᒥᒃ ᐸᓖᓯᒃᑯᑦ ᐸᐃ ᑉᐹᖁᑎᓕᒫᖏᑦ ᐊᒻᒪᓗ ᐸᓖᓰᓪᓗ ᕿᒥᕐᕈᓂᕆᔭᖓᓄᑦ 
ᑕᒪᑐᒥᖓᓗ..”27 ᑖᓐᓇ ᐸᓖᓯᒃᑯᑦ ᐅᓂᒃᑳᖏᑦ ᐊᔾᔨᒌᓐᖏᑦᑐᓂᒃ ᐸᓖᓯᒃᑯᓐᓂᖔᖅᑐᓂᒃ 
ᐸᐃᑉᐹᑐᖃᕐᓂᒃ ᐊᑐᓚᐅᕐᒪᑕ, ᑭᓯᐊᓂ ᐃᓚᖏᓐᓂᒃ ᐅᖃᐅᓯᖄᓂᒃᓯᒪᓐᖏᔅᓱᑎᒃ 
ᐱᓕᕆᔾᔪᓯᕆᖃᑕᐅᔭᒥᓂᒃ.  ᐱᑕᖃᓚᐅᓐᖏᑦᑐᖅ ᓱᕐᓗ ᐃᒪᐃᓕᖓᔪᓂᒃ 
ᐊᑐᖅᑕᐅᓯᒪᔪᓂᒃ28 ᓇᐃᓈᖅᑕᐅᓯᒪᔪᑎᒍᑦ ᐅᕝᕙᓘᓐᓃᑦ  “ᑭᖑᓕᖅᐹᖅᓯᐅᑎᓂᒃ” 

27 ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᑦ, ᒪᑉᐱᒐᖓᓂ 7. 

28  ᐊᒃᔅᕗᑦ ᑲᓇᑕᒥᐅᑦ ᐅᖃᐅᓰᑦ ᑐᑭᖏᓐᓂ (1998:255) ᓇᓗᓇᐃᕐᓯᓯᒪᔪᑦ ᑐᖏᓕᕇᑦ ᓲᕐᓗ 
ᐃᒫᒃ “ᐃ ᐋᖅᑭᓱᕐᓯᒪᓂᖏᑦ ᖃᓄᐃᓕᐅᕈᑎᒥᓃᑦ, ᐅᓪᓗᖏᑦ, ᐊᓯᖏᓪᓗ ᐋᖅᑭᓱᕐᓯᒪᓪᓗᑎᒃ 
ᐱᕙᓪᓕᐊᓂᒥᓂᖏᑦ ᒪᓕᑦᑐᒋᑦ. ᐱ ᐋᖅᑭᓱᕐᓯᒪᔪᑦ ᑭᑉᐹᕆᑦᑐᒥ ᐅᕝᕙᓘᓐᓃᑦ ᑎᑎᖅᑲᐃᑦ 
ᐱᔾᔪᑎᓖᑦ ᒪᑐᒥᖓ.”

ᐅᓂᒃᑳᓂᒃ ᑕᒪᒃᑯᓂᖓ ᓱᓕᓂᕋᐃᒍᓐᓇᖅᑐᓂᒃ ᐱᑕᖃᓐᖏᒻᒪᑦ.  ᑭᓯᐊᓂᓕ, 
ᖃᐅᔨᓴᑐᐃᓐᓇᖅᓯᒪᔫᔭᕐᒪᑕ ᓱᕐᓗ ᐱᒋᐊᕐᓂᑐᐃᓐᓇᖓᓂᒃ ᐅᓂᒃᑳᑉ ᐊᒻᒪᓗ ᐃᓱᐊᓂ.  
ᑕᒪᒃᑯᐊ ᐱᖃᓯᐅᑎᓯᒪᓚᐅᖅᑐᑦ ᑐᑭᓕᐅᖅᑕᐅᓯᒪᔪᓂᒃ ᐊᒻᒪᓗ ᓇᓗᓇᐃᒃᑯᑕᓂ 
ᐱᔭᐅᔪᕕᓂᕐᓂᑦ ᐸᐃᑉᐹᓂ ᐊᒻᒪᓗ ᐊᐱᖅᓱᖃᑦᑕᖅᑎᓪᓗᒋᑦ.  ᐱᖓᓱᓂᒃ ᐃᓗᓕᓂᒃ 
ᐋᖅᑭᒃᓱᖅᑕᐅᓚᐅᖅᑐᓂᒃ ᐅᓪᓗᖏᑦᑎᒍᑦ - 45ᖑᔪᑦ ᒪᑉᐱᒐᐃᑦ ᐸᓖᓯᒃᑯᑦ 
ᐊᖏᔪᖅᑳᖃᕐᕕᖓᓂ ᐸᐃᑉᐹᖅᑖᖑᓂᑯᑦ, 127ᖑᔪᑦ ᐸᓖᓯᒃᑯᓐᓂᓐᖔᖅᑐᑦ “ᔩ” 
ᐱᓕᕆ ᕝᕕᖓᓂᑦ ᐊᒻᒪᓗ  45ᓂ ᒪᑉᐱᒐᓕᓂᒃ “ᐃᓄᓕᕆᔨᑐᖃᒃᑯᓐᓂᖔᖅᑐᓂᒃ” 
ᑎᑎᖅᑲᓂᒃ − ᐊᒥᓲᓚᐅᕐᒪᑕ ᐊᔾᔨᒌᓐᖏᓗᐊᖅᑐᓂᒃ ᐃᓗᓕᖃᐅᖅᓱᑎᒃ 
ᑐᑭᓯᓇᕈᓐᓃᖓᓚᐅᕐᒪᑕ ᖃᓄᐃᓕᐅᕈᑎᒋᔭᐅᔪᕕᓃᑦ ᓇᓪᓕᐊᖑᔪᑦ ᓯᕗᓪᓕᐅᓪᓗᑎᒃ 
ᖃᓄᐃᓕᐅᕈᑕᐅᓯᒪᓂᖏᓐᓄᑦ. ᐊᒥᓲᓛᖑᓪᓗᓂ ᑖᓐᓇ ᒪᑉᐱᒐᓕᒃ 147ᖑᔪᑦ “ᑭᓇᒃᑯᑦ 
ᐃᓄᐃᑦ ᖃᐅᔨᒋᐊᖅᑕᐅᓚᐅᕐᓂᖏᑦ” ᐊᔾᔨᒌᓐᖏᑦᑐᒃᑯᑦ ᐊᕕᑕᐅᓯᒪᕈᓘᔭᖅᓱᑎᒃ 
ᑎᓴᐅᒪᔪᖅᑑᔪᒃᑯᑦ ᐊᒻᒪᓗ ᐋᖅᑭᒃᓱᖅᑕᐅᓪᓗᑎᒃ ᓱᕐᓗ ᐄ, ᐲ, ᓰᖅᑐᑎᑐᑦ 
ᐋᖅᑭᒃᑕᐅᓪᓗᑎᒃ.  ᑖᓐᓇ ᒥᓂᔅᑕ ᐊᐱᖅᓱᓚᐅᕐᒥᔪᖅ “ᑐᑭᓯᑎᑕᐅᒍᒪᓪᓗᓂ 
ᖃᓄᐃᑕᐅᒋᐊᓚᐅᕐᒪᖔᑦ ᐊᒻᒪ ᖃᓄᐃᓕᐅᖓᑎᑕᐅᒋᐊᖅᓯᒪᒻᒪᖔᑖᒃ” ᑕᐃᒫᓪᓗ 
ᓯᕕᑐᓂᖅᓴᒃᑯᑦ ᐱᓕᕆᐊᖑᓯᒪᒋᐊᖃᖅᓱᓂ; ᑭᓯᐊᓂ ᑕᒪᓐᓇ  ᓴᖅᑭᑎᑕᐅᓚᐅᓐᖏᑦᑐᖅ 
ᑲᔪᓯᑎᑕᐅᓚᐅᓐᖏᑦᑐᖅ..29 

ᑖᒃᑯᐊ ᐅᓂᒃᑳᓕᐅᓚᐅᖅᑐᑦ ᐸᓖᒃᓯᒃᑯᑦ ᐅᓂᒃᑳᓕᐊᖓᓐᓂ ᐅᖃᓚᐅᖅᑐᖅ 
ᐊᑕᐅᓯᕐᒥᒡᒎᖅ ᐊᕐᕌᒍᒥ ᐱᕕᖃᖅᑎᑕᐅᓚᐅᕐᖓᑕ, ᐊᒻᒪᓗ ᑖᒃᑯᐊ 
ᖃᐅᔨᒫᓂᓗᐊᓐᖏᑦᑐᑦ ᖃᐅᔨᓴᖅᑎᖏᑦ “ᖃᐅᔨᒪᓚᐅᖅᑐᑦ ᐃᓱᓕᕝᕕᖃᕐᓂᐊᕐᓂᖓᓂᒃ 

29 ᒥᓂᔅᑕᐅᑉ ᑎᑎᖅᑲᖓ ᓇᓗᓇᐃᕐᓯᓯᒪᙱᒻᒪᑦ “ᑕᐃᔅᓱᒪᓂᓕᓴᕐᓂᑦ,” ᑭᓯᐊᓂ 
ᑐᑭᖃᖅᑐᔅᓴᐅᔪᖅ ᑕᒪᐃᓐᓅᓕᖓᓂᕐᓴᓂᑦ “ᑐᖏᓕᕇᑦᑐᒥᓃᑦ” ᑐᔅᓯᕋᐅᑎᒋᓯᒪᔭᖏᑕ 
ᓴᓂᐊᓂ. ᐋᒃᔅᕗᑦ ᑲᓇᑕᒥᐅᑦ ᐅᖃᐅᓰᑦ ᑐᑭᖏᑦ (1998), ᒪᑉᐱᒐᖓᓂ 669 ᐊᒥᓱᓂᑦ 
ᑐᑭᓕᐅᔾᔨᓯᒪᔪᖅ “ᑕᐃᔅᓱᒪᓂᓕᓴᕐᓂᑦ” ᐱᔾᔪᑎᖃᕐᓯᒪᓗᐊᖅᑐᑦ ᐅᑯᐊ “2a ᖃᐅᔨᓇᓱᐊᕐᓂᖅ 
ᑕᐃᔅᓱᒪᓂ ᐊᑐᖅᑕᐅᓚᐅᖅᑐᒥᓂᕐᓂᑦ, ᐱᓗᐊᖅᑐᒥ ᐃᓄᓕᕆᓂᕐᒥ b ᑲᑎᑦᑐᒋᑦ ᑕᒪᕐᒥᒃ 
ᑕᐃᔅᓱᒪᓂ ᐊᑐᖅᑕᐅᓚᐅᕐᓯᒪᔪᒥᓃᑦ, ᐱᓗᐊᖅᑐᒥ ᐱᔾᔪᑎᓖᑦ ᐃᓄᓕᕆᓂᕐᒥᒃ ᐅᕝᕙᓘᓐᓃᑦ 
ᑲᑎᑦᑐᒋᑦ ᐱᕙᓪᓕᐊᓂᒥᓂᖏᑦ ᐊᑦᑐᐊᔪᑦ ᓄᓇᓕᓐᓄᑦ ᐱᔾᔪᑕᐅᔪᓄᑦ, ᑭᓱᑐᐃᓐᓇᕐᓄᑦ, 
ᐊᓯᖏᓐᓄᓪᓗ (ᑕᐃᔅᓱᒪᓂ ᐊᑐᖅᑕᐅᓯᒪᔪᑦ ᑲᓇᑕᒥ; ᑕᐃᔅᓱᒪᓂ ᓯᓚᕐᔪᐊᓕᕆᓂᒥᓃᑦ; ᑕᐃᔅᓱᒪᓂ 
ᐋᓐᓂᐊᔪᓕᕆᓯᒪᔪᑦ). .... 4a ᑕᒪᐃᓐᓂᒃ ᐅᕝᕙᓘᓐᓃᑦ ᐃᓱᒫᓗᓇᖅᑐᓂᑦ ᓱᖅᑯᐃᓱᑦᑐᑦ 
ᐅᕝᕙᓘᓐᓃᑦ ᖃᐅᔨᓇᓱᐊᕐᓯᒪᔪᑦ ᑕᐃᔅᓱᒪᓂ ᐊᑐᖅᑕᐅᓚᐅᕐᓯᒪᔪᓂᑦ, ᐱᕙᓪᓕᐊᓯᒪᔪᓂᑦ, 
ᐊᐅᓚᔾᔭᐃᒍᑕᐅᓯᒪᔪᓂᑦ, ᐊᓯᖏᓐᓂᓪᓗ (ᑕᐃᔅᓱᒪᓂ ᑕᑯᓐᓇᕋᔅᓴᓕᐅᖅᑕᐅᖃᑦᑕᕐᓯᒪᔪᑦ)....

ᐊᒻᒪᓗ ᐅᓂᒃᑳᓂ ᓂᕆᐅᒋᔭᐅᖁᔭᐅᓯᒪᓇᒋᑦ.”30 ᑕᒪᓐᓇ ᑕᐃᒪ 
ᐱᑕᖃᓐᖏᓈᓗᐊᓚᐅᖅᐳᖅ ᐱᔾᔪᑎᐅᔪᑦ.  ᑕᐃᒪᓕ ᐃᒪᓕᐅᖔᕆᐊᖃᖅᓯᒪᒐᓗᐊᕐᒪᑕ 
ᑕᒪᕐᒥᒃ ᓯᕗᒧᐊᕈᑎᖃᕐᓗᑎᒃ ᑐᑭᓯᓗᑎᒃ ᓴᐃᒻᒪᖃᑎᒌᒃᐸᓪᓕᐊᒍᓐᓇᖅᓯᓗᑎᓪᓗ 
“ᐅᖃᓕᒫᒐᓃᓐᖏᒻᒪᑦ” ᑭᓯᐊᓂ ᑎᑎᕋᐅᓯᕆᔭᐅᓯᒪᔪᑦ, ᐅᓂᒃᑳᓕᐊᖑᓯᒪᔪᓂᒃ 
ᑐᕌᖓᔪᓄᑦ ᐊᑕᐅᓯᕐᒥᒃ ᐱᔾᔪᑎᒋᔭᐅᔪᓂᒃ.”31 ᖃᐅᔨᓴᖅᑕᐅᓂᖏᑦ 
ᑖᒻᒪᕈᑎᒋᔭᐅᓯᒪᔪᐃᑦ ᐊᒻᒪ ᐅᓐᓂᕐᓗᒃᓴᐅᑕᐅᓯᒪᔪᓪᓗ ᐱᓕᕆᐊᕆᓇᓱᓐᓂᐊᓗᕐᒋᑦ 
ᐱᔭᕆᑐᓂᐊᕐᒪᑦ ᐃᓕᖅᑯᓯᖃᑎᒌᓐᖏᓗᐊᕐᓂᖏᑦ ᐱᓪᓗᒋᑦ.32 ᐱᓕᕆᐊᒃᓴᐃᑦ ᓱᓕ 
ᐱᓕᕆᐊᖑᒋᐊᖃᖅᑐᑦ − ᖃᓄᐃᓕᐅᕈᑕᐅᓯᒪᔪᐃᓐᓇᐅᓐᖏᑦᑐᓂᒃ,” ᑭᓯᐊᓂᑦᑕᐅᖅ 
ᓱᒻᒪᐅᒻᒪᖔᑦ ᑕᐃᒪᐃᓕᐅᖅᑐᖃᓚᐅᖅᑲ, ᐊᒻᒪᓗ ᖃᓄᖅ ᐃᓕᑕᕆᔭᐅᒍᓐᓇᕐᓂᖏᑦ 
ᐊᑯᓂᐅᔪᒧᑦ ᐊᑦᑐᐃᒍᑕᐅᓯᒪᔪᑦ ᐱᒻᒪᕆᐅᒐᓗᕐᒪᑕ ᑐᑭᓯᔭᐅᓇᓱᑦᑎᐊᕐᓗᑎᒃ.  
ᑕᓪᓕᒪᐅᔪᑦ ᑖᒃᑯᓇᓐᖓᑦ ᐱᒻᒪᕆᐅᑎᑕᐅᓯᒪᔪᓂᒃ ᐊᐱᖅᑯᑎᐅᔪᑦ ᐅᖃᐅᓯᐅᕗᐃᑦ 
ᑖᔅᓱᒪᐅᑉ ᑭᖑᓂᖏᓐᓂ ᕿᒥᕐᕈᓂᕆᔭᐅᓯᒪᔪᒧᑦ.33 

31 ᐋᒃᔅᕗᑦ ᑲᓇᑕᒥᐅᑦ ᐅᖃᐅᓰᑦ ᑐᑭᖏᑦ (1998), ᒪᑉᐱᒐᖓᓂ 1546.

32`` ᐊᔾᔨᒌᙱᓐᓂᖏᑦ ᑕᑯᔭᐅᔪᓐᓇᓂᐊᕐᖓᑕ, ᐃᓱᒪᒋᓗᒍ ᓇᓗᓇᐃᕐᓯᒍᑎᒋᓯᒪᔭᖓ 
ᔭ. ᐅ. ᒪᒃᑳᓄᓪ, ᑮᓇᐅᔭᖃᖅᑎᑦᑎᓲᑦ “ᐱᓕᕆᐊᓂᑦ ᐃᑲᔫᑎᖃᕐᐸᑦᑐᓂᑦ ᑲᓇᑕᒥᐅᓄᑦ 
ᐱᕙᓪᓕᐊᑎᑦᑎᒍᒪᓪᓗᑎᒃ ᐊᑕᖏᐅᔾᔨᓂᕐᓴᓂᑦ, ᐃᖏᕐᕋᑯᑖᓐᓂᐊᖅᑐᓂᑦ ᐊᒻᒪᓗ 
ᒪᑭᑕᑎᑦᑎᑎᐊᕐᓂᐊᖅᑐᓂᑦ ᓄᓇᖅᑲᑎᒌᓂᑦ.” ᐱᓕᕆᐊᖏᑦ “ᐱᔭᕆᐊᑐᒐᔪᑦᑐᑦ, 
ᑲᑐᔾᔨᖃᑎᒌᒍᑕᐅᒐᓱᓲᑦ ᐆᑦᑐᕋᐅᑕᐅᔭᕆᐊᖃᓲᖑᓪᓗᑎᒃ, ᖃᐅᔨᓴᕈᑕᐅᒋᐊᖃᓲᖑᓪᓗᑎᒃ 
ᐊᒻᒪᓗ ᑲᔪᓯᑎᑦᑎᕙᓪᓕᐊᒍᑕᐅᒋᐊᖃᓲᖑᓪᓗᑎᒃ ᓄᑖᑦ ᖃᓄᖅᑑᕋᓱᐊᕈᑕᐅᔪᑦ. ᖃᐅᔨᓯᒪᔪᒍᑦ 
ᑕᒪᒃᑯᐊ ᓄᑖᑦ ᐱᓇᓱᐊᕈᑕᐅᕙᑦᑐᑦ ᐊᑯᓂᐅᓂᕐᓴᖅ ᐋᖅᑭᔅᓱᕆᐊᖃᓲᖑᒻᒪᑕ ᐊᒻᒪᓗ 
ᐊᐅᓚᓂᖃᓲᖑᓪᓗᑎᒃ ᐸᕐᓇᑕᐅᓯᒪᓚᐅᖅᑑᒐᓗᐊᑉ ᓴᓂᐊᓂ, ᐊᒻᒪᓗ ᕿᓄᐃᓵᕈᑕᐅᒋᐊᖃᓲᑦ 
ᐊᒻᒪᓗ ᑲᑦᑐᖓᒍᑕᐅᒋᐊᖃᓲᑦ ᐃᑲᔪᖅᑕᐅᓪᓗᑎᒃ ᑲᔪᓯᑦᑎᐊᕈᓐᓇᖁᓪᓗᒋᑦ.”   www.mccon-
nellfoundation.ca/default.aspx?page=6&NewsId=78&lang=en-US, ᑕᑯᔭᐅᓯᒪᔪᑦ 24ᒥ 
ᐄᐳᓗᒥ 2009. 

33 ᐱᑕᖃᖅᑎᓐᓇᒍ ᑐᖏᓕᕇᑦᑐᓂᑦ ᐅᕝᕙᓘᓐᓃᑦ ᕿᒥᕐᕈᒍᑕᐅᓯᒪᔪᓂᑦ ᑕᐃᔅᓱᒪᓂ ᕿᒻᒦᑦ 
ᑐᖁᕋᖅᑕᐅᓂᒥᓂᖏᓐᓂᒃ, ᐱᒻᒪᕆᐅᒻᒪᑦ ᓇᓗᓇᐃᕐᓯᔭᕆᐊᖃᕐᓂᕗᑦ ᑲᑎᒪᔨᕋᓛᖑᐃᓐᓇᖅᑐᑦ 
ᐊᓪᓛᓘᓐᓃᑦ ᒥᓂᔅᑕ ᓴᐃᒻᒪᖃᑎᒌᖁᔨᓗᑎᒃ ᐅᖃᕐᓯᒪᙱᐊᖅᑐᑦ ᐃᓄᓐᓂᑦ ᐸᓖᓯᒃᑯᓂᓪᓗ. 
ᓂᐸᐃᑦᑑᓂᖓᑦ ᐅᔾᔨᓇᕐᓯᒪᔪᖅ ᓯᕗᕐᖓᒍᑦ ᐸᓖᓯᒃᑯᑦ ᕿᒻᒥᓂᑦ ᑐᖁᕋᐃᓯᒪᓂᖏᑦ 
ᒪᓕᒐᖅᑎᒎᖓᓂᕋᐃᓯᒪᓂᖏᓐᓂᒃ. 

ᐃᓱᒪᓘᒋᔭᐅᓚᐅᖅᑐᑦ
ᑐᑭᓕᐅᖅᑕᐅᓂᖏᑦ ᕿᒻᒦᔭᕐᓂᐅᓚᐅᖅᑐᑦ

ᐸᓖᓯᒃᑯᑦ ᐃᓱᒪᒋᔭᖓ

ᐸᓖᓯᒃᑯᑦ ᕿᒻᒦᑦ ᒥᒃᓵᓄᑦ ᐅᓂᒃᑳᓕᐊᖓ ᓇᓗᓇᐃᖅᓯᓯᒪᓂᖃᓚᐅᖅᑐᖅ 
ᑖᒃᑯᐊ ᐸᓖᒃᑯᑦ ᐊᓯᖏᓪᓗ ᐊᐅᓚᑦᓯᔪᑦ 1950ᓂ 1960ᓂᓗ ᕿᒻᒦᔭᓚᐅᖅᑐᑦ 
ᐊᒥᓱᐋᓗᓐᓂ.  ᓇᓗᓇᐃᖅᓯᓚᐅᖅᑐᖅᑦ ᑖᒃᑯᐊ ᕿᒻᒦᑦ ᑐᖁᑕᐅᓚᐅᖅᑐᑦ 
ᑕᐃᔅᓱᒪᓂ ᐃᓄᐃᑦ ᓅᑉᐸᓪᓕᐊᑎᓪᓗᒋᑦ ᓄᓇᓕᓐᓄᑦ.  ᑕᕝᕙᓂ ᑐᑭᓯᒍᑎᖏᑦᑕ 
ᐱᒋᐊᕐᓂᖓᓂᒃ ᐅᖃᓕᒫᒐᐅᑉ, ᑖᒃᑯᐊ ᐸᓖᓯᒃᑯᑦ ᐅᓂᒃᑳᖏᑦ ᖃᓄᐃᓕᐅᖅᑐᕕᓂᕐᓂ 
ᑎᑎᕋᐅᓯᖃᓚᐅᖅᑐᑦ:   

ᐃᓄᐃᑦ ᕿᒻᒥᖏᑦ ᖃᔅᓯᐅᒍᓐᓃᓚᐅᖅᓯᒪᔪᑦ 1960ᓂ, ᑭᓯᐊᓂ 
ᓇᓗᓇᓚᐅᓐᖏᑦᑐᖅ ᑖᒃᑯᐊ ᕿᒻᒦᑦ ᐅᓄᕈᓐᓃᕐᓂᖏᑦ ᐊᑕᐅᓯᖏᓐᑦᑐᒥᒃ 
ᐱᔾᔪᑎᖃᖅᑐᑦ, ᐃᓚᒋᓪᓗᒍ ᒥᖅᑯᓖᑦ ᑕᐅᖅᓰᒍᑕᐅᓂᖏᑦ,  ᖃᒧᑕᐅᔭᓂ 
ᐊᑐᖔᓕᕐᓂᖏᑦ ᐊᒻᒪᓗ ᑮᓇᐅᔭᓕᐅᖃᑕᐅᒐᓱᐊᓕᖅᓱᑎᓪᓗ 
ᓄᓇᒥᐅᑕᐅᒍᓐᓃᖅᓱᑎᒃ.  ᓇᐃᓈᕐᓗᒍ ᕿᒻᒦᑦ ᐅᓄᕈᓐᓃᕐᓂᖏᑦᑕᐅᖅ 
ᐱᔾᔪᑎᖃᖅᑐᖅ ᐊᑐᖅᑕᐅᒋᐊᖃᕈᓐᓃᕐᒪᑕ ᐊᓯᐊᓂ ᐃᓅᓯᖃᓕᕐᒪᑕ. 

ᑕᒪᓐᓇ ᖃᐅᔨᓴᕐᓂᐅᔪᖅ ᓴᓂᕐᕙᐃᖅᓯᓯᒪᒻᒪᑦ ᐊᑦᑐᐃᒍᑕᐅᓯᒪᔪᑦ 
ᕿᒻᒦᔭᖅᑕᐅᓚᐅᖅᑎᓪᓗᒋᑦ ᐃᓄᐃᑦ ᑕᐃᔅᓱᒪᓂᑦ ᑎᑭᑦᑐᒍ ᐅᓪᓗᒥᒧᑦ, 
ᓇᓗᓇᐃᔭᐃᒐᓗᐊᖅᓱᑎᒃ ᐊᑐᕐᓂᐅᑰᔪᓄᑦ ᑖᒃᑯᐊ ᐸᓖᓯᒃᑯᑦ 
“ᐱᓕᕆᐊᖃᖔᖅᑎᓪᓗᒋᑦ ᓴᐴᒻᒥᓂᕋᐃᓪᓗᑎᒃ ᐃᓄᐃᑦ ᐃᓕᖅᑯᓯᖓᓂᒃ” ᐃᓚᒋᓪᓗᒋᑦ 
ᐊᑐᖅᑕᐅᓂᖏᑦ ᕿᒻᒦᑦ.34 ᐊᐃᕙᔾᔪᑎᖃᖔᖅᓱᑎᒃ ᑖᒃᑯᐊ ᕿᒻᒦᔭᕐᓂᐅᔪᑦ 
ᑐᕌᒐᒃᓴᕆᔭᐅᓚᐅᓐᖏᓐᓂᕋᖅᑕᐅᓪᓗᑎᒃ ᒐᕙᒪᒃᑯᑦ ᐸᕐᓇᐅᑎᒋᔭᖏᓐᓄᑦ ᐅᕝᕙᓘᓐᓃᑦ 
ᐱᔾᔪᑎᒋᔭᐅᓇᑎᒃ ᓄᖅᑲᖅᑎᑦᓯᒐᓱᐊᖅᑎᓪᓗᒋᑦ ᐃᓄᓐᓂ ᑕᐃᒫᒃ ᐱᐅᓯᖏᑎᒍᑦ 

34 ᐸᓖᓯᒃᑯᑦ ᕿᒻᒦᑦ ᒥᔅᓵᓄᑦ ᐅᓂᒃᑳᖏᑦ , ᒪᑉᐱᒐᖓᓂ 1ᒥ–2ᒧᑦ.

ᐃᓅᓯᖃᖁᔭᐅᒍᓐᓃᖅᑎᑕᐅᓂᖏᓐᓄᑦ ᐊᒻᒪᓗ ᓇᔪᒐᖃᖔᓕᕐᓗ ᑲᑎᓐᖓᖔᕐᓗᑎᒃ 
ᓄᓇᓕᓐᓂ.  

 
ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ 
ᐃᓱᒪᒋᔭᖏᑦ 

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ ᖃᐅᔨᖔᓚᐅᖅᑯᐃᑦ ᐊᓯᖔᖏᓐᓂᒃ 
ᐱᓪᓗᒍ ᑕᒪᓐᓇ “ᓱᕐᓗ ᐊᒥᓱᓄᑦ ᐃᓱᒪᓕᐅᕈᑎᒋᔭᐅᓯᒪᓪᓗᓂ ᖃᓄᐃᓕᐅᕐᓂᕐᓗᓐᓂᖅ” 
ᑕᒪᐃᓐᓄᑦ ᐊᖏᖃᑎᒋᔭᐅᓐᖏᒃᑲᓗᐊᖅᑎᓪᓗᒍ ᐸᓖᓯᒃᑯᓐᓄᑦ ᕿᑭᖅᑕᓃᒃᑯᑦ 
ᐃᓂᒋᔭᖏᓐᓄᑦ.  ᑲᔪᓯᑎᑕᐅᖁᔭᐅᓪᓗᑎᒃ ᕿᒻᒦᔭᐃᓂᕐᒥᒃ ᐊᑯᓂᐅᓗᐊᖅᑐᒃᑯᓪᓗ 
ᑲᔪᓯᑎᑕᐅᓪᓗᓂ ᐊᑐᖅᑑᔭᖅᓱᑎᒃ ᐃᔨᕋᖅᑐᖅᑕᐅᓯᒪᔪᒥᒃ ᐸᕐᓇᐅᑎᕐᓗᑎᒥᒃ,35 ᐊᒻᒪᓗ 
ᐱᒋᐊᕈᑎᖃᖅᓱᑎᒃ − 1950 ᕿᑎᕈᔪᖓᓂᒃ ᐃᖃᓗᓐᓂ − ᐊᕐᕌᒍᐃᑦ ᓯᕗᓂᖓᓂ 
ᑖᒃᑯᐊ ᒐᕙᒪᑐᖃᒃᑯᑦ ᐊᑐᓕᖅᑎᑦᓯᕙᓪᓕᐊᓂᐊᓕᖅᑎᓪᓗᒋᑦ “ᐊᑕᐅᓯᕐᒨᕆᓂᕐᒧᑦ 
ᐊᑕᐅᒐᕐᒥᒃ” ᐊᒻᒪᓗ ᑖᒃᑯᐊ ᒐᕙᒪᒃᑯᑦ ᐃᒡᓗᓕᐅᓪᓚᕆᓚᐅᖅᑎᓐᓇᒋᑦ  ᐊᓯᖏᓐᓂᓪᓗ 
ᓇᑉᐸᐃᓪᓚᕆᓚᐅᖅᑎᓐᓇᒋᑦ ᐃᓄᓐᓄᑦ ᐊᑐᕆᐊᖃᖅᑐᓄᑦ ᑲᑎᑕᐅᓕᖅᐸᑕ.  
ᐊᒥᓱᓄᑦ ᐃᓄᓐᓄᑦ ᐊᒻᒪᓗ ᐃᖃᓗᒻᒥᐅᑦᑕᐅᖅ ᕿᒻᒦᔭᖅᑕᐅᓚᐅᖅᑐᑦ 1950ᖏᓐᓂᒃ, 
ᕿᒻᒦᔭᐃᓚᐅᖅᓯᒪᔪᑦ ᑖᓐᓇ ᕿᒻᒥᖃᓚᐅᖅᑐᖅ ᓂᕆᐅᕐᓂᖅᑖᓚᐅᓐᖏᑎᓪᓗᒋᑦ 
ᖃᒧᑕᐅᔭᖅᑖᕈᓐᓇᖅᓯᒐᔭᕐᓂᖏᓐᓄᑦ.  ᖃᓄᐃᓕᐅᕐᓂᕐᓘᑎᓂᒃ 
ᐸᕐᓇᒍᑎᖃᓚᐅᓐᖏᒃᑲᓗᐊᖅᑎᓪᓗᒍ 1950ᓂ ᖃᐅᔨᔭᐅᓇᓱᒃᑕᐅᓚᐅᖅᑐᓄᑦ 
ᐸᓖᓯᒃᑯᑦ ᕿᒥᕐᕈᐃᔨᖏᓐᓄᑦ ᓇᓂᓯᓐᖏᔅᓱᑎᒃ, ᑭᓯᐊᓂ ᐊᑦᑐᐊᖃᑎᒌᒃᑐᓂᒃ 
ᐊᑐᐊᒐᕐᓂ ᐱᑕᖃᓚᐅᖅᑐᖅ, ᐃᓗᓕᖏᓪᓗ ᓱᕐᓗ ᐃᓱᒪᒋᔭᖃᓗᐊᓐᖏᑦᑐᓄᑦ ᐃᓄᓐᓂ 
ᐱᐅᓯᖏᓐᓂᓪᓗ.  ᒐᕙᒪᒃᑯᑦ ᓈᒻᒪᒃᓴᓐᖏᓐᓂᖏᑦ ᐃᓄᐃᑦ ᐱᐅᓯᑐᖃᖏᓐᓂᒃ 
ᕿᒻᒥᓕᕆᔾᔪᓯᖏᓐᓂᒃ ᑖᓐᓇ ᕿᒻᒥᓕᕆᔪᖅ ᐊᑐᐊᒐᖅ ᐃᓚᒋᔭᐅᖃᑕᐅᓚᐅᖅᐳᖅ ᐊᒻᒪᓗ 
ᐊᑦᑐᐊᖓᓪᓗᓂ ᐊᓯᖏᓐᓄᑦ ᒐᕙᒪᒃᑯᑦ ᐊᑐᐊᒐᖏᓐᓂ. 

35 ᐊᑯᓂᐊᓘᕐᓂᖓ ᐊᑑᑎᖃᖅᑎᑦᑎᓯᒪᙱᑦᑐᖅ ᐸᓖᓯᒃᑯᑦ ᕿᒥᕐᕈᔨᖏᑕ 
ᐱᓇᓱᐊᕐᓂᕆᓯᒪᔭᖏᓐᓂᒃ ᖃᐅᔨᔭᔅᓴᐅᓪᓗᑎᒃ ᐸᓖᓯᒃᑯᑦ ᐅᑭᐅᖅᑕᖅᑐᒥ 
ᐊᑐᐃᓐᓇᖃᐃᓐᓇᓂᙱᓐᓂᖏᓐᓂᒃ ᓈᒻᒪᑦᑐᓂᑦ ᓴᒃᑯᓂᑦ ᑐᖁᕋᐃᔾᔪᑎᔅᓴᖏᓐᓂᒃ 
ᐊᑯᓂᐅᙱᑦᑐᖅ ᑕᐃᒪᐃᓕᐅᕐᓯᒪᑎᓪᓗᒋᑦ. ᑕᑯᓗᒍ ᐸᓖᓯᒃᑯᑦ ᕿᒻᒦᑦ ᒥᔅᓵᓄᑦ ᐅᓂᒃᑳᖏᓐᓂ, 
ᒪᑉᐱᖓᖏᓐᓂ 121, 577, 665ᒥ-66ᒧᑦ. 

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᒐᕙᒪᒃᑯᑦ ᑎᒥᖁᑎᖏᓪᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᓂᒃ 
ᑲᒪᔨᐅᓚᐅᖅᑐᑦ ᐊᒻᒪᓗ ᐃᒡᓗᖃᖅᑎᑦᓯᓪᓗᑎᒃ ᐃᓄᓐᓄᑦ ᑕᒪᒃᑯᐊ 
ᐅᐃᕆᓴᐅᑎᒋᔭᐅᓪᓗᑎᒃ ᐊᑕᐅᑦᑎᒦᖁᔭᐅᓯᒪᓂᖏᓐᓄᑦ.  ᐃᓚᒌᑦ ᕿᑐᕐᖓᖃᖅᑐᑦ 
ᐃᓕᓐᓂᐊᕈᓐᓇᖅᓯᔪᓂᒃ ᑲᑉᐱᐊᓵᖅᑕᐅᓪᓗᑎᒃ  ᓄᑕᖅᑲᓅᕈᑎᑖᕐᓂᐊᓐᖏᒻᒪᑕᒎᖅ 
ᐃᓕᓐᓂᐊᕆᐊᖅᑎᑦᓯᖏᑐᐊᖅᑲᑕ.  ᐃᓚᒌᑦ ᐃᓐᓇᐃᓪᓗ ᓅᒋᐊᖃᓚᐅᖅᑐᑦ 
ᐋᓐᓂᐊᕐᕕᐅᑉ ᖃᓂᒋᔭᖓᓄᑦ.  ᐃᓚᖏᑦ ᑎᑎᕋᐅᓯᕆᔭᐅᔪᑦ ᐅᓂᒃᑳᓕᐊᓂ 
ᐃᑉᐱᒍᓱᒃᓯᒪᓚᐅᖅᑐᑦ ᒪᓕᓚᐅᖅᑐᓄᑦ ᑕᒪᒃᑯᓂᖓ ᑎᓕᔭᐅᔾᔪᑎᒋᔭᐅᔪᓂᒃ, 
ᑖᒃᑯᐊ ᐸᓖᓯᒃᑯᑦ ᐊᔭᐅᕆᓚᐅᖅᑑᒐᓗᐊᑦ ᒐᕙᒪᒃᑯᑦ ᕿᒻᒥᓕᕆᓂᕐᒧᑦ 
ᐊᑐᐊᒐᖏᓐᓂᒃ, ᑐᓐᖓᓇᓗᐊᓐᖏᑦᑐᑦ ᐃᓄᓐᓄᑦ ᐃᖅᑲᓇᐃᔭᑲᐃᓐᓇᖃᑦᑕᕈᒪᔪᓄᑦ 
ᐊᖑᓇᓱᒃᑎᐅᒍᒪᐃᓐᓇᖅᑐᓂᒃ.  ᑖᓐᓇ ᐃᓐᓇᕆᔭᖅ ᓇᕿ ᐃᖁ ᐅᖃᐅᓯᖃᓚᐅᖅᑐᖅ 
ᐋᓐ ᒪᒃᐃᐅᓪᕈᐃᒧᑦ 1999 ᐃᒪ: “ᕿᒧᒃᓯᒃᑯᑦ ᑕᒪᐅᓐᖓᓚᐅᖅᑐᖓ 
ᖁᑦᑐᒃᑐᒥᓐᖔᖅᓱᖓ ᐃᓚᒌᖑᓪᓗᑕ (1957)ᒥ...ᐱᔾᔪᑎᒋᓪᓗᒍ ᑕᒪᐅᓐᖓᐅᒍᑎᒋᔭᕗᑦ  
ᓇᓂᓯᔪᖃᖅᑲᑦ ᓱᕐᓗ ᐆᒪᔪᖃᑦᓯᐊᖅᑲᑦ ᑕᐃᑯᖓ ᓅᒐᔭᖅᑐᑦ.  ᐊᕐᕌᒍᐃᓐᓇᕐᒥᒃ 
ᑕᒫᓐᓃᓐᓂᐊᓚᐅᖅᑐᑦ .” ᑭᓯᐊᓂ, ᑖᒃᑯᐊ ᐸᓖᓯᒃᑯᑦ ᕿᒻᒥᖏᓐᓂᒃ ᑐᖁᕋᐃᑎᓪᓗᒋᑦ 
ᐅᑎᕈᓐᓃᓚᐅᖅᑐᑦ ᑎᓄᔾᔭᕐᕕᒻᒧᑦ ᐃᓚᒋᔭᖏᑦ ᓄᓇᖓᓄᑦ.36 ᑖᒃᑯᐊ ᓄᑖᑦ 
ᓇᔪᖅᑕᐅᓕᖅᑎᑦ ᓇᔪᒐᒃᓴᐅᓚᐅᓐᖏᑦᑐᑦ ᕿᒻᒥᓄᑦ ᕿᒧᒃᓯᐅᑎᓄᑦ ᐊᒻᒪᓗ ᐃᓄᐃᑦ 
ᐃᒃᓯᓐᓇᐃᓕᖅᓱᑎᒃ ᕿᒻᒥᖏᓐᓂᒃ (ᓇᒻᒥᓂᕐᓗ ᑖᒃᑯᐊ ᕿᒻᒦᑦ ᑲᒪᒋᐊᖃᓕᖅᓱᑎᒃ) 
ᐃᑲᔪᖅᑕᐅᓯᒪᓐᖏᑦᑐᑦ ᒐᕙᒪᒃᑯᓄᑦ.  ᓄᓇᓕᓐᓂ, ᐊᒥᓱᓂᖅᓴᐅᓚᐅᖅᑐᑦ ᐃᓄᐃᑦ 
ᕿᒻᒥᓪᓗ ᐊᒥᓲᓂᖅᓴᐅᓪᓗᑎᒃ.  ᕿᒻᒦᑦ ᓱᖏᐅᑎᒍᓐᓇᐃᓕᓚᐅᖅᑐᑦ ᐋᓪᓚᔪᐊᖅᓱᑎᒃ; 
ᑕᐃᒪᐃᒻᒪᑦ ᑲᑉᐱᐊᓇᕐᓂᖅᓴᐅᓚᐅᖅᑯᑦ.  ᓱᓕᓗ, ᐃᓄᐃᑦ ᓄᓇᓕᓐᓃᑦᑐᑦ 
ᖃᓪᓗᓈᓂ ᐃᓚᖃᓚᐅᕐᒪᑕ ᑖᒃᑯᐊ ᕿᒻᒥᓂᒃ ᐃᖅᓯᓪᓗᑎᒃ ᐃᓚᖏᑦ ᐃᓚᖏᓪᓗ 
ᐅᔾᔨᖅᓱᓗᐊᓚᐅᓐᖏᑦᑐᑦ ᕿᒻᒥᓂᒃ 

ᑕᒪᒃᑯᐊ ᐊᔭᐅᕈᑕᐅᑎᓪᓗᒋᑦ, ᐱᑕᖃᓚᐅᓐᖏᑦᑐᖅ ᖃᓄᐃᓕᐅᕐᓂᕐᓗᒍᒪᓂᕐᒥᒃ, 
ᐱᔾᔪᑎᓪᓗᒋᑦ ᑖᒃᑯᐊ ᓯᕗᓕᖅᑏᑦ ᐊᑐᕙᒥᒃ ᐊᓯᔾᔨᖅᓯᓚᐅᕐᒪᑕ ᒪᓕᒐᕐᒥ.  1949ᒥ 
1950ᒥᓗ, ᐋᖅᑭᒋᐊᖅᑕᐅᓚᐅᖅᑐᑦ ᓄᓇᑦᓯᐊᕐᒥ  ᐱᖁᔭᖓᑦ ᕿᒻᒥᓂᒃ ᐃᑉᐱᒍᓱᒃᑐᒥᒃ  
ᐊᑐᖅᑕᐅᖁᔭᐅᒎᓐᓃᖅᓱᑎᒃ ᐃᓄᐃᑦ ᖃᓄᖅ ᕿᒻᒥᓕᕆᕈᓯᕆᔭᖏᓐᓂᒃ. ᑖᓐᓇ 
ᐱᖁᔭᖅ ᑐᕌᖓᓚᐅᓐᖏᒃᑲᓗᐊᖅᑎᓪᓗᒍ ᓇᔪᖅᑐᓂ ᐃᓚᒌᑦ ᓄᓇᒋᔭᖏᑦ, 

36 ᐋᓐ ᒪᒃᐃᓪᕈᐃ, ᓄᓇᕗᒥ ᑭᖑᕚᕇᑦ; ᐊᓯᔾᔨᕐᓂᖏᑦ ᐊᒻᒪᓗ ᑲᔪᓯᓂᖏᑦ ᑲᓇᑕᒥᐅᑦ ᐃᓄᐃᑦ 
ᓄᓇᓕᓐᓂᑦ (Long Grove Ill.: Waveland Press, 2008). 

ᓇᓗᓇᐃᔭᐃᓕᓚᐅᖅᐳᑦ ᐊᔾᔨᒌᓐᖏᑦᑐᓂᒃ ᓄᓇᓂᒃ ᓄᓇᑦᓯᐊᕐᒥ ᕿᒻᒥᓕᕆᔨᖃᓕᖅᓱᑎᒃ 
− ᐃᓚᒋᓪᓗᒋᑦ ᐸᓖᓯᒃᑯᑦ ᐸᓖᓯᒃᑯᓐᓂ ᐃᓚᒋᔭᐅᔪᓄᓪᓗ − ᐃᓱᒪᕐᓗᑎᒃ ᕿᒻᒥᓂᒃ 
ᑐᖁᕋᐃᒍᓐᓇᓚᐅᕐᒪᑕ “ᐃᐱᓐᖔᖅᑐᓂᒃ.”37 ᐃᓄᐃᑦ, ᓱᕐᓗ ᓇᕿ ᐃᖂᑉ ᐊᐃᑉᐸᖓ, 
ᐃᖅᑲᓇᐃᔭᑲᐃᓐᓇᖃᑦᑕᖔᓚᐅᖅᑐᖅ ᐅᓇᓕᒃᓴᔭᓂᒃ,  ᐃᓅᓯᖃᓕᓚᐅᖅᑐᑦ 
ᐊᑐᓚᐅᖅᓯᒪᓐᖏᑦᑕᖓᓂᒃ.  

ᐸᓖᓯᒃᑯᑦ ᐃᓱᒪᒋᔭᖓ

ᐃᓚᖏᑦ ᐃᓄᐃᑦ ᐸᓖᓰᓪᓗ ᑐᑭᓯᐊᑦᓯᐊᓚᐅᖅᑐᑦ ᑕᒪᑐᒥᖓ 1950ᓂ.  
ᓄᕖᕝᕙ 1956ᒥ, ᐊᖏᔪᖅᑳᖑᓂᖅᓴᖅ ᐸᓖᓯ ᐃᖃᓗᓐᓂ ᐅᖃᓪᓚᓚᐅᖅᑐᖅ 
ᐊᖏᔪᖅᑳᕆᔭᖓᓄᑦ ᐊᑐᕚᒥ, ᐊᑖᓂ ᑎᑎᕋᖅᓯᒪᔪᓂᒃ ᓇᐃᓈᖅᑕᐅᓯᒪᔪᑦ ᑕᑭᔪᒥᒃ 
ᑎᑎᕋᓚᐅᖅᑎᓪᓗᒍ, ᐃᓄᐃᑦ ᐃᓱᒪᒋᔭᖏᑦᑕ ᒥᒃᓵᓄᑦ: 

4. ᐊᒥᓱᔪᑦ ᕿᒻᒦᑦ ᐃᐲᓐᖔᖅᑐᑦ ᐃᖃᓗᓐᓂ....ᐊᒥᓱᔪᑦ ᕿᒻᒦᑦ 
ᐃᐲᓐᖔᖅᑐᑦ ᐃᓄᓐᓄᑦ ᕿᒻᒥᕆᔭᐅᔪᑦ ᐃᖅᑲᓇᐃᔭᖅᑐᓄᑦ ᐊᒥᐊᓕᒐᒃᑯᓐᓂ.  
ᕿᒻᒥᖃᖅᑐᑦ ᖃᐅᑕᒫᖅᓯᐅᑎᓂᒃ ᐃᖅᑲᓇᐃᔮᖃᖅᑐᐃᓐᓇᐅᓪᓗᑎᒃ 
ᐊᒻᒪᓗ ᓂᕿᒃᓴᖅᓯᐅᕈᓐᓇᓐᖏᑦᑐᑦ ᕿᒻᒥᖏᑕ ᓂᕿᒃᓴᖏᓐᓂᒃ, ᓱᓕ 
ᐸᐸᑦᓯᒍᒪᑐᐃᓐᓇᖅᓱᑎᒃ.  ᖃᑯᑎᒃᑯᑦ ᐸᓖᓯᒃᑯᑦ ᑐᖁᕋᐃᖁᔨᓯᒪᔪᑦ ᑭᓯᐊᓂ 
ᐃᓄᐃᑦ ᐱᓯᒪᑦᑎᒍᒪᔪᑦ.  ᐃᒻᒪᖄ ᐱᐅᓱᒋᔮᕈᑎᖃᕈᒪᒧᑦ.38 

37 ᐅᖃᓕᒫᒐᖃᕐᕕᒃ ᐊᒻᒪᓗ ᐃᑦᑕᕐᓂᓴᖃᕐᕕᒃ ᑲᓇᑕᒥ, ᑎᑎᕋᖅᑕᐅᓯᒪᔪᑦ ᑲᑎᙵᔪᑦ 109 
(ᑲᓇᑕᒥ ᐆᒪᔪᓕᕆᔨᕐᔪᐊᑦ), ᑎᑎᕋᖅᑕᐅᓯᒪᔪᓂᑦ B.1, ᐅᖃᓕᒫᒐᑦ 407, ᑐᖅᑯᖅᑕᐅᓯᒪᔪᑦ 
WLU 229 ᐃᓚᖓᓂ 1, “ᕿᒻᒦᑦ – ᑕᒪᐃᓐᓅᓕᖓᔪᑦ – ᓯᓂᕐᓯᓯᒪᔪᑦ ᓂᐊᖅᑭᕆᔪᓪᓗ”, 
ᑎᑎᕋᖅᑕᐅᓯᒪᔪᓂᑦ 2ᒥ 18ᒥᓗ. ᑎᑎᕋᕐᓯᒪᓂᖓᓂ 2(e) ᓇᓗᓇᐃᖅᑕᐅᓯᒪᔪᖅ 
“ᐱᑑᔾᔮᕐᓯᒪᓪᓗᑎᒃ ᓇᒥᑐᐃᓐᓈᐸᑦᑐᑦ:” “ᑐᑭᓕᒃ ᐃᓄᖓᑕ ᓇᔪᒐᖓᑕ ᓴᓂᐊᓂ ᓅᓯᒪᔪᑦ 
ᕿᒪᔅᓯᓯᒪᓪᓗᑎᒃ ᕿᒻᒥᖅ ᑮᓯᔾᔭᐃᒃᑯᒻᒥᒃ ᐊᑐᕋᓂ ᐅᕝᕙᓘᓐᓃᑦ ᕿᒻᒥᖅ ᑲᒪᔨᖃᖅᑎᓐᓇᒍ 
ᑭᓇᑐᐃᓐᓇᕐᒥᒃ.” “ᓇᔪᒐᖓ” ᖃᓄᖅ ᑐᑭᖃᓪᓚᑦᑖᕐᒪᖔᖅ ᓇᓗᓇᐃᕐᓯᒪᙱᑦᑐᖅ. 

38 ᐱᔾᔪᑎᖃᖅᑎᓪᓗᒋᑦ ᒪᑭᑕᑦᑎᐊᕐᓂᖏᓐᓂᒃ ᐱᔾᔪᑎᖃᕐᓂᕋᐃᓪᓗᑎᒃ 
ᐊᑐᖅᑎᑦᑎᒋᐊᒃᑲᓂᖅᑐᓂ ᓇᒻᒥᓂᖃᕐᓂᕐᒥᒃ ᕿᒻᒥᓂᑦ, ᕚᓐ ᓄᐊᒪᓐ ᐃᖅᑯᓪᓕᐅᑎᖃᕐᓯᒪᙱᑦᑐᖅ 
ᐊᑑᑎᖃᕐᓯᒪᓪᓚᕆᓐᓂᖏᓐᓂᒃ ᕿᒧᔅᓰᑦ ᐃᓄᐃᑦ ᐃᓕᖅᑯᓯᖓᓐᓂ; ᑖᒃᑯᐊ ᖃᐅᔨᔭᐅᓇᓱᐊᕐᓯᒪᔪᑦ 
ᕗᕋᓐᓯᔅ ᓚᕙᒃ ᑎᑎᕋᕐᓯᒪᔭᖏᓐᓂ, “Les Inuit, Leurs Chiens Et L’administration,” 
ᒪᑉᐱᒐᖏᓐᓂ 139ᒥ–75ᒧ.



 | 49ᕿᒥᕐᕈᔭᐅᓂᖏᑦ ᐸᓖᓯᒃᑯᑦ ᐊᒻᒪᓗ ᐃᓄᐃᑦ 
ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

5. ᐱᓕᕆᐊᕆᓪᓗᒋᑦ ᐃᓅᓯᖏᓐᓄᑦ ᐊᑲᐅᓐᖏᓪᓕᐅᕈᑎᐅᔪᑦ 
ᐃᓄᓐᓄᑦ ᐊᒻᒪᓗ ᑭᓯᐊᓂ ᑖᒃᑯᐊ ᐸᓖᓰᑦ ᑐᑭᓯᐊᓕᕈᓐᓇᖅᓯᑉᐸᑕᓗ 
ᐃᓄᐃᑦ ᐱᐅᓯᕆᔭᖏᓐᓂᑦ, ᐊᒻᒪᓗ ᐱᖁᔭᖏᑦ ᖃᓄᐃᓕᐅᕈᓯᖏᓪᓗ 
ᑲᒪᒋᔭᐅᑦᓯᐊᕈᓐᓇᐃᓕᒻᒪᑕ ᐊᖏᓪᓕᓗᐊᖅᓯᒪᓂᖓᓂᒃ.  ᕿᒻᒥ 
ᖃᓄᐃᓕᐅᕈᑎᖏᓐᓂᓪᓗ, ᑲᒪᑦᓯᐊᕈᓐᓇᐃᓕᓪᓗᑎᒃ ᐱᔭᕆᑦᑐᕐᓂᖓᓄᑦ 
ᐱᓕᕆᐊᖏᓐᓂᒃ ᕿᒻᒥᑦ ᐱᓪᓗᒋᑦ. ᑕᒪᓐᓇ ᕿᒻᒥᓄᑦ 
ᐊᑲᐅᓐᖏᓪᓕᐅᕈᑎᐅᔪᖅ ᑐᕌᑦᓴᐃᓐᓇᓐᖏᑦᑐᒃᑯᑦ ᐊᑦᑐᐃᒍᑎᒋᔭᐅᔪᖅ, 
ᓱᕐᓗ ᐃᓄᐃᑦ ᐱᕙᓪᓕᐊᓂᖏᓐᓄᑦ.  ᐃᓄᐃᑦ ᕿᒻᒥᖏᑦ 
ᐱᔭᐅᓐᖏᑉᐸᑕ ᑎᒍᔭᐅᓯᒪᔪᑦ ᑕᓪᓕᒪᐃᑦ ᐅᓪᓗᐃᑦ ᖄᖏᖅᑎᓪᓗᒋᑦ 
ᓄᖅᑲᕈᑎᒋᔭᐅᑐᐃᓐᓇᕆᐊᖃᓚᐅᕐᒪᑕ ᐃᖅᑲᓇᐃᔭᕐᓂᖏᓐᓄᑦ ᐊᒥᓕᒐᓂ.  
ᑕᒪᓐᓇ ᐃᓚᖓᑐᐃᓐᓇᐅᒻᒪᑦ ᖃᓄᐃᓕᐅᕈᑎᒋᔭᐅᓯᒪᑰᔪᓂᑦ.  ᐊᓯᖏᑦ 
ᐃᓄᐃᑦ ᓇᒻᒪᒃᓴᓐᖏᓐᓂᕐᒥᓂᒃ ᓴᖅᑭᔮᖅᑎᑦᓯᓚᐅᕐᒥᔪᑦ ᖃᓄᑐᐃᓐᓇᒃᑯᑦ. 

6. ᐃᖃᓗᓐᓂ ᐃᓄᐃᑦ ᑐᑭᓯᓚᐅᓐᖏᑦᑐᑦ ᕿᒻᒥᑦ 
ᐊᑲᐅᓐᖏᓪᓕᐅᕈᑎᒋᔭᐅᓂᖏᓐᓄᑦ ᐱᕙᓪᓕᐊᓯᒪᐃᓐᓇᖅᓯᒪᓪᓗᓂ 
ᐅᓪᓗᒥᒧ ᑕᐃᒪᓐᖓᓂ ᐃᐲᓐᖔᕆᐊᖅᑎᓪᓗᒋᑦ ᐊᒻᒪ ᐊᒥᓕᒐᒃᑯᑦ 
ᒪᐅᓐᖓᖅᓯᒪᓕᖅᑎᓪᓗᒋᓪᓗ.  ᐊᒻᒪᓗ ᓈᒻᒪᒃᓴᓚᐅᓐᖏᒻᒥᔪᑦ ᐸᓖᓯᓂ 
ᑖᓐᓇ ᐱᖁᔭᖅ ᐊᑐᓕᖅᑎᑕᐅᒋᐊᖃᓚᐅᖅᓯᒪᓂᖓᓐᓄᑦ.  ᐊᒥᓱᑦ ᐃᓄᐃᑦ 
ᕿᒻᒥᖏᓐᓂᒃ ᐃᐲᓐᖔᖅᑎᑦᓯᒥᐊᓚᐅᖅᑐᑦ ᐊᑦᑕᑯᓂᑦ ᓂᕆᖁᓪᓗᒋᑦ 
ᑖᓐᓇ ᕿᒻᒥᖃᖅᑐᖅ ᐃᖅᑲᓇᐃᔭᖅᑎᓪᓗᒍ ᐊᒥᐊᓕᒐᓂ.  ᑕᒪᓐᓇ 
ᑐᑭᓯᓇᑦᓯᐊᖅᑐᒃᑯᑦ ᐅᖃᐅᓯᕆᔭᐅᒍᓐᓇᖅᑐᖅ, ᐊᒻᒪᓗ ᑖᒃᑯᐊ ᐃᓄᐃᑦ 
ᐊᑕᐅᓰᓐᓇᕐᒥᒃ ᑭᐅᔾᔪᑎᖃᖅᓱᑎᒃ ᓂᕆᕝᕕᐅᒍᓐᓇᕐᒪᑦ ᓂᕿᒃᓴᖅᓯᐅᕐᕕᐅᓗᓂ 
ᕿᒻᒥᓄᑦ.39 

ᑖᓐᓇ “ᓈᒻᒪᒋᔭᐅᓂᖓ” ᑐᑭᑖᕈᑎᒋᔭᐅᔪᖅ ᕿᒻᒥᓂᒃ ᐃᐲᓐᖔᖅᑎᑦᓯᓂᕐᒧᑦ 
ᓂᕿᒃᓴᖅᓯᐅᖁᓪᓗᒋᑦ  ᐅᖃᐅᓯᖃᑦᑕᓚᐅᕐᒥᔪᑦ ᐃᖅᑲᓇᐃᔭᖅᑐᓄᑦ ᐃᓄᓐᓄᑦ ᑖᔅᓱᒧᖓ 
ᒪᒋᐅᓪ ᓯᓚᑦᑐᖅᓴᕐᕕᖓᓐᓂᓐᖔᖅᑐᒥᑦ ᑐᓯᐅ ᔮᑦᓱᔅᕼᐃᐅᒧᑦ 1959ᒥ: 

39 ᐸᓖᓯᒃᑯᑦ ᕿᒻᒦᑦ ᒥᔅᓵᓄᑦ ᐅᓂᒃᑳᖏᑦ, ᒪᑉᐱᒐᖓᓂ 364.



50 | ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᐊᑐᖅᑕᐅᓚᐅᖅᑐᓂᒃ ᐅᓂᒃᑳᑦ

ᐃᓄᐃᑦ ᕿᒻᒥᖃᕈᒪᓲᖑᕗᑦ ᐅᑭᐅᒃᑯᑦ ᐊᖑᓇᓱᒋᐊᕈᑎᒋᓂᐊᕐᒪᒍ.  
ᓈᒻᒪᒃᓴᖃᑦᑕᓐᖏᑦᑐᑦ ᐸᓖᓯᒃᑯᑦ ᑐᖁᑦᓯᔭᕋᐃᒻᒪᑕ.  ᐃᓚᖏᑦ 
ᕿᒻᒦᑦ ᐱᓇᓱᐊᕈᓯᒐᓴᓄᑦ ᐃᐲᓐᖔᖃᑦᑕᓚᐅᖅᑐᑦ.  ᐃᓄᐃᑦ 
ᑐᑭᓯᓚᐅᖅᑐᑦ ᐃᒫᒃ ᐃᐲᓐᖔᖅᐸᑕ ᖁᑭᖅᑕᐅᓂᐊᖅᑐᑦ, ᐃᐱᖅᓯᒪᑉᐸᑕ 
ᓂᕿᒃᓴᖅᓯᐅᕈᓐᓇᕐᓂᐊᓐᖏᑦᑐᑦ, ᐱᕐᓕᑐᐃᓐᓇᕐᓗᑎᒃ.  ᐃᓄᐃᑦ 
ᓂᕿᒃᓴᖃᑐᐊᕋᒥ ᕿᒻᒥᖏᓐᓄᑦ ᕿᒥᕆᖃᑦᑕᓚᐅᖅᑐᑦ ᑭᓯᐊᓂᓕ 
ᕿᒥᖅᑯᑎᒃᓴᖃᑦᑎᐊᕈᓐᓃᖃᑦᑕᓚᐅᖅᑐᑦ.  ᕿᒻᒦᑦ ᐃᐲᓐᖔᖅᐸᑕ 
ᓂᕿᒃᓴᖅᓯᐅᕈᓐᓇᓚᐅᖅᑐᑦ ᐊᑦᑕᑯᓂ − ᑖᒃᑯᐊ ᐸᓖᓯᒃᑯᑦ ᑕᑯᑎᓪᓗᒋᑦ 
ᖁᑭᒃᓯᖃᑦᑕᓚᐅᖅᑐᑦ ᑕᒪᓐᓇ ᓈᒻᒪᓐᖏᑦᑐᖅ.40 

ᐊᓯᖓᑦᑕᐅᖅ ᐊᐱᖅᓱᖅᑕᐅᓚᐅᖅᑐᖅ ᐊᐱᕆᓚᐅᕐᒪᑦ “ᑖᒃᑯᐊ ᒐᕙᒪᒃᑯᑦ ᐃᓄᓐᓂ 
ᕿᒻᒥᖃᖁᔨᒎᓐᓃᓚᕐᒪᖔᑖᒃ.  ᐃᓚᖏᑦ ᐃᓄᐃᑦ ᐃᐲᓐᖔᖅᑎᑦᓯᖃᑦᑕᓚᐅᖅᑐᑦ 
ᓂᕿᒃᓴᖅᓯᐅᖅᐸᒃᓱᑎᒃ....ᐃᓄᐃᑦ ᕿᒥᕆᑦᓯᐊᕈᓐᓇᓐᖏᑦᑐᑦ ᕿᒻᒥᖏᓐᓂᒃ ᐱᓪᓗᒍ 
ᐆᒪᔪᖃᑦᑎᐊᕈᓐᓃᕐᓂᖓ ᐃᖃᓗᓐᓂ. ᐃᖅᑲᓇᐃᔭᖅᑐᐃᓐᓇᐅᔪᑦ ᑕᐃᒪᐃᒻᒪᑦ 
ᕿᒥᖅᑯᑎᒃᓴᖅᓯᐅᕈᓐᓇᓐᖏᑦᑐᑦ. ᑭᓯᐊᓂ ᕿᒻᒥᖃᕆᐊᖃᖅᑐᑦ ᐊᑐᕐᒪᑕ ᐅᑭᐅᒃᑯᑦ 
ᐊᖑᓇᓱᒋᐊᕈᑕᐅᓪᓗᑎᒃ.”41 

ᒐᕙᒪᓕᕆᓂᖅ

ᑕᒪᒃᑯᐊ ᐅᖃᐅᓯᐅᔪᑦ ᑎᑎᕋᖅᑕᐅᔪᑦ ᐃᒪᐃᓕᖓᒻᒪᑕ, 
ᓇᓗᓇᐃᔭᐃᑦᑎᐊᖅᓯᒪᓐᖏᑦᑐᑦ ᑕᒪᑐᒪᓂ ᐸᓖᓯᒃᑯᑦ ᐅᓂᒃᑳᓕᐊᖏᓐᓂᑦ 
ᑎᑎᕋᐅᓯᐅᓯᒪᑦᑎᐊᓐᖏᑦᑐᖅ ᐊᑐᖅᑕᐅᔪᒥᒃ ᒐᕙᒪᒃᑯᑦ ᐊᑐᐊᒐᖓᑦ ᐃᓄᐃᑦ 
ᐱᔨᑦᓯᕋᕆᐊᖃᕐᓂᖏᑦ ᑭᓱᖏᓐᓂᒃ ᐊᑐᕐᓗᑎᒃ ᐃᑲᔪᕐᓗᒋᑦ ᖃᓪᓗᓈᑦ ᑎᑭᑉᐸᓪᓕᐊᔪᑦ 

40 ᐋᑐᕆ ᓄᓇᓕᓐᓂᑦ ᑐᙵᕕᒃ, ᐱᓕᕆᕕᐅᕙᑦᑐᖅ ᖃᐅᔨᓇᓱᐊᕐᓂᕐᒧᑦ ᐊᒥᐊᓕᒐᕐᒥᐅᑦ 
ᐱᖓᓐᓇᖓᓂ, ᕗᕌᓐ ᖃᐅᔨᓇᓱᐊᕐᓂᕐᒧᑦ ᐅᖃᓕᒫᒐᖃᕐᕕᖓᓐᓂ, ᓄᐊᑕᐅᓯᒪᔪᑦ MS 
212 (ᑐᓯᐅ ᔭᑦᓱᓯᕈ), ᑎᑎᖅᑲᒃᑯᕕᖓ 2, ᑐᖅᑯᖅᑕᐅᓯᒪᔪᓂᑦ 44ᒥ, ᓇᕿᑦᑕᖅᑕᐅᓯᒪᔪᑦ 
ᐊᐱᕐᓱᖅᑕᐅᒍᑎᒥᓂᖏᑦ ᔫᒦ, E-7-444, 26 ᔪᓚᐃ 1959.

41 ᐋᑐᕆ ᓄᓇᓕᓐᓂᑦ ᑐᙵᕕᒃ, ᐱᓕᕆᕕᐅᕙᑦᑐᖅ ᖃᐅᔨᓇᓱᐊᕐᓂᕐᒧᑦ ᐊᒥᐊᓕᒐᕐᒥᐅᑦ 
ᐱᖓᓐᓇᖓᓂ, ᕗᕌᓐ ᖃᐅᔨᓇᓱᐊᕐᓂᕐᒧᑦ ᐅᖃᓕᒫᒐᖃᕐᕕᖓᓐᓂ, ᓄᐊᑕᐅᓯᒪᔪᑦ (ᑐᓯᐅ ᔭᑦᓱᓯᕈ), 
ᑎᑎᖅᑲᒃᑯᕕᖓ 2, ᑐᑯᖅᑕᐅᓯᒪᔪᓂᑦ 44, ᓇᕿᑦᑕᖅᑕᐅᓯᒪᔪᑦ ᐊᐱᕐᓱᖅᑕᐅᒍᑎᒥᓂᖏᑦ Hᐋᓕ, 
E-7-66, 29 ᐋᒡᒌᓯ 1959.

ᐱᔪᒪᔭᖏᓐᓂᒃ ᖃᓄᐃᓕᐅᖁᔭᖏᓐᓂᓪᓗ.  ᐱᖁᔭᖅ ᑐᑭᓯᔭᐅᑎᓪᓗᒍ ᑕᐃᒃᑯᓄᖓ 
ᒪᓕᒃᑎᑦᓯᒋᐊᖃᓚᐅᖅᑐᓄᑦ, ᐊᖑᓇᓱᒃᑎᓄᑦ ᑐᑭᖃᓐᖏᑦᑐᓂ, ᑕᐃᒪᒋᐊᖃᓐᖏᑦᓱᑎᒃ 
ᐊᒻᒪᓗ ᐋᓐᓂᕐᓇᖅᓱᓂ; ᓱᓕᓗ, ᑕᐃᒫᑦᑎᐊᑯᓗᓪᓗ ᐊᑐᓕᖅᑎᑕᐅᓚᐅᓐᖏᔅᓱᑎᒃ.  
ᐃᓄᐃᑦ ᕿᒻᒥᖃᐃᓐᓇᖅᑐᑦ ᖃᖓᓕᒫᖅ ᑕᐃᒫᒃ ᐃᓱᓕ ᕝᕕᖃᓐᖏᔅᓱᑎᒃ.  ᑖᒃᑯᐊ 
ᐅᓂᒃᑳᓕᐅᓚᐅᖅᑐᑦ ᐸᓖᓯᑦ ᕿᒧᒃᓯᐅᑎᑦ ᒥᒃᓵᓄᑦ ᐅᓂᒃᑳᓕᐊᖏᓐᓂᑦ,  ᑕᐃᒪᓐᓇᑐᑦ 
ᐊᓯᖏᑦᑎᑐ ᐅᓂᒃᑳᓕᐅᓚᐅᖅᐅᑐᓄᑦ, ᓱᕐᓘᔮᖅᑐᖅ ᓈᒻᒪᒋᔭᐅᑐᐃᓐᓇᓚᐅᖅᑐᑦ 
ᖁᑭᖅᓯᑎᓪᓗᒋᑦ ᕼᐊᓐᑕᖏᓐᓂᑦ ᑕᐅᓴᖏᓐᓂᓪᓘᓐᓃᑦ ᕿᒻᒥᓂᒃ ᑎᑭᓵᖑᓯᒪᔪᓄᑦ 
ᐊᕐᕌᒍᓂᖅᑲᐃ ᖁᓖᑦ ᐅᖓᑖᓂᐊᕐᔪᖓᓄᓪᓘᓐᓃᑦ ᐱᔾᔪᑎᖃᑦᓯᐊᕐᓂᕋᖅᑕᐅᓯᒪᓚᐅᖅᑐᑦ 
ᓈᒻᒪᒋᔭᐅᑐᐃᓐᓇᖅᓱᓂᓗ, ᕿᒻᒥᖃᖅᑐᑦ ᐋᓐᓂᕋᓗᐊᖅᓱᓂᒃ ᓈᒻᒪᒋᒍᓐᓃᖅᓱᒋᑦ ᑎᑭᕌᑦ 
ᐅᖃᐅᓯᐅᓂᕐᓗᒃᑕᐅᓯᒪᑎᓪᓗᒋᑦ ᖃᐅᔨᓴᖅᑕᐅᓂᒃᑯᑦ.42 

ᐊᓪᓛᓪᓘᓐᓃᑦ ᑖᒃᑯᐊ ᐃᓱᒪᒋᔭᐅᓯᒪᔪᑦ ᐱᐅᓯᕐᒨᖓᓐᖏᑦᑐᑦ  
ᓴᐃᒪᓇᖏᓐᓂᕐᒨᖓᓐᖏᑦᑐᕐᓗ ᑭᓯᐊᓂ ᒪᓕᒐᑎᒎᒋᐊᖃᕐᓂᖓ 
ᐃᓕᓴᕆᔭᐅᓯᒪᓐᖏᓗᐊᕐᒪᑦ ᐃᓚᖓᒍᑦ ᐸᓖᓯᒃᑯᑦ ᕿᒻᒦᑦ ᒥᒃᓵᓄᑦ ᐅᓂᒃᑳᖏᓐᓂ.  
ᐱᖁᔭᑎᒍᑦ ᐊᑲᐅᓐᖏᓕᐅᕈᑎᑦ ᓴᖅᑭᓯᒪᔪᑦ ᐃᓱᒪᓕᐅᕈᑕᐅᓯᒪᔪᒥᒃ ᓄᓇᖃᖅᑳᖅᓯᒪᔪᑦ 
ᐊᒻᒪᓗ ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪᓗ ᖁᔭᓈᖅᓯᒪᓂᖏᑦ ᑎᑭᑎᑦᓯᓕᖅᑎᓪᓗᒋᑦ 
ᖃᓪᓗᓈᓂ ᐃᖅᑲᓇᐃᔭᕐᓂᐊᖅᑐᓄᑦ ᐊᒻᒪᓗ ᐅᓇᓕᒃᓴᓂᒃ ᓯᕗᓕᖅᑎᒋᔭᐅᔪᓂᓪᓗ.  
ᑖᓐᓇ ᕿᒻᒥᓄᑦ ᐱᖁᔭᖅ ᐋᖅᑭᒃᑕᐅᓯᒪᓪᓗᓂ ᓴᐴᒻᒥᔭᐅᓂᐊᕐᒪᑕ ᖃᓪᓗᓈᑦ 
ᐃᓄᐃᑦ ᕿᒻᒥᖏᓐᓂᑦ. (ᑭᖑᓂᐊᒍᑦ ᓇᓗᓇᕈᓐᓃᓚᐅᖅᑐᖅ ᓱᕈᓰᑦ 
ᓴᐴᒻᒥᔭᐅᓂᖅᓴᐅᒋᐊᖃᓕᖅᓱᑎᒃ.) ᒐᕙᒪᑐᖃᒃᑯᑦ ᑲᔪᓯᑎᑦᓯᑦᑎᐊᓚᐅᓐᖏᑦᑐᑦ 
ᐱᔭᒃᓴᕆᔭᖏᓐᓄᑦ ᐃᓄᓐᓄᑦ ᓄᖅᑲᖓᑎᑦᓯᓚᐅᖅᓯᒪᑎᓪᓗᒋᑦ ᐃᓐᓄᓐᓂ ᕿᒻᒦᑦ 
ᒥᒃᓵᓄᑦ ᐊᒻᒪᓗ ᐋᖅᑮᖃᑎᖃᕋᓱᓚᐅᓐᖏᔅᓱᑎᓪᓗᒍ ᑕᒪᓐᓇ ᐱᔾᔪᑎᒋᓪᓗᒍ.  
ᑕᒪᓐᓇ ᓱᓕ ᐱᔭᕆᐊᑭᓚᐅᖅᑐᖅ: ᐃᐱᖅᓯᓂᖅ, ᕿᒻᒥᐅᓯᕝᕕᓂ ᓈᒻᒪᓚᐅᓐᖏᑦᑐᖅ 
ᕿᒻᒥᓄᑦ. ᐃᐱᖅᓯᒪᔪᑦ ᐱᓕᒻᒪᒃᓴᕈᓐᓇᓚᐅᓐᖏᑦᑐᑦ, ᖃᓄᐃᓕᐅᕈᓐᓇᓚᐅᓐᖏᑦᑐᑦ 
ᕿᑲᐃᓐᓇᖅᓱᑎᒃ ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑐᑦ ᐊᖑᓇᓱᒍᓐᓇᐃᓪᓗᑎᒃ 
ᕿᒥᖅᑯᑎᒃᓴᖅᓯᐅᕈᓐᓇᐃᓪᓕᓪᓗᑎᓪᓗ.   ᐅᖁᒪᐃᓪᓕᐅᕈᑎᐅᓕᖅᑎᓪᓗᒍ ᒪᓕᒐᓱᐊᕐᓗᒍ 
ᑖᓐᓇ  ᕿᒻᒥᓄᑦ ᐱᖁᔭᖓ ᐃᓄᐃᑦ ᒪᓕᒋᐊᖃᖅᑕᖓᓂ.  ᐃᓅᖃᑎᖃᓚᐅᖅᑐᑦ ᓱᕐᓗ 
ᐆᓇ ᐸᓖᓯ ᕚᓐ ᓄᐊᒪᓐ, ᑐᑭᓯᐊᑦᑎᐊᓚᐅᖅᑐᖅ ᑖᒃᑯᐊ ᐃᓚᒌᑦ ᐱᕙᓪᓕᐊᓂᖏᑦ 

42 ᐸᓖᓯᒃᑯᑦ ᕿᒻᒦᑦ ᒥᔅᓵᓄᑦ ᐅᓂᒃᑳᖏᓐᓂ, ᒪᑉᐱᒐᖏᓐᓂ 35ᒥ-39ᒧᑦ, ᐱᔾᔪᑎᓖᑦ ᐃᓄᐃᑦ 
ᕿᒧᔅᓯᖏᓐᓂᒃ ᐃᓄᐃᑦ ᐃᓕᖅᑯᓯᖓᓐᓂ. ᐱᔭᕆᐊᑐᔪᒥᒃ ᐊᒻᒪᓗ ᓇᓗᓇᖅᑐᒥ ᐱᐅᓯᖃᕐᓂᖏᑦ 
ᕿᒻᒦᑦ ᖃᓪᓗᓈᑦ ᐃᓕᖅᑯᓯᖏᓐᓂ ᓱᓕ ᖃᐅᔨᔭᐅᓇᓱᐊᕐᓯᒪᙱᑦᑐᖅ.

ᐊᑲᐅᓐᖏᓕᐅᒍᑎᒋᔭᐅᓕᕐᓂᐊᕐᒪᑦ ᑭᓯᐊᓂ ᒐᕙᒪᒃᑯᑦ ᕿᒥᖅᑯᑎᒃᓴᖃᖅᑎᑦᓯᓗᑎᒃ 
ᓄᖅᑲᖓᑎᓪᓗᒋᑦ ᐃᓄᖏᑦ ᐃᖅᑲᓇᐃᔭᖅᑎᓪᓗᒋᑦ.  ᑖᔅᓱᒪᐅᑉ ᔮᑦᓲᔅᕼᐃᐅ 
ᐊᐱᖅᓱᓚᐅᖅᑕᖏᑦ ᕿᓚᒥᐅᓚᐅᕐᒪᑦ ᐊᒻᒪᓗ ᖃᓄᐃᒃᓴᓗᐊᖅᑐᔭᕋᑎᒃ 
ᐅᖃᐅᓯᖃᖅᑎᓪᓗᒋᑦ ᕿᒻᒥᖃᕈᓐᓃᖅᑎᓪᓗᒋᑦ, ᐊᓯᖏᑦ ᐊᒡᒐᐅᒐᓗᐊᖅ. ᐃᓚᖓ 
ᐅᖃᓚᐅᖅᑐᖅ “ᐃᓱᒪᖅᑳᓚᐅᖅᑐᖓ ᐸᓖᓯᑦ ᐃᓄᐊᕈᒪᓪᓗᒋᑦ. ᒫᓐᓇᓕ 
ᖃᓄᐃᒃᓴᕈᓐᓃᖅᑐᖓ.  ᑭᖑᓂᐊᒍᖅᑲᐃ ᕿᒻᒥᖃᓗᐊᕈᓐᓃᕐᓂᐊᖅᑐᖅ, ᐸᓖᒃᓯᒃᑯᑦ 
ᕿᒻᒦᔭᕐᒪᑕ. ᑕᓪᓕᒪᑦ ᐊᕐᕌᒍᑦ ᑎᑭᓐᓇᓱᓐᓂᖓ, ᕿᒻᒥᖃᕈᓐᓃᕐᓂᐊᖅᑐᖃᐃ. ᐃᒻᒪᖄᓗ 
ᐸᓖᓯᒃᑯᑦ ᖁᑭᐊᔮᖔᓕᓛᖅᑐᑦ ᐃᓄᓐᓂᒃ, ᕿᒻᒦᔭᐃᓚᐅᕐᓂᖏᑦᑎᑐᑦ.”43  

ᐸᓖᒃᓯᒃᑯᑦ ᕿᒻᒦᑦ ᒥᒃᓵᓄᑦ ᐅᓂᒃᑳᓕᐊᖏᑦ, ᐱᓕᕆᐊᖑᓚᐅᕐᒥᔪᖅ 
ᑕᒪᓐᓇ ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐱᔾᔪᑎᒋᔭᐅᒐᓱᒋᔭᐅᓪᓗᓂᑦᑕᐅᖅ 
ᕿᒻᒦᔭᕈᑎᒋᔭᐅᓂᖓ ᖃᐅᔨᒪᓚᐅᕐᒪᑕ ᐃᓚᖏᑦ ᕿᒻᒦᑦ ᐋᓐᓂᐊᖃᕐᓂᖏᓐᓄᑦ 
ᑎᓂᓯᓂᐊᕋᓱᒋᔭᐅᓪᓗᑎᒃ ᐊᓯᖏᓐᓄᑦ ᐆᒪᔪᓄᑦ.  ᑕᒪᓐᓇ ᐊᑐᖅᑕᐅᒐᔪᓕᓚᐅᕐᒪᑦ 
ᐸᓖᓯᓄᑦ ᐊᓯᖏᓐᓂᓪᓗ ᕿᒻᒥᓕᕆᔪᓂᒃ ᐊᒻᒪᓗ ᑲᔪᓯᑎᑕᐅᓪᓗᓂ ᕿᒻᒥᖃᖅᑐᑦ 
ᖃᐅᔨᒪᑎᑕᐅᓗᐊᖅᐸᓐᖏᔅᓱᑎᒃ ᐊᒻᒪᓗ ᖁᔭᓈᖅᓯᓯᒪᓪᓗᑎᒃ ᐃᓄᐃᑦ ᐱᐅᓯᖏᓐᓂᒃ 
ᖃᓄᐃᓕᐅᖅᐸᓐᓂᖏᓐᓂᓪᓗ ᕿᒻᒥᑦ ᖃᓂᒪᑎᓪᓗᒋᑦ ᐃᓚᖏᑦ ᖃᓂᒪᒎᓐᓃᖃᑦᑕᖅᓱᑎᒃ 
ᐊᑯᓂᐅᓐᖏᑦᑐᒥᒃ.  ᐊᐱᖅᑯᑎᒋᔭᐅᔪᖅ ᑐᑭᓕᐅᕆᑦᓯᐊᓐᖏᓐᓂᕐᒥᒃ 
ᐊᔾᔨᒌᓐᖏᑦᑐᓂᒃ ᑎᑎᕋᐅᓯᐅᔪᓂᑦ ᐸᓖᓯᑦ ᕿᒻᒦᑦ ᒥᒃᓵᓄᑦ ᐅᓂᒃᑳᖏᓐᓂᑦ  ᐊᒻᒪᓗ 
ᐅᖃᐅᓯᖃᖅᓯᒪᓪᓗᓂ ᐅᓂᒃᑳᓂᑦ ᑖᒃᑯᐊ ᐸᓖᓯᒃᑯᑦ ᒪᓕᑦᑎᐊᓚᐅᕐᒪᑕᒪᒎᖅ 
ᐱᖁᔭᓂᒃ, ᑭᓯᐊᓂ ᑐᑭᓯᓂᕐᓗᒍᑎᒋᔭᐅᓚᐅᖅᓯᒪᖅᑰᖅᑐᑦ ᐃᓄᓐᓄᑦ ᐊᑦᑐᖅᑕᐅᓯᒪᔪᑦ 
ᖃᓄᐃᓕᐅᖅᑕᒥᓄᑦ..44

43 ᐃᖅᑯᓪᓕᐅᑕᐅᓯᒪᔪᑦ ᑐᓯᐅ ᔭᑦᓱᓯᕈᒥ, “ᐊᓯᔾᔨᐸᓪᓕᐊᔪᑦ ᐃᓄᐃᑦ; ᖃᐅᔨᓇᓱᐊᕐᓂᖅ 
ᑮᓇᐅᔾᔭᓴᓪᓗᑎᒃ ᐃᖅᑲᓇᐃᔭᕐᓂᖏᓐᓂᒃ ᐊᒻᒪᓗ ᖃᓄᖅ ᐊᑑᑎᓂᖃᕐᐸᓪᓕᐊᒻᒪᖔᖅ ᐃᓄᓐᓂᑦ 
ᐃᖃᓗᓐᓂ, ᕿᑭᖅᑖᓗᒻᒥ,” The Beaver (ᐊᐅᔭᖅ 1962), ᒪᑉᐱᒐᖏᓐᓂ 20-21. ᔭᓱᓯᕈᑉ 
ᓇᒻᒥᓂᖅ ᐱᔾᔪᑎᖏᑦ ᐊᑐᐊᒐᐃᑦ ᒥᔅᓵᓄᑦ ᐃᒫᒃ ᑐᑭᓯᓯᒪᔭᖏᑦ “ᐸᓖᓯᒃᑯᑦ ᐃᓂᖃᕐᓂᕐᖓᑕ 
ᐃᖃᓗᓐᓂ ᑖᒃᑯᐊᓗ ᕿᒻᒥᓂᑦ ᑐᖁᕋᐃᕙᑦᑐᑎᒥᓂᐅᓪᓗᑎᒃ ᕿᒻᒥᓂᑦ ᐱᑑᔾᔮᕐᓯᒪᔪᓂᑦ 
ᕿᒻᒥᕆᔭᐅᔪᓂᑦ ᐃᓄᓐᓄᑦ, ᐱᔾᔪᑎᖃᕐᓂᕋᖅᑐᑎᒃ ᐆᒪᔪᐃᑦ ᐃᕐᓯᓇᖅᑐᑦ ᓄᓇᓕᓐᓄᑦ, ᐱᓗᐊᖅᑐᒥ 
ᖃᓪᓗᓈᕐᓄᑦ ᑕᒫᓂᒥᐅᓄᑦ.” 

44 ᐸᓖᓯᒃᑯᑦ ᕿᒻᒦᑦ ᒥᔅᓵᓄᑦ ᐅᓂᒃᑳᑦᖏᑦ, ᒪᑉᐱᒐᖓᓂ 686, 46: “ᐊᒥᓱᑦ ᐸᓖᓯᒥᐅᒥᓃᑦ 
ᑐᓴᖅᑎᑦᑎᓯᒪᔪᑦ ᐊᑯᓂᐊᓗᒃ ᐅᓂᒃᑳᕐᓯᒪᓂᕋᖅᑐᑎᒃ ᐃᓄᓐᓄᑦ ᑐᑭᑖᕈᑎᖃᕐᓂᐊᑎᓪᓗᒋᑦ, 
ᑭᓯᐊᓂᓕ ᖃᐅᔨᕙᑦᑐᒥᓃᑦ ᑐᓵᔨᖓᑦ ᓇᐃᓈᖅᑐᒍ ᐅᖃᐅᓯᖃᖃᑦᑕᖅᑐᒥᓂᐅᓪᓗᓂ. 
ᐃᓱᒪᓇᖅᑐᓂ ᐸᓖᓯᒥᐅᓄᑦ ᑐᓵᔨ ᐅᖃᐅᓯᖃᖃᑦᑕᕐᓂᕆᐊᔅᓴᖓᓂᒃ ᑐᑭᑖᕈᑎᑐᐊᖓᑕ ᒥᔅᓵᓄᑦ, 
ᓇᓗᓇᐃᕐᓯᔾᔪᑎᖓᑕ ᒥᔅᓵᓅᙱᑦᑐᖅ.”

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᐱᑕᖃᓐᖏᓐᓈᕐᓂᐅᔪᑦ ᖃᐅᔨᓴᖅᑕᐅᔪᓂᑦ  

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ ᖃᐅᔨᓴᖅᑎᖏᑦ ᖃᐅᔨᓚᐅᕐᒪᑕ 
ᐊᔾᔨᒌᓐᖏᑦᑐᓂᒃ ᐊᑲᐅᓐᖏᓕᐅᕈᑎᓂ ᑐᓴᖅᑕᒥᓂᒃ ᐱᓪᒋᑦ ᕿᒻᒦᑦ 
ᐅᒋᐊᖃᑦᑕᕐᓂᖏᑦ ᐊᒻᒪᓗ ᕿᒻᒦᔭᕐᓂᐅᓚᐅᖅᑐᑦ ᐅᓂᒃᑳᕆᔭᐅᓪᓗᑎᒃ 
ᑐᑭᓇᓯᑎᑕᐅᓪᓗᑎᒃ ᑕᒪᑐᒪᐅᑉ ᐃᓗᓕᖓ  ᐸᓖᓯᒃᑯᑦ ᐅᓂᒃᑳᓕᐊᖏᓐᓂ.  
ᑐᑭᓯᓇᕆᐊᖅᓯᒪᔪᖅᑕᖃᓚᐅᓐᖏᒻᒪᑦ ᓱᒻᒪ ᕿᒻᒦᑦ ᐃᓱᒪᒋᔭᐅᓕᓚᐅᕐᒪᖔᑖᒃ 
ᓱᕐᓗ ᐊᐅᓚᑕᐅᒍᓐᓇᐃᓕᓪᓗᑎᒃ ᐊᑦᑕᕆᔭᐅᓯᒪᓕᕐᓂᖏᑦ ᓄᓇᓂᒃ ᓄᓇᕗᒥ 
ᐊᑲᐅᓐᖏᓕᐅᕈᑎᒋᔭᐅᓚᐅᓐᖏᒃᑲᓗᐊᖅᑎᓪᓗᒍ. ᐃᓚᖏᑦ ᐅᖃᐅᓯᐅᔪᕕᓃᑦ 
ᐊᑕᐅᓯᕐᐊᓇᑎᒃ ᐅᖃᐅᓯᐅᖃᑦᑕᓚᐅᖅᑐᑦ, ᐃᓚᒋᓪᓗᒋᑦ ᐊᒥᓱᐃᑦ ᐅᖃᐅᓯᖃᖅᓱᑎᒃ 
ᐊᑕᐅᓯᕐᒥᒃ ᕿᒻᒥᓄᑦ ᐅᒋᐊᖅᑕᐅᓂᑰᓯᒪᔪᒥᒃ ᑖᓐᓇ ᒪᐃᒋ ᒃᓚᐃ 1924ᒥ.  ᑐᓯᐅ 
ᔮᑦᓲᔅᕼᐃᐆᑉ ᑎᑎᕋᓚᐅᖅᑕᖏᑦ, ᑭᓯᐊᓂ ᐅᖃᐅᓯᕆᓪᓚᕆᓚᐅᓐᖏᑦᑕᖓ − ᓱᕐᓗ 
ᖁᔭᓈᖅᓯᖔᖅᓱᑎᒃ ᑕᒪᑐᒥᖓ.  

ᐊᕐᓇᐃᑦ ᐊᖑᑏᓪᓗ ᖃᓄᖅ ᐃᓱᒪᒋᔭᖃᕐᒪᖔᑖᒃ ᐱᓇᓱᒃᑐᖃᓚᐅᓐᖏᑦᑐᖅ: 
ᑕᒪᒃᑯᐊ ᓅᖃᑕᐅᑎᓪᓗᒋᑦ ᖃᓪᓗᓈᑦ ᐊᕐᓇᖏᑦ ᕿᑐᕐᖓᖏᓪᓗ ᐅᑭᐅᖅᑕᖅᑐᒧᑦ 
ᐃᒻᒪᖄᖅ ᓴᖅᑭᒍᑕᐅᑐᐃᓐᓇᕆᐊᖃᓚᐅᕐᒪᑦ ᐅᔾᔨᖅᓱᕆᐊᕐᓂᖏᓐᓄᑦ ᑲᑉᐱᐊᓇᖅᑐᓂᒃ 
ᕿᒻᒥᓂᒃ, ᐱᓗᐊᖅᑐᒥᒃ ᑖᒃᑯᐊ ᑎᑭᕌᑦ ᖃᐅᔨᒪᓐᖏᒃᑯᑎᒃ ᐅᔾᔨᕈᓱᓐᖏᒃᑯᑎᒃ.   
ᐊᓪᓛᓪᓘᓐᓃᑦ ᐃᖅᑲᓇᐃᔭᖅᑎᒋᔭᐅᔪᑦ ᑐᑭᓯᑎᑕᐅᖃᑦᑕᓚᐅᓐᖏᑦᑐᑦ ᐃᓄᐃᑦ 
ᐃᓕᖅᑯᓯᐊᓂ ᐱᐅᓯᐊᓂᓪᓗ ᐅᕝᕙᓘᓐᓃᑦ ᐅᑭᐅᖅᑕᖅᑐᒦᒋᐊᒃᓴᖏᑦ ᖃᓄᖅ 
ᐃᓅᓯᖃᕆᐊᖃᕋᔭᕐᓂᖏᑦ. ᑕᒪᑐᒪᓂᑦ ᐸᓖᓯᒃᑯᑦ ᐅᓂᒃᑳᖏᓐᓂᑦ ᑎᑎᕋᖅᓯᒪᔪᖃᓚᐅᕐᒪᑦ 
ᐃᓚᖏᑦ ᖃᓪᓗᓈᑦ ᐃᓄᐃᑦ ᕿᒻᒥᖏᓐᓂᑦ ᑎᒍᐊᕋᓱᖃᑦᑕᓚᐅᖅᑐᑦ. ᐃᓚᖓᒍᑦ 
ᐃᓚᒋᔭᖅ ᕿᑐᕐᖓᖓ ᐹᔭᐅᓪᓗᓂ ᑐᖁᑕᐅᓚᐅᖅᓯᒪᔪᑦ ᓄᑲᑉᐱᐊᕐᒥ ᑐᐊᕕᓐᓇᖅᑐᒃᑯᑦ 
ᐊᐅᓪᓚᖅᑎᑕᐅᒋᐊᖃᓚᐅᖅᓯᒪᔪᖅ ᐊᕐᕕᐊᓂᑦ ᑯᒡᔪᐊᕌᓗᒻᒧᑦ 1960ᓂ.  
ᓯᓂᓚᐅᖅᓯᒪᔪᖅ ᓯᓚᒥ ᐱᐊᕋᐃᑦ ᐃᓪᓕᖓᓂᒃ ᑖᓐᓇᐊᓈᓇᒋᔭᐅᔪᖅ, ᑐᒃᓯᐊᖅᑎᐅᑉ 
ᐊᐃᑉᐸᖓ, ᐳᓛᖃᑎᖃᕋᒥ ᐸᓖᓯᒃᑯᑦ ᐊᐃᑉᐸᖓᓂ ᐃᓚᖓᓂᑦ ᐃᒡᓘᑉ ᐃᓗᐊᓃᑦᑐᑎᒃ.  
ᑖᒃᑯᐊ ᑐᒃᓯᐊᖅᑎᒃᑯᑦ ᕿᒻᒥᖃᓚᐅᕐᒪᑕ ᐃᐲᖅᑐᕕᓂᐅᒐᒥᒃ ᐹᓯᓚᐅᖅᓯᒪᔪᖅ 
ᓄᑲᑉᐱᐊᕐᒥ.  ᑕᒪᓐᓇ ᓈᒻᒪᒋᔭᐅᓐᖏᒃᑲᓗᐊᖅᓱᓂ ᐊᒥᓱᓄᑦ ᖃᐅᔨᒪᔭᐅᓕᖅᓱᓂᒃ, 
ᐃᓄᐃᓪᓗ ᕿᒻᒥᖏᑦ ᓇᒻᒥᓂᖏᑦ ᐃᓚᒋᔭᐅᓚᐅᓐᖏᑦᑐᑦ, ᑖᓐᓇ ᐸᓖᓯᓂᒃ ᐊᖏᔪᖅᑳᖅ 
“ᔩ”ᐱᓕᕆᕝᕕᖓᓂ ᐅᖃᐅᔾᔪᐃᓚᐅᖅᓯᒪᔪᑦ ᑕᒪᐃᓐᓄᑦ ᐸᓖᓯᖃᕐᕕᐅᔪᓂᑦ 

ᐅᔾᔨᖅᓱᖁᔭᐅᓪᓗᑎᒃ ᐱᒋᐊᑲᐅᑎᒋᔭᐅᖁᔭᐅᓪᓗᑎᒃ “ᕿᒻᒥᓂᒃ ᐃᐲᓐᖔᖅᑐᓂᒃ 
ᑕᑯᒍᑎᒃ....ᖃᓄᐃᓕᐅᕆᐊᖃᑲᐅᑎᒋᓪᓗᑎᒃ.” ᐅᖃᐅᔾᔪᒋᐊᒃᑲᓐᓂᖅᓱᓂ ᖃᓪᓗᓈᓂ 
ᐃᓄᐃᑦ ᕿᒻᒥᖏᓐᓂᒃ ᑎᒍᐊᖅᓯᖃᑦᑕᖁᔨᓐᖏᓱᑎᒃ..46 

ᐱᑕᖃᓐᖏᓈᕐᓂᖃᓚᐅᕐᒥᔪᖅ ᓱᕐᓗ ᐋᖅᑭᐅᒪᔪᒃᑯᑦ ᖃᓄᐃᓕᐅᕈᑕᐅᓚᐅᖅᑐᓂᒃ 
ᕿᒻᒦᔭᖅᑎᓪᓗᒋᑦ.  ᐃᓗᓕᖏᑦ ᑖᔅᓱᒪᐅᑉ  ᕿᒻᒥᓕᕆᓂᕐᒧᑦ ᐱᖁᔭᖓᑦ ᑕᐃᑯᖓᓘᒃᑖᒧᑦ 
ᐊᑐᖅᑕᐅᒋᐊᖃᓚᐅᕐᒪᑕ ᓈᓚᕝᕕᕕᓂᕐᓄᑦ ᑑᓚᐃᓄᑦ ᐊᒻᒪᓗ ᓄᓇᓕᓕᒫᓄᑦ ᐋᒐᓯ 
1955ᒥ47 ᑭᖑᓂᑦᓯᐊᖓᒍᓪᓗ ᐃᐲᓐᖔᖅᑐᑦ ᕿᒻᒥ ᑲᒪᒋᔭᐅᕙᓪᓕᐊᓕᓚᐅᖅᑐᑦ 
ᐃᖃᓗᓐᓂ.  ᕿᒻᒦᔭᕐᓃᑦ ᖃᑯᑎᒃᑰᖃᑦᑕᓚᐅᖅᑐᑦ ᐊᒻᒪᓗ ᐊᒥᓲᓪᓗᑎᒃ ᑕᒪᓐᓇ ᐊᒥᓱᓄᑦ 
ᐅᖃᐅᓯᐅᓯᒪᔪᖅ.  ᐊᕐᕌᒍᒐᓴᐃᑦ ᖄᖏᖅᑎᓪᓗᒋᑦ ᐸᓐᓂᖅᑑᒥ, ᒪᓕᒃᑐᒋᑦ ᐸᓖᓯᒃᑯᑦ 
ᐅᖃᐅᓯᕆᓚᐅᖅᑕᖏᑦ, ᓱᓕᑦᑕᐅᖅ ᐊᑦᑐᖅᑕᐅᖃᓯᐅᑎᔭᐅᓚᐅᖅᑐᑦ ᕿᒻᒦᔭᖅᑕᐅᓪᓗᑎᒃ. 
ᐊᒥᓲᓐᖏᓐᓂᖅᓴᐅᓪᓗᑎᒃ ᐃᒡᓗᓕᒻᒥ, ᑕᒫᓂᖃᐃ 1960ᓂ ᑖᒃᑯᐊ ᐃᓄᓕᕆᔨᑐᖃᒃᑯ 
ᐱᒋᐊᓚᐅᕐᒪᑕ ᐸᓖᓯᖃᕐᕕᖃᓐᖏᓐᓂᖓᓄᑦ.  ᖃᓄᖅ ᑕᒪᒃᑯᐊ ᖃᓄᐃᓕᐅᕈᑕᐅᓯᒪᔪᑦ 
ᐊᑐᖅᑕᐅᓚᐅᕐᒪᖔᑖᒃ ᐊᒻᒪᓗ ᖃᓄᖅ ᑐᑭᓕᑕᐅᓯᒪᓚᐅᕐᒪᖔᑖᒃ ᐃᓱᒪᓇᕐᒥᔪᑦ. 

ᑖᓐᓇ ᕿᒻᒥᓄᑦ ᐱᖁᔭᖅ ᓴᖅᑭᕝᕕᐅᒍᑕᐅᒍᓐᓇᓚᐅᓐᖏᒻᒪᑦ ᒐᕙᒪᒃᑯᑦ 
ᓱᕐᓗ ᐱᕋᔭᒍᒪᓗᑎᒃ ᐋᖅᑭᒃᓱᐃᕐᓗᓐᓂᕐᒥᒃ ᐊᒻᒪᓗ ᑕᒪᒃᑯᐊ ᕿᒻᒦᔭᖅᑕᐅᓂᑯᐃᑦ 
ᑐᑭᓯᑎᑕᐅᒍᓐᓇᖅᑐᑦ ᐊᑐᕐᓗᒍ ᑖᓐᓇ ᐱᖁᔭᖅ ᐱᓐᖑᖅᑎᑕᐅᓯᒪᔪᒧᑦ 
ᓯᓚᑖᓂᓐᖔᖅᑐᓂᒃ ᓂᕈᐊᖅᑕᐅᓯᒪᓐᖏᑦᑐᓄᑦ ᒪᓕᒐᓕᐅᖅᑎᓄᑦ ᐃᓱᒪᒋᓪᓗᒋᑦ 
ᖃᓄᖅ ᐃᓅᓯᕐᒧᑦ ᐊᑦᑐᐊᖓᒋᐊᒃᓴᖏᓐᓄᑦ ᕿᒻᒥᔭᐃᑎᓪᓗᒋᑦ ᐊᒻᒪᓗ 
ᖃᓄᖅ ᑕᒪᓐᓇ ᓱᕋᕈᑕᐅᓚᐅᕐᒪᖔᑦ ᐸᓖᓯᒃᑯᑦ ᐅᐱᒋᔭᐅᓂᕆᓚᐅᖅᑕᖓᓂᒃ, 
ᑕᒪᒃᑯᐊ ᖃᐅᔨᓴᖅᑕᐅᓐᖏᒃᑲᓗᐊᖅᑎᓪᓗᒋᑦ ᐸᓖᒃᓯᒃᑯᑦ ᐅᓂᒃᑳᓕᐊᖏᓐᓂᒃ.  
ᑎᑎᕋᓚᐅᖅᑐᑦ ᑖᒃᑯᓂᖓ ᐅᓂᒃᑳᓕᐊᓂᑦ ᓱᕐᓘᔮᖅᑐᖅ ᐱᕕᒃᓴᖃᓕᑐᐊᕐᒪᑕ 
ᓈᓴᐅᑎᓂᒃ ᐅᖃᐅᓯᖃᕈᓐᓇᕐᓂᖏᓐᓄᑦ ᕿᒻᒦᔭᖅᑕᐅᓃᑦ ᐱᓪᓗᖏᑦ ᑕᒪᓐᓇᒎᖅ 
ᑲᔪᓯᖃᑦᑕᓚᐅᕐᒪᑦ ᒪᓕᒃᑐᑎᒃ ᐱᖁᔭᕐᒥᒃ ᐊᒻᒪᓗ ᑕᐃᒪᐃᒻᒪᑦ, ᓯᕕᑐᓂᖅᓴᒃᑯᑦ 
ᖃᐅᔨᓴᖅᑕᐅᒍᓐᓇᓚᐅᓐᖏᑦᑐᖅ ᐅᕝᕙᓘᓐᓃᑦ ᕿᒻᒥᕈᔭᐅᒍᓐᓇᕐᓇᓂ. ᑕᒪᒃᑯᐊ ᑕᒡᒐ 
ᐱᔾᔪᑎᒋᓪᓗᒍ, ᑖᓐᓇ ᐅᖃᓕᒫᕐᓂᐊᖅᑐᖅ − ᑕᐃᒃᑯᐊ ᐃᓄᐃᑦ ᕿᒻᒦᔭᖅᑕᐅᓚᐅᖅᑐᑦ 

46 ᐸᓖᓯᒃᑯᑦ ᕿᒻᒦᑦ ᒥᔅᓵᓄᑦ ᐅᓂᒃᑳᖏᑦ, ᒪᑉᐱᒐᖏᓐᓂ 327ᒥ–28ᒧᑦ.

47 ᐸᓖᓯᒃᑯᑦ ᕿᒻᒦᑦ ᒥᔅᓵᓄᑦ ᐅᓂᒃᑳᖏᑦ, ᒪᑉᐱᒐᖏᓐᓂ 58ᒥᑦ–59ᒧᑦ.

- ᑐᑭᓯᑎᑕᐅᓐᖏᑦᑎᐊᓚᐅᕐᒪᑎᒃ ᓱᒻᒪᐅᒻᒪᖔᑦ ᑖᒃᑯᓇᓂ ᕿᒻᒥᖃᖅᑎᐅᔪᓄᑦ.48 
ᓱᓕᑦᑕᐅᖅ ᕿᒥᕐᕈᔭᐅᓚᐅᓐᖏᒻᒥᔪᖅ ᐱᑕᖃᓚᐅᒻᒪᖔᑦ ᓱᕐᓗ ᑕᒪᓐᓇ 
ᑲᔪᓯᑎᑕᐅᓚᐅᕐᓂᖓᓄᑦ: ᓱᕐᓗ ᐆᑦᑑᑎᒋᓗᒍ, ᐃᖃᓗᓐᓂ 1950ᓂ ᐃᓄᒃᑕᖃᓚᐅᕐᒪᑦ 
ᐃᖅᑲᓇᐃᔭᖅᑐᓂᒃ ᕿᒻᒦᔭᖅᑕᐅᓯᒪᔪᓄᑦ, ᑭᓯᐊᓂ ᐊᓯᖏᓐᓂᑦ 1960ᓂ ᑕᒪᒃᑯᐊ 
ᐃᓚᖏᑦ ᓅᕋᑖᕐᓂᑰᓯᒪᓚᐅᖅᓱᑎᒃ ᓱᖃᐃᒻᒪᓗ ᐃᖅᑲᓇᐃᔮᖃᓐᖏᓐᓇᒥᒃ 
ᑎᑭᓵᕐᓂᑰᓗᐊᒧᑦ. 

ᐸᓖᓯᒃᑯᓐᓂᑦ ᕿᒥᕐᕈᔩᑦ ᐊᒻᒪ ᐃᓄᐃᑦ 
ᕿᐱᓗᖕᓂᖏᑦ  

ᓈᓚᖕᓂᖅᑕᖃᕈᓐᓇᓐᖏᓐᓂᖏᓐᓄᑦ, ᑖᒃᑯᐊ ᐸᓖᓯᒃᑯᑦ ᕿᒥᕐᕈᔨᖏᑦ 
ᐅᒃᐱᕆᔭᐅᑦᑎᐊᓚᐅᓐᖏᑦᑐᑦ ᐊᒻᒪᓗ ᐱᓕᕆᖃᑎᒋᔭᐅᒍᒪᓐᖏᑦᑐᓪᓗ 
ᐃᓄᓐᓄᑦ ᐃᓅᓯᖃᓚᐅᖅᑐᓂᑦ 1950ᓂᑦ ᐊᒻᒪ 1960ᓂ.  ᑖᓐᓇ ᐸᓖᓯᒃᑯᑦ 
ᕿᒥᕐᕈᔨᖏᑦ ᑐᑭᓯᓇᓱᓚᐅᖅᑑᒐᓗᐊᑦ ᐃᓄᓐᓂᑦ ᐱᓗᐊᖅᑐᐃᖅᑲᐃ ᑖᒃᑯᐊ 
ᐃᓄᐃᑦ ᐸᓖᓯᐅᔪᑦ ᐃᓚᖏᓪᓗ.  ᑖᓐᓇ ᐅᓂᒃᑳᓕᐊᖅ ᐅᖃᐅᓯᖃᐃᓐᓇᖅᓯᒪᒻᒪᑦ 
ᐃᓄᒃᑕᖃᑦᑎᐊᓚᐅᓐᖏᒻᒪᒡᒎᖅ ᐅᖃᐅᓯᖃᕈᓐᓇᖅᑐᓂᒃ ᐃᓄᓐᓂᑦ.  ᑕᒪᒃᑯᐊ 
ᑕᒡᒐ ᖃᐅᔨᒋᐊᖅᑕᐅᓇᓱᓐᖏᓗᐊᓚᐅᕐᒪᑕ ᐃᓄᒃᑕᖃᓚᐅᕐᒪᑦ ᐅᓂᕐᓗᒃᓴᕈᒪᔪᓂᑦ 
ᐸᓖᓰᑦ ᒥᒃᓵᓄᑦ ᐃᓄᓐᓄᑦ ᑎᒥᖁᑎᒋᔭᐅᔪᒧᑦ ᓈᓚᓐᓂᖅᑎᖃᖅᑎᓪᓗᒋᑦ.49 

48 ᑕᑯᓗᒍ ᐱᓗᐊᖅᑐᒥ ᐸᓖᓯᒃᑯᑦ ᕿᒻᒦᑦ ᒥᔅᓵᓄᑦ ᐅᓂᒃᑳᖏᓐᓂ, ᒪᑉᐱᒐᖏᓐᓂ 226-
27, ᐊᐅᓚᑦᑎᔨ ᐅᑭᐅᖅᑕᖅᑐᒥ ᐱᔾᔪᑎᓕᒥᓂᖅ ᐸᓖᓯᒃᑯᑦ ᑲᒪᒍᒪᓗᐊᙱᓐᓂᒥᓂᖏᓐᓂᒃ 
ᐊᐅᓚᑦᑎᒍᑎᖃᕐᓂᕐᒥᒃ ᕿᒻᒦᑦ ᒥᔅᓵᓄᑦ ᒪᓕᒐᓕᐊᒥᓂᕐᒥᒃ, “ᓇᒻᒥᓂᕐᓕ ᐃᑉᐱᒋᔭᕋ ᐸᓖᓯᒃᑯᑦ 
ᐊᐅᓚᑦᑎᔾᔪᑎᖃᖁᔭᐅᑉᐸᑕ ᒪᓕᒐᕐᒥᒃ, ᐊᒻᒪᓗ ᐊᖏᕐᓗᑎᒃ ᐱᓂᐊᕐᓂᖃᕈᑎᖃᕐᓂᐊᕐᓂᖏᓐᓂᒃ, 
ᖁᑭᕐᓯᖃᑦᑕᖃᔭᕐᖓᑕ ᐱᑑᔾᔮᕐᓯᒪᔪᓂᑦ ᕿᒻᒥᓂᑦ ᑭᓯᐊᓂ ᐱᓇᓱᐊᕈᑎᖃᓗᐊᖅᑐᒥᓂᐅᒐᑎᒃ 
ᓄᐊᑦᑎᓂᕐᒧᑦ ᐊᒻᒪᓗ ᕿᒻᒥᒃᑯᕕᒻᒨᕐᓯᖃᑦᑕᕐᓗᑎᒃ. ᑕᑯᔪᒪᒐᔭᖅᑐᖓ 
ᐱᓇᓱᐊᕈᑎᖃᓪᓚᕆᑦᑎᓪᓗᒋᑦ ᕿᒻᒥᓂᑦ ᕿᒻᒥᒃᑯᕕᒻᒨᑎᑦᑎᖃᑦᑕᓂᕐᒧᑦ, ᐊᒻᒪᓗ ᕿᒻᒥᓖᑦ 
ᐊᑭᓖᑎᑕᐅᖃᑦᑕᕐᓗᑎᒃ ᐊᓂᑎᑕᐅᒍᑎᖏᓐᓂᒃ.” [ᓇᓗᓇᐃᕐᓯᒋᐊᒃᑲᓂᕐᓯᒪᔪᑦ.]

49 ᐸᓖᓯᒃᑯᑦ ᕿᒻᒦᑦ ᒥᔅᓵᑦᓄ ᐅᓂᒃᑳᖏᑦ, ᒪᑉᐱᒐᖏᓐᓂ 148ᒥ-49ᒧᑦ.

ᐊᒥᓲᓕᕆᓚᐅᖅᑐᑦ ᐅᓐᓂᕐᓗᒃᓴᐅᑎᒋᔭᐅᔪᑦ ᓴᖅᑭᑎᑕᐅᓯᒪᓕᖅᑐᓂᑦ,50 
ᓱᓕ ᑕᒪᒃᑯᐊ ᖁᔭᓈᖅᑕᐅᓯᒪᓚᐅᖅᑐᑦ ᐸᓖᓯᒃᑯᑦ ᕿᒥᕐᕈᔨᖏᓐᓄᑦ 
ᐱᔾᔪᑎᖃᖅᓱᑎᒃ ᐊᔾᔨᒌᓐᖏᓗᐊᖃᑦᑕᕐᓂᖏᑦ ᐅᖃᐅᓯᐅᔪᑦ ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᒪᓐᖏᓗᐊᓚᐅᕐᓂᖏᑦ ᐊᑎᕆᔭᐅᔪᑦ ᐊᑦᑐᖅᑕᐅᓯᒪᔪᓄᑦ 
ᐊᒻᒪᓗ ᐅᓪᓗᖅᑕᖃᓐᖏᓗᐊᕐᓂᖏᑦ ᐅᓂᒃᑳᖅᓯᒪᓐᖏᓗᐊᕋᓱᒋᔭᐅᓪᓗᑎᒃ 
ᐊᑐᖅᑕᐅᒍᓐᓇᕐᓂᐊᓚᐅᖅᑐᑦ ᐸᓯᔭᒃᓴᓕᐊᖑᖅᑎᑦᓯᓗᑎᒃ ᐱᕋᔭᓚᐅᖅᑐᓄᑦ.  ᑖᒃᑯᐊ 
ᐅᓂᒃᑳᓕᐊᑦ ᖃᐅᔨᒪᔭᐅᓚᐅᓐᖏᒻᒪᑦ ᓇᓗᓇᐃᔭᐅᑎᓂᒃ ᑕᒪᒃᑯᐊ ᐊᑐᐊᒐᕐᒧᑦ 
ᐊᑦᑐᐊᖓᓚᐅᕐᒪᖔᑖᒃ ᐊᑐᐊᒐᖃᖅᑎᓪᓗᒋᑦ ᕿᒻᒦᑦ ᒥᒃᓵᓄᑦ.  

ᑎᒍᓐᖏᖔᖅᓱᒍ ᓱᓕᔪᑦ ᐅᖃᐅᓯᐅᔪᑦ ᐃᓄᐃᑦ ᐅᓂᒃᑳᓕᐊᕆᔭᖏᓐᓃᑦᑐᓂᒃ 
ᕿᒻᒦᔭᕐᓂᐅᑉ ᒥᒃᓵᓄᑦ ᐊᒻᒪᓗ ᕿᓂᕋᑎᒃ ᖃᓄᖅᑑᕈᑎᐅᒍᓐᓇᖅᑐᒥᒃ 
ᑐᑭᓯᓇᓱᒃᑕᐅᓗᑎᒃ ᐃᓄᐃᑦ ᐃᓱᒪᒋᔭᖏᑦ ᐊᒻᒪᓗ ᐃᓕᖅᑯᓯᖓᓂᓪᓗ ᐊᒻᒪᓗ 
ᖃᓄᖅ ᐃᓅᓯᐅᔪᑦ ᐊᔾᔨᒌᓐᖏᓐᓂᕆᔭᖏᓐᓂᑦ, ᑖᒃᑯᐊ ᐸᓖᓯᒃᑯᑦ ᕿᒥᕐᕈᔨᖏᑦ 
ᓱᕐᓘᔮᕐᒪᑦ ᓱᓕᓐᖏᓐᓂᕋᐃᒍᒪᑐᐃᓐᓇᓚᐅᕐᒪᑦ ᖃᐅᔨᓚᐅᖅᑐᓂᒃ ᐊᒻᒪᓗ ᑎᒥᐅᔪᑦ,  
ᑐᕌᑦᓴᐃᓐᓇᖅᑐᒃᑯᑦ ᐸᓯᒃᓯᓐᖏᒃᑲᓗᐊᖅᑎᓪᓗᒋᑦ.  ᐊᒃᓱᕈᓐᓇᑲᐃᓐᓇᖅᑐᒥᒃ 
ᓴᖅᑭᑦᑐᖃᓚᐅᕐᒪᑦ ᐃᓄᐃᑦ ᓂᕆᐅᒋᓚᐅᖅᑕᖓᓂᒃ ᑐᒃᓯᕋᓚᐅᖅᑎᓪᓗᒋᑦ 
ᐃᓛᒃᑰᖓᔪᒥᒃ ᓈᓚᓐᓂᖅᑕᖃᖁᔨᓪᓗᑎ; ᑕᐃᒃᑯᐊᓪᓗ ᐅᓐᓂᕐᓗᓚᐅᖅᑐᑦ 
ᓈᒻᒪᒋᔭᐅᓐᖏᑦᑎᐊᓕᖅᓱᑎᒃ. ᐱᓗᐊᖅᑐᒥᒃ ᐱᐅᓐᖏᑦᑐᓂᒃ ᐅᖃᐅᓯᐅᓕᖅᓱᑎᒃ 
ᑕᒪᑐᒪᐅᑉ ᐃᓗᓕᖏᓐᓂᑦ ᐸᓖᓯᒃᑯᑦ ᐅᓂᒃᑳᖏᓐᓂᑦ ᐱᓪᓗᒍ ᑖᒃᑯᐊᒎᖅ 
ᐊᒥᓱᓂᖅᓴᐅᔪᑦ ᐃᓄᐃᑦ ᓴᖅᑭᑎᑦᓯᒍᓐᓇᓚᐅᓐᖏᑦᑐᑦ ᓱᓕᔪᓂᒃ ᐸᓖᓯᒃᑯᓐᓄᑦ 
ᖃᓄᐃᓕᐅᕈᑕᐅᓯᒪᔪᓂᑦ ᐊᑦᑐᐃᒍᑕᐅᓚᐅᖅᑐᓄᑦ.  ᑕᒪᑐᒪᓂᑦ “ᕿᒥᕐᕈᓂᖃᖅᑎᓪᓗᒋᑦ 
ᖃᐅᔨᔭᐅᔪᓂᑦ” ᑖᒃᑯᐊ ᐸᓖᓯᒃᑯᑦ ᐅᓂᒃᑳᓕᐊᖏᑦ ᐃᒫᖔᖅ ᐃᑉᐱᒍᓱᒃᑎᑕᐅᓚᐅᕐᒪᑦ 
ᓱᕐᓗ ᑕᑯᒃᓴᐅᔪᒃᑯᑦ ᓇᓗᓇᐃᒃᑯᑕᖃᖅᑎᑦᓯᓂᕐᒥᒃ ᓯᕗᕋᓵᖅᑕᐅᓂᒃᑯᑦ, ᐱᒋᐊᖅᓱᑎᒃ 
ᑮᓇᐅᔭᖅᑖᕈᒪᑐᐃᓐᓇᖅᓯᒪᓪᓗᑎᒃ ᓴᖅᑭᑎᑦᓯᒍᑕᐅᓯᒪᓂᕋᐃᓪᓗᑎᒃ, ᑖᒃᑯᐊ ᐸᓖᓯᒃᑯᑦ 
ᕿᒥᕐᕈᔨᖏᑦ ᐃᒫᒃ ᑎᑎᕋᐅᓯᖃᓚᐅᖅᑐᑦ: 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑎᓕᓯᓚᐅᕐᒪᑕᒎᖅ ᐃᓄᓐᓂᒃ 
ᐃᑲᔪᖁᓐᖏᔅᓱᒋᑦ ᐸᓖᓯᒃᑯᓐᓂᑦ ᕿᒥᕐᕈᐃᑎᓪᓗᒋᑦ ᐸᓯᔾᔪᑎᒋᔭᐅᓯᒪᔪᓄᑦ; 

50 ᐸᓖᓯᒃᑯᑦ ᕿᒻᒦᑦ ᒥᔅᓵᑦᓄ ᐅᓂᒃᑳᖏᑦ ᑎᑎᕋᕐᓯᓯᒪᔪᑦ ᓇᓗᓇᐃᕐᓯᒍᑕᐅᓯᒪᔪᓂᑦ 
ᐱᕙᓪᓕᐊᔪᓂᑦ ᐊᒻᒪᓗ ᑕᑯᓐᓇᕐᓯᒪᔪᓂᑦ ᒪᓕᒐᓕᐅᕐᕕᔾᔪᐊᕐᒨᓚᐅᖅᑎᓐᓇᒋᑦ; ᑕᑯᓗᒋᑦ 
ᐱᓗᐊᖅᑐᒥᑦ ᒪᑉᐱᒐᖏᓐᓂ 113–21 ᐊᒻᒪᓗ 123–45.

ᑕᑯᒋᐊᕐᓗᒍ ᒪᑉᐱᒐᖅ 145.  ᑕᒪᓐᓇ ᑕᐃᒪ ᐊᑲᐅᓐᖏᑦᑐᒦᑎᑦᓯᓚᐅᖅᐳᖅ 
ᐸᓖᓯᒃᑯᑦ ᕿᒥᕐᕈᔨᖏᓐᓄᑦ.  ᐃᓄᐃᑦᒎᖅ ᐃᑲᔪᖅᑐᐃᖔᕈᒪᓚᐅᕐᒪᑕᒎᖅ 
ᓯᕗᓕᖅᑎᒋᔭᖏᓐᓂᒃ ᒪᓕᖔᕈᒪᓪᓗᑎᒃ. 

ᑖᒃᑯᐊ ᕿᒥᕐᕈᔩᑦ ᐅᔾᔨᖅᑐᑦᑎᐊᕆᐊᖃᓚᐅᕐᒪ, ᒥᑭᔪᓂᒃ 
ᐅᑭᐅᖅᑕᖅᑐᒥ ᓄᓇᓕᓐᓂ, ᐱᑕᖃᑐᐃᓐᓇᕆᐊᖃᕐᒪᒎᖅ ᐃᓂᖅᑎᕈᑎᓂᒃ 
ᐅᖃᐅᓯᖃᖅᑐᖃᕐᓂᖅᑲᑦ ᐸᓯᔾᔪᑎᒋᔭᐅᓯᒪᔪᐃᑦ ᒥᒃᓵᓄᑦ.  ᑕᐃᒪᐃᒻᒪᑦ ᑖᒃᑯᐊ 
ᐸᓖᓯᒃᑯᑦ ᐱᓇᓱᒍᓐᓃᓚᐅᖅᑐᑦ ᑐᑭᓯᓇᓱᓪᓗᑎᒃ ᐃᓂᓐᓂᑦ; ᑕᑯᒋᐊᕐᓗᒍ 
ᒪᑉᐱᒐᖅ 492.51  

ᑖᒃᑯᐊ ᐅᖃᐅᓯᐅᔪᑦ ᓇᓗᓇᓐᖏᑦᑎᐊᖅᑐᑦ ᑐᑭᓯᓂᕐᓗᒃᓯᒪᔭᐅᓂᖏᑦ 
ᐃᓄᐃᑦ ᐃᓕᖅᑯᓯᐊᓂ ᑐᑭᓯᓇᓱᓚᐅᓐᖏᓐᓂᖏᓐᓄᑦ ᐃᓄᐃᑦ ᖃᓄᑎᒋ 
ᐊᔾᔨᒋᔭᐅᓐᖏᓐᓂᖏᓐᓄᑦ ᐊᒻᒪᓗ ᕿᒥᕐᕈᔭᐅᖔᕆᐊᖃᖅᓱᑎᒃ ᐸᓖᓯᒃᑯᑦ 
ᐃᓕᖅᑯᓯᕆᕙᓚᐅᖅᑕᖏᑦ, ᑕᒪᓐᓇ ᑕᒪᐃᓐᓄᑦ ᐊᑲᐅᓐᖏᓕᐅᕈᑎᒋᔭᐅᓯᒪᓚᐅᕐᖓᑦ 
ᐃᓄᓐᓄᑦ ᐊᒻᒪᓗ ᓂᕈᐊᖅᑕᐅᓯᒪᔪᓄᓪᓗ: 

ᒫᓐᓇᓕ, ᐱᒻᒪᕆᐅᓂᐊᕐᒪᑦ ᓇᓗᓇᐃᔭᑦᑎᐊᕐᓗᓂ ᑖᒃᑯᐊ “ᐃᓄᖏᑦ” 
ᐊᒻᒪᓗ “ᐃᓄᐃᑦ ᓯᕗᓕᖅᑎᖏᑦ/ᑎᒥᖁᑎᖏᑦ.”  ᖃᔅᓯᓐᓇᐅᔪᐃᑦ ᐃᓄᐃᑦ 
ᐸᓯᒃᓯᓯᒪᔪᓄᑦ.  ᑕᐃᒃᑯᐊᓪᓗ ᐃᓄᐃᑦ ᓯᕗᓕᖅᑎᖏᑦ ᓂᐱᖃᕐᓂᖅᓴᐅᓪᓗᑎᒃ 
ᐊᒻᒪᓗ ᒪᕐᕉᔪᑦ ᑎᓴᒪᐅᑎᓪᓗᒋᑦ ᐃᓄᐃᑦ ᑎᒥᖁᑎᖏᑦ; ᓄᓇᕗᑦ 
ᑐᓐᖓᕕᒃᑯᑦ ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥᒃᑯᓪᓗ ᑕᒪᑐᒪᐅᑉ ᒥᒃᓵᓄᑦ 
ᓂᓪᓕᐊᔾᔪᑎᖃᓗᐊᖅᓯᒪᓐᖏᑦᑐᑦ. ᐃᒻᒪᖄ ᖃᔅᓰᓐᓇᐅᑐᐃᓐᓇᕆᐊᓖᑦ ᐃᓄᐃᑦ 
ᐅᑉᐱᕈᓱᓗᐊᓐᖏᑦᑐᑦ ᐸᓯᔾᔪᑎᒋᔭᐅᓯᒪᔪᓄᑦ, ᑭᓯᐊᓂ ᓯᕗᓕᖅᑎᖏᓐᓂᒃ 
ᐃᑲᔪᖅᑐᐃᑐᐃᓐᓇᕐᓂᐊᖅᑐᑦ ᐃᓅᖃᑎᒋᒐᒥᔾᔪᒃ.52  

ᑕᒪᒃᑯᐊ ᐅᖃᐅᓯᕆᔭᐅᔪᑦ ᐃᑉᐱᒍᓱᓐᖏᓗᐊᖅᓯᒪᑎᓪᓗᒋᑦ ᑕᐃᒃᑯᓄᖓ 
ᐃᓐᓇᕐᓄᑦ ᐊᓯᖏᓐᓂᓪᓗ ᐅᓐᓂᕐᓗᒃᓴᐅᑎᖃᓚᐅᖅᑐᓂᑦ, ᑭᓯᐊᓂ 

51 ᐸᓖᓯᒃᑯᑦ ᕿᒻᒦᑦ ᒥᔅᓵᓄᑦ ᐅᓂᒃᑳᖏᓐᓂ, ᒪᑉᐱᒐᖓᓂ 660.

52 ᐸᓖᓯᒃᑯᑦ ᕿᒻᒦᑦ ᒥᔅᓵᓄᑦ ᐅᓂᒃᑳᖏᓐᓂ, ᒪᑉᐱᒐᖓᓂ 663.

ᑐᑭᓯᐅᒪᑎᑕᐅᓯᒪᓐᖏᓗᐊᓚᐅᕐᒪᑕ ᖃᓄᖅ ᑎᒥᐅᔪᑦ ᐊᑦᑐᖅᑕᐅᓯᒪᓲᓂᖏᓐᓄᑦ 
ᖃᓄᐃᓕᐅᕈᑕᐅᔪᓄᑦ.  ᑖᒃᑯᐊ ᐸᓖᓯᒃᑯᑦ ᐅᓂᒃᑳᓕᐊᖏᑦ ᓇᓗᓇᐃᔭᐃᓚᐅᖅᑯᖅ  
ᓱᕐᓗ ᐃᑉᐱᒋᔭᐅᓐᖏᓗᐊᕋᓱᒋᔭᐅᓪᓗᑎᒃ ᐃᓐᓇᐃᑦ ᐊᒻᒪ ᐊᓯᖏᑦ ᐅᓐᓂᕐᓗᒃᓴᓚᐅᖅᑐᑦ, 
ᑭᓯᐊᓂᑦᑕᐅᖅ ᑐᓴᐅᒪᑎᑕᐅᓐᖏᓗᐊᓚᐅᕐᒥᔪᑦ ᐃᓱᒪᒋᔭᐅᓐᖏᓗᐊᒧᑦ ᖃᓄᖅ 
ᑎᒥᐅᔪᑦ ᐊᑦᑐᖅᑕᐅᑎᓪᓗᒋᑦ ᖃᓄᐃᓕᐅᕈᑎᒋᔭᐅᓯᒪᔪᓂᑦ ᐊᓯᐊᒍᖔᖅ 
ᐃᓱᒪᖃᕐᓂᐊᕐᒪᑕ ᖃᓄᐃᓕᐅᕈᑕᐅᓯᒪᔪᑦ ᐱᓪᓗᒋᑦ.  ᑖᒃᑯᐊ ᐸᓖᓯᒃᑯᑦ ᐅᓂᒃᑳᓕᐊᖏᑦ 
ᓇᓗᓇᐃᖅᓯᑦᑎᐊᕋᓗᐊᖅᑎᓪᓗᒋᑦ ᓱᕐᓗ ᐱᔮᖅᑯᒨᓐᖏᑦᑐᒃᑯᑦ ᕿᒻᒥᔭᐃᖁᔭᐅᓪᓗᑎᒃ 
ᐊᒻᒪᓗ ᑎᓕᐅᕆᔭᐅᓗᑎᒃ ᐃᓄᐃᑦ ᐊᑕᐅᓯᕐᒧᑦ ᓅᑎᑕᐅᓂᖏᓐᓄᑦ, ᐃᓱᒪᓗᐊᓐᖏᔅᓱᑎᒃ 
ᑕᒪᒃᑯᐊ ᕿᒻᒦᑦ ᐃᐲᓐᖔᖅᑐᑦ ᐊᐅᓚᑕᐅᒋᐊᖃᕐᓂᖏᓐᓂᒃ ᐊᒻᒪ ᕿᒻᒦᑦ ᐋᓐᓂᐊᖅᑐᑦ 
ᐱᓕᕆᐊᖑᒋᐊᖃᕐᓂᖏᓐᓄᑦ ᐊᐅᓚᑕᐅᓚᐅᕐᒪᑕ ᑐᑭᓯᔭᐅᓐᖏᑦᑎᐊᖅᓱᑎᒃ ᐃᓄᓐᓄᑦ, 
ᑐᓐᖓᓱᓐᖏᓗᐊᖅᓱᓂ ᐃᓕᖅᑯᓯᖏᓐᓄᑦ ᐅᑉᐱᕆᔭᖏᓐᓄᓪᓗ ᐊᒻᒪᓗ ᑲᔪᓯᖃᑦᑕᖅᓱᑎᒃ 
ᐃᓄᓐᓂᑦ ᑐᑭᓯᒋᐊᓚᐅᖅᑎᓐᓇᑎᑦ.  ᑕᒪᒃᑯᐊ ᐃᖅᑲᐅᒪᔭᐅᔪᑦ ᐊᔾᔨᒌᓐᖏᑦᑐᓂᒃ 
ᐱᒻᒪᕆᐅᓯᒪᔪᑦ.53 

ᐃᓄᐃᑦ ᐃᓅᓯᕆᕙᓚᐅᖅᑕᖏᑦ-
ᐸᓖᓯᒃᑯᓐᓂ ᐱᓕᕆᖃᑎᖃᕐᓂᖅ
ᕿᒻᒦᑦ ᕿᒧᒃᓯᐅᑏᑦ ᐊᒻᒪᓗ ᐹᓕᓯᑦ ᖃᓄᖅ 
ᖃᐅᔨᒪᔭᐅᓕᓚᐅᕐᓂᖏᑦ

ᑖᓐᓇ ᐸᓖᓯᒃᑯᑦ ᐅᓂᒃᑳᓕᐊᖓ ᐱᔾᔪᑎᖃᓗᐊᖅᓯᒪᔪᑦ ᕿᒻᒥᓂᒃ, ᑭᓯᐊᓂᓗ 
ᓴᖅᑭᔮᖅᑎᑦᓯᒫᕐᔪᒃᓱᑎᒃ ᐸᓖᓯᒃᑯᑦ ᐃᓕᖅᑯᓯᖃᓚᐅᕐᒪᖔᑖᒃ ᐊᒻᒪᓗ ᖃᓄᖅ 
ᖃᐅᔨᒪᔭᐅᓕᓚᐅᕐᓂᖏᑦ ᓄᓇᓕᓐᓂ ᐱᔨᑦᓯᕐᕕᒋᔭᖏᓐᓄᑦ.  ᐱᓗᐊᖅᑐᒥᒃ, ᑖᒃᑯᐊ 

53 ᑕᐃᒫᒃ ᑎᑎᕋᖅᑕᐅᓯᒪᒻᒪᑦ ᖁᓛᓂ, ᑭᓪᓕᖃᕐᓯᒪᓂᖏᓐᓄᑦ ᖃᐅᔨᓇᓱᐊᕈᑎᒥᖓᑕ 
ᑕᒪᑐᒥᖓ ᐅᖃᖃᑎᒌᒍᑕᐅᓯᒪᙱᓚᕿᔪᖅ ᖃᓄᖅ ᐃᓄᐃᑦ ᐱᖃᑕᐅᖃᑦᑕᓂᕐᒪᖔᑕ 
ᑐᑭᑖᕈᑎᖃᖃᑦᑕᑎᓪᓗᒋᑦ ᐱᐅᓯᖃᕐᓂᒥᓂᖏᑦ ᕿᒻᒥᓄᑦ ᐊᑦᑐᐃᓯᒪᓂᖓᓂᒃ. ᑕᑯᓗᒍ ᐸᓖᓯᒃᑯᑦ 
ᕿᒻᒦᑦ ᒥᔅᓵᓄᑦ ᐅᓂᒃᑳᖏᓐᓂ,  ᒪᑉᐱᒐᖓᓂ 148.

ᐸᓖᓯᒃᑯᑦ ᕿᒥᕐᕈᔨᖏᑦ ᐊᑐᓕᓚᐅᖅᑕᖏᓐᓂᑦᑕᐅᖅ ᑕᐃᒃᑯᐊ ᐸᓖᓯᑐᖃᐃᑦ 
ᐃᓕᖅᑯᓯᕆᓚᐅᖅᑕᖏᓐᓄᑦ ᐃᑉᐱᒍᓱᒋᐊᖃᕐᓂᖅ ᐱᔨᑦᓯᑦᑎᐊᕆᐊᖃᕐᓂᓪᓗ  
ᐃᖅᑲᓇᐃᔭᕐᕕᒋᔭᖏᑦ ᐊᒻᒪᓗ ᓇᔪᒋᐊᖃᖅᓱᑎᒃ ᐅᑭᐅᖅᑕᖅᑐᒥᒃ ᐃᓅᓰᑦ 
ᐊᓯᔾᔨᖅᐹᓪᓕᐊᓕᖅᑎᓪᓗᒋᑦ 1950-1970ᓂᓗ.  ᐸᓯᒃᓯᓯᒪᔪᖃᕋᓗᐊᖅᑎᓪᓗᒍᑦ 
ᕿᒻᒦᔭᖅᑕᐅᓂᕐᓄᑦ 1999ᒥ ᐃᒪᐃᓕᖓᑎᑕᐅᓚᐅᕐᖓ ᑕᐃᔅᓱᒪᓂᓗ 
ᐋᓐᓂᕈᑎᒋᔭᐅᓚᐅᖅᓱᑎᒃ, ᐃᖅᑲᐅᒪᔭᐅᓪᓗᑎᒃ ᓯᕗᓕᖅᑎᐅᔪᑦ ᖃᓄᖅ 
ᐱᓕᕆᐊᖃᓚᐅᕐᓂᖏᑦ ᐊᒻᒪᓗ ᐊᓯᔾᔨᖅᑎᓪᓗᒋᑦ ᐱᓕᕆᐊᖏᑦ 1960ᓂ 
ᓇᓗᓇᐃᔭᖅᑕᐅᓯᒪᑎᓪᓗᒋᑦ ᐃᓗᓕᖏᓐᓂᑦ ᐸᓖᓯᒃᑯᑦ ᐅᓂᒃᑳᓕᐊᖏᓐᓂᒃ.  ᑕᒪᒃᑯᐊ 
ᐃᑉᐱᓐᓂᐊᕈᑕᐅᓚᐅᖅᑐᑦ ᓱᕐᓗ ᓂᓐᖓᐅᒪᓂᕐᒥᒃ ᒐᕙᒪᒃᑯᓐᓂ 1960ᓂ ᐊᒻᒪᓗ 
ᐃᓄᐃᑦ 1990ᓂ ᓇᓗᓇᐃᔭᐃᓚᐅᕐᒪᑕ ᐃᓕᖅᑯᓯᐅᔪᓂᒃ ᒪᑉᐱᒐᕐᓂ 514ᒥᑦ 
ᐱᒋᐊᖅᓱᒋᑦ ᑕᐃᑯᖓ 615ᒧᑦ, ᑕᒪᒃᑯᐊ ᐃᖅᑲᐅᒪᔭᐅᔪᑦ 130ᓂᓐᖔᓚᐅᕐᒪᑕ 
ᐸᓖᓯᑐᖃᐅᔪᓂᑦ ᑖᒃᑯᐊᓗ ᐅᖃᐅᓯᐅᓚᐅᖅᑐᑦ ᓈᒪᒋᔭᐅᓯᒪᓐᖏᓱᑎᒃ 
ᐃᓄᓐᓄᑦ.54 ᑖᓐᓇ ᐸᓖᓯᒃᑯᑦ ᐅᓂᒃᑳᓕᐊᖓᑦ ᑎᑎᕋᐅᑎᖃᓚᐅᕐᒥᔪᑦ 
ᐊᒥᓱᓄᑦ ᒪᑉᐱᒐᕐᓄᑦ ᑎᑎᕋᐅᓯᐅᓪᓗᑎᒃ ᓇᓗᓇᐃᒃᑯᑕᐅᔪᓂᑦ ᐱᓪᓗᒋᑦ 
ᑖᒃᑯᐊ ᐸᓖᓯᐅᔪᑦ ᒪᒥᐊᓚᐅᓐᖏᓐᓂᖏᓐᓄᑦ ᐃᓄᓐᓄᑦ 1999ᒥ, ᒪᕐᕈᐃᖅᓯᑎᒃ 
ᐅᖃᓚᓚᐅᖅᓯᒪᒐᓗᐊᖅᓱᑎᒃ ᓱᕐᓗ ᐃᓱᒪᓇᖅᓯᓚᐅᕐᒪᓪᓗ ᑖᒃᑯᐊ ᐸᓖᓯᒃᑯᑦ 
ᐅᒡᒍᐊᕈᔪᒃᓯᒪᓂᖏᓐᓄᑦ ᐃᓄᐃᑦ ᐊᒃᓱᕈᓕᖅᑎᑕᐅᓚᐅᕐᓂᖏᓐᓄᑦ.  ᑕᒪᓐᓇ 
ᓇᓗᓇᓐᖏᑦᑎᐊᕋᓗᐊᖅᓱᓂ ᑖᒃᑯᐊ ᐸᓖᓯᒃᑯᑦ ᒪᒥᐊᓚᐅᓐᖏᓐᓂᖏᓄᑦ, ᑕᒪᓐᓇ 
ᐱᒻᒪᕆᐅᑎᑕᐅᓚᐅᕐᒪᑦ ᓱᕐᓗ ᑖᒃᑯᓄᖓ ᐸᓖᓯᒃᑯᑦ ᕿᒥᕐᕈᔨᖏᓐᓄᑦ ᐱᖓᓱᓂᒃ 
ᐱᔾᔪᓯᖃᖅᓱᑎᒃ:

• ᓈᒪᒋᔭᐅᒍᓐᓃᓚᐅᕐᓂᖓᑦ ᑖᒃᑯᓇᓐᖓᑦ ᓄᖅᑲᖅᓯᒪᓕᖅᑐᓄᑦ ᐸᓖᓯᑐᖃᐅᔪᓂᑦ, 
ᐅᖃᐅᓯᐅᓪᓗᐊᑕᖅᓯᒪᒻᒪᑕ ᑕᒪᑐᒪᓂ ᐸᓖᓯᒃᑯᑦ ᐅᓂᒃᑳᓕᐊᖓᓐᓂ. 

• ᓴᖅᑭᑎᑦᓯᓚᐅᕐᖓᑦ ᐱᓪᓗᒋᑦ ᑖᒃᑯᐊ ᐊᒥᓲᔪᑦ ᐃᓄᐃᑦ, ᐃᓅᓯᖃᓚᐅᖅᓯᒪᔪᑦ 
ᑕᐃᔅᓱᒪᓂ ᐅᓐᓂᕐᓗᒃᓴᐅᑎᖃᓚᐅᕐᒪᑕ, ᐅᑉᐱᕆᔭᖃᖅᓱᑎᓪᓗ ᑖᒃᑯᐊ ᐸᓖᓯᒃᑯᑦ 
ᑕᐃᒪᓐᓇ ᐱᓕᕆᔪᓐᓇᕐᓂᖏᓐᓄᑦ ᐃᑉᐱᒍᓱᓐᖏᑦᑎᐊᕐᓗᑎᒃ.  

54 ᑕᑯᓗᒍ ᐸᓖᓯᒃᑯᑦ ᕿᒻᒦᑦ ᒥᔅᓵᓄᑦ ᐅᓂᒃᑳᖏᓐᓂ, ᒪᑉᐱᒐᖓᓂ 516, “ᐸᓖᓯᒥᐅᑦ 
ᓂᙵᒍᑎᖃᓪᓚᕆᑦᑐᒥᓂᐅᓂᖏᓐᓄᑦ ᐸᓯᑦᑎᒍᑕᐅᔪᓄᑦ, ᑐᓴᖅᑎᑦᑎᒍᑕᐅᓯᒪᔪᑦ ᑐᓴᕋᔅᓴᑎᒍᑦ, 
ᓴᖅᑭᖅᑐᒥᓃᑦ ᐊᒥᓲᓪᓗᑎᒃ, ᐱᔭᕆᐊᑭᑦᑐᒥᓂᐅᔮᖅᑎᑎᓪᓗᑎᒃ ᐊᐅᓪᓚᖅᑎᑕᐅᓂᒥᖏᓐᓂᒃ.”  

• ᓱᕐᓘᔮᖅᓯᒪᔪᖅ ᐋᖅᑭᒃᓱᐃᓚᐅᕐᒪᑕ ᖃᓄᖅ ᐸᓖᓯᒃᑯᑦ ᑭᐅᔾᔪᑎᖃᕋᔭᕐᓂᖏᑦ 
ᐆᒧᖓ ᑖᒃᑯᐊ ᐃᓄᐃᑦ, ᐃᓚᖏᑦ ᐅᓂᒃᑳᕈᓐᓇᓚᐅᓐᖏᑦᑐᑦ 
ᑖᒃᑯᓄᖓ ᐃᒻᒥᓂᓐᓄᑦ ᖃᐅᔨᓴᖅᑐᓂᒃ, ᓇᓗᓇᐃᖅᑕᐅᓚᐅᕐᒪᑕᒎᖅ 
ᐃᓚᐄᓐᓈᖅᓯᐅᖅᓯᒪᓂᖏᓐᓄᑦ.  

ᐱᒋᐊᕈᑕᐅᒃᑲᓐᓂᓚᐅᕐᒥᔪᖅ ᓈᒻᒪᒃᓴᓐᖏᓐᓂᕐᓂᒃ ᑖᒃᑯᓇᓐᖓᑦ 
ᓄᖅᑲᖅᓯᒪᓕᖅᑐᓂᒃ ᐸᓖᓯᓂᑦ ᑖᔅᓱᒪᓐᖓᑦ ᐅᓂᒃᑳᓕᐊᖑᓯᒪᔪᒧᑦ ᓄᓇᑦᓯᐊᖅ 
ᐱᕙᓪᓕᐊᔪᖏᓐᓂ ᐅᖃᐅᓯᖃᖅᑐᒥᒃ ᑲᑎᒪᓂᖃᖅᑕᖃᓚᐅᕐᓂᖓᓂᒃ 
ᑖᒃᑯᐊᖑᓪᓗᑎᒃ ᑖᓐᓇ ᑲᒥᓴᓇ ᐱᓕᐴᓯ ᒨᕆ ᐱᒋᐊᖅᑎᐊᕈᒪᓂᕋᖅᑕᐅᓯᒪᓪᓗᓂ 
ᐱᓐᖑᖅᑎᑕᐅᓂᐊᖅᑎᓪᓗᒍ ᓄᓇᕗᑦ ᑕᐃᔅᓱᒪᓂ.

ᓄᓇᑦᓯᐊᖅ ᐱᕙᓪᓕᐊᔪᖏᑦ ᐃᒫᒃ ᑎᑎᕋᖅᓯᒪᓚᐅᖅᑐᑦ: 

ᑖᒃᑯᐊ ᐅᖃᐅᓯᐅᔪᑦ ᓇᓗᓇᐃᖅᓯᕗᐃᑦ ᐊᖏᔪᖅᑳᖑᔫᑉ ᑲᓇᑕᒥ 
ᐸᓖᓯᒃᑯᖏᓐᓂ ᖃᐅᔨᒫᓂᓚᐅᖅᑕᖏᓐᓄᑦ − ᑖᒃᑯᐊ ᐸᓖᓯᒃᑯᑦ 
ᓈᒻᒪᒋᔭᐅᓯᒪᓐᖏᔅᓱᑎᒃ ᐃᓄᓐᓄᑦ ᖃᓄᐃᓕᐅᖅᑕᖏᑦᑕ ᐱᔾᔪᑎᒋᔭᐅᓪᓗᑎᒃ 
ᐱᓕᕆᖃᑎᖃᖃᑦᑕᖅᑎᓪᓗᒋᑦ ᐃᓄᓐᓂ ᓄᓇᕗᒥᐅᓂᒃ ᐊᒻᒪᓗ 
ᑕᐃᔅᓱᒪᓃᓐᖔᖅᑐᓪᓗ ᓱᓕ ᑎᒍᒥᐊᖅᑕᐅᓯᒪᒻᒪᑕ ᐅᓪᓗᒥᒧᑦ ᐃᓚᖏᓐᓄᑦ. 
“ᐱᒻᒪᕆᐅᒐᓱᒋᒐᒃᑯᓕ, ᓄᓇᕗᑦ ᐱᓐᖑᖅᑎᑕᐅᑎᓪᓗᒍ, ᐱᐅᓯᖃᑎᒌᖃᖅᑐᒍᑦ 
ᐃᓅᓯᑦᑎᓐᓂ ᐊᑐᐊᖅᓯᒪᔭᑦᑎᓄᑦ ᐸᓖᓯᒃᑯᑦ ᐊᒻᒪ ᓄᓇᓕᒻᒥᐅᓪᓗ,” ᒨᕆ 
ᐅᖃᓚᐅᖅᑐᖅ.55 

ᑖᒃᑯᐊ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᑭᓪᓕᓯᓂᐊᖅᑎᖏᑦ 
ᓱᕐᓗ ᐊᔭᐅᖅᑕᐅᓚᐅᕐᒪᑕ ᐃᓕᑕᕆᔭᐅᓯᒪᔪᒥᒃ ᑖᒃᑯᐊᒎᖅ ᐸᓖᓯᒃᑯᑦ ᐃᓄᐃᓪᓗ 
ᓇᔪᖅᑎᒌᖃᑦᑕᖅᓯᒪᔪᑦ ᐊᑯᓂ ᐅᑭᐅᖅᑕᖅᑐᒥ  ᐊᒥᓱᓄᑦ ᐊᕐᕌᒍᓄᑦ ᐊᒻᒪᓗ 
ᐱᓕᕆᖃᑎᒌᑦᑎᐊᕐᓂᖅ ᐱᒻᒪᕆᐅᒻᒪᑦ ᑖᒃᑯᓄᖓ ᐸᓖᓯᒃᑯᓐᓄᑦ ᓄᓇᓕᓐᓂᓗ.. ᑕᒪᓐᓇ 
ᐃᓕᓴᕆᔭᐅᓚᐅᕐᒪᑦ ᐸᓖᓯᒃᑯᑦ ᓯᕗᓪᓕᖅᐹᖓᓐᓂ ᐅᓂᒃᑳᓕᐊᕆᓚᐅᖅᑕᖏᓐᓄᑦ 
ᑐᓂᔭᐅᓚᐅᖅᑐᒥᒃ ᒪᓕᒐᓕᐅᕐᕕᐊᓗᒻᒧᑦ ᕿᒻᒦᑦ ᕿᒧᒃᓯᐅᑏᑦ ᒥᒃᓵᓄᑦ ᐅᓂᒃᑳᑦ, 

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᑭᓯᐊᓂᑕᖃᓚᐅᕐᒥᒻᒪᑦ ᑕᒪᒃᑯᐊ ᐊᑲᐅᓐᖏᓕᐅᕈᑎᓪᓚᕆᐅᓚᐅᖅᑐᑦ ᓱᕐᓗ 
ᐱᐅᓯᑎᑕᐅᒋᐊᖅᓯᒪᓪᓗᑎᒃ ᐅᖃᐅᓯᐅᓯᒪᔪᑦ: 

ᐱᒻᒪᕆᐅᕗᖅ ᖃᐅᔨᒪᓗᓂ ᑕᒪᓐᓇ ᐱᓕᕆᖃᑎᒌᓐᓂᐅᓚᐅᖅᑐᑦ 
ᐃᓄᓐᓄᑦ ᐸᓖᓯᒃᑯᓐᓂᓪᓗ ᑕᕝᕙᓂ “ᕖᒃᑯᓐᓂᑦ” ᐸᓖᓯᐅᔪᓄᑦ ᐅᓪᓗᒥ 
ᑕᒪᓐᓇ ᐱᐅᔫᓪᓗᓂ ᐊᒻᒪᓗ ᐃᑉᐱᒍᓱᖃᑦᑕᐅᑎᑦᑎᐊᓕᖅᓱᑎᒃ.  
ᐱᒻᒪᕆᐅᒃᑲᓐᓂᕋᔭᖅᑯᖅ ᑖᒃᑯᐊ ᑲᓇᑕᒃᑯᑦ ᐸᓖᓯᒃᑯᓪᓗ 
ᖃᓄᖅᑑᕈᓐᓇᕋᔭᖅᐸᑕ ᓴᐃᒻᒪᖃᑎᒌᒃᐸᓪᓕᐊᒍᓐᓇᖅᓯᖁᓪᓗᒋᑦ ᓄᓇᓕᓐᓂ 
ᓈᒻᒪᓐᖏᓪᓕᐅᑎᒋᔭᐅᓯᒪᔪᑦ ᕿᒻᒦᔭᖅᑕᐅᓂᖅ ᐱᔾᔪᑎᒋᓪᓗᒍ56 ᐊᒥᓱᐃᑦ 
ᐃᓄᐃᑦ ᐅᖃᐅᓯᖃᓚᐅᖅᑐᑦ ᑕᒪᓐᓇᒎᖅ ᐱᓕᕆᖃᑎᒌᓐᓂᐅᓕᖅᑐᑦ 
ᓄᓇᓕᓐᓂ ᐸᓖᓯᒃᑯᑦ ᐱᔨᑦᓯᕐᕕᒋᔭᖏᓐᓄᑦ ᐱᐅᓂᖅᓴᐅᓕᖅᑐᑦ.57  

ᐊᑐᓕᖅᑎᑦᓯᓂᖅ ᕿᒻᒥᐅᑉ ᒥᒃᓵᓄᑦ ᒪᓕᒐᖓᓂ − 
ᐃᖃᓗᓐᓂ 1956-1959

ᑖᓐᓇ ᓄᓇᑦᓯᐊᕐᒥ ᕿᒻᒥᓄᑦ ᐱᖁᔭᖅ ᓴᖅᑭᑕᐅᓚᐅᖅᓯᒪᔪᖅ 1920ᓂ 
ᑐᕌᖓᓚᐅᖅᑐᒥᒃ ᖃᓄᐃᓐᓂᐅᔪᓄᑦ ᑕᐅᕙᓂ ᒪᑭᐊᓐᓯᐅᑉ ᓄᓇᖓᓄᑦ, 
ᕿᒧᒃᓯᐅᑎᖃᖅᓱᑎᒃ ᐊᒻᒪᓗ ᕿᒻᒥᖃᑐᐃᓐᓇᖅᑐᓄᓪᓗ.  1954 ᐱᒋᐊᕐᓂᐸᓗᐊᓂᕈᔪᒃ 
ᐊᑐᖅᑕᐅᑎᑕᐅᒍᓐᓃᓚᐅᖅᑐᖅ ᕿᑭᖅᑖᓗᒻᒥᐅᓄᑦ, ᑭᓯᐊᓂ ᑕᐃᑲᓂ 

56 ᒪᕐᕉᒃ ᐅᖃᐅᓯᐅᔭᕆᐊᓖᒃ ᑕᕝᕙᓂ: ᓈᒻᒪᓂᕐᓴᐅᒐᔭᖅᑐᖅ ᐅᖃᐅᓯᕆᓗᒍ ᓈᒻᒪᑦᑐᓕᓂᕐᒥᒃ 
ᐊᒻᒪᓗ ᑐᙵᓱᑦᑎᑦᑎᓂᕐᒥᒃ ᐃᓚᖃᖃᑦᑕᕐᓗᓂ ᐊᑐᕈᒥᓇᓪᓚᕆᒻᒪᑕ ᑭᓯᐊᓂ ᐃᓚᖃᖃᑦᑕᕐᓂᖏᑦ 
ᓱᓕ ᓇᓗᓇᖅᑐᑦ, ᐊᒻᒪᓗ ᐅᖃᐅᓯᖅ “ᐸᓯᑦᑎᓂᖅ” ᐃᓪᓗᖔᖓᓃᒻᒪᑦ ᓈᒻᒪᑦᑐᒥᒃ 
ᐱᓂᐊᕐᓂᖃᕈᒪᓂᕐᒧᑦ ᑕᑯᑎᑦᑎᔾᔪᑎᒋᓯᒪᔭᖏᓐᓂᒃ ᓇᓗᓇᐃᕐᓯᒍᑎᒥᓂᖏᑕ ᐃᓚᖏᓐᓂ. 

57  ᑲᓇᑕ. ᑲᓇᑕᒥᐅᑦ ᐸᓖᓯᒃᑯᑦ. ᑭᖑᓪᓕᐹᕐᓯᐅᑏᑦ ᐅᓂᒃᑳᑦ: ᐸᓖᓯᒃᑯᑦ ᕿᒥᕐᕈᓂᖏᑦ 
ᐸᓯᔭᐅᒍᑎᖏᓐᓂᒃ ᐱᔾᔪᑎᒋᓪᓗᖏᑦ ᐃᓄᐃᑦ ᕿᒧᔅᓯᖏᑦ. http://www.rcmp-grc.gc.ca/
pubs/ccaps-spcca/pdf/sled-traineau-dogs-chiens-final-eng.pdf, ᑕᑯᔭᐅᓯᒪᔪᑦ 28ᒥ 
ᑎᓯᐱᕆᒥ 2009, ᒪᑉᐱᒐᖏᓐᓂ 23ᒥ–24ᒧᑦ. 

ᒥᐊᓕᒐᖃᕐᕕᒻᒥ ᐃᖃᓗᓐᓂ ᐊᒻᒪᓗ ᑕᐃᑲᓂ ᓯᓚᓐᓂᐊᕐᕕᒻᒥ ᑭᒻᒥᕈᒻᒥ.58 
ᐋᒐᓯ 19ᒥ, 1955ᒥ ᓈᓚᕝᕕᓂ ᐊᑐᖅᑕᐅᓚᐅᕐᒥᔪᖅ ᑕᐸᓂᑦᓴᐃᓐᓈᖅᑐᓂᒃ 
“ᐃᓪᓗᒋᔭᐅᔪᓄᑦ ᑭᕙᓪᓕᕐᒥ ᐊᒻᒪ ᕗᕋᐃᖕᑭᓕᓐ ᓄᓇᒋᔭᖓᓂ.” ᑕᐃᒃᑯᐊᓗ 
ᓇᓚᕝᕕᐅᓚᐅᖅᑐᓂᒃ ᕿᑭᖅᑖᓗᒻᒥ.  ᑐᑭᓯᒋᐊᕐᓂᖃᑦᑎᐊᓐᖏᑎᓪᓗᒋᑦ ᐃᓄᓐᓄᑦ 
ᐊᒻᒪᓗ ᐅ ᑉᐱᕆᔭᐅᑦᑎᐊᓐᖏᔅᓱᑎᒃ ᓯᕗᓕᖅᑎᒋᔭᐅᔪᓄᑦ, ᑖᒃᑯᐊ ᐸᓖᓯᒃᑯᑦ 
ᐊᐅᓚᑦᑎᔨᒋᔭᐅᔪᓪᓗ ᐊᑐᓕᖅᑎᑦᑏᓐᓇᖅᑎᑕᐅᓪᓗᓂ ᐱᖁᔭᐅᔪᖅ ᕿᒻᒥᓄᑦ 
ᐃᖃᓗᓐᓂ.  ᑖᓐᓇ ᐱᖃᓯᐅᑎᒋᓪᓗᒍ ᐋᖅᑭᒋᐊᕈᑎᒋᔭᐅᔪᓄᑦ ᐃᒪᐃᓕᖓᓕᖅᑐᓄᑦ, 
“ᑖᓐᓇ ᐸᓖᓯ ᕿᒻᒥᒥᒃ ᐃᐱᓐᖔᖅᑐᒥᒃ ᑎᒍᓯᒍᓐᓇᐃᓕᑉᐸᑦ ᐊᑐᖃᑕᐅᓗᒍ 
ᑖᓐᓇ ᐱᖁᔭᖅ” “ᑐᖂᑦᑎᒍᓐᓇᖅᑐᖅ” ᕿᒻᒥᒥᒃ ᐊᒻᒪᓗ ᑖᓐᓇ ᕿᒻᒥᖃᖅᑎᐅᔪᖅ 
ᐱᔪᓐᓇᕐᓂᖃᕐᓂᐊᓐᖏᔅᓱᓂ ᖃᓄᑐᐃᓐᓇᖅ ᐊᑭᓕᐅᓯᐊᒃᓴᒥᒃ.  

ᕿᒻᒦᑦ ᐊᑲᐅᓐᖏᓪᓕᐅᕈᑕᐅᓂᖏᑦ ᐅᑭᐅᖅᑕᖅᑑᑉ ᑲᓇᖕᓇᖓᓂ 
ᓴᖅᑭᓚᐅᖅᓯᒪᔪᖅ ᑕᒫᓂᖃᐃ 1954ᓂ ᓴᓪᓕᕐᒥ, ᑖᓐᓇ ᓄᑖᖅ ᐃᓅᓕᕆᔨ 
ᐃᓕᓴᐃᔨᐅᓯᓐᓈᑦ ᑐᒃᓯᕋᕐᒪᑦ ᓯᕗᓕᖅᑎᓂᒃ ᐊᑐᖅᓱᒍᑦ ᕿᒻᒥᓄᑦ ᐱᖁᔭᖓ  
ᑎᒍᓯᓗᑎᒃ ᐊᒻᒪ ᑐᖂᑦᓯᓗᑎᓪᓗ ᕿᒻᒥᓂᒃ ᐃᓄᐃᑦ ᐃᐱᖅᓯᒪᓐᖏᑦᑕᖏᓐᓂᒃ. 
ᑖᓐᓇ ᐊᖏᔪᖅᑳᖅ ᐅᑭᐅᖅᑕᖅᑐᓕᕆᓂᒧᑦ  ᐱᓕᕆᕝᕕᖓ ᐊᑐᕚᒥ ᑎᓕᓯᓚᐅᕐᒪᑦ 
ᐃᓕᓴᐃᔨᒥᒃ ᐃᓄᓐᓂ ᐊᖏᖅᑕᐅᓚᐅᕐᓗᓂ ᐊᑐᕚ ᐊᓯᔾᔨᕋᓚᐅᕐᒪᑕ ᐱᖁᔭᕐᒥ. “. 
“ᓇᓗᓇᓐᖏᒃᑲᓗᐊᕐᒪᑦ ᑖᒃᑯᐊ ᐱᖁᔭᐃᑦ ᐊᐅᓚᑕᐅᑦᑎᐊᕈᓐᓇᓐᖏᒻᒪᑕ” ᐊᒻᒪᓗ 
ᓇᓗᓇᐃᖅᑎᐊᖅᓱᓂ ᓂᕈᐅᓚᐅᓐᖏᓐᓂᖓᓄᑦ ᐃᓄᐃᑦ ᐊᖏᖃᑎᖃᔾᔮᓐᖏᒻᒪᑕ: 

ᐅᖃᖅᓯᒪᒐᓗᐊᖅᑐᖓ ᑖᒃᑯᐊ ᐃᓄᐃᑦ ᐃᓱᒪᒋᔭᖏᑦ ᐱᔭᐅᓇᔭᕐᒪᑕ ᑭᓯᐊᓂ 
ᓇᓗᓇᓐᖏᒻᒪᑕ ᑕᒪᓐᓇ ᐱᔭᕆᐊᑭᓐᖏᒻᒪᑦ. ᓇᓗᓇᐃᖅᑕᐅᓯᒪᓪᓗᓂ 
ᖃᐅᓴᖅᑎᒻᒪᕆᐅᔪᓂᒃ ᐃᓕᖅᑯᓯᖃᑎᒋᔭᐅᓐᖏᑦᑐᓂᒃ ᖃᐅᔨᓴᓲᓂ ᐊᒻᒪᓗ 
ᐊᑦᑐᖅᑕᐅᑎᓪᓗᒋ ᖃᓪᓗᓈᓂ, ᓇᐅᒃᑯᑦ ᐊᑦᑐᖅᑕᐅᔪᖃᕐᓂᖅᑲᒡᒎᖅ 
ᐱᐅᓯᖃᖅᑐᓂᒃ ᐃᓄᓐᓂ ᑕᒪᕐᒥᒡᒎᖅ ᐊᑦᑐᖅᑕᐅᓂᐅᓴᑐᐃᓐᓇᖅᑐᒡᒎᖅ. 

58 ᐅᖃᓕᒫᒐᖃᕐᕕᒃ ᐊᒻᒪᓗ ᐃᑦᑕᕐᓂᓴᓕᕆᕕᒃ ᑲᓇᑕᒥ, ᑎᑎᖅᑲᐃᑦ ᑲᑎᑕᐅᓯᒪᔪᑦ 
109 (ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ), ᑎᑎᕋᖅᑕᐅᓯᒪᔪᓂᑦ B.1, ᐅᖃᓕᒫᒐᕐᓂᑦ 407, 
ᑐᖅᑯᖅᑕᐅᓯᒪᔪᒥ WLU 229, ᐃᓚᖓᓂ 1, “ᕿᒻᒦᑦ – ᑕᒪᐃᓐᓅᓕᖓᔪᑦ– ᓯᓂᕐᓯᓯᒪᔪᑦ ᐊᒻᒪᓗ 
ᓂᐊᖅᑭᕆᔪᑦ,” ᑎᑎᕋᖅᑕᐅᓯᒪᔪᓂᑦ 18, ᒪᓕᒐᓕᐊᖑᓯᒪᔪᖅ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᖅ 
ᐱᔾᔪᑎᒋᓪᓗᒋᑦ ᕿᒻᒦᑦ, 30 ᓄᕕᐱᕆ 1950; ᑕᑯᓗᒍ “ᐋᖅᑭᓱᕐᓯᒪᓂᖏᑦ ᓇᓗᓇᐃᕐᓯᒪᓂᖏᑕ 
ᓱᑯᑦᑎᐊᓃᓐᓂᖏᑦ” ᑕᐃᔭᐅᓯᒪᓪᓗᑎᒃ ᑭᒻᒥᕈᑦ ᐊᒻᒪᓗ ᐃᖃᓗᐃᑦ ᐊᒻᒪᓗ ᓄᓇ ᐅᖓᓯᓐᓂᓕᒃ 
ᒪᐃᓕᐅᑉ ᓇᑉᐸᖓᑕ ᓇᑉᐸᖓᓂ “ᐃᓪᓗᑕᓕᒻᒥ” ᓄᓇᓕᓐᓂᑦ.

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᑕᒪᓐᓇ ᓱᓕᔪᖅ ᑭᓯᐊᓂ ᑖᓐᓇ ᓇᐅᒃᑯᑦ ᐊᑦᑐᖅᓯᓂᐅᔪᖅ ᐊᐱᖅᑯᑕᐅᔪᒥᒃ 
ᐱᕙᓪᓕᐊᒋᐊᖃᕐᓂᕐᒨᖓᒻᒪᖔᑦ ᐅᕝᕚᓪᓘᓐᓃᑦ ᐱᔾᔪᑎᖃᕐᒪᖔᑦ 
ᐊᓐᓄᕌᕐᓂ, ᑲᑎᑕᐅᓂᖅ, ᓴᓇᓐᖑᐊᕐᓂᖅ, ᐋᓐᓂᐊᖃᕐᓇᓐᖏᑦᑐᓕᕆᓂᖅ 
ᐅ ᕝᕙᓘᓐᓃᑦ ᐅᑉᐱᕐᓂᕐᒧᑦ.ᑦ  ᐃᓂᖅᑎᕆᔪᓐᓇᓐᖏᑦᑐᒍᑦ ᓱᕐᓗ 
ᕿᒻᒥᓂ ᐱᓇᓱᓐᓂᕐᒥᒃ.  ᐃᖅᑲᐅᒪᒋᐊᖃᖅᐳᒍᑦ ᑕᒪᒃᑯᐊ ᕿᒻᒦᑦ 
ᐱᒻᒪᕆᐅᒻᒪᑕ ᐃᓄᓐᓄᑦ ᓇᐅᒃᑯᑐᐃᓐᓇᒃᑯᑦ, ᐊᒻᒪᓗ ᑕᐃᒪᓐᓇᖓᓂ 
ᐃᐱᓐᖔᖅᑎᑕᐅᒪᔪᑦ ᐊᒻᒪᓗ ᐃᐱᖅᓱᒪᐃᓐᓇᕋᔭᖅᐸᑕ ᐊᓯᖏᓐᓂᒃ 
ᓴᖅᑭᑎᑦᓯᕝᕕᐅᒐᔭᕐᒪᒥᒻᒪᑦ. ᐃᓱᒪᒋᔭᐅᓯᒪᔪᖅ ᕿᒻᒦᑦ ᐃᐱᖅᓯᒪᑎᓪᓗᒋᒡᒎᖅ 
ᐃᖅᓯᓇᕐᓂᖅᓴᐅᓂᕋᑦᑕᐅᔪᑦ.59 

ᓴᓪᓕᖅ (ᐸᓖᓯᖃᓚᐅᓐᖏᑎᓪᓗᒋᑦ ᑐᕌᖅᑕᕐᕕᐅᖏᓐᓇᓚᐅᕐᒪᑦ.  1956 
ᐃᓱᓕᑉᐸᓪᓕᐊᑎᓪᓗᒍ, ᑖᓐᓇ ᓄᑖᖑᔪᖅ ᐃᓕᓴᐃᔨ ᑎᑭᓴᐃᓚᐅᖅᓯᒪᔪᖅ 
ᐃᐱᓐᖔᖅᑐᓂᒃ ᕿᒻᒥᓂᒃ ᖁᑭᖅᓯᒪᖃᑦᑕᕈᒪᓪᓗᓂ, ᐃᓂᖅᑎᖅᑕᐅᓚᐅᖅᑐᖅ ᓱᖃᐃᒻᒪᑦ 
ᐊᖏᖅᑕᐅᓯᒪᓇᓂ ᑲᔪᓯᒍᓱᓚᐅᕐᒪᑦ ᐊᑐᕙᒥᐅᓂᑦ.  ᑭᓯᐊᓂ ᐊᑕᐅᑦᑎᒃᑯᓪᓗ 
ᐊᖏᖅᑕᐅᓯᒪᓪᓗᓂ ᖁᑭᒃᓯᖁᔭᐅᑐᐃᓐᓇᖅᓱᓂ ᑕᐃᒃᑯᓂᖓ ᐃᓄᓐᓄᑦ ᐃᖅᓯᒋᔭᐅᔪᓄᑦ 
ᐊᒻᒪᓗ ᑎᑭᓴᐃᓪᓗᓂ ᑕᓪᓕᒪᓂ ᐃᓗᐃᑦᑐᓂᒃ ᓴᒃᑯᓂ  .22ᒧᑦ ᖃᕐᔪᓐᓂ.  ᑖᓐᓇ 
ᑎᑎᖅᑲᖅ ᓇᓗᓇᐃᖅᑕᐅᓯᒪᓚᐅᕐᒪᑦ “ᐅᖃᓕᒫᖅᑕᐅᓯᒪᓂᖓᓄᑦ ᐊᒻᒪᓗ 
ᐊᖏᖅᑕᐅᓯᒪᓂᖓᓄᓪᓗ” ᓯᑕᒪᐅᔪᑦ ᓯᕗᓕᖅᑎᐅᓂᖅᓴᐅᔪᓂᑦ ᐃᓄᓕᕆᔨᒃᑯᓐᓄᑦ − 

59 ᐅᖃᓕᒫᒐᖃᕐᑯᒃ ᐊᒻᒪᓗ ᐃᑦᑕᕐᓂᓴᖃᕐᕕᒃ ᑲᓇᑕᒥ, ᑎᑎᖅᑲᐃᑦ ᑲᑎᑕᐅᓯᒪᔪᑦ 85 
(ᐅᑭᐅᖅᑕᖅᑐᒥᐅᑕᓕᕆᓂᖅ), ᐅᖃᓕᒫᒐᓕᐊᖑᓯᒪᔪᑦ 1321, ᑐᖅᑯᖅᑕᐅᓯᒪᔪᑦ 530-25, 
ᐃᓚᖓ 5, “ᕿᒻᒦᑦ ᒥᔅᓵᓄᑦ ᒪᓕᒐᖅ, ᓄᓇᑦᓯᐊᕐᒥ” ᑎᑎᖃᐅᓯᐊᒥᓂᖅ ᐅᕙᙵᑦ ᕗ.ᔪ.ᔪ 
ᑲᓂᖕHᐊᒻ, ᑐᑭᒧᐊᑦᑎᑦᑎᔨ, ᑐᕌᖅᑐᑎᒃ ᔭᐃᒥᓯ ᕋ. ᐅᐃᑦᕗᑦ, ᐊᔪᕐᓴᖅᑐᓄᑦ ᐃᓕᓴᐃᔨ, 24 
ᑎᓯᐱᕆ 1954. ᑖᓐᓇ ᑎᑎᖅᑲᖅ ᐃᖅᑯᓪᓕᐅᑕᐅᓯᒪᔪᖅ ᑕᑭᔫᓪᓗᒍ ᐱᔾᔪᑎᖃᖅᑐᑎᒃ ᐸᓖᓯᒃᑯᑦ 
ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᓐᓃᖏᒻᒪᑦ ᐋᖅᑭᓱᕐᓯᒪᓂᖏᓐᓂ ᑕᐃᑲᓃᒃᑲᔭᙳᐊᕋᓗᐊᕐᖓᑕ 
ᑕᒪᑐᒧᖓ ᐊᑦᑎᑐᐊᓂᖓᓄᑦ ᑎᑎᕋᕐᓯᒪᔪᓂᑦ ᒪᑉᐱᒐᖓᓂ 206-07ᒥ, ᐊᒻᒪᓗ ᐱᔾᔪᑎᒋᓪᓗᒋᑦ 
ᐱᔾᔪᑕᐅᔪᑦ ᐃᓄᐃᑦ ᐊᖏᕐᓯᒪᓂᒥᓂᖏᓐᓂᒃ ᐊᒻᒪᓗ ᐃᓄᐃᑦ ᐃᓕᖅᑯᓯᖓᑦ ᐱᔾᔪᑕᐅᓯᒪᑎᓪᓗᒍ 
ᑎᓯᐱᕆ 1954ᒥ ᐃᖅᑯᓪᓕᐅᑕᐅᒐᓛᔅᓯᒪᑐᐃᓐᓇᕐᖓᑕ ᐊᒻᒪᓗ ᖁᔭᓈᖅᑕᐅᓯᒪᓪᓗᑎᒃ 
ᐅᖃᖃᑎᒌᒍᑕᐅᓯᒪᔪᓂᑦ ᐃᖃᓗᐃᑦ ᒥᔅᓵᓄᑦ ᒪᕐᕉᒃ ᐊᕐᕌᒎᒃ ᓈᒻᒪᑎᒃ. ᑲᓂᖕHᐊᒻ ᑎᑎᖅᑲᖓ 
ᑎᑎᕋᖅᑕᒥᓂᐅᓪᓗᓂ ᑐᖏᓕᐊᓄᑦ, ᐃᓱᒪᑕᖅ ᐅᑭᐅᖅᑕᖅᑐᒥ ᕕᐊᓐᑦ ᓯᕗᑦ, ᑭᓯᐊᓂ ᐃᓗᓕᖏᑦ 
ᐃᓱᒪᓇᖅᑐᑦ ᐃᓚᓕᐅᔾᔨᓯᒪᔭᕆᐊᔅᓴᖏᓐᓂᒃ ᐅᖃᐅᓯᒥᓂᖏᓐᓂᒃ ᐋᓕᒃᔅ ᓯᑏᕙᓐᓴᓐ ᐅᕝᕙᓘᓐᓃᑦ 
ᔭᐃᒥᓯ ᑳᓐᑦᓕ.

ᑕᒪᓐᓇ ᓇᓗᓇᕈᓐᓃᓚᐅᕐᒪᑦ ᖃᓄᖅ ᑕᒪᓐᓇ ᐱᒻᒪᕆᐅᑎᒋᔭᐅᒻᒪᖓᑦ.60 
ᖃᓄᐃᓐᓂᐅᔪᑦ ᐃᖃᓗᓐᓂ ᓴᖅᑭᑕᐅᓚᐅᖅᑐᑦ ᑖᓐᓇ ᓯᕗᓕᖅᑎᐅᔪᖅ 

ᐃᓚᖓ ᐳᓛᕆᐊᕋᒥ ᐃᖃᓗᓐᓄᑦ ᐅᑭᐊᒃᓵᒥ 1956ᒥ ᐊᒻᒪᓗ ᐳᓛᕆᐊᖅᓱᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᑦ ᑕᐃᑲᓂ ᓈᓚᕝᕕᒻᒥ ᐃᓚᖓ ᐅᖃᐅᓯᐅᓚᐅᖅᑐᖅ 
ᐅᓐᓂᕐᓗᒃᓴᖅᑐᖃᕐᓂᖓᓂᒃ ᑮᔭᐅᓂᖓᓄᑦ, “ᐃᓅᖃᓐᖏᑦᑐᒧᑦ ᕿᒻᒥᒧᑦ”61 – ᑖᒃᑯᐊ 
ᕿᒻᒦᑦ ᐱᒋᔭᐅᒐᓗᐊᖅᑎᓪᓗᒋᑦ ᐃᓄᓐᓄᑦ ᐃᖅᑲᓇᐃᔭᖅᑐᓄᑦ ᒥᐊᓕᒐᒃᑯᓐᓂ.  ᑖᓐᓇ 
ᐊᖏᔪᖅᑳᖅ ᐅᑭᐅᖅᑕᖅᑐᓕᕆᓂᕐᒧᑦ ᐃᒫ ᐅᖃᐅᔾᔨᐃᓚᐅᖅᑐᖅ  ᐱᓕᕆᔨᒥᓄᑦ:  

ᒥᔅᑕ ᓂᑯᒎᖅ ᐊᑐᓕᖅᑎᑦᓯᒻᒪᑕ ᑖᒃᑯᓂᖓ ᐃᓄᓕᕆᔨᒃᑯᓐᓂ 
ᐃᖅᑲᓇᐃᔭᖅᑎᐅᔪᓄᑦ ᐊᖏᖅᑕᐅᓯᒪᖁᔭᐅᓗᑎᒃ ᑐᖁᕋᐃᒍᓐᓇᖁᓪᓗᒋᑦ 
ᕿᒻᒥᓂᒃ.  ᐱᐅᒋᓂᖅᓴᕆᓚᐅᖅᑕᕗᑦ ᑖᒃᑯᐊ ᐱᓕᕆᐊᖑᔪᑦ 
ᑲᒪᒋᔭᐅᖔᖅᑲᑕ ᐸᓖᓯᓄᑦ.  ᑖᒃᑯᐊ ᐃᖅᑲᓇᐃᔭᖅᑎᒋᔭᐅᔪᑦ 
ᐸᓖᓯᒃᑯᑦ ᖃᓄᐃᓕᐅᕐᕕᒋᔪᓐᓇᖅᑕᖏᓐᓄᑦ ᐱᓕᕆᐊᖃᕈᓐᓇᓐᖏᒻᒪᑕ.  
ᑎᓕᔭᐅᒍᒪᑉᐸᑕ ᐸᓖᓯᒃᑯᓐᓂ ᐃᖃᓗᓐᓂ ᑕᒪᒃᑯᓂᖓ 
ᐱᓕᕆᐊᖃᕈᓐᓇᖁᓪᓗᒋᑦ, ᑕᐃᑯᓈᕆᐊᖃᖅᑯᐃᑦ “G” ᐸᓖᓯᖃᕐᕕᒃᑯᖏᓐᓂᑦ.  
ᑕᒪᓐᓇ ᐱᓕᕆᐊᖑᖁᔭᕋᓗᐊᕗᑦ ᓄᓇᓕᒻᒥᐅᓄᑦ....62 

ᑭᓲᒐᓗᐊᖅᑲᑕ ᐃᓱᒫᓘᑎᒋᔭᐅᓚᐅᖅᑐᑦ “G” ᐸᓖᓯᖃᕐᕕᒃᑯᖏᑦ 
ᐃᓚᐅᑎᑦᓯᓕᓚᐅᖅᓯᒪᔪᑦ ᐅᖃᐅᓯᐅᕙᓪᓕᐊᔪᓂᒃ ᐊᑐᕙᒥᐅᓄᑦ,  NSOᑯᓐᓂᑦ ᐋᑦᑎ 
ᕙᓚᒃ ᐊᒻᒪᓗ ᐸᓖᓯ ᕆ. ᕙᓐ ᓄᐊᒪᓗ ᐸᕐᓇᐅᑎᓕᐅᑲᐅᖅᑐᓚᐅᖅᑐᑦ ᐊᑐᕙᒥᐅᓄᑦ 
ᑕᑯᑎᑕᐅᓪᓗᓂ.  ᑕᒪᒃᑯᐊ ᐱᖃᓯᐅᑎᓯᒪᓚᐅᖅᑐᑦ ᓂᕕᓐᖓᖅᑕᐅᓯᒪᔪᓂᒃ 
ᑕᑯᔭᐅᒍᓐᓇᖅᑐᓂᒃ ᐃᓄᒃᑎᑐᑦ ᐱᖁᔭᕐᒥᒃ ᓇᓗᓇᐃᔭᐃᓯᒪᔪᒥᒃ ᕿᒻᒥᒋᔭᐅᔪᑦ 

60 “ᐅᖃᓕᒫᕐᓗᒍ ᑐᕌᖅᑐᖅ ᐊᒻᒪᓗ ᐊᖏᖅᑕᐅᓯᒪᔪᖅ ᐋᑕᒥᒧᑦ, ᔭᐃᑲᑉᓴᓐᒧᑦ, ᕗᕋᐅᓐᒧᑦ ᐊᒻᒪᓗ 
ᓯᑏᕙᓐᓴᓐᒧᑦ. F.J.G.C.” 

61 ᓄᓇᑦᓯᐊᕐᒥ, ᑎᑎᕋᖅᑕᐅᓯᒪᔪᑦ G-79-003 ᑎᑎᖅᑲᒃᑯᕕᖓ 163, ᑐᖅᑯᕐᓯᒪᔪᑦ 3, 
ᐅᑭᐅᖅᑕᖅᑐᒥᐅᑕᓕᕆᕕᒥᓂᕐᒥ ᑐᖅᑯᖅᑕᐅᓯᒪᔪᓂᑦ 530-25-1, ᑎᑎᖅᑲᖅ H. ᒍᕋᒻ ᕌᔅᒥᑦ, M.D. 
ᐆᒧᖓ B.G. ᓯᕗᑦ, 13 ᓄᕕᐱᕆ 1956. 

62 ᓄᓇᑦᓯᐊᕐᒥ ᐃᑦᑕᕐᓂᓴᐃᑦ, ᑎᑎᕋᖅᑕᐅᓯᒪᔪᑦ G-79-003, ᑎᑎᖅᑲᒃᑯᕕᖓ 163, 
ᑐᖅᑯᖅᑕᐅᓯᒪᔪᓂᑦ 3, ᐅᑭᐅᖅᑕᖅᑐᒥᐅᑕᓕᕆᕕᒥᓂᕐᒥ ᑐᖅᑯᖅᑕᐅᓯᒪᔪᓂᑦ 530-25-2, B.G. 
ᓯᕗᑦ ᑐᑭᒧᐊᑦᑎᑦᑎᔨᒨᖓᓪᓗᑎᒃ [F. ᑲᓂᖕHᐊᒻ], 9 ᐅᑐᐱᕆ 1956.

ᐃᐱᖅᓯᒪᑎᑕᐅᒋᐊᖃᕐᓂᖏᓐᓄᑦ, ᐃᓄᓕᒫᖅᑎᑦᓯᑎᓪᓗᒋᑦ ᓄᕖᕝᕙ 
24ᒥ ᐃᓐᓇᕆᔭᐅᔪᑦ ᐃᓄᐃᓪᓗ ᐅᖃᐅᔾᔪᖅᑕᐅᓚᐅᕐᒪᑕ ᕿᒻᒦᑦ ᖃᓄᖅ 
ᑲᒪᒋᔭᐅᒋᐊᖃᕐᓂᖏᓐᓄᑦ ᐊᒻᒪᓗ ᓂᐅᕕᖅᓱᓂ ᑖᓐᓇ ᕙᓚᒃ ᐊᕙᓗᐅᕈᑎᒃᓴᓄᑦ 
ᕿᒻᒥᓄᑦ ᕿᒻᒥᖃᕈᓐᓇᖅᑐᒧᑦ 12ᖑᔪᓂᒃ ᐊᑕᐅᑦᓯᒃᑯᑦ ᐱᓯᒪᔭᐅᒍᓐᓇᕐᓗᑎᒃ. ᑖᓐᓇ 
ᒪᓕᒃᑎᑕᐅᖏᓐᓇᓚᐅᖅᑐᑦ ᑕᖅᑭᐅᔪᓄᑦ ᒪᕐᕉᓄᑦ ᐊᒻᒪᓗ ᐅᓂᒃᑳᕈᑕᐅᓪᓗᓕᓂ 
ᐊᑐᕙᒧᑦ ᑲᔪᓯᑎᑕᐅᓯᒪᑦᑎᐊᕐᓂᕋᖅᑕᐅᓪᓗᓂ:  20ᑎᐅᔪᑦ ᕿᒻᒦᑦ ᑎᒍᔭᐅᓯᒪᔪᑦ, 
ᒪᕐᕉᓪᓗ ᐊᖑᑏᑦ ᐊᑭᓖᑎᑕᐅᓪᓗᑎᒃ ᕿᒻᒥᖏᑦ ᐃᐱᓐᖔᕐᓂᖏᓐᓄᑦ ᐊᒻᒪᓗ “ᐱᖓᓱᑦ 
ᑎᓴᒪᓪᓘᓐᓃᑦ” ᖁᑭᖅᑕᐅᓚᐅᖅᑐᑦ ᑕᓪᓕᒪᐃᑦ ᐅᓪᓗᐃᑦ ᓈᑎᓪᓗᒋᑦ.  ᐃᓄᐃᑦ 
ᓈᒻᒪᒃᓴᖃᑦᑕᓚᐅᓐᖏᑦᑐᑦ ᐃᐱᐅᑕᕆᔭᐅᔪᓂᒃ, ᓇᐃᓗᐊᕐᓂᕋᖅᑕᐅᓪᓗᑎᒃ.  ᕙᓛᒃ 
ᐅᑉᐱᕆᔭᖃᓚᐅᖅᑐᖅ ᑖᒃᑯᐊ ᕿᒻᒦᑦ ᕿᒥᕆᔭᐅᑎᓪᓗᑎᑦ “ᐊᑲᐅᓐᖏᓕᐅᕈᑎᐅᒻᒪᑦ”, 
ᐱᓪᓗᒋᑦ ᑖᒃᑯᐊ ᖃᓪᓗᓈᑦ ᕿᒥᖅᑯᑎᒃᓴᖏᑦ ᕿᒻᒥᐅᑉ ᑎᒥᖓᓄᑦ ᐱᐅᓚᐅᓐᖏᒻᒪᑕ,. 
ᐱᓗᐊᖅᑐᒥᖅᑲᐃᑦ ᐅᖅᓱᖃᓗᐊᓐᖏᒻᒪᑕᒎᖅ.  ᐃᓄᐃᑦ ᕿᒻᒦᔭᖃᑕᐅᓚᐅᕐᒥᔪᑦ 
ᕿᒻᒥᖏᑦ ᓂᕿᒃᓴᖃᑦᑎᐊᕈᓐᓃᕐᒪᑕ ᑳᖃᑦᑕᖅᓱᑎᒃ ᐊᓯᖏᓪᓗ ᕿᒻᒥᐅᔪᑦ 
ᐃᐱᓐᖔᖅᑎᑕᐅᑐᐃᓐᓇᖅᓱᑎᒃ ᑖᒃᑯᐊ ᐃᐱᓐᖔᖅᑐᑦ ᖁᐃᒃᑎᖔᓕᖅᓱᑎᒃ ᓱᖃᐃᒻᒪᑦ 
ᐊᑦᑕᑯᓂ ᓂᕆᔭᒃᓴᖃᕐᒪᑕ ᑕᐃᑲᓐᖓᑦ ᒪᓕᒐᒃᑯᑦ ᐊᑦᑕᕐᕕᖓᓂ.  ᕙᓛᒃ ᐃᓱᒪᓚᐅᖅᑐᖅ 
ᐋᖅᑭᒋᐊᕈᑎᒃᓴᖓᑦ ᐊᑲᐅᓐᖏᓕᐅᕈᑎᒋᔭᐅᔪᒧᑦ ᐊᑭᑐᔫᓂᐊᕐᒪᒡᒎᖅ − ᒪᕐᕉᒃ 
ᕿᒻᒥᖃᕐᕕᐅᔪᑦ ᒥᓕᒐᒃᑯᑦ ᖃᓂᒋᔭᖓᓂ, ᑖᒃᑯᐊ ᕿᒻᒦᑦ ᕿᒥᕆᔭᐅᒍᓐᓇᕐᓗᑎᒃ 
ᐃᒥᖅᑎᑕᐅᒍᓐᓇᕐᓗᑎᓪᓗ ᐱᑕᖃᕐᒪᑦ.63 ᑕᖅᑭᓪᓗᐊᑐᐃᓐᓇᕐᒥᑦ, ᑖᒃᑯᐊ ᐸᓖᓯᒃᑯᑦ 
ᐅᓂᒃᑳᕆᔭᖃᓚᐅᕐᒪᑕ ᑖᒃᑯᐊ ᕿᒻᒥᓂᒃ ᑎᒍᓯᓃᑦ ᐊᒻᒪᓗ ᑐᖁᕋᖅᑕᐅᓂᖏᑦ 
ᑲᔪᓰᓐᓈᒪᑕᒎᖅ ᐊᒻᒪᓗ ᐊᑲᐅᓐᖏᓕᐅᕈᑎᐅᒍᓐᓃᖅᓱᑎᒃ ᐃᖃᓗᓐᓂ.64  

ᑕᒪᓐᓇ ᕿᓚᒻᒥᐅᔪᒃᑯᑐᐃᓐᓇᖅ ᐋᖅᑭᒋᐊᕈᑎᐅᓚᐅᕐᒪᑦ, ᐃᑲᔪᖅᑐᖅᑕᐅᓪᓗᓂ 
ᒥᐊᓕᒐᓄᑦ.  ᑖᓐᓇ ᑐᑭᒧᐊᖅᑎᑦᓯᔨᐅᔪᖅ ᐃᓄᓕᕆᔨᑐᖃᒃᑯᓐᓄᑦ ᓄᓇᓕᕆᔨᒃᑯᓐᓄᓪᓗ 
ᐅᖃᓚᐅᖅᑐᖅ ᑖᔅᓱᒧᖓ ᐊᖏᔪᖅᑲᖑᔪᒧᑦ ᐅᓄᕆ ᓛᓴᒧᑦ ᐃᓱᒪᒋᔭᖃᖅᓯᒪᓐᓂᕋᒥ 
ᓴᖅᑭᑎᑦᓯᒍᒪᓪᓗᓂ “ᓄᑖᕐᒥᒃ ᐊᑐᖅᑕᐅᓇᔭᖅᑐᒥᒃ” ᐱᔾᔪᑎᖃᖅᑐᓄᑦ ᑖᒃᑯᓄᖓ 

63 ᓄᓇᑦᓯᐊᕐᒥ ᐃᑦᑕᕐᓂᓴᐃᑦ, ᑎᑎᕋᖅᑕᐅᓯᒪᔪᑦ G-1979-003, ᑎᑎᖅᑲᒃᑯᕕᖓ 163, 
ᑐᖅᑯᖅᑕᐅᓯᒪᔪᓂᑦ 3, ᑐᓴᕋᔅᓴᖅ ᐅᕙᙵᑦ A.F. ᕗᓗᒃ, ᐅᑭᐅᖅᑕᖅᑐᒥ ᐱᔨᑦᑎᕋᖅᑎᓄᑦ 
ᐃᖅᑲᓇᐃᔭᖅᑎᓄᑦ ᐃᓱᒪᑕᕐᒧᑦ, ᐅᑭᐅᖅᑕᖅᑐᒥ ᐃᖅᑲᓇᐃᔭᕐᕕᒻᒥ, 5 ᕖᕝᕗᐊᓕ 1957.

64 ᓄᓇᑦᓯᐊᕐᒥ ᐃᑦᑕᕐᓂᓴᐃᑦ, ᑎᑎᕋᖅᑕᐅᓯᒪᔪᑦ G-1979-003, ᑎᑎᖅᑲᒃᑯᕕᖓ 163, 
ᑐᖅᑯᖅᑕᐅᓯᒪᔪᓂᑦ 3, ᐸᓖᓯᒃᑯᑦ ᐅᓂᒃᑳᖏᑦ ᑐᓂᓯᒪᔭᖏᑦ  W.J. Fᑦᓯᒪᓐᔅ, ᖃᐅᔨᓴᖅᑎ, G 
ᐃᖅᑲᓇᐃᔭᕐᕕᒻᒥ, 4 ᒫᑦᓯ 1957.

ᐃᐱᓐᖔᖅᑐᓂᒃ ᐊᒻᒪ ᐃᖅᓯᓇᖅᑐᓂᓪᓗ ᕿᒻᒥᓂᒃ.”  ᑕᒪᒃᑯᐊᒎᖅ “ᐃᐊᔅᑭᒨᑦ 
ᐊᑯᓂᐅᔪᒥᒃ ᕿᒻᒥᖃᖅᓯᒪᒻᒪᑕ, ᐊᒻᒪᓗ ᐃᑉᐱᒍᓱᑦᑎᐊᖅᓱᒋᑦ ᑖᒃᑯᐊ ᕿᒻᒦᑦ ᐊᒻᒪᓗ 
ᖁᑭᖅᑕᐅᑎᓪᓗᒋᑦ ᐱᔾᔪᑎᖃᓐᖏᑦᑎᐊᖅᓱᑎᒃ ᓈᒻᒪᓐᖏᒻᒪ ᐃᓱᒪᒋᔭᖓᒍᑦ.” 
ᑖᒃᑯᐊ ᑐᑭᒧᐊᖅᑎᑦᑎᔨᐅᔪᑦ ᐃᒪᐃᓕᐅᓕᖅᓱᑎᒃ “ᐱᒻᒪᕆᐅᓂᐊᕐᒪᑦ ᑖᒃᑯᐊ 
ᐃᐊᔅᑭᒨᑦ ᐃᓚᒋᔭᐅᑦᑎᐊᖃᑕᐅᓗᑎᒃ ᑭᓱᓂ ᓄᑖᓐᖑᖅᑎᕆᓂᐊᖅᑎᓪᓗᑕ”  
ᐊᒻᒪᓗ ᓇᓗᓇᓐᖏᑦᑎᐊᖅᓱᓂᒃ ᑕᒪᒃᑯᐊ ᐃᓄᐃᑦ ᐃᓱᒪᒋᔭᖏᑦ 
ᐃᑉᐱᒋᔭᐅᓐᖏᑦᑎᐊᓚᐅᕐᓂᖏᓐᓄᑦ ᖃᓪᓗᓈᓂᐅᖏᓐᓂᑦ.65

ᓇᓗᓇᐃᓐᖏᑦᑎᐊᓚᐅᕐᒪᑦ ᖃᓄᐃᓕᐅᕈᑕᐅᓯᒪᔪᓂᑦ 1958ᒥ ᐱᓪᓗᒋᑦ 
ᐸᐃᑉᐹᖑᔪᐃᑦ ᐱᕇᖅᑕᐅᓯᒪᓐᖏᓗᐊᕐᓂᖏᓐᓄᑦ, ᑭᓯᐊᓂ ᑖᓐᓇ ᐃᓚᖓ ᐸᓖᓯ 
ᐅᖃᓚᐅᖅᑐᖅ ᐳᓛᕆᐊᖅᓯᒪᔪᒥᒃ ᒪᐃ 1959ᒥ ᑕᒪᒃᑯᐊ ᖃᓄᐃᓕᐅᕈᑎᒋᔭᐅᓯᒪᔪᑦ 
ᐋᖅᑭᒃᑕᐅᓚᐅᖅᑐᓄᑦ ᑖᔅᓱᒧᖓ ᕙᓛᒃᒧᑦ ᐊᒻᒪᓗ ᑖᔅᓱᒪᖓ ᕚᓐ ᓄᐊᒪᓐᒧᑦ 
ᑲᔪᒍᓐᓇᐃᓕᒻᒪᑕᒎᖅ.  ᐃᓄᐃᑦ ᕿᒻᒥᖏᓐᓂᒃ ᐃᐲᓐᖔᖅᑎᑦᓯᑐᐃᓐᓇᖃᑦᑕᕐᒪᑕᒎᖅ 
ᓂᕿᒃᓴᖅᓯᐅᖅᓱᑎᒃ ᑕᐃᒫᒃ ᐃᓕᖅᑯᓯᖏᑎᒍᑦ, ᐃᓚᖏᑦ ᕿᒻᒦᑦ 
ᑐᖁᑕᐅᖃᑦᑕᕋᓗᐊᖅᓱᑎᒃ ᐊᒥᓲᖃᑦᑕᖅᓱᑎᒃ.  ᓯᑎᐱᕆᓐᖑᖅᑎᓪᓗᒍ ᑖᓐᓇ 
ᐋᑦᑎ ᕙᓛᒃ ᑭᖑᕝᕖᔨᖓᑦ ᑎᑎᕋᓚᐅᕐᒪᑦ ᐃᖃᓗᓐᓃᑎᓪᓗᒍ ᐱᔾᔪᑎᒃᓴᖃᓐᖏᒻᒪ 
ᕿᒻᒥᓕᕆᔨᑕᕆᐊᖃᓐᖏᒻᒪᑕ ᐱᔾᔪᑎᖃᖅᓱᑎᒃ ᐃᒫᒃ “ᑖᒃᑯᐊ ᐃᐊᔅᑭᒨᑦ 
ᖃᐅᔨᒪᕈᔪᓕᖅᑐᐃᑦ ᖃᓄᐃᓕᐅᕐᒪᖔᑦ ᑖᓐᓇ ᕿᒻᒥᓄᑦ ᐱᖁᔭᐅᔪᖅ.  ᐊᒥᓲᓂᖅᓴᖏᑦ 
ᐃᐱᖅᓯᒪᑎᑦᓯᓚᐅᖅᑐᑦ, ᐊᒻᒪᓗ ᖃᐅᔨᒪᓕᖅᓱᑎᒃ ᑖᒃᑯᐊ ᕿᒻᒥᐅᔪᑦ ᐃᐱᓐᖔᖅᑐᑦ 
ᖁᑭᖅᑕᐅᖃᑦᑕᕐᓂᐊᒪᑕᒎᖅ.  200ᖑᔪᓂ ᐅᖓᑖᓂᓘᓐᓃᑦ ᕿᒻᒦᑦ ᑐᖁᖃᑕᐅᓚᐅᖅᑐᑦ 
ᐊᕐᕌᒎᑉ ᐃᓗᐊᓂ ᑭᓯᐊᓂ ᑕᐃᒃᑯᐊ ᐊᒥᐊᒃᑯᑐᐊᑦ ᕿᒻᒥᐅᔪᑦ ᐊᓐᓂᕆᔭᐅᓚᐅᕐᒪᑕ 
ᐃᓄᖏᓐᓄᑦ.”66 200ᖑᔪᑦ ᕿᒻᒦᑦ ᓱᕐᓗ ᐃᒫᒃ ᑐᑭᖃᖅᑐᖅ ᐃᒻᒪᖄ 14ᓂ 

65 ᓄᓇᑦᓯᐊᕐᒥ ᐃᑦᑕᕐᓂᓴᐃᑦ, ᑎᑎᕋᖅᑕᐅᓯᒪᔪᑦ G-1979-003, ᑎᑎᖅᑲᒃᑯᕕᖓ 163, 
ᑐᖅᑯᖅᑕᐅᓯᒪᔪᑦ 3, ᑎᑎᖅᑲᐅᓯᐊᒥᓃᑦ ᐅᕙᙵᑦ F.J.G. ᑲᓂᖕHᐊᒻ, ᑐᑭᒧᐊᑦᑎᑦᑎᔨ, ᐆᒧᖓ 
H.A. ᓛᓴᓐ, ᐃᓱᒪᑕᖅ, ᐊᐅᓚᑦᑎᔨ G ᐃᖅᑲᓇᐃᔭᕐᕕᒻᒥ, ᐸᓖᓯᒃᑯᓐᓂ, 26 ᓄᕕᐱᕆ 1956; 
ᑎᑎᕋᖅᑕᖏᑦ ᓯᕗᑦ, ᑎᑎᕋᖅᑕᒥᓂᖏᑦ ᓯᕗᑦ, ᓇᓕᖅᑲᖏᑦ ᑐᔫᑕᒥᓂᐅᓪᓗᑎᒃ ᕗᓘᒃᒧᑦ 
ᐃᖃᓗᓐᓂ ᐊᒻᒪᓗ ᐋᓐᓂᐊᓯᐅᖅᑎᓄᑦ ᐅᓇᑕᖅᑐᔅᓴᖃᕐᕕᒥᓂᕐᒥ ᐊᒻᒪᓗ ᐃᓄᓕᕆᔨᑐᖃᒃᑯᓐᓄᑦ

66 ᐅᖃᓕᒫᒐᖃᕐᕕᒃ ᐊᒻᒪᓗ ᐃᑦᑕᕐᓂᓴᖃᕐᕕᒃ ᑲᓇᑕᒥ, ᑎᑎᖅᑲᐃᑦ ᑲᑎᑕᐅᒪᔪᑦ 85 
(ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ), ᑎᑎᕋᖅᑕᐅᓯᒪᔪᑦ D-1-a, ᐅᖃᓕᒫᒐᓕᐊᒥᓃᑦ 1220, 
ᑐᖅᑯᖅᑕᐅᓯᒪᕕᖓ 530-25-2, ᐃᓚᖓ 1, “ᕿᒻᒥᓂᐊᖅᑎ − ᓄᓇᑦᓯᐊᕐᒥ (ᑎᒃᑯᐊᖅᑕᐅᓯᒪᔪᑦ),” 
ᑐᓴᕋᔅᓴᖅ ᐅᕙᙶᖅᑐᓂ J.F. ᑎᓚᐅᑦ, ᐊᕕᑦᑐᕐᓯᒪᕕᒻᒥ ᐊᐅᓚᑦᑎᔨ ᐅᑭᐅᖅᑕᖅᑐᒥ, 21 ᓯᑎᐱᕆ 
1959.

25ᖑᔪᓂᓪᓘᓐᓃᑦ ᕿᒧᒃᓯᒍᑎᓂᐅᒍᓐᓇᖅᑐᑦ ᐅᕝᕙᓘᓐᓃᑦ ᐱᖁᑕᐃᔭᖅᑕᐅᓂᖏᑦ 
ᓴᓇᕐᕈᑎᒋᔭᐅᕙᒃᑐᓄᑦ ᐱᒋᔭᐅᒍᓐᓇᖅᑐᓂᒃ 70ᓄᑦ 100ᓄᑦ ᐃᓄᓐᓄᑦ.  
ᐅᓂᒃᑳᖅᑐᖃᓚᐅᖅᑎᓪᓗᒍ ᐊᕐᕌᒎᒥ ᖄᖏᓵᓚᐅᖅᑐᒥᒃ ᑖᒃᑯᐊᒎᖅ ᕿᒻᒦᑦ 286ᖑᔪᑦ 
ᖁᑭᖅᑕᐅᓚᐅᕐᒪᑕᒎᖅ, ᑖᒃᑯᐊ ᑕᒡᒐ ᓈᓴᐅᑎᐅᔪᑦ 40ᓄᑦ ᕿᒧᒃᓯᐅᑎᒋᔭᐅᓚᐅᖅᑐᑦ 
ᐅᕝᕙᓘᓐᓃ% 200ᖑᔪᓄᑦ ᐃᓄᓐᓄᑦ ᕿᒻᒥᖁᑎᒋᔭᐅᓚᐅᖅᑐᑦ.  ᐃᓄᐃᑦ 
ᓈᒻᒪᒃᓴᖃᑦᑕᓚᐅᓐᖏᑦᑐᑦ ᕿᒻᒥᖏᓐᓂᒃ ᐃᐱᖅᓯᒪᑎᑦᓯᒋᐊᖃᖅᑎᓪᓗᒋᑦ.  
ᐊᒥᓲᔪᑦ ᐱᖁᔭᕐᒥᒃ ᒪᓕᓚᐅᓐᖏᑦᑐᑦ ᓱᖃᐃᒻᒪ ᐃᓄᐃᑦ ᐱᖁᔭᖏᓐᓄᑦᑕᐅᖅ 
ᐊᑲᐅᓐᖏᓕᐅᕈᑕᐅᓚᐅᕐᒪᑦ.  ᑕᒪᓐᓇ ᐃᓱᒪᒋᔭᐅᓕᖅᑎᓪᓗᒍ 
ᖁᑭᖅᓯᒍᒪᔪᖃᕈᓐᓃᕈᒪᓕᓚᐅᕐᒪᑦ.  ᑖᓐᓇ ᐅᑭᐅᖅᑕᖅᑐᒦᑯᑖᓚᐅᖅᑐᖅ ᐃ.ᔨ. “ᒨᔅ” 
ᑭᐊ ᐊᐃᕙᔾᔪᑎᖃᕈᓐᓇᕐᒪᑦ ᐃᑉᐱᒋᒐᒥᒋᑦ ᓄᓇᖃᖅᑳᖅᓯᒪᔪᑦ ᐱᖁᔭᖏᓐᓂᒃ, ᑭᓯᐊᓂ 
ᓵᓚᐅᓚᐅᖅᑐᖅ: 

ᑖᒃᑯᐊ ᐃᐊᔅᑭᒨᑦ ᐃᖅᑭᓖᓪᓘᓐᓃᑦ ᐊᖏᕈᑕᐅᓯᒪᒐᓗᐊᖅᑎᓪᓗᒍ 
ᐊᑦᑐᖏᕐᕕᒃᓴᖃᖅᑎᑦᓯᒍᓐᓇᕐᓗᑎᒃ ᕿᒻᒥᓄᑦ, ᐃᑉᐱᒍᓱᓐᓂᐊᓚᐅᕐᒪᑦ 
ᖃᓪᓗᓈᖑᔪᓂᒃ ᕿᒥᕆᒍᒪᖃᑦᑕᖅᑐᓄᑦ.  ᐅᑭᐅᖅᑕᖅᑐᕐᒦᓐᓂᑰᑎᓪᓗᖓ 
ᓇᒻᒥᓂᕐᓕ ᐃᓱᒪᔪᖓ ᑖᒃᑯᐊ ᕿᒻᒦᑦ “ᐃᐱᓐᖔᑐᐃᓐᓇᖅᑐᑦ” 
ᐊᑦᑕᕐᓇᖅᑐᒦᑎᑦᓯᓐᖏᓐᓂᖏᑦ ᑕᐃᒪᓐᓇᑐᑦ ᓱᕐᓗ ᓄᓇᓯᐅᑎᓂᒃᑐᑎᑐᑦ 
ᖃᓪᓗᓈᓂ.  ᖃᓪᓗᓈᓂ ᐃᒫᒃ ᐃᓕᖅᑯᓯᖃᕋᑦᑕ ᕿᑐᕐᖓᕗᑦ 
ᖃᐅᔨᒪᑎᒋᐊᑦᓯᐊᓲᕗᑦ ᐅᔾᔨᖅᑐᑦᑎᐊᕆᐊᖃᖅᐸᑕ ᐅᔾᔨᕈᓱᖃᑦᑕᓚᐅᕐᒪᑕ 
ᐊᒻᒪᓗ ᐱᔾᔪᑎᖃᓐᖏᑦᑎᐊᖅᓱᓂ ᓱᒻᒪᓪᓕ ᑕᐃᒪᐃᓕᐅᕆᔪᓐᓇᓐᖏᑉᐱᑕ 
ᐅᑭᐅᖅᑕᖅᑐᒥᑦᑕᐅᖅ. ᐊᑐᖅᓯᒪᒋᓪᓗᒍᑦᑕᐅᖅ, ᕿᒻᒥᖅ ᐃᐱᖅᓯᒪᑎᓪᓗᒍ 
ᐅᐸᒃᑕᐅᓇᔭᖅᐸᑦ ᐃᖅᓯᓈᕿᒐᔭᖅᑐᑦ ᑲᑉᐱᐊᓇᕐᓂᖅᓴᐅᓪᓗᓂ 
ᐅᑯᓂᖓᓐᓂᐅᖓᓐᓂᑦ “ᐃᐱᓐᖔᑐᐃᓐᓇᖅᑐᓂᑦ”.  ᑭᓯᐊᓂ, ᑖᓐᓇ 
ᐱᖁᔭᖅ, ᑎᑎᕋᖅᑕᐅᑦᑎᐊᓚᐅᓐᖏᑦᑎᓪᓗᒍ ᐊᒻᒪᓗ ᖁᔭᓈᖅᓯᓯᒪᓪᓗᓂ 
ᐃᓄᓐᓂ [sic] ᐊᒻᒪᓗ ᐃᖅᑭᓕᓐᓂᒃ [sic] ᐊᖏᖅᑕᐅᒍᓐᓇᕐᓗᓂ 
(ᑖᒃᑯᓄᖓ) ᐱᐅᓯᕆᔭᖏᓐᓂᓪᓗ ᐊᒻᒪ ᓄᓇᒋᔭᖏᓐᓃᑎᓪᓗᒋᑦ, 
ᐊᑐᓕᖅᑎᑕᐅᑦᑎᐊᕆᐊᖃᕋᓗᐊᕐᒪᑦ ᓱᖃᐃᒻᒪᑦ ᐱᖁᔭᐅᒐᒥ.67 

67 ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ. ᒪᑉᐱᒐᖓᓂ 225. 

ᐊᐃᕙᔾᔪᑕᐅᓯᒪᒐᓗᐊᖅᑎᓪᓗᒋᑦ ᐱᓪᓗᒋᑦ ᐅᑯᐊ ᐃᖏᕐᕋᐅᑎᑦ 
ᐱᓂᕐᓗᖃᑦᑕᕐᓂᖏᑦ ᐃᑲᔪᖅᑐᖅᑕᐅᒐᓗᐊᖅᑎᓪᓗᒍ, ᐊᒻᒪᓗ 
ᐃᓅᒍᓐᓃᒍᑎᒋᔭᐅᓯᒪᓂᑰᔪᓂᒃ ᓱᕐᓗᑐᑦ ᐅᓇ ᕿᒻᒥᓄᑦ ᐹᔭᐅᓂᑰᔪᒥᒃ ᐃᓄᒃ 
ᑐᓵᔨᒋᔭᐅᔫᑉ ᐃᕐᓂᖓ ᓂᐊᖁᓐᖒᒥ 1960ᓂ ᓇᓗᓇᐃᖅᓯᒍᑕᐅᓚᕐᒪᑦ ᑕᒪᒃᑯᐊ 
ᕿᒻᒥᓂᒃ ᖁᑭᒃᓯᖃᑦᑕᕐᓂᖅ ᑲᔪᓯᒋᐊᖃᕐᓂᕋᖅᑕᐅᓪᓗᓂ.68  

ᐱᑕᖃᓐᖏᓈᕐᓂᐅᔪᑦ ᐊᒻᒪ ᐃᓕᔭᐅᓯᒪᓐᖏᑦᑐᑦ 
ᐅᓂᒃᑳᖑᓚᐅᖅᑐᓄᑦ ᐱᔾᔪᑎᒋᓪᓗᒋᑦ 
ᐱᓕᕆᖃᑎᒌᖕᓂᐅᔪᑦ, 1950-1975

ᑖᒃᑯᐊ ᑕᒪᕐᒥᒃ ᐸᓖᓯᒃᑯᑦ ᐅᓂᒃᑳᖏᑦ ᐊᒻᒪᓗ ᑕᒪᒃᑯᐊ ᖃᐅᔨᓴᖅᑕᐅᓯᒪᔪᑦ 
ᐅᓐᓂᕐᓗᒃᓴᐅᑕᐅᓯᒪᔪᓪᓗ ᓄᐊᑕᐅᓯᒪᔪᓄᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᓐᓄᑦ 
ᓇᓗᓇᐃᒃᑯᑕᓂ ᐱᑕᖃᕐᒪᑦ ᖃᓄᖅ ᐱᒻᒪᕆᐅᑎᒋᔭᐅᓚᐅᕐᒪᖔᑦ ᐸᓖᓯᒃᑯᑦ ᐃᓄᐃᑦ 
ᐱᕙᓪᓕᐊᓕᖅᑎᓪᓗᒋᑦ ᐊᒻᒪᓗ ᐊᑕᐅᑦᓯᒧᑦ ᑲᑎᑕᐅᓚᐅᖅᑎᓐᓇᒋᓪᓗ ᐃᓄᐃᑦ.   
ᑎᑎᕋᓚᐅᖅᑐᑦ ᐅᓂᒃᑳᓕᐊᓂᒃ ᐅᖃᐅᓯᖃᓚᐅᕐᒪᑕ ᑲᐱᓯᖃᑦᑕᕆᐊᖃᖅᓱᑎᒃ 
ᐃᓄᐃᑦ ᕿᒻᒥᖏᓐᓂᒃ, ᑕᒪᓐᓇ ᐃᓱᒪᒋᔭᐅᓚᐅᕐᒪᑦ ᑖᒃᑯᐊᒎᖅ ᐸᓖᓯᒃᑯᑦ ᓱᕐᓗ 
ᐱᔮᕆᓗᑎᒃ ᐃᓚᒋᔭᐅᓚᐅᓐᖏᒻᒪᑕ ᐃᓄᐃᑦ ᕿᒻᒥᖏᑦ ᐱᔾᔪᑎᒋᓪᓗᒋᑦ, ᐃᓄᐃᑦ 
ᓄᓇᒋᕙᒃᑕᖏᓐᓃᑦᑐᑦ ᐸᐸᑦᓯᑦᑎᐊᕐᓂᖅᓴᐅᓚᐅᖅᑐᑦ ᕿᒻᒥᖏᓐᓂᒃ.69 ᑕᒪᓐᓇ 

68 ᓄᓇᑦᓯᐊᕐᒥ ᐃᑦᑕᕐᓂᓴᐃᑦ. ᑎᑎᕋᖅᑕᐅᓂᑯᐃᑦ G-1979-003, ᑎᑎᖅᑲᒃᑯᕕᒻᒥ 183, 
ᑐᖅᑯᖅᑕᐅᓯᒪᕕᖓ 4, ᑐᓴᕋᔅᓴᖅ ᐅᕙᙵᑦ C.M. ᕗᓪᔪ, ᐊᐅᓚᑦᑎᔨ ᐅᑭᐅᖅᑕᖅᑐᒥ, ᑲᒥᓯᓇᐅᑉ 
ᑐᖏᓕᐊ ᓄᓇᑦᓯᐊᕐᒥ, ᐱᖃᓯᐅᔾᔨᓯᒪᓪᓗᓂ, 8 ᓄᕕᐱᕆ 1960. 

69 ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ. ᒪᑉᐱᒐᖓᓂ 14, ᖃᐅᔨᒪᔭᐅᔭᕆᐊᓖᑦ 
ᐸᓖᓯᒃᑯᑦ ᕿᒻᒥᕐᕈᔨᖏᑕ ᐅᑉᐱᕆᔭᒥᓂᖏᑦ ᐅᖓᑖᓅᓗᐊᖅᑐᖅ ᐱᓇᓱᐊᕋᔅᓴᖓᑕ 
ᑲᒪᔪᒥᓂᐅᔭᕆᐊᔅᓴᖏᓐᓂᒃ ᑕᒪᒃᑯᓂᖓ ᐱᔾᔪᑎᖃᖅᑎᓪᓗᒋᑦ. “ᕿᒥᕐᕈᔩᑦ ᐅᔾᔨᕈᓱᓕᕐᓂᕐᖓᑕ 
ᐊᖏᓂᖓᓂᒃ ᐃᖅᑲᓇᐃᔮᖑᓯᒪᔪᓂᑦ ᐸᓖᓯᒃᑯᓐᓄᑦ ᐅᑭᐅᖅᑕᖅᑐᒥ, ᐱᖃᓯᐅᑎᓪᓗᒋᑦ 
ᐃᖅᑲᓇᐃᔮᓪᓗᐊᑕᒥᓂᖏᑦ ᐃᓄᐃᑦ ᕿᒧᔅᓯᖏᓐᓂᒃ ᖃᓂᒻᒪᔾᔭᐃᒃᑯᑎᓄᑦ 
ᑲᐱᓯᖃᑦᑕᕆᐊᖃᕐᓂᕐᒥᒃ, ᑕᒪᓐᓇ ᖃᐅᔨᒪᔭᐅᓗᐊᕐᓂᖏᑦᑐᖅ ᑕᐃᔅᓱᒪᓂ. ᐃᓱᒪᒋᔭᐅᓐᓂᕐᖓᑦ 
ᐅᖃᐅᓯᐅᔭᕆᐊᖃᖅᑐᒋᔭᐅᓪᓗᓂ ᐃᖅᑲᓇᐃᔮᒥᓂᖏᑦ ᐸᓖᓯᒃᑯᑦ ᓴᖅᑭᔮᖅᑎᑦᑎᒋᐊᖃᕐᓂᖏᓐᓂᒃ 
ᑲᔪᓯᑎᑦᑎᔭᕆᐊᖃᕐᓂᖏᓐᓂᓪᓗ ᐃᓄᐃᑦ ᐃᓕᖅᑯᓯᖓᓐᓂᒃ, ᐊᒻᒪᓗ ᒪᓕᑦᑐᑎᒃ, ᐊᖏᓂᖓ 
ᑖᒃᑯᐊ ᐅᓂᒃᑳᑦ ᐊᖏᓪᓕᒋᐊᖅᑕᐅᓯᒪᔪᖅ ᑕᒪᑐᒧᖓ ᑭᓪᓕᓕᒻᒧᑦ ᐱᔾᔪᑕᐅᔪᒧᑦ.” ᐸᓖᓯᒃᑯᑦ 
ᕿᒥᕐᕈᔨᖏᑕ ᐃᓚᐃᓐᓇᑯᓗᐊᓂᒃ ᑐᑭᓕᐅᔾᔨᓯᒪᓂᖓᑦ ᐱᓇᓱᐊᒐᖓᓐᓂᒃ ᐅᖃᐅᓯᐅᓯᒪᔪᖅ 
ᖁᓛᓂ.

ᕿᒻᒥᓕᕆᓂᐅᔪᖅ ᓯᕗᒃᑲᖅᑕᐅᑎᓪᓗᒍ ᐸᓖᓯᒃᑯᑦ ᕿᒥᕐᕈᔨᖏᓐᓄᑦ ᐃᓛᓐᓂᒃᑯᑦ ᓱᕐᓗ 
ᐃᓄᖃᑎᒌᓐᓂᖏᑦ ᐱᑦᑎᐊᖅᑐᑯᓘᔭᖅᑐᑎᑐᑦ ᑎᑎᕋᐅᓯᕆᔭᐅᓯᒪᒻᒪᑦ. 

ᐃᓚᖏᑦ ᖃᓄᐃᓐᓂᑯᒋᔭᐅᓯᒪᔪᑦ ᐃᒪᐃᓕᖓᔪᑦ, ᓇᓗᓇᐃᖅᓯᓂᐅᔪᒥᒃ, 
ᐅᓂᒃᑳᕆᔭᐅᓂᖏᑦ ᐅᓂᒃᑳᑦ ᐃᓗᓕᖏᓐᓂᑦ.  ᑖᓐᓇ ᐊᑖᓃᑦᑐᖅ ᑎᑎᕋᖅᑕᐅᓯᒪᔪᑦ 
ᐆᑦᑑᑎᒋᔭᐅᕗᖅ ᑕᒪᓐᓇ ᖃᓄᖅ ᐃᓱᒪᒋᔭᐅᓚᐅᕐᒪᖔᑦ: 

ᐃᖅᑲᐅᒪᔭᐅᒋᐊᖃᕐᒥᔪᑦ ᐱᓗᐊᖅᑐᒥᖅᑲᐃ 1950ᓂ ᑐᖔᓂᓗ, ᑖᓐᓇ 
ᐸᓖᓯ ᖃᓪᓗᓈᑑᕙᓚᐅᖅᑐᖅ  [sic] ᓄᓇᓕᒻᒥ ᐃᖅᑲᓇᐃᔭᖅᓱᓂ 
ᒐᕙᒪᑐᖃᒃᑯᓐᓄᑦ ᐊᒻᒪᓗ ᐱᔪᓐᓇᕐᓂᖃᖅᑎᑕᐅᓯᒪᓪᓗᓂ ᒐᕙᒪᒃᑯᓐᓄᑦ 
ᐊᐅᓚᑦᑎᒍᓐᓇᕐᓗᓂ ᓴᖅᑭᑎᑦᓯᓗᓂᓗ ᒐᕙᒪᒃᑯᑦ ᐱᔨᑦᓯᕋᐅᑎᓕᒫᖏᓐᓂᒃ 
ᐊᔾᔨᒋᔭᐅᓐᖏᒻᒪᕆᓕᖅᑐᓄᑦ ᐅᓪᓗᒥᐅᔪᖅ.  ᑕᐃᒪᐃᒻᒪᑦ , ᐃᓄᐃᑦ 
ᓄᓇᓕᓐᓃᑦᑐᑦ ᐸᓖᓯᓄᑦ ᑲᒪᒋᔭᐅᒋᐊᖃᓚᐅᕐᒪᑕ: ᑖᒃᑯᐊᒎᖅ 
“ᐃᐊᔅᑭᒨᖏᒡᒎᖅ” ᐸᖅᑭᒋᐊᖃᕐᒪᒋᑦ. ᑖᒃᑯᐊᓗ ᐃᓄᐃᑦ ᖃᐅᔨᒪᓐᖏᒻᒪᑕ 
ᖃᓪᓗᓈᑦ ᐃᓕᖅᑯᓯᖏᓐᓂᒃ ᐸᓖᓯᓂ ᐅᒃᐱᕈᓱᑐᐃᓐᓇᓚᐅᖅᓯᒪᔪᑦ 
ᓱᖃᐃᒻᒪ ᐃᑲᔪᖅᑎᒋᔭᐅᔪᑑᒻᒪᑕ. ᐱᑕᖃᓚᐅᕐᒥᔪᖅ 
ᐊᐅᓚᑦᑎᔪᓂᒃ, ᐃᑉᐱᒍᓱᖃᑦᑕᐅᓂᕐᒥᒃ, ᑲᑉᐱᐊᒋᔭᐅᓂᖏᑦ ᐊᒻᒪᓗ 
ᐃᑲᔪᖅᑎᒋᒋᐊᖃᖅᓱᒋᓪᓗ.70  

ᐃᓄᐃᑦ ᓇᔪᕐᓂᖅᓴᐅᓚᐅᖅᑐᑦ ᕿᑭᖅᑖᓗᒻᒥ ᑕᒪᓐᓇ ᐅᑭᐅᖅ ᐊᑐᖅᑎᓪᓗᒍ 
ᐊᒻᒪᓗ ᑖᒃᑯᐊ ᐸᓖᓯᒃᑯᑦ ᓴᖅᑭᑎᑦᓯᓪᓗᑎᒃ ᒐᕙᒪᒃᑯᑦ ᐊᐅᓚᒋᐊᖃᕐᓂᕆᓕᖅᑕᖓᓂᒃ. 
ᐃᓄᓐᓂ ᐱᔨᑦᓯᕐᓂᕐᒥᒃ  ᐸᓖᒃᓯᒃᑯᑦ ᐱᔭᒃᓴᖅᑖᖅᐸᓪᓕᐊᒍᑎᒋᓚᐅᖅᑕᖓᑦ ᐸᓖᓯᒃᑯᑦ 
ᓴᖅᑭᔮᑦᑎᐊᖁᓪᓗᒋᑦ ᐱᓪᓗᒍ ᑲᓇᑕ ᓇᒻᒥᓂᖃᕐᓂᖓᓂᒃ ᐅᑭᐅᖅᑕᖅᑐᕐᒥ. 
ᕿᒧᒃᓯᒃᑰᖅᓱᑎᒃ ᖃᐅᔨᓴᕆᐊᖃᖅᑕᖅᓱᑎᒃ, ᐃᓚᒋᔭᐅᖃᑕᐅᔪᑦ ᑕᒪᓐᓇ 
ᐅᓂᒃᑳᖏᑦᑎᒍᑦ, ᐃᓄᐃᑦ ᒪᓕᒃᑎᒋᔭᐅᕙᒃᓱᑎᒃ ᐊᒻᒪᓗ ᓂᕿᒃᓴᖅᓯᐅᖅᑎᒋᔭᐅᓪᓗᑎᒃ 
ᐸᓖᓯᒃᑯᑦ ᕿᒻᒥᖏᑕ ᓂᕿᒃᓴᖏᓐᓂᒃ.  ᑕᐃᒃᑯᐊ ᓄᑖᖑᔪᑦ ᐸᓖᓰᑦ ᕿᒻᒥᕐᔪᐊᒃᑯᑦ 
ᐃᑭᒪᖃᑦᑕᕐᓂᕐᒥᒃ ᐱᓕᒻᒪᒃᓴᖔᖅᑎᑕᐅᕙᒃᑎᓪᓗᒋᑦ ᕆᔭᐃᓇᒥ ᖃᐅᔨᒪᓐᖏᑦᑎᐊᖅᓱᑎᒃ 
ᖃᓄᑐᐃᓐᓇᖅ ᐅᑭᐅᖅᑕᖅᑑᑉ ᒥᒃᓵᓄᑦ − ᐃᓄᐃᑦ ᓯᕗᓪᓕᖅᐹᒃᑯᑦ 
ᐃᓱᒪᒋᔭᖃᓚᐅᖅᑐᐃᑦ ᑖᒃᑯᓂᖓ ᐸᓖᓯᓂᒃ ᓱᕈᓯᐅᓂᕋᖅᑕᐅᓪᓗᑎᒃ ᐊᒻᒪᓗ 
ᐱᔨᑦᓯᖅᐸᒃᓱᑎᒃ ᐱᒻᒪᕆᐅᔪᓂᒃ ᐱᔨᑦᑎᕋᕈᑎᓂ ᑲᓇᑕᒧᑦ ᐃᓕᓐᓂᐊᖅᑎᑕᐅᓂᒃᑯᑦ 

70 ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ, ᒪᑉᐱᒐᖓᓂ 633.



70 | ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᐊᑐᖅᑕᐅᓚᐅᖅᑐᓂᒃ ᐅᓂᒃᑳᑦ

ᐅᑭᐅᖅᑕᖅᑑᑉ ᒥᒃᓵᓄᑦ.  ᑖᒃᑯᐊ ᐸᓖᓯᒃᑯᑦ ᐋᓐᓂᐊᖅᑐᓕᕆᓪᓗᑎᒃ ᐊᒻᒪᓗ 
ᓇᓗᓇᓐᖏᔅᓱᓂ ᐊᓯᖏᓐᓂᒃ ᐃᓄᓕᕆᓂᕐᓄᑦ ᐱᓕᕆᖃᑦᑕᐅᓚᐅᖅᑐᑦ.  

ᐱᐅᓐᖏᓐᓂᖅᓴᐅᓚᐅᕐᒥᔪᖅ ᑖᒃᑯᐊ ᐸᓖᓰᑦ ᐱᔪᓐᓇᕐᓂᖃᖓᓂᒃ 
ᐅᖓᑕᐅᑦᑎᖃᑦᑕᓚᐅᕐᒪᑕ ᐃᓄᐃᑦ ᖃᓄᐃᓕᐅᕐᓂᖏᑦ ᐱᓪᓗᒋᑦ, ᐱᓪᓗᐊᖅᑐᒥᒃ 
ᖃᓄᑎᒋ ᓂᐅᕐᕈᕝᕕᐅᒍᓐᓇᕐᒪᖔᑦ  ᑖᓐᓇ ᒥᖅᑯᓕᓐᓂ ᑕᐅᖅᓰᕝᕕᐅᓚᐅᖅᑐᓂ.  
ᑖᒃᑯᐊ ᕿᒻᒥᕐᕈᔩᑦ ᐱᖃᓯᐅᑎᓯᒪᓐᖏᓗᐊᖅᓯᒪᔪᑦ ᐊᕐᕌᒍᑕᒫᒃᑯᑦ 
ᐅᓂᒃᑳᓕᐊᖑᖃᑦᑕᓚᐅᖅᑐᓂᒃ ᑖᓐᓇ ᐊᑖᓃᑦᑐᖅ ᐅᖃᐅᓯᐅᔪᖅ ᐱᓗᒋᑦ ᐃᓚᒌᑦ 
ᐃᒪᐃᓕᔭᐅᓯᒪᓚᐅᕐᒪᑕ “ᓱᕙᓕᑭᐊᕈᓗᐃᑦ ᐊᒻᒪ ᐊᐃᒻᒥᖅᑎᑐᐃᓐᓇᐅᓪᓗᑎᒃ”.  
“ᐅᖃᐅᔾᔭᐅᔪᑦ ᐳᓛᕆᐊᖅᑎᓪᓗᒋᑦ ᓄᓇᓕᒻᒧᑦ ᓅᓐᖏᑐᐊᕈᕕᑦ ᑕᒫᓐᖓᑦ 
ᕿᑐᕐᖓᖃᖅᑐᖅᓯᐅᑎᑖᔾᔮᓐᖏᑦᑐᑏᖅᑕᐅᓪᓗᑎᒃ, ᐊᒻᒪᓗ ᐅᖃᐅᔾᔭᐅᒃᑲᓐᓂᖅᓱᑎᒃ 
ᖃᓄᑐᐃᓇᖅ ᐃᑲᔫᑎᐅᔪᑦ ᓄᖅᑲᖅᑎᑕᐅᓂᐊᖅᑐᑦ  ᑕᒪᔅᓯᓐᓄᑦ.  ᑕᕝᕙᓃᑦᑐᓕᒫᑦ  
ᐊᖏᓚᐅᖅᑐᑦ ᓅᓕᖅᓱᑎᒃ.”71 ᓱᓕᑦᑕᐅᖅ ᐱᑕᖃᓚᐅᓐᖏᒻᒥᔪᖅ ᑕᒪᑐᒪᐅᑉ 
ᐃᓗᓕᖏᑦᓂ ᐸᓖᓯᒃᑯᑦ ᐅᓂᒃᑳᓕᐊᖏᓐᓂᑦ, ᖃᐅᔨᒪᔭᐅᓪᓗᓂᓗ ᐅᑭᐅᖅᑕᖅᑐᒥᐅᕐᓄᑦ 
(ᐃᓚᒋᓪᓗᒋᑦ ᐅᓐᓂᕐᓗᒃᓴᓚᐅᖅᑐᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᓐᓄᑦ), 
ᒪᑯᐊ ᖃᐅᑕᒫᒃᑯᑦ ᑲᑎᖃᑦᑕᕐᓂᖏᑦ ᓄᓇᓕᓐᓂ, ᐃᓚᒋᓪᓗᒋᑦ ᐸᓖᓰᑦ ᐊᒻᒪ ᐃᓄᐃᑦ 
ᐊᕐᓇᖏᑦ. 

ᐸᓖᓯᒃᑯᑦ ᐅᓂᒃᑳᓕᐊᖏᑦ ᕿᒥᕐᕈᓂᖃᓚᐅᓐᖏᑦᑐᖅ ᖃᓄᖅ 
ᐊᔾᔨᒌᓐᖏᓐᓂᕆᔭᐅᓚᐅᖅᑐᑦ ᓴᓐᖏᓐᓂᕆᔭᐅᔪᑦ ᐊᒻᒪᓗ ᖃᓄᖅ 
ᐃᓕᖅᑯᓯᖃᑎᒌᓐᖏᓐᓂᖃᕐᓂᖏᑦ ᑕᒪᒃᑯᐊᓗ ᐊᑦᑐᐃᓂᖃᓚᐅᕐᓂᖏᑦ ᖃᓄᖅ 
ᐸᓖᓯᒃᑯᑦ ᐊᒻᒪᓗ ᐃᓄᐃᑦ ᖃᓄᐃᓐᓂᕆᖃᑦᑕᓚᐅᕐᓂᖏᑦ ᓯᐊᒻᒪᒃᓯᒪᕈᓘᔭᖅᑎᓪᓗᒋᑦ 
ᐃᓄᐃᑦ ᓄᓇᒋᕙᒃᑕᖏᑦ, ᐃᖏᕐᕋᑎᓪᓗᒋᑦ ᐅᕝᕙᓘᓐᓃᑦ ᑕᐅᖅᓰᒋᐊᖅᑐᖅᓯᒪᕝᕕᓐᓂ, 

71 ᐅᖃᓕᒫᒐᖃᕐᕕᒃ ᐊᒻᒪᓗ ᐃᑦᑕᕐᓂᓴᓕᕆᕕᒃ ᑲᓇᑕᒥ, ᑎᑎᖅᑲᐃᑦ ᑲᑎᑕᐅᓯᒪᔪᑦ 18 (RCMP), 
ᑎᑎᕋᖅᑕᐅᓯᒪᔪᑦ 1985-86/048, ᐅᖃᓕᒫᒐᓕᐊᒥᓃᑦ 55, ᑐᖅᑯᖅᑕᐅᓯᒪᕕᖓ TA 500-8-
1-11, ᖃᓄᐃᓐᓂᖏᑦ ᐃᓄᐃᑦ − ᐸᖕᓂᕐᑑᒥ, ᖃᐅᔨᒃᑲᐃᒋᐊᕈᑦ ᑲᒪᔨᒧᑦ ᐅᕙᙶᖅᑐᓂ H.A. 
ᔮᓐᓴᓐ, 1955. ᐊᕐᕌᒍᑕᒫᕐᓯᐅᑏᑦ ᐸᓖᓯᒃᑯᑦ ᐅᓂᒃᑳᖏᑦ “ᖃᓄᐃᓐᓂᖏᑕ ᒥᔅᓵᓄᑦ ᐃᓄᐃᑦ” 
ᐅᓂᒃᑳᓕᐅᕆᐊᖃᖅᑎᑕᐅᕙᑦᑐᒥᓃᑦ, ᐊᑐᓂᑦ ᐸᓖᓯᐅᕕᖏᓐᓂ, ᐸᓖᓯᒥᐅᑦ ᐃᑉᐱᒍᓱᑉᐸᑕ 
ᐃᑉᐱᒍᓱᙱᒃᑲᓗᐊᖅᑲᑕᓘᓐᓃᑦ “ᑕᒫᓃᕋᔭᑐᐃᓐᓇᖃᑦᑕᖅᑐᑦ” ᐊᑲᐅᙱᓕᐅᕈᑕᐅᒻᒪᖔᖅ. 
ᑕᒫᓃᕋᔭᓐᓂᖅ ᑐᑭᓕᒥᓂᖅ ᓂᐅᕕᕐᕕᓕᒻᒦᓐᓂᖅ ᓂᐅᕕᕇᕐᓯᒪᓕᕋᓗᐊᖅᑐᑎᒃ 
ᓂᐅᕐᕈᓯᒪᑐᐃᓐᓇᖅᑐᑎᒃ, ᐊᒻᒪᓗ ᑕᒪᓐᓇ ᖃᐅᔨᓇᓱᐊᕈᑕᐅᔭᕆᐊᖃᖅᑐᓂ ᑕᐃᔅᓱᒪᓂ 
ᐃᓕᖅᑯᓯᖃᖃᑎᒌᙱᑦᑐᑦ ᑲᑎᖃᑦᑕᓕᖅᑎᓪᓗᖏᑦ. ᑕᑯᓗᒍ ᐋᑕᒥ ᕖᕕ. ᐅᓂᒃᑳᒥᓂᖏᑦ 
ᓱᖅᑯᐃᒋᔭᖏᓐᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓄᑦ, ᐸᖕᓂᕐᑑᒥ [QIPA13].

ᑐᖔᓂ ᑭᖑᓂᐊᓂᓪᓘᓐᓃᑦ ᐊᑕᐅᓯᕐᒧᑦ ᓅᑕᐅᓯᒪᓕᖅᑎᓪᓗᒋᑦ.   
ᐊᑐᖅᑕᐅᑐᐃᓐᓇᖅᓱᑎᒃ ᑖᒃᑯᐊ ᐸᓖᓯᐅᔪᓄᑦ ᓄᖅᑲᖅᓯᒪᓕᖅᑐᓄᑦ ᓇᓗᓇᐃᔭᐃᓗᑎᒃ 
ᖃᓄᖅ ᓇᒻᒪᒃᓴᖃᑦᑕᓚᐅᓐᖏᒻᒪᖓᑦ ᒐᕙᒪᒃᑯᑦ ᑎᒥᖁᑎᖏᑦ, ᐱᓗᐊᖅᑐᑦ ᐅᑯᐊ 
ᐃᓄᓕᕆᔨᒃᑯᑦ, ᑎᒍᓯᓚᐅᕐᒪᑕ ᐊᒥᓱᓂᒃ ᐸᓖᓯᒃᑯᑦ ᐱᔭᒃᓴᖏᓐᓂᒃ 1955 ᑭᖑᓂᖓᓂ.  
ᑕᒪᒃᑯᐊ ᐱᓕᕆᐊᑦ ᐲᔭᖅᑕᐅᓂᖏᑦ ᐅᖃᐅᓯᐅᓚᐅᕐᒥᔪᑦ ᐅᖃᓕᒫᒐᓕᐅᖅᑎᐅᔪᒧᑦ 
ᖃᐅᔨᓴᖅᓯᒪᔪᒥᒃ ᕿᑭᖅᑖᓗᒻᒥ.72 ᑲᑎᖃᑦᑕᖅᑎᓪᓗᒋᑦ ᐱᐅᔪᒃᑯᑦ ᐱᐅᓐᖏᑦᑐᒃᑯᓪᓘᓐᓃᑦ, 
ᐃᑲᔪᕐᓂᖃᕐᓂᐊᓚᐅᕐᒪᑦ ᐱᕙᓪᓕᐊᓗᑎᒃ ᓄᓇᓖᑦ ᖃᓪᓗᓈᓄᑦ ᐅᓪᓗᒥᐅᔪᒧᑦ 
ᓄᓇᓕᒋᔭᐅᓕᖅᑐᓄᓄᑦ. ᐅᓂᒃᑳᓕᐊᖅ ᑐᑭᑎᑦᓯᓚᐅᓐᖏᑦᑐᖅ ᖃᓄᖅ ᑖᒃᑯᐊ ᐸᓖᓰᑦ 
ᐊᑐᓚᐅᕐᒪᖔᑖᒃ ᑮᓇᐅᔭᓂᒃ ᐱᕚᓪᓕᕈᑎᒃᓴᐅᑎᓪᓗᒋᑦ ᐃᓄᓐᓄᑦ.  ᑖᒃᑯᐊ ᐸᓖᓯᒃᑯᑦ 
ᑮᓇᐅᔭᖏᑦ ᐊᖏᓪᓕᒋᐊᓚᐅᖅᑐᑦ ᐅᑭᐅᖅᑕᖅᑐᓕᕆᓂᒧᕐᑦ ᐱᒋᐊᖅᓚᐅᖅᓱᓂ 
$881,000 1953ᒥ–1954ᒥᓗ ᐅᕗᖓ $2,291,721 1968ᒥ–1969ᒧᑦ.73 
ᓇᓗᓇᓚᐅᓐᖏᑦᑐᑦ ᑕᒪᓐᓇ ᐊᖏᓪᓕᒋᐊᕈᑎᐅᔪᖅ ᕿᑭᖅᑖᓘᑉ ᓯᓚᑖᓂ 
ᐊᑐᖅᑕᐅᓚᐅᕐᒪᑦ ᐱᔨᑦᓯᕋᕈᑎᓄᑦ ᐱᕚᓪᓕᕈᑎᒋᔭᐅᔪᓄᑦ ᖃᓪᓗᓈᓄᑦ.  ᖄᖓᒍᑦ 
ᑮᓇᐅᔭᐃᑦ ᐊᑐᖅᑕᐅᒃᑲᓐᓂᕆᐊᖃᓚᐅᖅᑐᑦ ᐸᓖᓯᓕᕆᓂᕐᒧᑦ ᑐᕌᖓᒧᓂᒃ 
ᒪᓕᒐᐃᑦ ᐊᑐᓕᖅᑎᓪᓗᒋᑦ ᓄᓇᓕᓐᓂ.  ᐅᒡᒍᐊᕐᓇᖅᑐᖅ, ᑖᓐᓇ ᐅᓂᒃᑳᓕᐊᖅ 
ᐱᕕᒃᓴᖃᖅᑎᓪᓗᒋᑦ ᐊᑐᓚᐅᓐᖏᒻᒪᔾᔪᒃ ᖃᐅᔨᓴᕐᓗᑎᒃ ᖃᓄᖅ ᑖᒃᑯᐊ ᐸᓖᓯᒃᑯᑦ 
ᓄᑖᓂᒃ ᐱᔭᒃᓴᖅᑖᖅᐸᓪᓕᐊᓚᐅᕐᓂᖏᑦ  ᐊᒻᒪᓗ ᓴᖅᑭᑎᑦᓯᓪᓗᑎᒃ ᓄᑖᓂ 
ᐃᑲᔫᑎᒃᓴᓂ ᓄᓇᓕᓐᓂ.

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᖅᑎᖏᑦ 
ᐱᓕᕆᐊᖃᓚᐅᕐᒪᑕ ᓯᕕᑐᓂᖅᓴᒃᑯᑦ ᑐᕌᖓᓚᐅᖅᑐᓄᑦ. ᓇᓗᓇᐃᖅᓯᓯᒪᑦᑎᐊᖅᑐᑦ 
ᖃᓄᐃᓕᐅᖅᓯᒪᔭᖓᒍᑦ ᐲᒻᒪᕆᐅᒋᐊᖃᖅᑐᓄᑦ ᐸᓖᓰᑦ ᐅᓂᒃᑳᖏᓐᓄᑦ ᓱᕐᓗ 
ᐃᒫᒃ ᑕᒪᒃᑯᐊ ᐱᓕᕆᖃᑎᒌᓐᓂᐅᕙᒃᑐᑦ ᓇᓗᓇᐃᖅᑕᐅᓯᒪᑐᐃᓐᓇᓚᐅᓐᖏᒻᒪᑕ 
ᑭᓯᐊᓂ “ᐱᔪᓐᓇᕐᓂᖃᕐᓂᖅ, ᐅᐱᒍᓱᖃᑦᑕᐅᑎᓂᖅ, ᑲᑉᐱᐊᒋᔭᖃᕐᓂᖅ ᐊᒻᒪᓗ 

72 ᔮᓐ ᒫᑎᐊᓴᓐ, ᓄᓇᒋᕙᑦᑕᖏᓐᓂ ᓄᓇᖃᖃᑦᑕᕐᓂᖅ, ᐱᓗᐊᖅᑐᒥ ᒪᑉᐱᒐᕐᓂᑦ 91ᒥ-129ᒧᑦ, 
“ᑎᑭᕋᕐᓂᖏᑦ ᒐᕙᒪᓕᕆᔩᑦ” ᐊᒻᒪᓗ “ᐊᓯᔾᔨᐸᓪᓕᐊᓂᖓ ᒐᕙᒪᓕᕆᓂᕐᒥ ᐱᐅᓯᕆᔭᐅᕙᑦᑐᖅ, 
ᐊᒻᒪᓗ ᐊᑑᑎᓂᖏᑦ ᓄᑖᑦ ᒪᓕᒐᓕᐊᖑᕙᑦᑐᑦ.”

73 ᓈᓴᐅᑏᑦ ᐅᐃᒍᖏᓐᓃᙶᕐᓯᒪᔪᑦ ᐊᕐᕌᒍᑕᒫᕐᓯᐅᑎᓂᑦ ᐅᓂᒃᑳᓕᐊᖑᕙᑦᑐᓂᑦ 

ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᕋᓛᕐᓂᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ ᒐᕙᒪᒃᑯᑦ 

ᑲᒪᒋᕙᑦᑕᖏᓐᓂ ᐅᑭᐅᖅᑕᖅᑐᒥ. 

ᐃᑲᔪᖅᑕᐅᒋᐊᖃᕐᓂᖅ” ᐅᓂᒃᑳᑦ ᐅᖃᖅᓯᒪᑎᓪᓗᒋᑦ, ᑭᓯᐊᓂ ᑕᒪᒃᑯᐊ ᓱᕐᓗ 
ᐊᑐᕐᓂᕐᓗᒃᓱᒋᑦ ᐱᔪᓐᓇᕐᓂᖏᑦ  ᐃᓄᐃᑦ ᐃᓕᕋᓱᒃᓱᑎᒃ74 – ᐅᖃᐅᓯᖅ ᐅᓂᒃᑳᓂ 
ᑕᐃᒍᖅᑕᐅᓯᒪᓐᖏᑦᑐᖅ. (ᒥᑦᑎᒪᑕᓕᒻᒥ ᐃᓐᓇᕆᔭᖅ, ᐊᓇᕕᐊᐱᒃ ᑐᑭᓯᑎᑦᓯᓚᐅᖅᑐᖅ 
ᕼᐃᐆ ᑉᕉᑎᒧᑦ ᑖᓐᓇ ᐃᓕᕋᓱᒃ ᐃᒻᒥᓂ ᓴᖅᑭᓲᖑᓂᖓᓂᒃ ᐊᐅᓚᑕᐅᓗᐊᕐᓂᑯᒧᒃᑯᑦ.  
ᐃᓄᐃᑦ ᐅᕝᕙᓘᓐᓃᑦ ᐊᐅᓚᑕᐅᒍᓐᓇᖅᑐᑦ ᓇᓚᐅᑦᑖᖅᑕᐅᒍᓐᓇᓐᖏᑦᑐᑦ 
ᐃᓕᕋᓱᓐᓂᒃᑯᑦ.”)  ᑕᐃᒪᐃᒻᒪᑦ ᑕᒪᓐᓇ ᐃᓱᒪᒋᓪᓗᒍ ᐃᓕᖅᑯᓯᖃᑎᒌᓐᓂᕐᓗ 
ᓴᖅᑭᕝᕕᐅᓯᒪᑎᓪᓗᒋᑦ ᐱᒻᒪᕆᐅᒐᓗᐊᕐᒪᑕ ᐅᓂᒃᑳᓃᒋᐊᖃᖅᓱᑎᒃ, ᐃᓚᒋᓗᒋᑦ ᐃᓄᐃᑦ 
ᕿᒻᒦᔭᖅᑕᐅᒋᐊᖅᐸᓪᓕᐊᓕᖅᑎᓪᓗᒋᑦ ᐊᒻᒪᓗ ᖃᐅᔨᓴᕐᓂᖅ ᐸᓖᒃᓯᒃᑯᑦ ᐃᒻᒥᓐᓄᑦ 
2005ᒥ.

ᕿᒧᒃᓯᐅᑏᑦ ᖃᓄᖅ 
ᐊᑐᑦᑕᐅᕙᓚᐅᕐᓂᖓ 
ᐃᖅᑲᓇᐃᔭᒃᑯᑦ 
ᖃᐅᔨᒪᑎᑦᓯᓂᖅ ᐸᓖᓯᒃᑯᑦ ᐊᑐᓚᐅᖅᑕᕕᓂᖏᑦ

ᑖᓐᓇ ᐸᓖᓯᒃᑯᑦ ᐅᓂᒃᑳᓕᐊᖓ ᖃᐅᔨᓴᕐᓂᖃᓚᐅᕐᒪᑦ 
ᑖᒻᒪᕈᑎᒋᔭᐅᓚᐅᖅᑐᓄᑦ.  ᑕᒪᓐᓇᓗ ᐱᓕᕆᐊᖑᓚᐅᖅᑐᖅ ᐸᓖᓯᒃᑯᓐᓄᑦ 
ᐱᐅᔪᓂᒃ ᐃᖅᑲᐅᒪᔾᔪᑎᒃᓴᓂᒃ ᓴᖅᑭᑎᑦᓯᒍᒪᓪᓗᑎᒃ  ᐊᒻᒪᓗ ᐃᖅᑲᐅᒪᔭᐅᔪᑦ 
ᑐᓴᖅᑕᐅᒍᒪᓪᓗᑎᒃ ᐃᓅᓯᕆᔭᐅᓚᐅᖅᑐᓂᑦ ᓄᓇᕗᒥ, ᑐᕌᒐᖃᕐᓂᖅᓴᐅᓪᓗᑎᒃ 
ᐱᓕᕆᐊᒃᓴᕆᔭᐅᓚᐅᖅᑐᓂᒃ ᐊᒻᒪᓗ ᖃᓄᐃᓕᐅᕈᑎᒋᔭᐅᓚᐅᖅᓯᒪᔪᓄᓪᓗ 
1950ᓂ 1960ᓂᓗ.  ᑖᓐᓇ ᐸᓖᓯᒃᑯᑦ ᐅᓂᒃᑳᓕᐊᖓᑦ ᐊᑐᓚᐅᕐᒪᑕ 
ᐊᔾᔨᒌᓐᖏᑦᑐᓂᓐᖔᖅᑐᓂᒃ ᑐᑭᓯᒍᑎᓂ ᐊᒻᒪᓗ ᐅᖃᐅᓯᐅᔪᕕᓂᕐᓄᓪᓗ 
ᓴᖅᑭᒍᒪᓪᓗᒋᑦ ᐸᓖᓯᒃᑯᑦ ᖃᓄᖅ ᐃᓱᒪᒋᔭᖃᓚᐅᕐᒪᖔᑖᒃ ᐱᔨᑦᓯᕋᖅᑎᓪᓗᒋᑦ 

74 H. ᕗᕉᑎ, ᐃᓪᓗᐊᓂ ᐄᑕᓐ (ᕚᓐᑰᕙ ᐊᒻᒪ ᑐᕌᓐᑐ: ᑕᒡᓚᔅ ᐊᒻᒪᓗ ᒫᑭᓐᑕᐃᔭ, 2000), 
ᒪᑉᐱᒐᖓᓂ 43.

ᐃᓄᓐᓄᑦ ᑕᐃᔅᓱᒪᓂ. 

ᑖᒃᑯᐊ ᕿᒻᒥᕐᕈᔩᑦ ᐅᔾᔨᕈᓱᓕᓚᐅᕐᒪᑕ ᖃᓄᑎᒋᒧᑦ ᐱᓕᕆᐊᖃᓚᐅᕐᒪᖔᑖᒃ 
ᐸᓖᓯᒃᑯᑦ ᐅᑭᐅᖅᑕᖅᑐᒥ, ᐃᓚᒋᓪᓗᒋᑦ ᐃᓚᒋᔭᐅᖃᑕᐅᖃᑦᑕᖅᑎᓪᓗᒋᑦ 
ᕿᒧᒃᓯᒃᑯᑦ ᐊᒻᒪᓗ ᕿᒧᒃᓯᐅᑎᓂᒃ ᐋᓐᓂᐊᖅᑕᐃᓕᒌᒃᑯᓂ 
ᑲᐱᓯᖃᑦᑕᖅᓯᒪᓪᓗᑎᒃ, ᑕᒪᓐᓇ ᖃᐅᔨᒪᔭᐅᕌᓂᒃᓯᒪᓐᖏᔅᓱᓂ.   ᐸᓖᓯᒃᑯᑦ 
ᐱᓕᕆᐊᖏᑦ ᐱᒻᒪᕆᐅᑎᑕᐅᓚᐅᕐᒪᑕ ᐃᓱᒪᒋᔭᐅᖃᑕᐅᓚᐅᕐᒥᒻᒪᑦ 
ᖃᐅᔨᒪᑎᑦᓯᒃᑲᓐᓂᕐᓗᑎᒃ ᓴᐴᒻᒥᓗᑎᓪᓗ ᐃᓄᐃᑦ ᐃᓕᖅᑯᓯᖓᓂᒃ 
ᐊᒻᒪᓗ ᐅᖃᐅᓯᐅᓗᓂ ᑖᓐᓇᓕ ᐅᓂᒃᑳᓕᐊᖅ ᑕᒪᒃᑯᓂᖓ 
ᐅᖃᐅᓯᖃᓗᐊᖅᓯᒪᓐᖏᒻᒪᑦ.75 

ᑖᓐᓇ ᐅᖃᐅᓯᕆᔭᐅᓯᒪᔪᑦ ᐃᖅᑲᐅᒪᔭᐅᔪᓂᒃ ᐅᑭᐅᖅᑕᖅᑑᑉ ᒥᒃᓵᓄᑦ ᐱᓪᓗᒋᑦ 
ᑖᒃᑯᐊ ᐸᓖᓯᒃᑯᑦ ᐃᒪᐃᓕᔭᐅᓯᒪᓪᓗᑎᒃ ᐃᒻᒥᓂᒃ ᐳᐃᒍᖅᓯᒪᓪᓗᑎᒃ ᐱᓕᕆᓚᐅᕐᒪᑕ 
ᓴᐳᒻᒥᒍᒪᓪᓗᒋᑦ ᐃᓄᐃᑦ ᓂᑲᓇᓐᖏᑦᑐᕐᒥᐅᑕᐅᑎᓪᓗᒋᑦ ᐊᒻᒪᓗ ᒐᕙᒪᒃᑯᑦ 
ᐊᑐᐊᒐᕆᔭᖏᓐᓄᑦ.76 ᑕᒪᒃᑯᐊ ᐃᖅᑲᐅᒪᔭᐅᔪᑦ ᐊᔾᔨᒌᒃᑲᓗᐊᖅᓱᑎᒃ ᐱᒻᒪᕆᐅᔪᓂᒃ 
ᐅᖃᐅᓯᐅᔪᓄᑦ, ᐊᕗᖓᒃᑲᓐᓂᖅ ᐅᖃᐅᓯᐅᓯᒪᔪᖃᓐᖏᑦᑎᐊᖅᑐᑦ: ᑕᒪᒃᑯᐊ 
ᐊᑲᐅᓐᖏᓕᐅᕈᑎᒋᔭᐅᓯᒪᔪᑦ ᐱᔾᔪᑎᖃᖅᑑᔭᕐᓂᖅᓴᐅᒻᒪᑕ ᓅᒃᑎᖅᑎᑕᐅᓚᐅᖅᑐᑦ 
ᐊᒻᒪᓗ ᐊᑕᐅᓯᕐᒨᖅᑕᐅᕙᓪᓕᐊᓂᖏᑦ.  ᐱᓗᐊᖅᑐᒥᒃ, ᑖᓐᓇ ᓄᖅᑲᖅᓯᒪᔪᑐᖃᐅᓕᖅᑐᑦ 

75 ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᓐᓂ, ᒪᑉᐱᒐᖓᓂ 14. ᓇᓗᓇᐃᕐᓯᒍᑕᐅᓯᒪᔪᑦ ᑕᕝᕙᓂ 
ᑎᑎᕋᕐᓯᒪᔪᓂᑦ ᐃᑲᔪᕐᓯᖅᑕᐅᓯᒪᔪᑦ ᐅᓂᒃᑳᖏᓐᓂ ᖃᕋᓴᐅᔭᒃᑯᑦ ᐃᕐᖐᓈᖅᑕᐅᑎᒃᑯᑦ ᐊᒻᒪᓗ 
ᐊᐱᕐᓱᕈᑕᐅᓯᒪᔪᓂᑦ ᐱᖃᑕᐅᓪᓗᑎᒃ ᐸᓖᓯᒥᓃᑦ ᐅᑭᐅᖅᑕᖅᑐᒥ. 

76 ᑕᒪᑐᒥᖓ ᐃᓕᓴᕆᔭᐅᑎᑦᑎᓇᓱᓐᓂᖅ ᐊᑲᐅᙱᓕᐅᕈᑎᑖᖅᑲᐅᖑᙱᑦᑐᖅ. 
ᑕᑯᔪᓐᓇᖅᑕᓯ ᐋᑐᕚᒥ ᐱᕙᓪᓕᐊᔪᓂᑦ ᕿᒥᕐᕈᒍᑕᐅᓯᒪᒧᖅ ᒐᓛᔅᑯ ᐅᓂᒃᑳᖏᓐᓂᒃ 
1962ᒥ: “ᖁᓅᒻᒥᓇᕐᒥᔪᖅᑕᐅᖅ, ᑕᑯᔭᕆᐊᔅᓴᖅ ᐅᓂᒃᑳᓂᑦ ᐅᔾᔨᕈᓱᔅᓯᒪᓗᐊᙱᑦᑐᓂᑦ 
ᐃᖅᑲᓇᐃᔮᖏᓐᓂᒃ ᑲᓇᑕᒥᐅᑦ ᐸᓖᓯᒃᑯᖏᓐᓂᒃ ᐅᑭᐅᖅᑕᖅᑐᒥ. ᑕᐃᒫᒃ ᑎᑎᕋᕐᓯᒪᔪᖃᖅᑎᓪᓗᒍ 
ᐱᑦᑎᐊᕐᓯᒪᙱᓪᓚᕆᑦᑐᑦ [ᑕᐃᒪᐃᒻᒪᑦ, ᓱᕐᓗ ᐊᒥᒐᙱᑦᑐᑦ], ᑭᓯᐊᓂ ᐃᓕᓴᕆᔭᐅᑦᑎᐊᕐᓯᒪᙱᒻᒪᑦ 
ᐸᓖᓯᒃᑯᑦ ᐃᖅᑲᓇᐃᔭᕐᓯᒪᓪᓚᕆᓐᓂᖓᑦ ᑕᑉᐹᓂ. ᐸᓖᓯᒃᑯᑦ ᐸᓖᓯᑐᐃᓐᓇᐅᕙᙱᒻᒪᑕ 
ᐅᑭᐅᖅᑕᖅᑐᒥ ᐊᒻᒪᓗ ᖁᔭᒋᔭᐅᔾᔪᑎᖃᕆᐊᖃᖅᑐᑎᒃ.” ᐅᓪᓗᖓ ᓇᓗᓇᐃᖅᑕᐅᓯᒪᙱᑦᑐᖅ 
ᑎᑎᕋᖅᑕᐅᓯᒪᔪᒥᓂᕐᓂᑦ ᑐᖅᑯᖅᑕᐅᓯᒪᔪᓂᑦ, ᑕᒫᓂ ᕿᑎᖏᓐᓂ−ᓄᕕᐱᕿ 1962, 
ᐅᖃᓕᒫᒐᖃᕐᕕᒻᒥ ᐊᒻᒪᓗ ᐃᑦᑕᕐᓂᓴᓕᕆᕕᒻᒥ ᑲᓇᑕᒥ, ᑎᑎᕋᖅᑕᐅᓯᒪᔪᑦ ᑲᑎᑕᐅᓯᒪᔪᑦ 85 
(ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ), ᐅᖃᓕᒫᒐᓕᐊᖑᓯᒪᔪᑦ 1654, ᑐᖅᑯᖅᑕᐅᓯᒪᔪᑦ NR1/1-12, 
ᐃᓚᖓᓂ 1.

ᐸᓖᓯ ᕌᐳᑦ ᑰᕆᐅᑉ ᐅᖃᐅᓯᕆᓚᐅᖅᑕᖏᑦ ᓈᒻᒪᒃᓴᓐᖏᓐᓂᖓᓄᑦ 
“ᑐᕌᖓᓐᖏᓗᐊᖅᑐᓄᑦ ᐊᑐᐊᒐᓕᐊᖑᔪᓂᒃ” ᖁᑦᑎᒃᑐᒧᑦ ᓅᑎᑕᐅᓚᐅᖅᓯᒪᑎᓪᓗᒋᑦ 
ᑕᒪᓐᓇ ᐃᓚᒋᔭᐅᕗᖅ ᐊᑐᐊᒐᓕᐊᖑᔪᑦ ᒪᓕᒃᑎᑕᐅᒋᐊᖃᓚᐅᕐᓂᖏᑦ ᐆᑦᑑᑎᐅᕗᖅ.  

ᐅᒡᒍᐊᕐᓇᖅᑑᒐᓗᐊᖅ, ᑖᓐᓇ ᐅᓂᒃᑳᓕᐊᖅ ᐋᖅᑮᖃᑎᖃᕋᓱᐊᖅᓯᒪᓐᖏᓐᓂᖓᓄᑦ 
ᓄᓇᕗᒥ ᐊᑐᖅᑕᐅᕙᓚᐅᖅᑐᓂᒃ ᐃᓅᓯᕆᔭᐅᔪᓄᑦ ᐃᓄᓐᓄᑦ − ᑕᒪᓐᓇᓗ 
ᐃᓅᓯᕆᔭᐅᓚᐅᕐᒪᑦ ᐊᔾᔨᒌᓐᖏᑎᑦᓯᓗᐊᕐᓂᒃᑯᑦ ᓴᖅᑭᑦᑐᖃᖅᓯᒪᓂᖓᓄᑦ ᐃᓄᓐᓄᑦ 
ᑕᒪᒃᑯᐊᓗ ᐱᐅᓯᕆᔭᐅᓚᐅᖅᑐᑦ ᐸᓖᓯᒃᑯᓐᓄᑦ ᑐᑭᓯᑎᑕᐅᓚᐅᖅᓯᒪᓐᖏᔅᓱᑎᒃ 
ᓱᒻᒪᐅᒻᒪᖔᑦ ᐊᒃᓱᕈᖅᑎᑕᐅᓚᐅᖅᓯᒪᓐᓂᕐᖔᑖᒃ ᐃᓄᐃᑦ.

ᑐᑭᓯᓇᓱᓐᓂᖅ ᐃᓄᐃᑦ ᐃᓅᓯᕆᓚᐅᖅᑕᖏᑦ 
ᐅᐊᑦᑎᐊᕈ

ᐱᑕᖃᓐᖏᓐᓂᖓ ᐃᓗᓕᖏᓐᓂᑦ ᓱᕐᓗ ᐃᓄᓐᓂ ᖁᔭᓕᓂᕐᓄᑦ 
ᐃᑲᔪᖅᑎᒋᔭᐅᖃᑦᑕᓚᐅᖅᓯᒪᓂᖏᓐᓄᑦ. ᐸᓖᓯᒃᑯᓐᓂ ᐃᑲᔪᖅᑎᒋᔭᐅᖃᑦᑕᓚᐅᕐᒪᑕ. 
ᑖᓐᓇ ᐅᓂᒃᑳᓕᐊᖅ ᐸᓖᓯᒃᑯᓐᓂᑦ ᑐᕌᖓᓂᖅᓴᐅᓚᐅᕐᖓᑦ ᐅᖃᐅᓯᐅᔪᕕᓂᕐᓄᑦ 
ᑕᐃᒃᑯᓄᖓ ᐃᓚᒋᔭᐅᓚᐅᖅᑐᓄᑦ ᐃᓄᐃᑦ ᓄᓇᒋᕙᓚᐅᖅᑕᖏᓐᓃᖃᑦᑕᓚᐅᖅᑐᑦ.  
ᑕᒪᒃᑯᐊ  ᖃᓄᐃᓕᐅᕐᓂᐅᔪᑦ ᐊᐱᖅᑯᑕᐅᒋᐊᖃᕋᓗᐊᕐᒪᑕ ᖃᓄᖅ, ᑕᒪᒃᑯᐊ 
ᐃᖅᑲᐅᒪᔭᐅᔪᑦ ᑐᑭᓯᐅᒪᔭᐅᓯᒪᔪᓪᓗ ᐅᐊᑦᑎᐊᕈᕐᓂᓴᕐᓂ, ᑖᒃᑯᐊ ᐸᓖᓯᓄᑦ 
ᐅᖃᐅᓯᐅᔪᑦ ᐱᓐᓂᖏᓐᓂᐅᔪ ᐊᒦᓱᓄᑦ ᐃᓄᓐᓄᑦ ᐊᓯᐊᒍᖔᖅ ᐃᖅᑲᐅᒪᖔᖅᑎᓪᓗᒋᑦ..

ᖄᖏᖅᓯᒪᔪᓂᑦ ᐊᔾᔨᒌᓐᖏᑎᑦᓯᖃᑦᑕᕐᓗᐊᕐᓂᖅ − ᐅᓪᓗᒥᓂᓴᐃᑦ 
ᐃᓚᒋᓗᒋᑦ − ᑲᔪᖏᖅᓴᒻᒪ ᐱᕙᓪᓕᐊᑎᑦᓯᓂᕐᒧᑦ ᐃᓚᒌᑦ ᑭᓇᐅᓂᖏᓐᓄᑦ.  
ᑕᐃᒪᐃᒻᒪᑦ ᐃᓱᒪᒍᒥᓇᖅᑑᒐᓗᐊᖅ ᑖᒃᑯᐊ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᐅᑉᐱᕈᓱᓐᓂᖅᓴᐅᒐᔭᒪᕐᑕ ᐃᓄᐃᑦ ᐃᖅᑲᐅᒪᔭᖏᓐᓂᒃ ᓱᕐᓗ ᐊᑭᕋᕐᓗᑎᒃ 
ᐸᓖᓯᒃᑯᑦ ᕿᒥᕐᕈᐃᔨᖏᓐᓂᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐱᓕᕆᐊᒃᓴᖏᑦ ᕿᒥᕐᕈᓗᒋᑦ ᓱᓕᔪᑦ ᐊᒻᒪ 
ᓴᐃᒻᒪᖃᑎᒌᒍᓐᓇᖅᓯᓂᕐᒧᑦ ᑐᕌᒐᖃᕐᓂᕐᒥᓪᓗ ᐊᒻᒪᓗ ᑕᐃᒪᐃᒻᒪᑦ ᑕᐃᒃᑯᐊ 
ᓇᓗᓇᐃᔭᖅᓯᒪᓐᖏᒻᒪᑕ ᐊᕕᒃᓯᒪᓂᖏᓐᓄᑦ ᐊᒻᒪᓗ ᐊᖏᖃᑎᒌᓐᖏᓐᓂᖏᓐᓄᓪᓗ. 
ᑖᒃᑯᐊ ᐸᓖᓯᒃᑯᑦ ᐱᓕᕆᑎᓪᓗᒋᓪᓕ, ᐸᓖᓯᒃᑯᑦ ᐅᓂᒃᑳᖏᑦ ᑕᐃᒪᐃᓕᖓᑎᓪᓗᒋᑦ, 
ᐱᔨᑦᓯᕋᓚᐅᖅᑐᑦ ᐃᓄᓐᓂᒃ ᐃᓄᑐᐃᓐᓇᖅᑎᑐᑦ ᐊᒻᒪᓗ ᑲᑎᓐᖓᖃᑎᒌᒃᑐᑎᑐᓪᓗ 
ᑕᐃᒪᐃᒻᒪᑦ ᐱᔾᔪᑎᖃᓚᐅᖅᐳᑦ ᑎᑎᕋᐅᓯᖃᕈᓐᓇᕐᓂᖏᑦ ᐃᓗᓕᖏᓐᓂ 
ᐃᓅᖃᑎᒌᒋᐊᖃᓚᐅᕐᓂᖏᑦ ᐱᓪᓗᑦᑕᐅᖅ.

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᐱᑕᖃᓐᖏᓗᐊᕐᓂᖓ ᐸᓖᓯᒃᑯᑦ ᐅᓂᒃᑳᓕᐊᖏᓐᓂᒃ ᖃᓄᖅ 
ᐃᑉᐱᒍᓱᒋᐊᖃᕐᓂᖏᑦ ᐱᔭᕆᑐᔪᓂᒃ ᐃᑉᐱᒋᔭᐅᑦᑎᐊᖃᖅᑐᓂᓪᓗ. ᑖᒃᑯᐊ 
ᐸᓖᓯᒃᑯᑦ ᕿᒥᕐᕈᔨᖏᑦ, ᓇᓂᓯᒍᓐᓇᓚᐅᓐᖏᑦᑐᑦ ᐱᔾᔪᑎᓂᒃ ᓱᕐᓗ ᐱᔮᕆᓪᓗᑎᒃ 
ᐱᓕᕆᐊᖃᕈᒪᓂᖏᓐᓄᑦ, ᑕᒪᓐᓇᓗ ᑕᑉᐸᐃᓐᓇᖅ ᐱᔾᔪᑎᒋᔭᐅᓯᑲᐅᑎᒋᔭᐅᓚᐅᕐᒪᑦ 
ᐃᓄᐃᒡᒎᖅ ᓴᓪᓗᕿᒍᑎᒋᓪᓗᒋᑦ ᕿᒻᒦᔭᐃᓂᖅ ᐱᔾᔪᑎᒋᓪᓗᒍ.  ᐊᓯᖃᓐᖏᒃᑲᓗᐊᕐᒪᖔᑦ 
ᕿᒥᕐᕈᓇᓱᒃᑐᖃᓚᐅᓐᖏᒻᒪᑦ.77 ᐅᖃᐅᓯᐅᔪᑦ ᑕᒪᑐᒪᐅᑉ ᐃᓕᖏᓐᓂᒃ 
ᕿᒥᕐᕈᓂᕆᔭᑦᑎᓐᓄᑦ ᐄ ᖃᐅᔨᒪᓕᖅᐳᑦ ᑖᒃᑯᐊ ᐸᓖᓯᒃᑯᑦ ᐱᔾᔪᑎᖃᑦᑎᐊᓚᐅᕐᒪᑕ 
ᕿᒻᒥᓂᒃ ᑐᖁᕋᐃᒋᐊᖃᖅᑎᓪᓗᒋᑦ ᐸᓖᓯᖏᑦ 1950ᓂ ᑕᐃᑯᖓ 1970ᓄᑦ 
ᐊᒻᒪᓗ ᑐᑭᓯᓪᓗᑎᒃ ᑖᒃᑯᐊ ᐸᓖᓯᒃᑯᑦ ᐅᑉᐱᕆᔭᖃᓚᐅᓐᖏᑦᑐᑦ ᒐᕙᒪᒃᑯᑦ 
ᐊᑕᐅᓯᕐᒨᖅᑎᑦᓯᕙᓪᓕᐊᓂᕐᒧᑦ ᐊᑐᐊᒐᕆᔭᖓᓂᒃ.  ᑭᓯᐊᓂ, ᕿᒥᕐᕈᓂᕆᔭᑦᑎᓐᓂ 
ᓇᓗᓇᐃᔭᐃᓯᒪᔪᑦ ᕼᐋᓐᑕᖏᓐᓃᑦᑐᑦ ᐃᓄᐃᑦ ᔭᐃᔪᒻᒪᕆᐅᓯᒪᔪᑦ ᒐᕙᒪᒃᑯᑦ 
ᐊᐅᓚᑦᑎᔨᖏᑦᑕ ᖃᓄᐃᓕᐅᖅᑕᖏᓐᓄᑦ, ᐃᓚᒋᓪᓗᒋᑦ ᐸᓖᓯᒃᑯᑦ, 
ᐱᔾᔪᑎᒋᓪᓗᒋᑦ ᑖᒃᑯᐊ ᐊᐅᓚᑦᑎᔨᒃᑯᑦ ᐊᑐᐊᒐᖏᑦ ᐊᑐᓕᖅᑎᑕᐅᖃᑦᑕᓚᐅᕐᒪᑕ 
ᐅᑉᐱᒍᓱᓐᖏᑦᑎᐊᖅᓱᑎᒃ.  ᐃᓚᒋᑦ ᑕᕝᕘᓇ ᐱᓂᕐᓗᒃᑕᐅᓯᒪᒐᓱᒋᔭᐅᓯᒪᔪᑦ, 
ᓱᕐᓗ ᖃᓄᐃᓕᐅᕐᓂᐅᓚᐅᖅᑐᑦ ᓄᓇᓕᒻᒥ ᐊᐅᓚᑦᑎᔨᐅᔪᒧᑦ ᐃᒡᓗᓕᒻᒥ 
ᖃᐅᔨᒪᑎᑦᓯᓐᖏᑦᑎᐊᖅᓱᓂ ᕿᒻᒥᓂᒃ ᑐᖁᕋᐃᓚᐅᖅᓯᒪᓂᖓᓄᑦ 
ᑎᑭᓵᕋᑖᕐᓂᑰᓚᐅᖅᓯᒪᔪᒥᒃ ᖃᓪᓗᓇᔾᔭᓕᐊᑐᐃᓐᓇᖅᓯᒪᓪᓗᓂ.  ᑕᒪᒃᑯᐊ 
ᕿᒻᒦᔭᕐᓃᑦ ᐱᒋᐊᓪᓚᒃᓯᒪᓚᐅᖅᑐᑦ ᐸᓐᓂᖅᑑᒥ 1966ᒥ ᐸᓖᓯᒃᑯᑦ 
ᐊᖏᔪᖅᑳᖃᕐᕕᖓᓂᓐᖔᖅᓯᒪᔪᑦ ᖃᐅᔨᒪᒋᐊᖁᔨᓚᐅᖅᑐᑦ ᐸᓖᓯᐅᑉ ᐃᑲᔪᖅᑎᖓᓂᒃ 
ᖃᓄᐃᑦᑐᖃᑐᐃᓐᓇᕆᐊᒃᓴᖓᓄᑦ.78 (ᐃᓚᒋᓪᓗᒋᑦ, ᑕᐃᒃᑯᐊ ᐃᓚᖏᑦ ᑕᒪᕐᒥᓪᓘᓐᓃᑦ 
ᕿᒻᒦᔭᕐᓂᐅᔪᑦ ᓯᖁᒥᑦᑎᓂᐅᒻᒪᑦ ᒐᕙᒪᒃᑯᑦ ᐱᔭᒃᓴᕆᔭᖏᓐᓄᑦ ᒪᓕᒐᑎᒍᑦ 
ᐃᓐᓄᓐᓄᑦ79 ᑕᒪᓐᓇ ᕿᒻᒥᕐᕈᔭᐅᓯᒪᔪᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᓐᓄᑦ 

77 ᐃᓚᖓᑦ ᑎᑎᕋᖅᑕᐅᓯᒪᔪᖅ ᐃᒪᐃᓕᒍᑕᐅᓯᒪᓪᓗᓂ ᑐᓵᔩᒡᒎᖅ, ᐸᓖᓯᒥᐅᑕᐅᒐᔪᑉᐸᑦᑐᒥᓃᑦ 
ᐱᓗᐊᖅᑐᒥ, ᐊᑐᖅᑕᐅᔭᕆᐊᖃᕐᓂᐊᖅᑐᓂᑦ ᐅᖃᐅᓯᖃᕐᐸᓂᕐᖓᑕ, ᑭᓯᐊᓂ ᓇᓗᓇᐃᔭᐃᒐᑎᒃ 
ᐅᕝᕙᓘᓐᓃᑦ ᐃᓱᒪᕐᓱᑎᑦᑎᒐᑎᒃ. ᑕᑯᓗᒍ ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ, ᒪᑉᐱᒐᖓᓂ 
46, 685. 

78 ᐃᒡᓗᓕᒻᒥᓕ ᖃᓄᐃᓐᓂᐅᓚᐅᕐᓯᒪᔪᒧᑦ 1959 ᖃᓂᒋᔭᖓᓂ, ᑕᑯᔪᓐᓇᖅᑕᓯ ᖃᐅᔨᓯᒪᔭᖓᒍᑦ 
ᒧᕇᓯ ᐊᕐᓇᑦᓯᐊᑉ; ᐸᓐᓂᖅᑑᒥᓕ, ᑕᑯᔪᓐᓇᖅᑕᓯ ᑖᓐᓇ ᑎᑎᕋᕐᓯᒪᔪᖅ ᐊᑖᓃᑦᑐᖅ, “ᐸᓖᓯᒥᐅᖅ 
ᔮᒃ ᒍᕋᕗᔅᑭ ᐊᒻᒪᓗ ᕿᒻᒥᖏᑦ ᐸᓐᓂᖅᑑᒥ, 1966.”

79 ᐃᖅᑲᖅᑐᐃᔨ ᔭ−ᔪ ᑯᕈᑑ ᐱᔭᕇᕈᑎᖏᓐᓂ ᑎᑎᕋᕐᓯᒪᔪᖅ ᓱᕋᐃᓯᒪᓂᖏᓐᓂᒃ 
ᑕᑎᒋᔭᐅᔪᒫᕐᓂᐊᕐᓗᑎᒃ ᑲᒪᒋᔭᔅᓴᒫᖏᓐᓂᒃ ᓄᓇᕕᒻᒥ. 

ᐊᓯᐊᓂᑦ ᐸᐃᑉᐹᓕᐊᒥᓐᓂᑦ.)  ᐃᒫᖃᐃ, ᑖᒃᑯᐊ ᐸᓖᓯᒃᑯᑦ ᐱᓕᕆᒐᓗᐊᖅᓱᑎᒃ 
ᐱᖁᔭᓂ ᐊᑐᐊᖅᓱᒋᑦ, ᐃᓄᐃᑦ ᐱᔾᔪᑎᒃᓴᖃᑦᑎᐊᕐᒥᔪᑦ ᐱᓂᕐᓗᕝᕕᐅᓯᒪᓂᖏᓐᓄᑦ 
ᐱᑕᖃᑦᑎᐊᕐᒪᑦᑕᐅᖅ, ᖃᓄᐃᓕᐅᕐᓗᒃᑕᐅᓂᕐᓄᓪᓗ ᐃᓚᖏᓐᓄᑦ.80 

ᑖᒃᑯᐊ ᑕᒪᕐᒥᒃᑯᑦ ᐊᐃᕙᔾᔪᑎᖃᑎᒌᒻᒪᑕ ᓱᖃᐃᒻᒪᑦ ᐊᔾᔨᒌᓐᖏᑦᑐᓂᒃ ᐃᓱᒪᖃᕐᒪᑕ 
ᐃᓅᖃᑎᒌᓚᐅᖅᓯᒪᑎᓪᓗᒋᑦ ᑕᐃᔅᓱᒪᓂ ᐊᒻᒪᓗ ᐃᒪᐃᓕᐅᖃᑦᑕᐅᒍᓐᓇᒐᑎᒃ 
ᐅᓇ ᓴᓪᓗᔫᕈᓐᓇᓐᖏᒻᒪᑎᒃ.  ᑖᒃᑯᐊ ᐸᓖᒃᓯᒃᑯᑦ  ᕿᒥᕐᕈᓂᖅᓴᐅᓚᐅᕐᒪᑕ 
ᐱᓕᕆᓚᐅᖅᑎᓪᓗᒋᑦ ᐊᒻᒪ ᖃᓄᖅ ᐊᒃᓱᕈᓐᓇᖅᐸᓚᐅᕐᒪᖔᓪᓗ ᖃᓄᖅ ᑖᒃᑯᐊ 
ᐃᓕᖅᑯᑎᖃᑎᒌᓐᖏᓐᓂᐅᔪᑦ ᖃᓂᓪᓕᒃᑲᓐᓂᕈᓐᓇᕐᒪᖔᑖ − ᓇᓗᓇᐃᒃᑯᑕᐅᓂᐊᕐᒪᑕ 
ᑲᓇᑕᐅᑉ ᓇᒻᒥᓂᕆᓂᖓᓄᑦ ᐃᓄᐃᑦ ᓄᓇᖏᑦ, ᑕᐃᒃᑯᐊᓪᓘᓐᓃᑦ 
ᐃᓚᒋᔭᐅᒍᓐᓚᐅᓐᖏᑦᑐᑦ ᐱᕙᓪᓕᐊᑎᑦᓯᑎᓪᓗᒋᑦ. ᐊᓪᓛᓘᓐᓃᑦ, ᑕᐃᑯᖓ 1960ᑎᐅᑉ 
ᕿᑎᕈᔪᐊᓄᑦ, ᐊᒥᓲᔪᑦ ᐸᓖᓯᑦ ᐃᑉᐱᒍᓱᑦᑎᐊᓕᓚᐅᖅᑐᑦ ᑖᒃᑯᓄᖓ ᐃᓄᓐᓄᑦ 
ᐊᓯᔾᔨᖅᑕᐅᓇᓱᒃᑐᓄᑦ “ᖃᓪᓗᓈᑦ ᐃᓅᓯᕆᔭᖓᒍᑦ” ᐃᓄᐃᑦ ᐅᖁᒪᐃᓪᓕᐅᓚᐅᖅᑐᑦ 
−ᓱᓕ ᐅᓪᓗᒥᒧᑦ ᐅᖁᒪᐃᓪᓕᐅᕈᑎᖃᖅᑐᑦ − ᐃᖅᑲᐅᒪᔭᖏᓐᓂᒃ 
ᐃᓅᓯᕆᓚᐅᖅᑕᖓ ᕿᒪᒋᐊᖃᓕᖅᓱᒍ, ᔭᒐᐃᓂᖏᑦ, ᖁᒃᓴᓪᓚᒃᓯᒪᓂᖏᓪᓗ 
ᐃᓅᓯᖏᑦ ᐊᓯᔾᔨᖅᑕᐅᑲᓪᓚᒃᓯᒪᓂᖏᓐᓄᑦ.  ᑕᒪᒃᑯᐊ ᐊᑲᐅᓐᖏᓕᐅᕈᑎᐅᔪᑦ ᖃᓄᖅ 
ᑐᑭᓕᐅᑕᐅᓯᒪᓂᖏᑦ ᖃᓄᐃᓚᐅᕐᒪᖔᖅ ᑐᕌᖓᓗᐊᓐᖏᒻᒪᑕ ᐱᖁᔭᓕᕆᓂᕐᒧᑦ 
ᐃᓕᖅᑯᓯᖅ ᐃᖅᑲᐅᔭᐅᔪᑦ ᐃᓱᒪᒋᓪᓗᒋᑦ, ᐊᒻᒪᓗ “ᐃᓄᐃᑦ” ᓄᓇᖏᑦ ᓱᓕ ᐅᓪᓗᒥᒧᑦ 
ᐅᕕᒃᓯᒪᐅᕈᓘᔭᖅᑐᑦ.

ᐃᓗᓕᖓ ᐸᓖᓯᒃᑯᑦ ᐅᓂᒃᑳᓕᐊᖏᓐᓂᒃ ᐅᖃᐅᓯᖃᖅᑐᒥᒃ ᑖᒃᑯᐊ 
ᐅᓐᓂᕐᓗᓚᐅᖅᑐᑦ ᓱᓕᒐᓗᐊᕐᓂᖏᓐᓄᑦ, ᑖᒃᑯᐊ ᐸᓖᓯᒃᑯᑦ ᕿᒥᕐᕈᔨᖏᑦ 
ᐅᖃᐅᓯᖃᕐᓂᕐᓗᓐᓂᖏᓐᓂᒃ ᓈᓚᓐᓂᐅᓚᐅᖅᑐᒧᑦ ᓄᓇᖃᖅᑳᖅᓯᒪᔪᓂᕆᓂᕐᒧᑦ, 
ᑖᒃᑯᐊ ᐃᓄᐃᑦ ᓵᓐᓂᖃᓚᐅᖅᑐᑦ ᑲᒥᓴᒃᑯᓐᓄᑦ, ᐅᖓᑕᐅᑦᑎᓪᓗᑎᓚᐅᕐᒪᑕ ᓱᕐᓗ 
ᐅᑉᐱᒍᓱᖃᑦᑕᐅᓂᕐᒧᑦ ᐊᖏᖃᑎᖃᓐᖏᓐᓂᓚᐅᕐᒪᑕ.  ᑖᓐᓇ ᐅᖃᐅᓯᐅᔪᒥᓂᖅ 

80 ᐃᓱᒪᓇᖅᑐᖅ “ᓈᒻᒪᖏᑦᑐᓕᔪᖃᕐᓂᕐᒪᖔᖅ” ᓱᕋᐃᙱᓪᓗᑎᒃ ᐱᖁᔭᑎᒍᑦ 
ᐱᖁᔭᓕᐊᖑᓯᒪᔪᓂᑦ ᐅᕝᕙᓘᓐᓃᑦ ᒪᓕᒐᓕᐊᖑᓯᒪᔪᓂᑦ ᕿᑭᖅᑕᓂ ᑭᓪᓕᓯᓂᐊᖅᑏᑦ 
ᖃᐅᔨᓇᓱᐊᖅᑎᖏᓄᑦ ᐊᒻᒪᓗ ᐸᓖᓯᒃᑯᓐᓄᑦ ᕿᒥᕐᕈᔨᓄᑦ ᐊᖏᖃᑕᐅᒐᔭᙱᑦᑐᖅ. 
ᑖᓐᓇ ᐋᖅᑭᓯᒪᓂᐅᔪᖅ ᑕᕝᕙᓂ ᑕᐃᒃᑯᐊ ᐱᔪᓐᓇᐅᑎᓕᒥᓃᑦ ᒪᓕᒐᖅᑎᒍᑦ 
ᐱᓂᐊᕐᓂᖃᖃᑦᑕᖅᑐᒥᓂᐅᓪᓗᑎᒃ ᐃᓱᒪᕐᓲᑎᖃᑐᐃᓐᓇᖅᑐᑎᒃ ᐅᕝᕙᓘᓐᓃᑦ 
ᐃᑉᐱᒍᓱᑦᑎᐊᕐᓂᖃᕋᑎᒃ ᐱᐅᓯᖃᖃᑦᑕᖅᑐᒥᓂᐅᓪᓗᑎᒃ ᐅᕝᕙᓘᓐᓃᑦ ᐃᓱᒪᒋᔭᖃᙱᑎᐊᖅᑐᑎᒃ 
ᐋᓐᓂᕐᓯᓕᕋᓗᐊᕐᒪᖔᕐᒥᒃ ᐊᓯᒥᓐᓂᒃ ᑭᒃᑯᑐᐃᓐᓇᕐᓂᑦ, ᓈᒻᒪᖏᑦᑐᓕᓯᒪᔪᑦ, ᒪᓕᒐᐅᑎᑕᐅᔪᒥᒃ 
ᓱᕋᐃᓯᒪᔪᖃᙱᒃᑲᓗᐊᖅᑲᑦ. 

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᖃᓄᖅ ᐊᑦᑐᐃᓂᖃᓚᐅᕐᒪᖔᑦ81 ᐃᒪᐃᓕᐅᓐᖓᑦ ᑖᒃᑯᐊ ᐃᓄᐃᑦ ᓵᓐᓂᖃᓚᐅᖅᑐᑦ 
ᖃᓄᖓᓴᕐᓂᕐᓗᓚᐅᕐᒪᑦ ᓄᖅᑲᖅᓯᒪᓕᖅᑐᒥᒃ ᐃᖅᑲᖅᑐᐃᔨᐅᔪᖅ ᑲᓇᑕᒥ, ᑭᓯᐊᓂ 
ᒪᖓᑦᓯᒍᓐᓇᓚᐅᓐᖏᑦᑐᑦ ᐸᓖᓯᒃᑯᑦ ᕿᒥᕐᕈᔨᖏᓐᓂᒃ ᑕᐃᑲᓐᖓᓂᑦ 1997ᒥ 
ᑕᒪᓐᓇ ᑐᓴᐅᒪᓂᒃᑯ ᐅᓂᒃᑳᕈᓯᒥᓃᑦ ᓄᓇᖃᖅᑳᓯᒪᔪᓄᑦ ᐃᑉᐱᒋᔭᐅᑦᑎᐊᖅᑐᑦ 
ᐊᑐᖅᑕᐅᒍᓐᓇᖅᓱᑎᒃ ᑕᐃᒫᑐᑦ ᑎᑎᖅᑲᑐᑎᑐᑦ.82 

ᓇᐃᑦᑑᓪᓗᓂ ᐊᒻᒪᓗ ᓇᓗᒋᔭᐅᓕᕈᑕᐅᓪᓗᓂ,83 ᑖᓐᓇ ᐸᓖᓯᒃᑯᑦ 
ᐅᓂᒃᑳᓕᐊᖓ ᐱᓕᕆᐊᖃᓚᐅᕐᒥᒻᒪᑕ ᑕᐅᑐᓚᐅᖅᑐᓂᒃ ᖃᓄᐃᓕᐅᖅᑐᒥᓂᕐᒥᒃ, 
ᐅᖃᐅᓯᖃᖅᓱᑎᒃ ᓇᐃᑦᑐᒃᑯᑦ ᑎᑎᕋᖅᓯᒪᓪᓗᑎᒃ ᐸᓖᓯᒃᑯᑦ ᐅᖃᓕᒫᒐᓕᐊᖓᓂ 
ᑕᐃᔭᐅᔪᖅ, ᒐᓯᐊᑦ (Gazette). “ᑎᑎᕋᐅᓯᓕᐊᖅ ᐅᔾᔨᖅᑐᕐᓂᑐᐃᓐᓇᕐᓂᐅᓚᐅᖅᑐᖅ 
ᐸᓖᓯᒃᑯᓐᓂ ᐅᑉᐱᕆᔭᐅᑲᐅᑎᓐᖏᓗᑎᒃ ᐅᓐᓂᕐᓗᒃᓴᖅᑐᑦ, ᑕᐃᒃᑯᐊᓘᓐᓃᑦ 
ᒪᓐᓇᒫᖅ ᖃᓄᐃᓕᐅᕈᑕᐅᓚᐅᖅᑐᑦ.” ᑖᓐᓇ ᒪᕐᕉᓂ ᒪᑉᐱᒐᓕᒃ ᐅᖃᓕᒪᒐᓕᐊᖅ 
ᑎᑎᕋᖅᑕᐅᓯᒪᓪᓗᓂ ᒥᐊᓕᒐᓂᓐᖔᖅᑐᓂᑦ ᐃᓱᒪᓕᕆᔨᓂᑦ ᐊᒻᒪᓗ ᑲᔪᓯᖁᔨᓐᖏᔅᓱᑎᒃ 
“ᐊᑐᓕᖅᑎᑦᓯᓂᕐᒥᒃ ᐱᖁᔭᑎᒍᑦ ᓈᓚᓐᓂᕐᓂᒃ ᐊᑐᕐᓗᒋᑦ ᑕᐅᑐᓚᐅᖅᑐᑦ 
ᐅᖃᐅᓯᕆᔭᖏᑦ.” 

ᐸᓖᓯᒃᑯᑦ ᐅᓂᒃᑳᓕᐊᖏᑦ ᐅᖃᐅᓯᖃᓗᐊᓚᐅᓐᖏᒻᒥᔪᑦ 
ᓴᓐᖏᓐᓂᕆᔭᐅᓚᐅᖅᑐᓂᒃ ᓴᓐᖐᓐᓂᕆᔭᐅᓚᐅᖅᑐᓂᓪᓗ ᐃᓄᓐᓄᑦ 
ᐃᖅᑲᐅᒪᔭᐅᔪᓂᓪᓗ, ᐄᓛᒃ ᐱᖃᓯᐅᑎᓚᐅᖅᑐᑦ ᑭᖑᓪᓕᖅᐹᕐᒥ ᐃᓱᒪᒋᓚᐅᖅᑕᖓᓂ 
ᑎᑎᕋᖅᓯᒪᓂᖏᑦ ᐊᒻᒪᓗ ᐅᖃᐅᓯᒃᑯᑦ ᓄᖅᑲᖅᓯᒪᓕᖅᑐᓂᑦ ᐸᓖᓯᓂ ᐊᓯᖏᓐᓂᓪᓗ 
ᐅᑭᐅᖅᑕᖅᑐᒥᐅᑕᐅᔪᓂᒃ ᖃᓪᓗᓈᓂ.  ᐃᓚᖏᑦ ᓴᖅᑭᓯᒪᔪᑦ ᐱᑕᖃᓚᐅᕐᒪᑦ 
ᓱᓕᓗᐊᓐᖏᑦᑐᓂᒃ, ᓵᓚᐅᓯᒪᓂᕐᒥᓗ.  ᑕᒪᑐᒪᐅᑉ ᐃᓗᒃᑲᓐᓂᖏᑦ, ᐱᖓᓱᓂᒃ ᐆᑦᑑᑎᓂᒃ  
ᓇᓗᓇᐃᔭᖅᑕᐅᓂᐊᖅᑐᑦ.

81 ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ, ᒪᑉᐱᒐᖏᓐᓂ 454ᒥ–67ᒧᑦ.

82 ᓇᓗᓇᐃᒃᑯᑕᖅ ᐃᖅᑲᖅᑐᐃᕕᔾᔪᐊᕐᒥ ᑲᓇᑕᒥ ᐊᑐᖁᔨᓯᒪᔪᑦ ᑖᔅᓱᒥᖓ ᑐᙵᕕᒻᒥᒃ 
ᐅᓇᐅᕗᖅ ᑎᐅᓪᒐᒧᒃ ᐊᑭᓴᖅᑐᖅᑐᒍ ᕆᔭᐃᓇ, 11 ᑎᓯᐱᕆ 1997. ᑖᓐᓇ ᑎᑎᕋᕈᑕᐅᓯᒪᔪᖅ 
ᐊᒥᓱᕐᔪᐊᕌᓗᓐᓂᑦ, ᐱᖃᓯᐅᔾᔨᓪᓗᓂ ᑕᑯᔭᔅᓴᐅᑎᐊᖅᑐᖅ ᐅᖃᓕᒫᒐᖅ ᑎᑎᕋᖅᑕᒥᓂᖓ 
ᑎᐅᕋ ᑯᓪHᐊᐃᓐ, ᖁᕕᐊᒋᓪᓗᓂᐅᒃ ᓴᐳᓐᓂᐊᖅᑎᐅᑉ; ᑭᒃᑯᑐᐃᓐᓇᕐᓄᑦ ᖃᐅᔨᓴᖅᑐᓕᕆᓂᕐᒧᑦ, 
ᒪᓕᒐᖅ ᐊᒻᒪᓗ ᐊᓪᓚᐃᑦ (ᕗᓇᕕ: ᑕᓚᓐ 1998). ᑭᓪᓕᓯᓂᐊᖅᑏᑦ ᑎᑎᕋᕐᐸᓪᓕᐊᔪᑦ 
ᐱᕙᓪᓕᐊᓯᒪᓂᖏᑕ ᒥᔅᓵᓄᑦ ᑕᑎᒋᔭᔅᓴᒫᖑᓪᓗᑎᒃ ᑲᒪᒋᔭᔅᓴᒫᖏᓐᓂᒃ ᒐᕙᒪᑐᖃᒃᑯᑦ, ᑖᒃᑯᐊ 
ᕿᒥᕐᕈᒍᑕᐅᒋᐊᒃᑲᓂᕐᓯᒪᓚᖅᑐᑦ ᑎᐅᓪᒐᒧᒃᒥᑦ.

83 ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ, ᒪᑉᐱᒐᕐᓂᑦ 197ᒥ–98ᒧᑦ.

ᐃᖅᑲᐅᒪᔭᐅᔪᑦ ᐊᒻᒪᓗ ᐃᓄᓐᓄᑦ ᑐᕌᖓᔪᑦ 
ᐊᑐᐊᒐᐃᑦ

ᐃᖅᑲᐅᒪᔭᐅᔪᑦ ᐅᖃᐅᓯᖅᑕᐅᔪᑦ ᖃᐅᔨᒪᔨᑕᕐᓄᑦ ᐊᑐᖅᑕᐅᓲᒧᑦ 
ᐅᓂᒃᑳᕋᓱᐊᖅᑎᓪᓗᒋᑦ ᖃᐅᔨᓴᕐᓂᕐᒥᒃ ᖃᓄᖅ ᐅᐊᓱᐊᕈᕐᓂᓴᐃᑦ ᑐᑭᓯᔭᐅᓯᒪᓂᖏᓐᓄᑦ 
ᑐᑭᓕᐅᖅᑕᐅᓯᒪᓂᖏᓐᓄᓪᓗ ᑎᒥᐅᔪᓄᑦ ᐃᓄᓐᓄᓪᓗ, ᑭᒡᒐᖅᑐᖅᑎᒋᔭᖏᓐᓄᑦ, 
ᐃᓚᒋᔭᖏᓐᓄᑦ ᐅᑉᐱᖅᑐᓄᑦ ᐊᓯᖏᓐᓄᓪᓗ. (ᐃᓄᐃᑦ ᐃᖅᑲᐅᒪᔭᖏᑦ, ᐃᓱᒪᐅᑉ 
ᐸᐸᓯᒪᔭᖓᓂ.) ᕿᒻᒦᔭᕐᓂᖅ ᐃᓱᒪᒋᓗᒍ, ᒪ ᕉᖑᔪᑦ ᓄᓇᓖᑦ ᐊᑐᖅᑕᐅᓯᒪᔪᑦ − ᐃ) 
ᐸᓖᓯᒃᑯᑦ ᐸᓖᓯᐅᓚᐅᖅᑐᓪᓗ, ᐊᒻᒪᓗ ᐅ)ᐃᓄᐃᑦ ᕿᒻᒦᔭᖅᑕᐅᓚᐅᖅᑐᑦ ᐊᒻᒪᓗ 
ᓱᕈᓰᑦ, ᑭᒡᒐᖅᑐᐃᔨᐅᔪᓂᓪᓗ ᑕᐃᒃᑯᓄᖓ ᐃᓄᓐᓄᑦ− ᐊᑐᓐᖏᒻᒪᑕ ᐃᖅᑲᐅᒪᔭᐅᔪᓂᒃ 
ᑐᑭᓯᑎᑦᓯᓇᓱᐊᖅᓱᑎᒃ ᐊᑐᖅᑕᐅᓚᐅᖅᓯᒪᔪᓂᒃ. ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᐱᓕᕆᐊᒃᓴᖏᑦ, ᐱᖃᓯᐅᑎᓯᒪᓪᓗᑎᒃ ᓴᐃᒻᒪᖃᑎᒌᓐᓂᕐᒥᒃ ᐊᒻᒪᓗ ᓱᓕᔪᓂᒃ 
ᓴᖅᑮᓂᕐᒥᒃ, ᐃᓱᒪᓇᖅᑎᑦᓯᒻᒪᑦ, ᐃᓚᖓ ᑖᒃᑯᐊ ᑕᓯᐅᖃᑎᒌᒃᑐᓕᒫᑦ ᑕᑯᒍᓐᓇᖅᓯᓗᑎᒃ 
ᖃᓄᖅ ᐱᔭᕆᐊᖅᑯᖅᑎᒋᓚᐅᕐᒪᖔᑦ ᓄᓇᓕᓐᓅᖅᑎᕆᓇᓱᓪᓗᒋᑦ 13ᖑᔪᑦ ᓄᓇᓖᑦ. 

ᖃᐅᔨᓴᓲᑦ ᖃᓄᖅ ᐃᖅᑲᐅᒪᑎᒋᒍᓐᓇᕐᒪᖔᑖᒃ ᐃᓄᒃ ᓴᖅᑭᓲᖑᒻᒪᑦ ᑕᐃᔅᓱᒪᓂ 
ᐊᑐᖅᑕᐅᕙᓚᐅᖅᑐᓂᑦ, ᐃᓱᒪᓂ ᐸᐸᑦᓯᓂᕐᒧᑦ ᐊᒻᒪᓗ ᐊᓯᖏᓐᓂᒃ ᖃᐅᔨᓴᕐᓂᐅᔪᓄᑦ 
ᑭᓯᐊᓂ ᐃᓱᒫᓗᒻᒪᑕ ᖃᐅᔨᓴᖅᑎᐅᓐᖏᑦᑑᑉ ᐱᓕᕆᐊᖏᓐᓂᒃ, ᑭᓯᐊᓂ “ᐅᒃᐱᕆᔭᐅᔪᑦ 
ᐊᓯᖏᓐᓄᑦ.”84 ᐊᑐᓂ ᓄᓇᓖᑦ ᑐᑭᓯᐅᒪᓂᖏᑦ ᐊᔾᔨᒌᖃᑦᑕᓐᖏᒻᒪᑕ, ᑭᓯᐊ ᑕᐃᒃᑯᐊ 
ᑐᑭᓯᒪᐅᔭᐅᔪᑦ ᐊᓯᔾᔨᕈᓐᓇᕐᒪᑕ, ᐱᓗᐊᖅᑐᒃᑯᑦ ᑖᒻᒪᖅᓯᒪᔪᓂᒃ ᑐᑭᓯᑎᑕᐅᓂᖏᑦᑎᒍᑦ 
ᑐᓂᓯᓂᕐᓗᓐᓂᖏᓐᓄᓪᓗ.  ᓄᑖᓂᒃ ᓴᖅᑭᑎᑦᑐᖃᖅᑎᓪᓗᒍᑦ ᓄᑖᕐᒥᓪᓘᓐᓃᑦ 
ᐱᕙᓪᓕᐊᑎᑦᓯᔪᖃᕐᓂᖅᑲᑦ, ᐃᓄᐃᑦ ᐅᑉᐱᕆᓕᓲᖑᒻᒪᑕ ᐊᓯᔾᔨᕆᐊᖃᕐᓂᖏᓐᓄᑦ 
ᐊᖑᒻᒪᑎᑦᑎᐊᖃᑕᐅᓂᐊᕈᓂ.  ᐃᖅᑲᐅᒪᓂᕐᓄᑦ ᖃᐅᔨᓴᕈᑎᒥᓃᑦ ᑐᕌᖓᒍᓐᓇᕐᒥᒻᒪᑕ 
“ᐳᐃᒍᖅᓴᐃᕋᐃᓐᓂᕐᒥᒃ” ᐅᕝᕙᓘᓐᓃᑦ ᐃᖅᑲᐅᒪᓇᓵᕐᓂᖅ.85  ᐆᑦᑑᑎᒋᓗᒍ, 

84 ᐲᑕ ᓯᒃᓴᔅ, “ᓇᓗᓇᐃᕐᓯᒋᐊᕈᑦ,” ᐃᓱᒪᓇᖅᑐᓂᑦ ᑕᐃᔅᓱᒪᓂᓴᕐᓂᑦ ᐅᔾᔨᕈᓱᓐᓂᖅ 
(ᓯᓚᑦᑐᓴᕐᕕᔾᔪᐊᕐᒥ ᑐᕌᓐᑐᒥ ᐱᕙᓪᓕᐊᔪᓄᑦ, 2004), ᒪᑉᐱᒐᖓᓂ 5. 

85 ᒪᐃᑯ ᔪ. ᑭᐊᓂ, “ ᐃᖅᑲᐅᒪᓇᖅᑐᖅᑕᓕᒃ: ᑭᓪᓕᖓ ᐊᑐᓂᑦ ᐊᒻᒪᓗ ᑕᒪᕐᒥᒃ 
ᑕᐃᔅᓱᒪᓂᓕᓴᐃᑦ,” ᐊᔾᔨᒌᙱᓐᓂᖏᓐᓂᒃ ᖃᐅᔨᓇᓱᓐᓂᖅ ᐃᓅᖃᑎᒌᓂᑦ ᑕᐃᔅᓱᒪᓂᓴᕐᓂᓪᓗ 
41:3 (ᔪᓚᐃ 1999), ᒪᑉᐱᒐᖏᓐᓂ 420ᒥ–37ᒧᑦ, ᐱᓗᐊᖅᑐᒥᑦ 423–26 ᐱᔾᔪᑎᖃᖅᑎᓪᓗᒋᑦ 
“ᐃᓕᖅᑯᓯᕐᒥᒃ ᓱᖅᑯᐃᒋᔭᖃᙱᓐᓂᖅ.” 

ᑲᓐᖑᓱᓐᓂᖅ, ᑭᒃᓵᕐᓂᖅ ᐊᒻᒪᓗ ᐊᓯᖏᑦ ᑎᒥᐅᑉ ᖃᓄᐃᓕᐅᕈᓯᖏᑦ ᑐᕌᖓᔪᑦ 
ᐊᓯᔾᔨᕆᐊᖃᕐᓂᕐᒧᑦ ᑕᒪᓐᓇ ᑕᐃᒪ ᓂᐸᐃᑎᑦᓯᓚᐅᕐᒪᑦ ᐊᓯᒥᓂᒃ ᐃᓄᓐᓂᒃ 
ᕿᒻᒦᔭᖅᑕᐅᑎᓪᓗᒋᑦ. ᑖᓐᓇ ᕌᔾᔪ ᓴᐃᒪᓐ ᑐᕌᓐᑐᒥᐅᑕᖅ ᓇᓗᓇᐃᖅᓯᓚᐅᖅᓯᒪᔪᖅ  
ᑎᑎᕋᐅᓯᒪᕆᓯᒪᔭᖏᓐᓂᒃ ᐅᖃᓕᒫᖅᑕᐅᒃᑲᓐᓂᓱᑎᒃ ᐲᑕ ᓯᒃᓴᔅᒧᑦ,

ᓄᓇᖃᖅᑳᖅᓯᒪᔪᓄᑦ ᓄᓇᓖᑦ ᓄᐊᑦ ᐊᒥᐊᓕᑲᒥ ᓴᖅᑭᑎᑦᓰᓐᓇᕐᒪᑕ 
ᑎᑎᖅᑲᑎᒍᑦ ᐅᖃᐅᓯᒃᑯᓪᓗ ᐅᓐᓂᕐᓗᒃᓴᐅᑎᒥᓂᒃ ᑐᓂᓯᖃᑕᐅᒍᒪᓪᓗᑎᒃ 
ᐊᑐᖅᑕᐅᕙᓚᐅᖅᑐᓂᒃ. ᑕᒪᓐᓇ ᐃᓚᒋᓪᓗᒍ ᒐᕙᒪᒃᑯᑦ ᓄᓇᖃᖅᑳᖅᓯᒪᔪᑦ 
ᐲᖅᑕᐅᓂᖏᑦ ᓄᓇᖏᓐᓂᑦ.86 

ᐊᓯᖓᑦᑕᐅᖅ ᑎᑎᕋᐅᓯᖃᓚᐅᕐᒥᔪᖅ ᓯᐊᒃᓴᔅ ᐅᖃᓕᒫᖏᓐᓄᑦ 
ᑐᒃᓯᕋᐅᑎᖃᖅᓯᒪᓂᖓᓂᒃ ᑎᓴᒪᐅᓕᖓᔪᒥᒃ ᐃᖅᑲᐅᒪᕈᓯᐅᔪᓂᒃ, “ᐊᑐᓂ 
ᑭᒡᒐᖅᑐᐃᓪᓗᑎᒃ ᐱᔾᔪᑎᓂᒃ ᑕᐃᔅᓱᒪᓂᓂᑦ.” ᓯᐊᔅᓴ” ᐅᑯᓂᖓ ᐃᖅᑲᐅᒪᒋᐊᓚᐅᖅᑐᖅ:87

• ᐱᐅᓯᑐᖃᒃᑯᑦ: ᑕᐃᔅᓱᒪᓂ ᐃᖅᑲᐅᒪᓂᖅ ᐊᓯᐊᒍᑦ  
ᓇᓗᓇᐃᒃᑲᓐᓂᕈᓐᓇᓐᖏᓐᓂᕐᒥᒃ, ᓇᓗᓇᐃᖅᓯᓪᓚᕆᓚᐅᕐᓇᓂ 
ᐊᓯᔾᔨᓐᓂᐅᓯᒪᔪᓄᑦ. 

• ‘ᐆᑦᑐᕋᐅᑎᒋᔭᐅᒍᒪᓂᖅ’ :  ᓴᖅᑭᑎᑦᓯᒍᓐᓇᖅᑐᖅ 
ᑐᕌᖓᓪᓚᑦᑖᖅᑐᕕᓂᕐᓄᑦ ᖃᓄᐃᓕᐅᕐᓂᑯᓂᒃ ᐃᓄᓐᓂᓪᓘᓐᓂᑦ 
ᐃᖅᑲᐅᒪᒍᓐᓇᕐᓂᖅ. 

• ‘ᕿᐱᓗᐃᓐᓇᓲᖅ”: ᐅᖃᐅᓯᖃᑦᑎᐊᕈᓐᓇᓐᖏᓐᓇᒥᒃ ᑕᑯᒍᓂ 
ᖃᓄᐃᓕᐅᕐᓂᐅᓯᒪᔪᓂᒃ ᐅᐊᑦᓯᐊᕈᖅ ᐃᖅᑲᐅᒪᓗᓂᐅᒃ ᕿᐱᓗᖔᓕᖅᓱᑎᒃ 
ᐊᓯᒥᓂᒃ. 

86 ᕌᔾᔪ ᓴᐃᒪᓐ, “ᐃᓕᓐᓂᐊᑎᑦᑎᖁᔨᓂᖅ ᑭᒃᑯᑐᐃᓐᓇᐃᑦ ᓱᖅᑯᐃᒋᔭᖏᓐᓂ,” ᓯᒃᓴᔅᒥ, 
ᓇᑲᑎᕆᔨ, ᐃᓱᒪᓇᕐᓯᑎᑦᑎᓂᖅ ᑕᐃᔅᓱᒪᓂᓴᕐᓂᑦ ᐅᔾᔨᕆᔭᐅᓯᒪᔪᓂᑦ, ᒪᑉᐱᒐᖓᓂ 191. 

87 ᐲᑕ ᓯᒃᓴᔅ, “ᐃᓱᒪᓇᖅᑐᑦ ᑕᐃᔅᓱᒪᓂᓴᐃᑦ ᐊᒻᒪᓗ ᑕᐃᔅᓱᒪᓂᓴᐃᑦ ᓱᖅᑯᐃᒋᔭᐅᔪᑦ,” ᓯᒃᓴᔅᒥ, 
ᓇᑲᑎᕆᔨ, ᐃᓱᒪᓇᕐᓯᑎᑦᑎᓂᖅ ᑕᐃᔅᓱᒪᓂᓴᕐᓂᑦ, ᒪᑉᐱᒐᕐᓂᑦ 22ᒥ-23ᒧᑦ.

• ‘ᐳᐃᒍᕈᓐᓇᓐᖏᑦᑐᖅ’: ᐃᖅᑲᐅᒪᑯᑖᕈᓐᓇᖅᑐᖅ , ᐃᖅᑲᐅᒪᑦᑎᐊᕐᓗᒋᑦ 
ᖃᓄᐃᓕᐅᕈᑎᒋᔭᐅᓚᐅᖅᑐᓂᒃ. 

ᐸᓖᓯᒃᑯᑦ ᐅᓂᒃᑳᓕᐊᖏᑦ ᑐᕌᖓᓂᖅᓴᐅᓚᐅᕐᒪᑦ “ᐱᐅᓯᑐᖃᕐᓂᒃ” 
ᐊᑐᖅᑕᐅᕙᓚᐅᖅᑐᓄᑦ, ᑕᒪᒃᑯᐊᓪᓗ ᐅᓐᓂᕐᓗᒃᓴᐅᑎᑦ ᐃᓄᐃᑦ ᐃᓐᓇᖏᓐᓂᑦ 
ᐊᑐᖔᓕᖅᑎᑦᓯᓚᐅᕐᒪᑦ “ᕿᐱᓗᑎᖃᐃᓐᓇᕈᒪᓂᕐᒧᑦ”.  ᑖᒃᑯᐊ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ ᐱᓕᕆᐊᒃᓴᖏᑦ ᑐᕌᖓᓂᖅᓴᐅᓚᐅᖅᑐᑦ “ᐳᐃᒍᖅᑕᐅᓯᒪᓐᖏᑦᑐᓂᒃ” 
ᑐᕌᒐᖃᕐᓂᖅᓴᐅᓪᓗᑎᒃ.  ᑕᐃᒫᒃ ᑕᒡᒐ ᑕᒪᒃᑯᐊ ᓇᓗᓇᐃᕋᓱᓚᐅᖅᐸᖏᑦ ᑕᔅᓱᒪᐅᑉ 
ᐲᑕ ᓯᐊᒃᓴᔅ ᐊᔾᔨᒌᒍᓐᓇᓐᖏᒻᒪᑕ ᐊᔾᔨᒌᓐᖏᑦᑐᓂᓪᓗ ᐃᓕᖅᑯᓯᖃᑎᒌᓐᖏᓐᓂᕐᒧᓪᓗ 
ᑕᐃᒪᐃᒃᑲᓗᐊᖅᑎᓪᓗᒋᑦ ᒪᓂᒪᓚᐅᖅᑐᑦ ᐊᓯᔾᔨᕐᓂᕐᒧᑦ: 

ᑕᒪᒃᑯᐊ ᑕᐃᒪ ᐊᔪᕐᓇᖅᑐᑦ ᑲᑎᓐᓇᓱᐊᖅᓱᒋᑦ ᐃᖅᑲᐅᒪᔭᐅᔪᑦ ᓱᖃᐃᒻᒪ 
ᐃᓕᖅᑯᓯᖃᑎᒋᔭᐅᓐᖏᑦᑑᑉ ᐱᐅᓯᖏᓐᓂᒃ ᐊᑐᓕᖅᑎᑦᓯᒍᓐᓇᓐᖏᒻᒪᑕ 
ᐱᐅᓯᖃᑎᒋᔭᐅᓐᖏᑦᑐᒧᑦ. 88

ᑕᒪᓐᓇ ᑐᑭᖃᓐᖏᑦᑐᑦ ᑖᒃᑯᐊ ᑲᓇᑕᒥᐅᑦ ᐱᔨᑦᓯᖅᑕᐅᒋᐊᖃᓐᖏᑦᑐᑦ 
ᓱᕐᓗ ᐊᑦᑎᓐᓂᖅᓴᐅᑎᑕᐅᓗᑎᒃ.  ᓇᓗᓇᓚᐅᓐᖏᑦᑐᖅ ᑖᒃᑯᐊ ᒪᕐᕉᓂᓐᖔᖅᑐᑦ 
ᐅᓂᒃᑳᓕᐊᖑᔪᑦ ᐊᔾᔨᒌᓐᖏᑦᑐᓂᒃ ᐃᓱᒪᖃᕐᓂᐊᕐᒪᑕ.  ᑭᓯᐊᓂ ᑖᓐᓇ ᕌᔾᔪ ᓴᐃᒪᓐ 
ᐅᔾᔨᕈᓱᖁᔨᓚᐅᖅᑐᑦ ᖃᐅᔨᓴᕐᓂᕐᒥᒃ ᐱᔭᕇᑐᔪᒥᒃ ᐊᐱᖅᑯᑎᖃᕐᓂᐊᖅᑎᓪᓗᒍ 
ᒪᑐᐃᖅᓯᒍᑕᐅᓇᔭᕐᒪᑦ ᖃᓄᖅᑑᕈᑕᐅᓗᑎᒃ ᐃᓄᓐᓄᑦ ᑎᒥᐅᔪᓄᓪᓗ 
ᓴᐃᒪᖃᑎᒌᒃᐸᓪᓕᐊᒍᓐᓇᖅᓯᓗᑎᒃ ᐊᑦᑐᖅᑕᐅᒍᑎᒋᔭᐅᓚᐅᖅᑐᓄᑦ.  ᑖᒃᑯᐊ ᐃᓄᐃᑦ 
ᐊᒥᓲᑎᓪᓗᒋᑦ ᐊᒻᒪ ᑐᓵᑎᓪᓗᒋᑦ ᐃᓕᖅᑯᓯᖃᑎᒋᓐᖏᑦᑕᒥᓐᓂᑦ ᐱᐅᓐᖏᑦᑐᒃᑯᑦ 
ᐊᑦᑐᖅᑕᐅᒍᑎᒋᔭᐅᓚᐅᖅᑐᓂᒃ ᐃᒪᐃᓕᐅᕐᓗᑎᒃ, ᐊᑕᐅᓯᕐᖑᕐᓗᒋᑦ, ᐊᒻᒪᓗ 
ᐃᓕᑕᖅᓯᓗᑎᒃ ᐊᔾᔨᒌᓐᖏᓐᓂᖅᑕᖃᕐᓂᐊᕐᒪᑦ ᐃᓱᒪᒋᔭᐅᔪᓂᒃ ᐅᓂᒃᑳᖅᑕᐅᓯᒪᔪᓂᒃ 
ᑕᒪᒃᑯᐊ ᑕᒡᒐ ᒪᑐᐃᖅᓯᒍᑕᐅᒃᑲᓐᓂᕆᐊᓖᑦ ᐃᓱᒪᓕᐅᕈᑕᐅᒃᑲᓐᓂᕐᓗᑎᒃ.”89 ᑕᒪᒃᑯᐊ 
ᐃᒻᒪᖄ “ᐊᓯᔾᔨᕈᑎᖃᕐᓗᑎᒃ ᖃᓄᖅ ᑖᒃᑯᐊ ᓄᓇᖃᖅᑳᖅᓯᒪᔪᑦ ᐃᓱᒪᒋᔭᖃᕐᓂᖏᑦ 
ᐊᑐᓚᐅᖅᓯᒪᔭᖏᓐᓄᑦ.  ᑕᒪᓐᓇ ᐊᓯᔾᔨᕐᓂᐊᖅᐸᑦ, ᐃᓕᒋᐊᖃᕐᓂᐊᖅᑐᒍᑦ, ᓈᓚᓪᓗᑕᓗ, 

88 ᓯᒃᓴᔅ, “ᓇᓗᓇᐃᕐᓯᒋᐊᕈᑦ,” ᒪᑉᐱᒐᖓᓂ 15.

89 ᓴᐃᒪᓐ, “ᐃᓕᓐᓂᐊᑎᑦᑎᖁᔨᓂᖅ ᑭᒃᑯᑐᐃᓐᓇᐃᑦ ᓱᖅᑯᐃᒋᔭᖏᓐᓂ,” ᒪᑉᐱᒐᖓᓂ 195.

ᐅᐱᒍᓱᖃᑦᑕᐅᑎᓗᑕ ᑕᐃᒫᒃ ᓯᕗᓂᒃᓴᖃᑦᑎᐊᕈᓐᓇᖅᓯᒐᔭᖅᑐᑦ.”90 ᑕᐃᒪᓐᓇ 
ᑐᕌᒐᒃᓴᖃᕐᓂᖅ, ᐱᐅᓂᖅᓴᒥᒃ ᓯᕗᓂᒃᓴᖃᖅᑎᑦᓯᒍᓐᓇᕐᒪᑦ ᓄᓇᕗᒥᐅᓂᒃ.  

ᐸᓖᓯ ᔮᒃ ᒍᕋᐸᐅᔅᑭ ᐊᒻᒪᓗ ᕿᒻᒦᑦ ᐸᓐᓂᖅᑑᒥ, 
1966ᒥ 

ᐃᖅᑲᐅᒪᔭᐅᔪᑦ ᕿᒻᒦᔭᖅᑕᐅᓂᕐᓂᒃ ᓴᓐᖏᓐᔪᐊᓗᒃᑯᑦ ᐅᖃᐅᓯᐅᒻᒪᑦ 
ᐸᓐᓂᖅᑑᕐᒥᐅᓄᑦ.  ᐊᒥᓱᑦ ᐃᓄᐃᑦ ᑕᒫᓐᖔᖅᓱᑎᒃ ᐃᖏᕐᕋᖃᑦᑕᓚᐅᖅᑐᑦ 
ᐃᖃᓗᓐᓄᑦ ᐃᖅᑲᓇᐃᔭᕆᐊᖅᓱᑎᒃ 1950ᒥ ᐊᒻᒪ ᐃᓚᖏᑦ ᕿᒻᒥᖏᑦ 
ᖁᑭᖅᑕᐅᓚᐅᖅᓯᒪᒻᒪᑕ. ᑭᖑᓂᐊᒍᑦ, ᕿᒻᒦᑦ ᐋᓐᓂᐊᖅᑖᖅᐸᓪᓕᐊᓕᓚᐅᖅᓯᒪᔪᑦ 
1961ᒥᑦ-1962ᒥᓗ ᐸᓐᓂᖅᑑᑉ ᓂᒋᐊᓂᕐᒥᐅᑦ ᓈᒻᒪᒃᓴᓐᖏᓪᓚᕆᒃᓯᒪᓪᓗᑎᒃ 
ᓯᕗᓕᖅᑎᓂ ᑖᓐᓇ ᐋᓐᓂᐊᖅ ᐊᑦᑐᐃᓚᐅᖅᓯᒪᒻᒪᑦ ᓯᕗᓂᖓᓂ ᑭᒻᒥᕈᒻᒥ.  ᐊᒥᓲᔪᑦ 
ᐃᓄᐃᑦ ᐅᑉᐱᕆᔭᖃᓚᐅᖅᑐᑦ ᐃᒫᒃ ᐃᓚᖏᑦ ᕿᒻᒦᑦ ᐊᓐᓇᒍᓐᓇᕋᓱᒋᔭᐅᓚᐅᖅᑐᑦ 
ᕿᒻᒥᐅᑉ ᐋᓐᓂᐊᖓᓐᓂᑦ, ᑭᓯᐊᓂ ᐸᓖᓯᒃᑯᑦ ᖁᑭᒃᓯᑐᐃᓐᓇᖅᓱᑎᒃ ᓯᐊᒻᒪᖁᓇᒍ 
ᕿᒻᒥᐅᑉ ᐋᓐᓂᐊᖓ.  ᑭᖑᓂᐊᓂ, ᐅᓂᒃᑳᖅᓯᒪᓪᓚᕆᒃᑐᒥᒃ ᐱᑕᖃᕐᒥᔪᖅ 
ᕿᒻᒦᔭᕐᓂᐅᓚᐅᖅᑐᓂᒃ ᕿᒧᒃᓯᐅᑎᓂ ᓄᓇᓕᒻᒥ 1966ᒥ.  ᐅᓂᒃᑳᕆᐊᖃᖅᓱᑎᒃ 
“ᔩ” ᐸᓖᓯᖃᕐᕕᐅᑉ ᐊᖏᔪᖅᑳᖃᕐᕕᖓᓂ, ᐸᓖᓯ ᔮᒃ ᒍᕋᐸᐅᔅᑭ 
ᐅᖃᕐᓂᕋᖅᑕᐅᓚᐅᖅᓯᒪᔪᑦ ᑕᒪᑐᒪᓂ ᐸᓖᓯᒃᑯᑦ ᐅᓂᒃᑳᓕᐊᖏᓐᓂᒃ ᑐᕌᖓᔪᒧᑦ 
ᑲᓇᑕᐅᑉ ᒪᓕᒐᓕᐅᕐᕕᔾᔪᐊᖓᓄᑦ 2005ᒥ, ᐃᒫᒃ: 

ᕿᒻᒦᑦ ᐅᓄᕐᓂᖏᑦ ᐅᓄᑭᓪᓕᓚᐅᕐᒪᑕ ᕿᓚᒻᒥᐅᔪᒃᑯᑦ ᐊᕐᕌᒍᒥ ᖄᖏᖅᑐᒥᒃ.  
ᐃᓚᖏᑦ ᐃᓄᐃᑦ ᓇᒻᒥᓂᖅᑕᐅᖅ ᕿᒻᒥᖏᓐᓂᒃ ᑐᖁᑎᕆᓚᐅᖅᑐᑦ 
ᖃᒧᑕᐅᔭᖅᑖᕈᓐᓇᖅᓯᑐᐊᕐᒪᑕ, ᐊᒥᓲᔪᑦ ᕿᒻᒦᑦ ᑐᖁᑕᐅᒐᓗᐊᖅᓱᑎᒃ 
ᒪᓕᑐᐃᓐᓇᓚᐅᖅᑐᑦ ᕿᒻᒥᓄᑦ ᐱᖁᔭᖓᓂ. ᐅᖃᐅᓯᖃᖅᓱᓂ ᕿᒻᒥᓂᒃ 
ᑐᖁᕋᐃᓂᕐᓄᑦ, ᐊᔾᔨᒌᓐᖏᑦᑐᓂᒃ ᑐᒃᓯᕋᐅᑎᓂᒃ ᓴᖅᑭᑎᑦᓯᓚᐅᖅᑐᑦ 
ᐅᕙᓐᓂᑦ ᐃᓚᖏᓐᓄᓪᓗ ᐸᓖᓯᐅᔪᓄᑦ ᐃᓄᓐᓄᑦ ᑎᓕᔭᐅᓯᒪᓪᓗᑎᒃ 

90 ᓴᐃᒪᓐ, “ᐃᓕᓐᓂᐊᑎᑦᑎᖁᔨᓂᖅ ᑭᒃᑯᑐᐃᓐᓇᐃᑦ ᓱᖅᑯᐃᒋᔭᖏᓐᓂ,” ᒪᑉᐱᒐᖓᓂ 197. 
ᐅᖃᖃᑎᒌᑦᑐᑎᒃ, ᐃᓄᐃᑦ ᑐᑭᓯᐅᒪᓂᖓᑦ ᑕᐃᔅᓱᒪᓂᓴᕐᓂᑦ ᐊᓯᔾᔨᕆᐊᖃᕋᔭᖅᑐᔅᓴᐅᔪᖅ 
ᐃᓱᒪᒋᔭᖃᒃᑲᓂᕐᓂᐊᕐᖓᑕ ᖃᐅᔨᖃᑦᑕᕐᓯᒪᔭᖏᓐᓂᒃ ᖃᓪᓗᓈᑦ ᐃᓕᖅᑯᓯᖏᓐᓂᒃ. 

ᕿᒻᒥᖏᓐᓂᒃ ᐃᐱᖅᓯᒪᑦᑎᐊᖁᔨᓪᓗᑎᒃ.  ᓈᓚᒃᑕᐅᓐᖏᒻᒪᑦ ᑎᓕᐅᔭᓯᒪᔪᖅ 
ᐅᕙᖓ ᑎᓕᓯᖔᒃᑲᓐᓂᖅᓱᖓ ᕿᒻᒥᓕᒫᑦ ᐃᐱᓐᖔᖅᑐᑦ ᖁᑭᖅᑕᐅᖁᓪᓗᒋᑦ 
ᐊᒻᒪᓗ ᐊᕐᕌᒎᑉ ᐃᓗᐊᓂ ᖁᑭᖅᓯᓚᐅᖅᑐᑦ 250ᓗᐊᓂ ᕿᒻᒥᓂᒃ.  
ᑕᐃᒪᓐᓇᐃᓕᐅᕋᓗᐊᖅᑎᓪᓗᑕ ᓱᓕ ᕿᒻᒥᓂᒃ ᐃᐱᓐᖔᖅᑐᖃᐃᓐᓇᖅᑐᖅ.  
ᓄᑖᒥᒃ ᑐᕌᒐᒃᓴᒥᒃ ᐆᑦᑐᕈᒪᖔᓕᓚᐅᕐᒪᑎᒃ ᐃᒪᐃᓕᐅᖔᕐᓗᑎᒃ ᑖᓐᓇ 
ᕿᒻᒥᓕᒃ ᐅᐸᑦᑕᐅᖔᕐᓗᓂ ᖃᓄᐃᓕᐅᖅᑕᖔᕐᓗᓂ.91 

ᒍᕋᐸᐅᔅᑭ ᐱᓕᕆᐊᖃᕈᒪᓪᓚᕆᓚᐅᕐᒪᑦ ᕿᒻᒥᓂᒃ.  ᔨᒻ ᑲᒥᖕ, ᓂᐅᕕᖅᑎᒃᑯᓐᓂᑦ 
ᐊᐅᓚᑦᑎᔨᒋᓚᐅᖅᑕᖓ ᑕᐃᔅᓱᒪᓂ, ᑕᒪᑐᒥᖓ ᐅᖃᐅᓯᖃᓚᐅᖅᑐᑦ ᐸᓖᓯᒃᑯᑦ 
ᕿᒥᕐᕈᔨᖏᓐᓄᑦ ᔪᓚᐃ 2005ᒥ: “ᐸᓖᓯ ᔮᒃ ᒍᕋᐸᐅᔅᑭ ᓈᑦᓰᖑᔭᕐᒥ ᑕᓪᓕᒪᓂ 
ᕿᒻᒥᓂᒃ ᖁᑭᒃᓯᓚᐅᖅᑐᖅ.  ᐅᖃᓚᐅᖅᑐᖅ ᑖᓐᓇ ᐸᓖᓯ ᒍᕋᐸᐅᔅᑭ ᐃᓪᓗᒥᓂᑦ 
ᐊᓂᒎᓐᓇᐃᓕᓚᐅᕐᒪᑦ ᕿᒻᒦᑦ ᐱᔾᔪᑎᒋᓪᓗᒋᑦ.” ᑭᓯᐊᓂ ᑖᓐᓇ ᐊᕐᓇᖅ ᐃᒐᔨᐅᓚᐅᖅᑐᖅ 
ᐊᑯᓂᐋᓗᒃ ᐸᓐᓂᖅᑑᑉ ᐋᓐᓂᐊᕕᖓᓂ ᐸᓖᓯᒃᑯᑦ ᕿᒥᕐᕈᔨᖏᓐᓄᑦ ᐅᖃᓚᐅᖅᑐᖅ 
ᐅᖄᓚᐅᑎᒃᑯᑦ ᐅᑦᑑᕙ 25, 2005ᒥ, ᐃᒫᒃ “ᐃᖅᑲᐅᒪᓐᖏᑦᑎᐊᖅᑐᕉᒃ ᐸᓖᓯᒃᑯᑦ 
ᖁᑭᒃᓯᓂᖏᓐᓄᑦ ᕿᒻᒥᓂᒃ ᓄᓇᓕᒻᒥ.”92  

ᑖᒃᑯᓂᖓ ᐃᖅᑲᐅᒪᔭᐅᔪᓂᑦ, ᑕᒪᓐᓇ ᕿᒻᒥᓂᒃ ᖁᑭᒃᓯᖃᑦᑕᕐᓂᖅ 
ᓴᖅᑭᓯᒪᒻᒪᑦ ᓯᕗᓪᓕᖅᐹᖑᔪᓂᒃ ᐅᓂᒃᑳᓕᐊᓂ, ᑎᑎᕋᖅᑕᐅᓚᐅᖅᑐᒧᑦ ᐊᖑᑎᒧᑦ 
ᐱᓕᕆᐊᖁᔭᐅᓯᒪᑎᓪᓗᒍ.  ᑖᓐᓇ ᑲᒥᒻᒥᒃ ᐊᑎᖃᖅᑐᖅ ᐅᖃᐅᓯᖃᓚᐅᓐᖏᑦᑐᖅ 
ᖃᓄᐃᓕᐅᕐᓂᐅᔪᓂᒃ ᐊᒻᒪᓗ ᐅᖃᐅᓯᖃᓗᐊᖅᓯᒪᓇᓂᓗ ᐸᓖᓯ ᒍᕋᐸᐅᔅᑭᐅᑉ 
ᒥᒃᓵᓄᑦ. ᐅᖃᓚᐅᖅᑐᖅ ᑕᐃᒪᓐᓇᐃᓕᐅᖅᑐᖃᓐᖏᑦᑎᐊᓚᐅᕐᒪᒡᒎᖅ.  ᑖᔅᓱᒪᐅᑉ 
ᐃᒐᔨᐅᑉ ᐅᖃᐅᓯᕆᔭᖏᑦ ᐄ ᓱᓕᔪᒃᓴᐅᔪᑦ − ᐅᔾᔨᕈᓱᓗᐊᓚᐅᖅᑐᒃᓴᐅᓐᖏᓐᓇᒥ 
ᖃᓄᐃᓕᐅᖅᑐᓂᒃ ᓄᓇᓕᒻᒥ − ᑭᓯᐊᓂ ᑖᒃᑯᐊ ᐱᖓᓱᑦ ᐅᖃᐅᓯᐅᔪᑦ ᐊᑕᐅᑦᓯᒃᑯᑦ 

91 ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ, ᒪᑉᐱᒐᓂ 435ᒥ-36ᒧᑦ. ᐊᖏᔪᖅᑳᖏᑦ “G” 
ᐃᖅᑲᓇᐃᔭᕐᕕᐅᑉ ᑐᖅᑲᑕᕐᕕᐊᓂ ᐅᑉᐱᕈᓱᑦᑐᒥᓂᖅ ᐱᓗᐊᓕᖅᑐᒥᓂᐅᒋᐊᔅᓴᖓᓂᒃ ᐊᒻᒪᓗ 
ᕿᒥᕐᕈᔭᐅᑲᐃᓐᓇᒐᓛᓚᐅᖅᑐᓂ ᐃᓂᖅᑎᖅᑕᐅᑐᐃᓐᓇᖅᑐᒥᓂᖅ ᑕᒪᑐᒪ ᒥᔅᓵᓄᑦ. ᐸᓖᓯᒃᑯᑦ 
ᕿᒥᕐᕈᔨᖏᑦ ᐊᑐᖅᑐᒥᓃᑦ ᑕᒪᑐᒥᖓ ᖃᓄᐃᒍᑕᐅᔪᒥᓂᕐᓂᒃ ᑭᖑᓪᓕᐹᕐᓯᐅᑎᖏᓐᓂᒃ 
ᐅᓂᒃᑳᖏᓐᓂᒃ ᒪᓕᒐᓕᐅᕐᕕᔾᔪᐊᕐᒧᑦ ᖃᐅᔨᒪᔾᔪᑎᔅᓴᐅᑎᑦᑐᒍ ᐸᓖᓯᒃᑯᑦ ᖃᐅᔨᒪᑐᐃᓐᓇᓂᖏᒻᒪᑕ 
ᓈᒻᒪᖏᑦᑐᓕᒍᑕᐅᔪᒥᒃ ᐃᓱᒪᕐᓲᑎᖃᑐᐃᓐᓇᕋᑎᒃ ᐅᕝᕙᓘᓐᓃᑦ ᐋᖅᑭᓱᕐᓯᒪᔪᒥᒃ ᑕᒪᐃᓐᓂᒃ 
ᕿᒻᒦᔭᐃᓂᒥᓂᕐᒥᒃ.

92 ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ, ᒪᑉᐱᒐᖓᓂ 631. 

ᑎᒍᔭᐅᑎᓪᓗᒋᑦ ᐃᓱᒪᓇᕐᒪᑦ − ᐱᔮᖅᑯᒧᓐᖏᑦᑐᒃᑯᑦ − ᐋᖅᑭᒋᐊᖅᑕᐅᓪᓗᑎᒃ 
ᐅᖃᐅᓯᐅᓚᐅᖅᑐᒥᓃᑦ ᓱᕐᓗ ᐊᑕᐅᓯᕐᒥ ᐃᓱᒪᖃᖅᑎᑕᐅᓯᒪᓪᓗᑎᒃ ᐊᒻᒪᓗ 
ᐅᖃᐅᕆᔭᐅᓐᖏᑦᑎᐊᖅᓱᑎᒃ ᑕᐃᒃᑯᐊ ᐃᓄᓐᓄᑦ ᐊᑦᑐᕈᑎᒋᔭᐅᓚᐅᖅᑐᓄᑦ.

ᐳᔪᕐᓗᒃ, ᕿᒻᒦᑦ ᐊᒻᒪ ᐊᑦᓯᕕᒃ  

ᐃᓚᖓ ᓂᓪᓕᐊᓪᓗᐊᑕᓚᐅᖅᑐᖅ ᓱᕐᓗ ᐅᖃᐅᓯᒃᑯᑦ ᐱᐅᓯᑎᑦᓯᓚᐅᓐᖏᑦᑐᖅ, 
ᐅᓂᒃᑳᕈᓐᓇᓚᐅᖅᑐᖅ ᐃᖅᑲᐅᒪᔭᖏᓐᓂ, ᐃᖃᓗᒻᒥᐅᑕᐅᑯᑖᒃᓯᒪᓪᓗᓂ 
ᒪᐃᔭᒥᐅᓂᓪᓗ ᐳᕋᐃᔭᓐ ᐱᐅᓴᓐ.  1966ᒥ ᐱᐅᓴᓐ ᓂᓪᓕᐊᔾᔪᑎᖃᓚᐅᖅᓯᒪᔪᖅ 
ᖃᓄᖅ ᑖᒃᑯᐊ ᕿᒻᒦᑦ ᐊᐅᓚᑕᐅᓯᒪᓂᖏᑦ ᐱᕙᓪᓕᐊᔪᓕᕆᔨᒧᑦ 
ᐅᖃᓕᒫᒐᒃᑯᑦ ᐱᕙᓪᓕᐊᔪᓕᕆᓲᒧᑦ ᐊᒻᒪᓗ 1973ᒥ ᒪᓕᒐᓕᐅᕐᕕᐅᑉ ᐃᓗᐊᓂ 
ᐅᖃᐅᓯᖃᓚᐅᖅᑐᖅ ᓄᓇᓕᒻᒥ ᑲᑎᒪᔨᐅᓂᖓᓄᑦ, ᐅᖃᐅᓯᕆᒃᑲᓐᓂᖅᓯᒪᓪᓗᓂᐅᒃ 
ᐅᑯᐊ ᐱᔾᔪᑎᒋᓪᓗᒋᑦ “ᐳᔪᕐᓗᒃ, ᕿᒻᒦᑦ ᐊᒻᒪ ᐊᑦᓯᕕᒃ.”93 

ᑕᒪᒃᑯᐊ ᑯᖑᒻᒧᑦ ᕿᒥᕐᕈᓪᓗᒋᑦ, ᐅᑭᐅᖅᑕᖅᑐᓕᐊᕆᐅᖅᑎᓪᓗᖓ 
ᐊᑯᓂᐅᓐᖏᑦᑐᒥᒃ, 1956ᒥ ᓄᓇᓕᒻᒥ ᐃᖃᓗᐃᑦᑎᑐᑦ ᐊᑲᐅᓐᖏᓕᐅᕈᒻᒥᒃ 
ᓴᖅᑭᑦᑐᖃᓚᐅᕐᒪᑦ, ᕿᒻᒦᑦ ᐊᑲᐅᓐᖏᓪᓕᐅᕈᑕᐅᓕᖅᓱᑎᒃ ᐊᒻᒪᓗ ᐃᓗᖃᐃᑦ 
ᑕᐃᒃᑯᑎᑑᓇ ᐊᓯᖏᑦ ᓄᓇᓕᓐᓂᑦ ᕿᒻᒦᑦ ᐊᒥᓲᓕᖅᓯᒪᓂᖏᓐᓄᑦ.  
ᓇᒥᑐᐃᓐᓈᓚᐅᕐᒪᑕ ᐊᒻᒪᓗ ᑕᒫᓂᖃᐃ 1958ᒥ 1959ᒥᓪᓘᓐᓃᑦ 
ᒪᓕᒐᐃᑦ ᐊᑐᓕᖅᓯᒪᑎᓪᓗᒋᑦ ᐊᒻᒪᓗ ᑭᓇᐅᒐᓗᐊᕈᕕᑦ ᕿᒻᒦᑦ 
ᐃᐱᓐᖔᖅᑎᑕᐅᒋᐊᖃᓐᖏᑎᓪᓗᒋᑦ ᐃᐱᓐᖔᖅᐸᑕ ᖁᑭᖅᑕᐅᓂᐊᕐᒪᑕ.  
1959ᒥ ᐊᒥᓱᓂᒃ ᓄᓇᓯᐅᑎᓂᒃ ᑕᑯᓚᐅᖅᓯᒪᔪᖓ ᓈᑦᓰᖑᔭᕐᒥ 
ᖁᑭᐅᓯᔭᖅᓱᑎᒃ ᖁᑭᐊᓕᓚᐅᖅᓯᒪᔪᑦ ᕿᒻᒥᓂᒃ ᐊᒻᒪᓗ ᐅᑦᑑᕙᒥ 1959ᒥ 
ᑖᒃᑯᐊ ᐸᓖᓯᒃᑯᑦ ᑕᖅᑮᓐᓇᕐᒥ ᖁᑭᒃᓯᓚᐅᖅᓯᒪᔪᑦ 280ᓂ ᕿᒻᒥᓂ.  

ᑕᒪᒃᑯᐊ ᓱᓕᔪᑦ.  ᑕᒪᓐᓇ ᐊᒥᓱᓄᑦ ᐊᕐᕌᒍᓄᑦ ᑲᔪᓯᓚᐅᖅᓯᒪᔪᖅ 
ᐱᓪᓗᒍ ᑖᒃᑯᐊ ᐊᖑᓇᓱᒃᑏᑦ ᓄᓇᓕᓕᐊᖅᑐᑦ ᐃᓚᒋᔭᖏᑦ 

93 ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ, ᒪᑉᐱᒐᖓᓂ 502.

ᓇᒃᓴᖅᓱᒋᑦ ᕿᒧᒃᓯᐅᑎᒃᑯᑦ ᑎᑭᖃᑦᑕᖅᓱᑎᒃ  ᐊᒻᒪᓗ ᑖᒃᑯᐊ 
ᐱᖁᔭᐃᑦ ᐊᑐᓕᖅᑎᑕᐅᓯᒪᓪᓗᑎᒃ ᑕᒪᐃᓐᓄᑦ ᓄᓇᓕᐅᔪᓄᑦ.  
ᐱᖁᔭᖅ ᐃᒪᓕᖓᓚᐅᖅᑐᖅ: “ᕿᒻᒥᓯ ᐃᐱᒃᑐᕐᓗᒋᑦ-ᖏᑐᐊᕈᔅᓯ 
ᖁᑭᖅᑕᐅᓂᐊᖅᑐᑦ,” ᑭᐅᔭᐅᓪᓗᑎᒃ, “ᐃᐱᖅᑐᕈᓐᓇᓐᖏᑕᕗᑦ, 
ᓂᕿᒃᓴᖃᓐᖏᒻᒪᑕ, ᓇᒻᒥᓂ ᓂᕿᒃᓴᖅᓯᐅᕆᐊᖃᖅᑐᑦ.” ᑕᐃᒪ 
ᑕᒪᓐᓇ ᐊᑲᐅᓐᖏᓕᐅᕈᑎᒋᔭᐅᓂᖅᐹᖑᓯᒪᔪᖅ ᐅᑭᐅᖅᑕᖅᑐᒥ 
ᐱᒋᐊᓚᐅᖅᓯᒪᔪᖅ ᑖᒃᑯᐊ ᐃᓄᐃᑦ ᖃᓪᓗᓈᑦ ᐱᐅᓯᖔᖏᓐᓂᒃ 
ᖃᓄᐃᓕᐅᕈᓯᖔᖏᓐᓂᒃ ᐊᑐᕈᒪᓂᖅᓴᐅᖅᑰᓕᓚᐅᖅᑐᑦ. ᑕᐃᒪᐃᒻᒪᑦ 
ᕿᒻᒦᑦ ᑐᖁᑎᖅᑕᐅᒋᐊᖃᓕᓚᐅᖅᐳᑦ. ᕿᒧᒃᓯᕈᑎᖃᖅᑐᖃᓐᖏᑦᑎᐊᖅᑐᖅ 
ᕿᑭᖅᑖᓗᒻᒥ, ᑕᐃᒪ ᕿᒻᒥᒥᒃ ᖃᓂᓛᖑᔪᒥᒃ ᑕᑯᓂᐊᖅᑐᑎᑦ ᐃᒡᓗᓕᒻᒥ. 

ᑕᒪᓐᓇ ᐅᖃᐅᓯᐅᑎᓪᓗᒍ ᐸᓖᓯᒃᑯᑦ ᕿᒥᕐᕈᔨᖏᓐᓄᑦ 2005ᒥ, ᑖᓐᓇ ᐱᐅᓴᓐ 
ᓈᒻᒪᒃᓴᓐᖏᕈᓘᔭᖅᓯᒪᓚᐅᖅᑐᖅ ᐃᓄᐃᑦ ᕿᐱᓘᑎᖃᖅᑎᓪᓗᒋᑦ ᕿᒻᒦᔭᖅᑕᐅᓂᖏᓐᓄᑦ 
ᐊᒻᒪᓗ ᓱᓕᔪᖅᓴᓗᐊᕋᓂᓗ ᐅᓐᓂᕐᓗᒃᓴᐅᑎᖃᖅᑐᓄᑦ.  ᐃᒪᐃᓕᐅᓚᐅᕐᖓᑦ 
ᓈᒻᒪᒃᓴᓐᖏᔅᓱᓂ ᑐᑭᓕᐅᖅᑕᐅᓂᖓᓄᑦ ᑖᒃᑯᐊ ᕿᒻᒦᑦ ᑐᖁᑎᖅᑕᐅᓚᐅᕐᓂᖏᓐᓄᑦ 
ᓄᓇᓕᓐᓅᖅᐸᓪᓕᐊᖁᓪᓗᒋᑦ.  ᑕᒪᓐᓇ ᐊᑲᐅᓐᖏᓕᐅᕈᑎᐅᓂᖅᐹᕆᔭᐅᓪᓗᓂ 
ᓇᓗᓇᐃᔭᖃᑦᑕᕐᒪᒍ ᐅᑭᐅᖅᑕᖅᑐᒥ” ᐅᕝᕙᓘᓐᓃᑦ ᓯᕗᓂᐊᒍᑦ ᓇᓗᓇᐃᖅᓯᓚᐅᕐᓂᖓ 
ᖃᓄᖅ ᑖᒃᑯᐊ ᓯᕗᓕᖅᑏᑦ ᕿᒻᒥᓕᕆᖃᑦᑕᓚᐅᕐᒪᖔᑖ ᑕᒪᓐᓇ 
ᐱᐅᒋᔭᐅᓐᖏᓪᓚᕆᓚᐅᖅᑐᖅ ᐃᓄᓐᓄᑦ.  ᑕᒪᒃᑯᐊ ᐊᔾᔨᒌᓐᖏᑦᑐᑦ ᐃᓱᒪᐅᓯᑦ, 
ᐊᕐᕌᒍᒐᓴᐃᑦ ᖄᖏᖅᓯᒪᑎᓪᓗᒋᑦ ᐅᖃᐅᓯᐅᓯᒪᔪᑦ, ᑕᐃᒪ ᓇᓗᓇᐃᖅᓯᓇᓱᒋᑦ 
ᐅᓂᒃᑳᖅᑐᖃᖅᑎᓪᓗᒍ ᖃᓄᐃᓕᐅᕐᓂᐅᑰᔪᓂᑦ ᑕᐃᔅᓱᒪᓂ, ᐊᓯᐊᒍᖔᖅ 
ᐃᓱᒪᒋᔭᐅᒍᓐᓇᕐᒥᒻᒪᑕ ᐊᒻᒪᓗ ᐊᓯᖔᖓᒍᑦ ᑭᐅᔾᔪᑎᒋᔭᐅᓗᑎᒃ.  

ᑖᒃᑯᐊ ᐅᖃᐅᓯᐅᔪᑦ ᓱᕐᓗ ᓇᓪᓕᖓᓂ ᓇᓗᓇᐃᔭᐃᓯᒪᓐᖏᑦᑐᑦ ᓱᓕᒐᓗᐊᕐᓂᖏᑦ, 
ᑭᓯᐊᓂ ᐅᖃᐅᓯᕆᔭᖏᑦ ᐊᓯᐊᒍᖔᑦ ᓇᓗᓇᐃᔭᖅᑕᐅᓯᒪᔪᑦ.  ᖃᓄᐃᓕᐅᕐᕕᐅᔪᑦ 
ᖃᓂᒋᓂᖅᓴᖃᓚᐅᖅᑐᖅ, ᑖᓐᓇ ᐱᐅᓴᓐ ᐅᖃᐅᓯᖃᓚᐅᖅᑐᖅ ᕿᒻᒦᔭᕐᓂᐅᔪᓂᒃ 
ᖃᓄᐃᓕᖓᕈᓘᔭᖅᑐᒃᑯᑦ ᐊᒻᒪᓗ ᓱᕐᓗᓗ ᓱᓕᓐᖏᓐᓂᕋᐃᑐᐃᓐᓇᕆᐊᖃᖅᓱᓂ 
ᖃᓪᓗᓈᓂ ᐃᓱᒪᒋᓪᓗᒋᑦ ᐃᓄᐃᑦ.  ᒪᓐᓇᓵᕐᓕ, ᐅᖃᓚᐅᖅᑐᖅ ᕿᒧᒃᓯᐅᑏᑦ 
ᑲᑉᐱᐊᓇᖅᑐᐋᓗᒻᒪᑕ ᐊᒻᒪᓗ ᐅᓐᓂᕐᓗᒃᓴᐅᑎᒋᔭᐅᔪᑦ ᓈᒻᒪᒋᓐᓂᕋᐃᓪᓗᓂᒋᑦ ᐊᒻᒪᓗ 
ᑕᐃᒪᐃᓕᐅᖅᑐᖃᕆᐊᖃᓚᐅᓐᖏᑦᑐᖅ. ᐅᖃᐅᓯᕆᔭᖏᑦ ᐸᓖᓯᒃᑯᑦ ᕿᒥᕐᕈᔨᖏᓐᓄᑦ 
ᐱᓐᖏᓐᓂᕋᐃᓯᒪᓐᖏᑦᑐᖅ ᐅᖃᐅᓯᕆᖅᑳᓚᐅᖅᑕᖏᓐᓂᒃ ᕿᒻᒦᑦ ᐱᔾᔪᑎᒋᓪᓗᒋᑦ, 
ᑕᒪᑐᒪᓂ ᐅᖃᐅᓯᖏᑦ ᖃᓄᐃᓐᓂᑯᓂ ᐊᓯᓐᖑᖅᓯᒪᓚᐅᖅᑐᑦ. 

ᖃᐅᔨᒪᔭᐅᓂᖅᐹᖑᓚᐅᖅᑐᖅ ᖃᓪᓗᓈᖅ ᐊᕐᓇᖅ 
ᐅᑭᐅᖅᑕᖅᑑᑉ ᑲᓇᖕᓇᖓᓂ   

ᒥᑦᑎᒪᑕᓕᒻᒥᐅᑕᖅ ᕉᓯ ᑲᑦᓴᒃ ᐅᓐᓂᕐᓗᒃᓴᓚᐅᖅᑐᖅ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᓐᓄᑦ ᖃᐅᔨᓯᒪᔭᖓᓂᒃ ᐊᑖᑕᖓ ᐱᔾᔪᑎᒋᓪᓗᒍ ᐃᔅᒪᐃᓕ.  
ᐃᓅᔪᓐᓃᕐᓂᐊᓵᖅᑎᓪᓗᒍ, ᐅᖃᓪᓚᓚᐅᖅᓯᒪᒻᒪᑦ ᐸᓂᒻᒥᓄᑦ ᖃᓄᖅ ᕿᒻᒥᖏᑦ 
ᕿᒧᒃᓯᐅᑎᖏᑦ ᑐᖁᑕᐅᓚᐅᕐᒪᖔᑖᒃ ᐸᓖᓯᒃᑯᓐᓄᑦ ᑖᓐᓇ ᐃᔅᒪᐃᓕ ᐃᓚᖏᓪᓗ 
ᓅᑎᓪᓗᒋᑦ ᓄᓇᓕᒻᒧᑦ, ᑕᒫᓂᖃᐃ 1960 ᑯᖑᓂᖏᓐᓂ. 

ᕿᒻᒥᓕᒫᖏᑦ ᖁᑭᖅᑕᐅᓚᐅᖅᑐᑦ ᐸᓖᓯᓄᑦ.  ᐃᒪᐃᓕᓪᓗᓂᖓ ᐸᓖᓯᐅᑉ 
ᐊᐃᑉᐸᖓ ᐃᓚᖓ ᐅᒋᐊᖅᑕᐅᓚᐅᕐᒪᑦ ᕿᒧᒃᓯᐅᑎᒋᔭᐅᔪᓄᑦ ᐊᒻᒪᓗ 
ᐸᓖᓯᒃᑯᑦ ᖁᒃᓴᓪᓚᓚᐅᖅᑐᑦ, ᑕᐃᒪᐃᒻᒪᑦ ᐊᐱᕆᓚᐅᖅᑐᖅ ᐸᓖᓯᒧᑦ 
ᖁᑭᒃᓯᖁᔨᓪᓗᓂ ᕿᒧᒃᓯᐅᑎᒋᔭᐅᓗᒃᑖᖅᑐᓂ − ᐅᖃᐅᑎᓚᐅᖅᑖᖓ. 

ᕿᒻᒥᓕᒫᑦ ᖁᑭᖅᑕᐅᓚᐅᖅᑐᑦ ᐸᓖᓯᓄᑦ.  ᓇᒥᑭᐊᖅ ᓄᓇᕗᒥ  ᐸᓖᓯᐅᔫᑉ 
ᐊᐃᑉᐸᖓ ᐅᒋᐊᖅᑕᐅᓚᐅᖅᓯᒪᔪᖅ ᐃᓅᔪᓐᓃᖅᓱᓂ ᕿᒧᒃᓯᐅᑎᓄᑦ...

ᑕᐃᔅᓱᒪᓂᖃᐃᑦ ᐃᓄᓐᓂ ᓅᑎᑦᓯᓕᓚᐅᖅᑐᑦ ᓄᓇᓕᓐᓄᑦ ᐊᖏᓂᖅᓴᓄᑦ 
ᑖᓐᓇ ᐊᕐᓇᖅ ᐅᒋᐊᖅᑕᐅᓚᐅᖅᑎᓪᓗᒍ.94 

ᐸᓖᓯᐅᑉ ᐊᐃᑉᐸᖓ ᐃᓅᔪᓐᓃᓚᐅᓐᖏᑦᑐᖅ 1960ᓂ.  ᑭᓯᐊᓂ ᑖᓐᓇ 
ᒪᐃᒋ ᐋᒡᓂᔅ ᒃᓚᐄ95 ᐃᓅᔪᓐᓃᓚᐅᖅᓯᒪᔪᑦ ᑮᔭᐅᓂᑯᖏᑦ ᐱᔾᔪᑎᒋᓪᓗᒋᑦ 30 
ᐊᕐᕌᒍᐃᑦ ᓯᕗᓂᖓᓂ ᐊᒻᒪᓗ 1200ᓂ ᐅᖓᓯᓐᓂᖃᖅᓱᑎᒃ ᐃᔅᒪᐃᓕᐅᑉ ᕿᒻᒥᖏᑦ 
ᖁᑭᖅᑕᐅᓚᐅᖅᓯᒪᔪᑦ ᑕᐃᓐᓇ ᐃᖅᑲᐅᒪᔭᐅᓪᓗᓂ.  ᑭᓯᐊᓂ ᐃᔅᒪᐃᓕᑐᐊ 

94 ᕉᓯ ᑲᑦᓴᒃ. ᐅᓂᒃᑳᕆᓯᒪᔭᖏᑦ ᓱᖅᑯᐃᒋᔭᖏᓐᓂ ᑭᓪᓕᓯᓂᐊᖅᑎᓄᑦ. (19 ᑎᓯᐱᕆ, 2008) 
ᒥᑦᑎᒪᑕᓕᒻᒥ [QTPI20].

95 ᐊᑎᖓ ᐲᖅᑕᐅᓯᒪᔪᖅ ᐃᓗᕕᖓᑕ ᓇᓗᓇᐃᒃᑯᑕᖓᓂ ᐃᒡᓗᓕᒑᕐᔪᒻᒥ. 
ᐊᑎᖃᓪᓚᑦᑖᓚᐅᕐᓯᒪᔪᖅ ᐃᒪᒃ, ᐅᐱᓐᓇᖃᓂ,“Mrs. S.G. Clay” ᐊᒻᒪᓗ ᐊᓯᖏᑦ ᐃᒫᒃ 
ᑕᐃᓯᕙᔪᔪᑦ ᑕᐃᔅᓱᒪᒥᖓ ᐃᒫᒃ “ᒪᕇ ᐊᒡᓇᔅ ᑲᓚᐃ.”

ᐅᓂᒃᑳᖅᑕᐅᔪᕕᓂᕐᓂ ᑐᓴᖅᑐᑑᓚᐅᓐᖏᑦᑐᖅ.  ᓯᐊᒻᒪᓚᐅᖅᑐᑦ ᓇᒧᓗᒃᑖᖅ, 
ᑕᒪᓐᓇᓗ ᐃᓚᒋᔭᐅᖃᑕᐅᓪᓗᓂ ᑐᓴᐅᒪᓂᒃᑯᑦ ᐅᓂᒃᑳᕈᓯᖃᒥᓂᕐᓄᑦ ᖃᓪᓗᓈᓄᑦ 
ᐅᑭᐅᖅᑕᖅᑐᒥ.  ᑕᒪᓐᓇ ᐅᖃᐅᓯᐅᒐᔪᒻᒪᑦ ᐸᓖᓯᒃᑯᑦ ᐅᓂᒃᑳᓕᐊᖏᓐᓂ ᑕᒪᓐᓇ 
ᖃᐅᔨᒪᔭᐅᓕᖅᓱᓂ ᑕᒪᒃᑯᐊ ᕿᒧᒃᓯᐅᑏᑦ ᕿᒻᒦᑦ ᐃᖅᓯᓇᕐᓂᖏᓐᓄᑦ.  ᒪᐃᒋ 
ᒃᓚᐄ ᐃᓐᓇᑐᐊᖑᔪᒃᓴᐅᓚᐅᖅᑐᖅ ᕿᒻᒥᓄᑦ ᑐᖁᑕᐅᓂᑯᒥᒃ ᕿᒻᒥᓄᑦ ᓄᓇᕗᒥ, 
ᑭᓯᐊᓂ ᐅᓂᒃᑳᖅ ᑕᒪᓐᓇ ᓱᓕ ᑲᔪᓯᔪᖅ.  ᖃᐅᔨᒪᔭᐅᓂᖅᐹᖑᔪᖅ ᖃᓪᓗᓈᖑᓪᓗᓂ 
ᐊᕐᓇᐅᓪᓗᓂ ᐅᑭᐅᖅᑕᖅᑐᕐᒥᐅᑕᐅᓚᐅᖅᑐᒥ ᑕᖅᑭᐅᓪᓗᐊᓐᖏᑦᑐᒥᓪᓘᓐᓃᑦ. 

ᐅᓂᒃᑳᖅ ᓇᐃᑦᑑᒐᓗᐊᖅ, ᐊᒻᒪᓗ ᒪᒥᐊᓇᖅᓱᓂᓗ.  ᓯᕗᓪᓕᖅᐹᑦᑎᐊᕐᒥ 
ᑕᖅᑭᐅᔪᒥᒃ ᐅᑭᐅᖅᑕᖅᑐᒦᓐᓂᕆᔭᖓᑦ, ᐊᐃᑉᐸᖓ ᖃᐅᔨᓴᕆᐊᖅᓯᒪᑎᓪᓗᒍ 
ᐅᒥᐊᒃᑯᑦ, ᒪᐃᒋ ᒃᓚᐄ ᐱᓱᒃᓱᓂ ᕿᒥᕆᔭᖅᑐᖅᓱᓂᒋᓪᓗᑭᐊᖅ ᐅᕝᕙᓗ 
ᐱᐅᓐᖑᐊᕆᐊᖅᑐᖃᑎᒋᔭᖏᑦ ᕿᒻᒦᑦ ᓯᒡᔭᖅᐸᓯᐅᑉ ᖃᓂᒋᔭᖓᓂ ᐸᓖᓯᒃᑯᑦ 
ᐃᓪᓗᖓ ᖃᓂᒋᔭᖓᓃᑦᑐᑦ. ᓱᒻᒪᒃᑭᐊᖅ, ᑖᒃᑯᐊ ᕿᒻᒦᑦ ᐅᕐᕈᑎᑦᓯᓪᓗᑎᒃ ᐹᔭᐅᓚᐅᕐᒪᑦ 
ᑖᓐᓇᓗ ᓂᐅᖓᑕ ᐃᓪᓗᐊ ᐅᕕᓃᔭᖅᑕᐅᒻᒪᕆᒃᓱᓂ ᖃᐅᔨᔭᐅᓚᐅᖅᑎᓐᓇᒍ.  
ᐋᓐᓂᐊᖅᑐᓕᕆᔪᖃᕈᓐᓇᓐᖏᒻᒪᑦ, ᒪᕐᕉᒃ ᐃᓅᒃ ᓂᐅᖓᓂ ᓇᐱᓯᒋᐊᖃᓚᐅᖅᑐᑦ ᑖᓐᓇ 
ᐊᕐᓇᖅ ᐊᖏᖅᓯᒪᓪᓗᓂᐅᒐᓗᐊᖅ, ᑭᓯᐊᓂ ᐊᑯᓂᐅᓐᖏᑦᑐᖅ ᐃᓅᔪᓐᓃᓚᐅᖅᓯᒪᔪᖅ.  
ᕿᒻᒥᓄᑦ ᐅᒋᐊᖅᑕᐅᓚᐅᖅᑎᓪᓗᒍ, ᐊᒻᒪᓗ ᐸᓖᓯᒃᑯᑦ ᐅᓂᒃᑳᖏᑦ ᐅᖃᖅᓯᒪᑎᓪᓗᒋᑦ, 
“ᕿᒻᒥᓕᒫᑦ ᑕᒪᐃᓕᐅᕆᖃᑕᐅᓚᐅᖅᑐᑦ ᑕᒪᕐᒥᒃ ᑐᖁᑕᐅᑲᐅᑎᒋᔭᐅᓚᐅᖅᑐᑦ.”96 

ᑖᒃᑯᐊ ᐸᓖᓯᒃᑯᑦ ᕿᒥᕐᕈᔨᖏᑦ ᐊᑐᓚᐅᕐᒪᑦ ᒪᐃᒋ ᒃᓚᐄᑉ ᒥᒃᓵᓄᑦ 
ᐅᓂᒃᑳᓕᐊᖑᓯᒪᔪᒥᒃ ᑐᓐᖓᕕᒋᔭᐅᖃᑕᐅᓪᓗᓂ ᐃᓄᐃᑦ ᐱᐅᓯᖏᑦᑕ ᒥᒃᓵᓄᑦ 

96 ᐅᖃᓕᒫᒐᖃᕐᕕᒃ ᐊᒻᒪᓗ ᐃᑦᑕᕐᓂᓴᓕᕆᕕᒃ ᑲᓇᑕᒥ, ᑎᑎᕋᖅᑕᐅᓯᒪᔪᑦ ᑲᑎᑕᐅᓯᒪᔪᑦ 18 
(ᐸᓖᓯᒃᑯᑦ), ᐅᖃᓕᒫᒐᓕᐊᖑᓯᒪᒧᑦ 3301, ᑐᖅᑯᖅᑕᐅᓯᒪᔪᑦ HQ-660-G-1, Petty to O/C “F” 
Division, ᐳᕆᓐᔅ ᐊᓪᕗᑦ, 30 ᓯᑎᐱᕆ. 1924.

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᕿᐱᓘᑎᒋᔭᐅᖃᑕᐅᓯᒪᓂᖓᓄᑦ ᑐᓴᐅᒪᓂᒃᑯᑦ.97 ᐸᓖᓯᒃᑯᑦ ᐅᓂᒃᑳᓕᐊᖏᑦ 
ᐅᖃᐅᓯᖃᕐᒥᔪᑦ ᐃᓚᖓᓂᒃ ᐃᓄᒻᒥᒃ ᐅᖓᓯᒃᑐᕐᒥᐅᑕᐅᔪᒥᒃ ᐅᖅᓱᖅᑑᕐᒥ ᐸᓖᓯ ᒫᒃ 
ᑐᐊᒃ, ᐊᓪᓛᑦ ᑐᓴᓚᐅᖅᑐᖅ ᐅᓂᒃᑳᖑᔪᒥᒃ.  ᐅᒃᑑᕙ 2005ᖑᑎᓪᓗᒍ, ᐸᓖᓯ ᑐᐊᒃ 
ᐅᖃᐅᓯᖃᓚᐅᖅᑐᖅ ᐸᓖᓯᒃᑯᑦ ᕿᒥᕐᕈᔨᖏᓐᓄᑦ ᐃᒫᒃ: 

ᐊᑖᑕᖓ, ᐊᖓᒃᑯᖅ, ᐅᖃᐅᔾᔪᖅᐸᓚᐅᖅᑐᕉᖅ ᐃᕐᓂᕐᒥᓂᒃ 
ᕿᒻᒥᖏᓐᓂᒃ ᐃᐱᒃᑐᐃᑦᑎᐊᖃᑦᑕᖁᓪᓗᒍ ᓄᓇᓕᒻᒦᑎᓪᓗᒋᑦ ᖃᓪᓗᓈ 
ᓇᔪᕐᕕᒋᔭᖏᓐᓂᒃ ᐃᐱᖅᓯᓐᖏᑐᐊᖅᐸᒡᒎᖅ ᖁᑭᖅᑕᐅᓂᐊᕐᒪᑕ.  ᐊᑖᑕᖓ 
ᐅᖃᐅᔾᔪᒃᑲᓐᓂᖅᓱᓂᐅᒃ ᐊᕐᕌᒍᐃᑦ ᖄᖏᖅᑐᓂᒃ ᐃᐱᖅᓯᒪᓐᖏᑦᑐᑦ ᕿᒻᒦᑦ 
ᐅᒋᐊᖅᓯᓚᐅᖅᓯᒪᔪᑦ ᐸᓖᓯᐅᑉ ᐊᐃᑉᐸᖓᓂ ᐃᒡᓗᓕᒑᕐᔪᒻᒥ ᐊᒻᒪᓗ ᑖᓐᓇ 
ᐸᓖᓯ ᕿᒻᒥᓕᒫᓂ ᖁᑭᒃᓯᓪᓗᓂ ᓄᓇᓕᒻᒥ.....ᖃᐅᔨᒪᓐᖏᑦᑐᐃᓐᓇᖅᑯᖅ 
ᖃᖓᐅᓚᐅᕐᒪᖔᑦ ᐊᕐᕌᒍᖓ ᐊᒻᒪᓘᓐᓂᑦ ᑕᐃᒪᐃᑦᑐᖃᓪᓚᕆᓚᐅᕐᒪᖔᑦ. 

ᒪᓕᒃᓱᒍ ᑖᓐᓇ 7ᓂ ᒪᑉᐱᒐᓕᒃ ᐅᓂᒃᑳᓕᐊᖅ ᐅᑭᐅᖅᑕᖅᑑᑉ ᒥᒃᓵᓄᑦ 
2005ᒥ, ᑖᓐᓇ ᐸᓖᓯᒃᑯᑦ ᐅᓂᒃᑳᓕᐊᖓ ᐃᒪᓕᐅᖅᓯᒪᓚᐅᕐᖓᑦ ᕿᒻᒥᓕᒫᒡᒎᖅ 
ᖁᑭᖅᑕᐅᓚᐅᓐᖏᑦᑐᑦ, ᖃᔅᓯᓐᓇᐃ ᑭᓯᐊᓂ ᓯᒡᔭᖅᐸᓯᐅᑉ ᖃᓂᒋᔭᖓᓃᑦᑐᑦ.  ᑖᓐᓇ 
ᕿᒥᕐᕈᓂ ᑲᔪᓯᓪᓗᓂ, 

97 ᒪᕐᕉᒃ ᑐᖅᑯᖅᑕᐅᓯᒪᕕᓪᓚᑦᑖᒃ ᑕᒪᑐᒪ ᐅᖁᒪᐃᑦᑐᕐᓯᐅᕈᑕᒥᓂᐅᑉ ᒥᔅᓵᓄᑦ 
ᐅᖃᓕᒫᒐᖃᕐᕕᒦᑦᑐᑦ ᐃᑦᑕᕐᓂᓴᓕᕆᕕᒻᒥᓗ ᑲᓇᑕᒥ, ᑎᑎᕋᖅᑕᐅᓯᒪᔪᓂᑦ ᑲᑎᑕᐅᓯᒪᔪᓂᑦ 
18 (ᐸᓖᓯᒃᑯᑦ), ᐅᖃᓕᒫᒐᓕᐊᖑᓯᒪᔪᑦ 3301, ᑐᖅᑯᖅᑕᐅᓯᒪᔪᑦ HQ-660-G-1, ᒪᕇ ᐊᒡᓇᔅ 
ᑲᓚᐃ ᓄᓕᐊᖓ ᐸᓖᓯᐅᖃᑕᕐᒧᑦ ᑲᓚᐃᒧᑦ S.G. Clay - ᐃᒡᓗᓕᒑᕐᔪᒻᒥ, ᓄᓇᑦᓯᐊᕐᒥ 
− ᑐᖁᔪᒥᓂᖅ ᐃᑭᖃᓗᐊᒧᑦ ᐹᔭᒥᓂᐅᓚᐅᖅᑎᓪᓗᒍ ᕿᒧᔅᓯᓄᑦ; ᑎᑎᕋᖅᑕᐅᓯᒪᔪᓂᑦ 
ᑲᑎᑕᐅᓯᒪᔪᑦ 85 (ᐅᑭᐅᖅᑕᖅᑐᒥᐅᑕᓕᕆᓂᕐᒧᑦ), ᐅᖃᓕᒫᒐᓕᐊᖑᓯᒪᔪᑦ 612, ᑐᖅᑯᖅᑕᐅᓯᒪᔪᑦ 
2816,  ᐃᓚᖏᓐᓂ 1, Mrs. S.G. Clay - ᑐᖁᑕᐅᓂᑯ ᕿᒻᒥᓄᑦ − - ᑎᒃᑯᐊᖅᑕᐅᓯᒪᓂᖓ 
ᐃᖅᑲᓇᐃᔭᖅᑎᓄᑦ ᑲᒪᔨᐅᑉ ᐸᓖᓯᐅᑉ ᐃᖅᑲᖅᑐᐃᔨᕋᓛᖑᓂᕐᒧᑦ ᐊᒻᒪᓗ ᑐᖁᖓᔪᓕᕆᔨᐅᓂᕐᒧᑦ 
ᓯᓚᑖᓂ ᐅᓪᓗᖏᑕ: 1922–1936. ᒫᓐᓇᕋᑖᖅ ᖁᔭᒋᔭᐅᓂᕆᔪᔭᖓᓄᑦ, ᑕᑯᔭᔅᓴᖅ http://www.
rcmpgraves.com/vetcorner/vetmonth-feb.html, ᑕᑯᔭᐅᓯᒪᔪᑦ ᖃᕋᓴᐅᔭᒃᑯᑦ 25ᒥ ᔫᓂᒥ 
2009. ᓱᖅᑯᐃᒋᔭᐅᑦᑎᐊᓂᕐᐹᖑᓂᖓᓂ ᖃᓄᐃᒍᑎᒥᓂᐅᑉ ᓇᒻᒥᓂᖅ ᑎᑎᖅᑲᖁᑎᒥᓂᖏᓐᓂᒃ 
ᐸᓖᓯᒥᐅᑕᖃᑕᐅᑉ ᓯᑖᓪᕗᑎ ᑎᑎᕋᖅᑕᒥᓂᖏᑦ ᐅᐃᓕᐊᒻ ᕚ. ᑕᑯᓗᒍ ᐊᐅᐸᖅᑐᖅ ᐊᑎᒋᖓ 
ᐊᒻᒪᓗ ᓇᓄᕌᒃ ᖃᓪᓕᖏᒃ; ᑎᑎᕋᓚᐅᕐᓯᒪᔭᒥᓂᖏᑦ Hᐊᐅᓕ ᓯᑖᓪᕗᑎ, ᐸᓖᓯᒃᑯᓐᓂ (ᐃᑦᒪᓐᑕᓐ: 
ᓯᓚᑦᑐᓴᕐᕕᔾᔪᐊᕐᒥ ᐋᓪᐴᑕ ᐱᕙᓪᓕᐊᔪᓄᑦ, 2004), ᒪᑉᐱᒐᖏᓐᓂ 60ᒥ–71ᒧᑦ.

ᑕᒪᓐᓇ ᓇᓗᓇᐃᒃᑯᑕᐅᕗᖅ ᑕᒪᓐᓇ ᑐᓴᐅᒪᓂᕐᓂ ᐅᓂᒃᑳᕈᓰᑦ ᐃᓛᓐᓂᒃᑯᑦ 
ᓱᓕᓗᐊᖅᐸᓐᖏᑦᑐᑦ.  ᐱᔾᔪᑎᒋᓪᓗᒍ, ᒪᑉᐱᒐᐅᑉ ᐱᖃᑖᓂ, ᑕᒪᒃᑯᐊ 
ᓱᓕᔪᑦ ᑎᑎᕋᖅᑕᐅᓯᒪᔪᑦ ᑕᐃᒃᑯᓄᖓ ᕿᒻᒥᐅᔪᓄᑦ ᑐᖁᑕᐅᓚᐅᖅᑐᓄᑦ 
ᐹᔭᐅᓚᐅᖅᑎᓪᓗᒍ ᐊᐃᑉᐸᕆᔭᐅᔪᑦ ᐸᓖᓯᒧᑦ ᐃᒡᓗᓕᒑᕐᔪᒻᒥ 1924ᒥ 
ᓴᖅᑭᑎᑕᐅᓯᒪᔪ.  ᐃᓱᒪᒋᓪᓗᒋᑦ ᑕᐃᒃᑯᐊ ᐊᓯᖏᓐᓄᑦ ᐅᖃᐅᓯᐅᓯᒪᔪᑦ 
ᑕᒪᑐᒪᐅᑉ ᒥᒃᓵᓄᑦ.

ᑕᒪᒃᑯᐊ ᐅᖃᐅᓯᐅᔪᑦ ᓇᓗᓇᐃᔭᖅᑕᐅᒻᒥᔪᑦ ᑎᑎᖅᑲᓂ ᐊᓯᖏᓐᓂᒃ: “ᒪᓕᒃᓱᒍ 
ᐅᓂᒃᑳᑦ ᐸᓖᓯᒃᑯᑦ ᐊᓪᓚᕕᖓᐃᓐᓇᖓᓄᑦ ᑐᕌᖅᑐᒥᒃ, 19ᖏᓐᓇᐃᑦ ᕿ ᒻᒦᑦ 
ᓯᔾᔭᒦᑦᑐᑦ ᖁᑭᖅᑕᐅᓚᐅᖅᑐᑦ ᐊᒻᒪᓗ ᐱᒋᔭᐅᖅᑰᖅᓱᑎᒃ ᐸᓖᓯᒃᑯᓐᓄᑦ, ᑖᒃᑯᐊ 
ᓂᐅᕕᖅᑎᒃᑯᑦ ᐊᒻᒪᓗ ᐸᓖᓯᒃᑯᑦ ᐃᑲᔪᖅᑎᖏᑦ. ᑕᒪᓐᓇ ᐅᓂᒃᑳᖅᑕᐅᑎᓪᓗᒍ 
ᐊᓯᔾᔨᖅᑕᐅᔪᒃᓴᐅᓯᒪᒻᒪᑕ ᐊᕐᕌᒍᐃᑦ ᖄᖏᖅᐸᓪᓕᐊᑎᓪᓗᒋᑦ ᓱᕐᓗ 
ᐃᒪᐃᓕᔭᐅᒍᓐᓇᖅᓯᓪᓗᓂ “ᓄᓇᒥ ᐅᓂᑳᕈᓯᖅ’ "98  

ᐸᓖᓯᒃᑯᑦ ᕿᒥᕐᕈᔨᖏᑦ ᐃᓱᒫᓘᑎᖃᓚᐅᕐᒪᑕ “ᓱᓕᔪᓂᒃ” ᐊᓯᖏᓐᓂᑦ 
ᑕᑯᓇᓱᒋᐊᖅᓯᒪᒐᑎᒃ.  ᓴᖅᑭᕝᕕᐅᓂᐊᖅᑐᒃᓴᐅᓚᐅᖅᐳᖅ ᖃᓄᖅ 
ᖃᔅᓰᓐᓇᐅᓚᐅᕐᓂᖏᑦ ᐃᒡᓗᓕᒑᕐᔪᒻᒥ “ᓄᓇᓕᐅᑉ ᐃᓗᐊᓂ” ᓯᑎᐱᕆ ᓄᖑᓕᖅᑎᓪᓗᒍ 
1924ᒥ, ᐊᒻᒪᓗ ᐊᓯᖏᓐᓂᒃ ᓴᖅᑭᑎᑦᓯᓂᕐᒥᒃ ᓱᕐᓗ ᑖᓐᓇ “ᓄᓇᒥ ᐅᓂᒃᑳᕈᓯᖓ.”

ᐃᓛᒃ ᓇᓗᓇᓐᖏᑦᑐᖅ ᕿᒧᒃᓯᐅᑏᑦ ᑲᑉᐱᐊᓇᕈᓐᓇᕐᒪᑕ ᐃᖅᓯᓇᖅᓱᑎᓪᓗ 
ᐱᓗᐊᖅᑐᒥᖅᑲᐃ ᓱᕈᓯᓄᑦ, ᑭᓯᐊᓂ ᐸᓖᓯᒃᑯᑦ ᐅᓂᒃᑳᖏᑦ ᐱᔾᔪᑎᓕᒃ ᒪᐃᒋᐅᑉ 
ᐃᓅᔪᓐᓃᕐᓂᕆᓚᐅᖅᑕᖓᓂ ᐅᖃᐅᓯᖅᑕᓂ ᐱᑕᖃᓚᐅᕐᒪ ᓇᓗᓇᐃᒃᑯᑕᕐᓂ: 
“ᑕᐃᒪᐃᑦᑐᖃᖅᑎᓪᓗᒍ ᓂᕆᐅᓇᓐᖏᑦᑎᐊᓚᐅᕐᖓᑦ ᑭᓇᑐᐃᓐᓇᕐᒧᑦ, ᐱᓪᓗᒍ 
ᑎᑎᕋᖅᓯᒪᔪᖃᓐᖏᑦᑎᐊᕐᖓᑦ ᓇᐅᒃᑯᑐᐃᓐᓇ ᐃᓐᓇᕐᒥᒃ ᐹᔭᐅᔪᖃᖅᓯᒪᓂᖓᓄᑦ 
ᑕᒫᓂ.”99  ᑭᖑᓂᐊᒍᑦ ᑕᐃᒪᐃᑦᑐᖃᒃᑲᓐᓂᓐᖏᔅᓱᓂ: 1961ᒥ ᓯᕗᓕᖅᑎᐅᔪᒥᒃ 
ᑎᑎᕋᖅᑐᖃᓚᐅᖅᓯᒪᔪᖅ  ᐹᔭᐅᔪᖃᖅᑲᓐᓂᓚᐅᓐᖏᓐᓂᖓᓄᑦ ᐸᓖᓯᒃᑯᑦ 

98 ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ ᐱᔾᔪᑎᓖᑦ ᒪᒃ ᑐᐃᐊᒃ ᓱᖅᑯᐃᒋᔭᖏᓐᓂ ᐊᒻᒪᓗ 
ᑲᓚᐃᑉ ᑐᖁᓂᒥᓂᖓᓂᒃ ᒪᑉᐱᒐᖏᓐᓂ 290–91, 607 ᐊᒻᒪᓗ 684 ᖃᐅᔨᒪᔭᐅᔭᕆᐊᓕᒃ 81.

99 ᐅᖃᓕᒫᒐᖃᕐᕕᒃ ᐊᒻᒪᓗ ᐃᑦᑕᕐᓂᓴᖃᕐᕕᒃ ᑲᓇᑕᒥ, ᑎᑎᕋᖅᑕᐅᓯᒪᔪᑦ ᑲᑎᑕᐅᓯᒪᔪᑦ 18 
(RCMP), ᐅᖃᓕᒫᒐᓕᐊᒥᓃᑦ 3301, ᑐᖅᑯᖅᑕᐅᓯᒪᔪᑦ HQ-660-G-1, Petty to O/C “F” 
ᐃᖅᑲᓇᐃᔭᕐᕕᒻᒥ, ᐳᕆᓐᔅ ᐊᓪᐳᑦ, 30 ᓯᑎᐱᕆ 1924.

ᐃᓚᒋᔭᖏᓐᓂ ᐅᑭᐅᖅᑕᖅᑐᒥ.100 ᑕᐃᒪᐃᒻᒪᑦ ᐱᒻᒪᕆᐅᕗᖅ ᑐᑭᓯᓇᓱᓪᓗᒋᑦ ᖃᓄᖅ 
ᑕᒪᓐᓇ ᐱᓂᕐᓗᒍᑎᒋᔭᐅᓯᒪᓂᑯ ᐃᖅᑲᐅᒪᔭᐅᓂᖅᐹᖑᓂᖓᓄᑦ 80ᓄᑦ ᐊᕐᕌᒍᓄᑦ.  

ᓯᕗᓕᖅᐹᕐᒥ, ᖁᒃᓴᓪᓚᖕᓇᓐᖏᒻᒪᑦ ᖃᓄᖅ ᑕᒪᓐᓇ ᐅᓂᒃᑳᕈᓯᖅ 
ᓯᐊᒻᒪᓚᐅᕐᒪᖔᖅ.  ᐊᓪᓛᑦ ᐱᕙᓪᓕᐊᔪᒃᑰᕈᑕᐅᓚᐅᖅᑐᖅ ᐳᕆᓐᔅ ᐃᐊᓪᐳᒥ ᐊᒻᒪ 
ᐊᑐᕚᒥᓗ.  ᒪᐃᒋ ᒃᓚᐄ ᐃᖅᑲᐅᒪᔭᐅᒻᒪᕆᓚᐅᖅᑐᖅ ᐃᓕᓯᓪᓗᑎᒃ ᐃᒡᓗᓕᒑᕐᔪᒻᒥᐅᑦ 
ᐅᔭᖅᑲᒥᒃ ᓴᓇᓯᒪᔪᒥᒃ ᓴᓐᖏᔪᓕᐅᖅᓯᒪᔪᒥᒃ ᐊᒻᒪᓗ ᓇᓗᓇᐃᒃᑯᑕᕐᒥᒃ 
ᑐᒃᓯᐊᕐᕕᐅᔪᒥᒃ ᐸᓖᓯᒃᑯᑦ ᑐᒃᓯᐊᕐᕕᖓᓂ ᕆᔭᐃᓇᒥ. ᒥᐊᓕᒐᓂᓐᖔᖅᓯᒪᔪᖅ 
ᐅᓂᒃᑳᓕᐅᖅᑎᐅᔪᖅ ᓱᓕᓐᖏᑦᑐᓂᒃ ᐱᖃᓯᐅᑎᓚᐅᖅᓯᒪᒻᒥᔪᖅ ᐅᓂᒃᑳᓕᐊᖓᓂ 
ᐃᓅᔪᓐᓃᕐᓂᕆᓚᐅᖅᑕᖓᓂ ᑕᐃᔭᐅᔪᒥᒃ  The Silent Forceᒥ, ᓴᖅᑭᑕᐅᓚᐅᖅᓯᒪᔪᖅ 
1927ᒥ.101 1930ᖑᑎᓪᓗᒍ, ᑖᓐᓇ ᐊᕐᓇᖅ ᑭᖑᕝᕖᓚᐅᖅᓯᒪᔪᖅ ᒪᐃᒋᒥ 
ᐅᓂᒃᑳᒃᑲᓐᓂᓚᐅᖅᓯᒪᔪᖅ ᐅᖃᓕᒫᒐᓕᐊᓂ ᑎᑎᕋᐅᓯᕆᓪᓗᓂᐅᒃ.  1936ᒥ 
ᑕᒪᑐᒪᐅᑉ ᐃᓗᓕᖓᓂ ᐱᕙᓪᓕᐊᔪᓂᒃ Canadian Medical Associa-
tion Journal ᐃᒫᒃ ᑎᑎᕋᖅᓯᒪᓚᐅᖅᑐᖅ– ᑕᒻᒪᖅᓯᒪᕈᓘᔭᖅᓯᒪᓪᓗᓂ − ᑖᓐᓇ 
ᐊᕐᓇᕉᒃ... 1924ᒥ ᓂᕆᔭᐅᓪᓗᓂ ᐃᓅᔪᓐᓃᓚᐅᖅᓯᒪᓂᖓᓄᑦ ᐃᒡᓗᓕᒑᕐᔪᒻᒥ.”102 
ᓯᕗᓕᖅᑎᐅᔪᒥᒃ ᐃᓚᖓᑦ ᐅᖃᖅᑐᖃᓚᐅᖅᑐᖅ ᐄ ᑕᒪᒃᑯᐊ ᓱᓕᓚᐅᖅᑐᑦ “ᒪᓕᒃᓱᒋᑦ 
ᖃᓄᐃᓕᐅᖅᑕᐅᓯᒪᓂᑯᐃᑦ.”103 ᑖᓐᓇ ᐅᓂᒃᑳ ᑲᔪᓰᓐᓇᓚᐅᖅᓯᒪᔪᑦ ᐊᕐᕌᒍᒐᓴᓐᓄᑦ.  
ᐅᖃᐅᓯᐅᓚᐅᒻᒥᔪᖅ ᑕᒪᑐᒪᐅᑉ ᐃᓗᓕᖏᓐᓂᒃ ᐊᒥᓱᐃᑦᑕᐅᓯᒪᓪᓗᓂ ᐸᓖᓯᒃᑯᑦ 
ᐅᓂᒃᑳᓕᐊᖏᓐᓂᒃ.104 

100  ᐅᖃᓕᒫᒐᖃᕐᕕᒃ ᐊᒻᒪᓗ ᐃᑦᑕᕐᓂᓴᖃᕐᕕᒃ ᑲᓇᑕᒥ, RG 18 (RCMP), ᐅᖃᓕᒫᒐᓕᐊᒥᓃᑦ 
3301, ᑐᖅᑯᖅᑕᐅᓯᒪᔪᑦ HQ-660-G-1, ᖃᐅᔨᓴᖅᑎ ᔪ.ᑕ. ᐸᓯᓐᔅ ᑲᒥᓯᓇᒧᑦ, 29 ᑎᓯᐱᕆ. 1961.

101  T.M. ᓛᖕᓯᑐᕆᔅ, ᓂᓪᓕᕋᔪᐃᑦᑐᑦ ᐃᖅᑲᓇᐃᔭᖃᑎᒌᑦ (ᓂᐅ ᔪᐊᒃ: The Century Com-
pany, 1927).

102  ᕋᕕᓄᐅᐃᑦ, “ ᐋᓐᓂᐊᓯᐅᕐᕕᒻᒥ ᐊᒻᒪᓗ ᐊᓯᖏᓐᓂ ᑕᑯᔭᐅᓯᒪᔪᓂᑦ ᑲᓇᑕᒥᐅᓂᑦ 
ᐃᓄᓐᓂᑦ ᐅᑭᐅᖅᑕᖅᑐᒥ ᑲᓇᓐᓇᖓᓂ,” ᑲᓇᑕᒥᐅᑦ ᐋᓐᓂᐊᖅᑐᓕᕿᓂᕐᒧᑦ ᑲᑐᔾᔨᖃᑎᒌᑦ 
ᐱᕙᓪᓕᐊᔪᖏᓐᓂ 34:5 (ᒪᐃ 1936), ᒪᑉᐱᒐᖓᓂ 497.

103  ᐅᖃᓕᒫᒐᖃᕐᕕᒃ ᐊᒻᒪᓗ ᐃᑦᑕᕐᓂᓴᖃᕐᕕᒃ ᑲᓇᑕᒥ, ᑎᑎᕋᖅᑕᐅᓯᒪᔪᑦ ᑲᑎᑕᐅᓯᒪᔪᑦ 85, 
ᐅᖃᓕᒫᒐᓕᐊᒥᓃᑦ 612, ᑐᖅᑯᖅᑕᐅᓯᒪᔪᑦ 2816, ᒪᒃᑭᐊᓐᑦᒥ ᒧᐊᕆᓴᓐᒧᑦ, 4 ᔫᓂ 1936. 

104  ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ ᐅᓂᒃᑳᖃᕐᓯᒪᔪᑦ ᐊᔾᔨᒌᙱᑐᒡᒍᑎᓂᑦ 
ᐃᓱᒪᓇᖅᑐᓂᑦ ᑲᓚᐃ ᐅᒋᐊᖅᑕᐅᓂᒥᓂᖓᓂᒃ ᑎᓴᒪᐅᓕᖅᑲᖓᓪᓗᑎᒃ ᐊᔾᔨᒌᙱᑐᒡᒍᑏᑦ 
ᐃᓛᒃᑰᖓᔪᑦ ᐱᔾᔪᑎᖏᑦ, ᐱᖃᓯᐅᔾᔨᓯᒪᓪᓗᑎᒃ ᓇᓗᓇᐃᔭᕐᓯᒪᑦᑎᐊᖅᑐᒥᒃ 
ᐅᖃᖃᑎᒌᒍᑕᐅᓯᒪᔪᒥᒃ ᐃᓚᖓᓐᓂ ᓄᖅᑲᐅᓯᕈᑎᖏᓐᓂ. ᑕᐅᓗᒋᑦ ᒪᑉᐱᒐᖏᑦ 60, 119, 
191–92, 273, 568, 607, 616 ᐊᒻᒪᓗ 684.

ᓯᕗᓕᖅᐹᒃᑯᑦ, ᐊᓯᖏᓐᓂᐅᓐᖏᑦᑎᑐᑦ ᐅᓂᒃᑳᓕᐊᓂᒃ ᐊᒻᒪᓗ ᐃᓄᐃᑦ 
ᐃᖅᑲᐅᒪᔭᖏᑦ, ᖃᔅᓯᓐᓇᐃᑦ ᐅᖃᖅᓯᒪᔪᑦ ᖃᓄᐃᓚᐅᕐᓂᖏᑦ ᕿᒻᒦᑦ: ᐅᓂᒃᑳᓕᐅᖅᑐᑦ 
ᑐᕌᒐᖃᕐᓂᖅᓴᐅᓚᐅᕐᒪᑕ ᐃᓅᑉ ᖃᓄᐃᓐᓂᕆᔭᖓᓂ.  ᐱᖃᑖ, ᐱᒋᐊᕐᓂᖓᓂᑲᐅᑎᒋᒃ, 
ᐸᓯᒃᓯᑲᐅᑎᒋᔪᓐᓇᓚᐅᓐᖏᑦᑐᑦ ᑭᓇᑐᐃᓐᓇᕐᒥᒃ, ᐃᓚᒋᓪᓗᒋᑦ ᑖᒃᑯᐊ ᕿᒻᒥᖃᖅᑐᑦ 
ᐊᒻᒪᓗ ᑖᓐᓇ ᐊᕐᓇᖅ ᓇᒻᒥᓂᖅ.  ᑖᒃᑯᐊ ᓯᕗᓕᖅᑎᐅᔪᑦ ᓇᓗᓇᐃᖅᓯᑦᑎᐊᓚᐅᖅᑐᑦ, 
ᖃᐅᔨᒪᖁᔨᓚᐅᖅᑐᑦ ᑖᒃᑯᐊ ᕿᒻᒦᑦ ᕿᒥᕆᔭᐅᑦᑎᐊᖃᑦᑕᕐᓂᑰᓂᖏᓐᓄᑦ ᐊᒻᒪᓗ 
ᖃᓄᐃᓐᖏᑦᑎᐊᖅᓱᑎᒃ.  ᑖᒃᑯᐊ ᐸᓖᓯᒃᑯᑦ ᐱᓂᕐᓗᐅᓚᐅᓐᖏᑦᑐᑦ ᕿᒻᒥᖏᓐᓂᒃ.  
ᑖᓐᓇ ᒪᐃᒋ ᒃᑲᓚᐄ ᖃᓄᑭᐊᖅ ᐃᒻᒥᓂᒃ ᐅᔾᔨᖅᑐᑦᑎᐊᓐᖏᓐᓂᑯᒧᑦ ᑕᐃᒪᐃᑦᑐᒥᓂᖅ, 
ᑭᓯᐊᓂ ᑕᒪᓐᓇ ᑕᐃᒫᒃ ᐃᓱᒪᒋᔭᐅᓯᒪᒻᒥᔪᖅ ᑎᑎᕋᖅᑕᐅᔪᓄᑦ ᑖᔅᓱᒧᖓ ᓗᑕ 
ᒫᓐᑏ, ᐸᓖᓯᐅᓚᐅᖅᑑᑉ ᐊᐃᑉᐸᖓ ᐃᒡᓗᓕᒑᕐᔪᒻᒥ.  ᐅᖃᐅᓯᖃᓚᐅᖅᑐᖅ 
ᑲᑎᒪᖃᑎᒋᑲᐃᓐᓇᓚᐅᖅᓯᒪᓂᖓᓂ ᒪᐃᒋ ᒃᓚᐄᒥᒃ ᐅᖃᓕᒫᒐᕐᒥ ᑕᐃᔭᐅᔪᒥᒃ “ᕿᒻᒦᑦ” 
− ᐱᖃᑎᒻᒪᕆᑦᑎᐊᑐᐊᕋ.”  ᑖᓐᓇ ᒫᓐᑏ ᕿᒻᒥᓄᑦ ᐱᐅᒋᔭᐅᑦᑎᐊᓚᐅᖅᑐᖅ.105 

2004ᒥ ᑕᒪᒃᑯᐊ ᑐᓴᒐᒃᓴᐃᑦ ᓴᖅᑭᑎᑕᐅᑎᓪᔾᓗᒋᑦ ᐃᓱᒪᓇᖅᓱᓂᓗ ᑖᓐᓇ 
ᐸᓖᓯ ᒃᓚᐄ ᐃᒻᒪᖄ ᐱᔾᔪᑎᒋᔭᐅᓚᐅᖅᑐᖅ ᐊᐃᑉᐹ ᐅᒋᐊᖅᑕᐅᑎᓪᓗᒍ.106  
ᑎᑎᕋᐅᓯᐅᓯᒪᔪᖅᑕᐅᖅ ᑖᓐᓇ ᐸᓕᓯ ᔅᑖᓪᕗᐊᑎᒧᑦ, ᐅᓂᒃᑳᕈᑕᐅᓪᓗᓂ ᑖᓐᓇ ᐊᕐᓇᐅᑉ 
ᐊᑐᓚᐅᖅᑕᖓᑕ ᒥᒃᓵᓄᑦ ᐹᔭᐅᓕᖅᑎᓪᓗᒍ ᕿᒻᒥᓄᑦ. “ᑲᑉᐱᐊᓱᓚᐅᓐᖏᑦᑐᖅ ᕿᒻᒥᓂᒃ 
ᖁᕕᐊᓱᕈᓘᔭᖅᐸᒻᒪᑕᒎᖅ ᖃᓂᒋᔭᖃᖅᑎᓪᓗᒍ. ᑭᓯᐊᓂ ᑖᓐᓇ ᕿᕐᓂᖅᑕᖅ ᕿᒻᒥᐅᔪᖅ  
ᑖᔅᓱᒪᐅᑉ ᒃᓚᐄᑉ ᐱᓚᐅᖅᑕᖓᓂ ᓚᐸᑐᐊᕆᒥᑦ ᖁᓕᑦᑕᖓᓄᑦ ᑮᓯᓪᓗᓂ ᓄᓱᒃᓯᓪᓗᓂ, 
ᐊᒻᒪ ᓂᐅᖓᓂ ᑮᓯᓪᓗᓂ. ᓇᓗᓇᕈᓐᓃᖅᓱᓂ ᐊᑲᐅᓐᖏᓕᐅᕈᑎᒥ ᐊᑐᕐᓂᐊᓕᕐᒪᑦ.” 
ᐊᔭᐅᕆᓚᐅᖅᑐᖅ ᑕᐃᒃᑯᐊ ᐅᒋᐊᖅᓯᖃᑕᐅᔪᑦ ᕿᒻᒦᑦ ᑐᖁᑕᐅᖁᓪᓗᒋᑦ. ᔅᑖᓪᕗᐊᑦ 
ᐱᐊᑎᓗ ᖁᑭᒃᓯᓪᓗᑎᒃ ᐊᒻᒪᓗ ᓄᐊᒪᓐ ᔅᓅ, ᓂᐅᕕᖅᑎ ᐃᑲᔪᖅᑐᒥᓂᖅ 
ᑐᒃᓯᐊᖅᑎᐅᔪᒥᒃ ᓇᑲᓯᓂᕐᒥᒃ, ᐊᒻᒪ ᐊᒥᓱᓂᑦᑕᐅᖅ ᕿᒻᒥᖏᓐᓂᒃ ᖁᑭᒃᓯᓪᓗᓂᑦᑕᐅᖅ.  
ᑖᒃᑯᐊ ᐸᓖᓯᒃᑯᑦ ᓂᐅᕕᖅᑎᒃᑯᓪᓗ ᐃᖏᕐᕋᐅᑎᒃᓴᐃᓪᓕᐅᓕᓚᐅᖅᑐᑦ ᑭᓯᐊᓂ 

105  ᓗᑕ ᒪᓐᑕᐃ, ᐸᓖᓯᐅᑉ ᓄᓕᐊᖓ; ᐃᓅᓯᖓ ᐅᓂᒃᑳᖑᓪᓗᓂ ᐊᑦᑐᐊᓪᓗᓂ ᐸᓖᓯᒃᑯᓐᓄᑦ 
ᑭᓯᐊᓂ ᑕᒪᑐᒥᖓ ᐱᔾᔪᑎᖃᕋᓂ (ᓚᓐᑕᓐ: ᓯᐅᓪᑕᓐ ᐱᕙᓪᓕᐊᔪᓂᑦ  , 1930), ᒪᑉᐱᒐᖓᓂ 
192–96, 210–11. ᒪᓐᑕᐃ ᓱᖅᑯᐃᒋᔭᖏᑦ ᕿᒥᕐᕈᔭᐅᓯᒪᔪᑐᐊᑦ ᐅᓪᓗᒥᒧᑦ ᑎᑭᑦᑐᒍ 
ᐃᒪᐃᓕᖓᓪᓗᑎᒃ ᒫᒋ ᑲᓚᐃ ᐃᒡᓗᓕᒑᕐᔪᒻᒥᐅᑕᐅᔭᕆᐊᔅᓴᖅ ᖁᕕᐊᒋᔭᖃᕐᓯᒪᙱᑦᑐᖅ 
ᐊᒻᒪᓗ ᑲᑉᐱᐊᒋᔭᖃᕐᓯᒪᓪᓗᓂ ᓄᓇᖓᓂ ᐃᓄᓐᓂᓪᓗ. ᐊᓯᓕᒫᖏᓐᓄᑦ ᐱᐅᑎᑕᐅᓯᒪᔪᖅ 
ᖁᕕᐊᓱᑦᑐᒥᓂᐅᑎᑕᐅᓯᒪᓪᓗᓂᓗ, ᐊᓪᓛᑦ ᑐᖁᓂᐅᓴᓕᕋᓗᐊᕋᒥ.

106  ᐅᐃᓕᐊᒻ ᕚ, ᓇᑲᑎᕆᔨ, ᐊᐅᐸᖅᑐᖅ ᐊᑎᒋᖓ ᐊᒻᒪᓗ ᓇᓄᕌᒃ ᖃᓪᓕᖏᒃ, ᒪᑉᐱᒐᖏᓐᓂ 
62ᒥ−71ᒧᑦ.

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᑎᑭᑦᑐᖃᒃᑲᓐᓂᖅᑎᓪᓗᒍ ᓚᐸᑐᐊᕆᒥ ᐅᐱᕐᖔᖑᓕᖅᑎᓪᓗᒍ. 
ᐃᒻᒪᖄ ᕿᒻᒥᓕᒫᑦ ᑐᖁᑕᐅᓚᐅᓐᖏᑦᑐᑦ.  ᑖᓐᓇ ᐸᓖᓯᒃᑯᑦ 

ᐅᓂᒃᑳᓕᐊᖓ ᐸᓴᒍᓱᓐᓂᖃᕐᒪᑦ ᑖᒃᑯᐊ ᕿᒻᒦᑦ ᖁᑭᒃᑕᐅᔪᑦ ᐃᓄᓐᓄᑦ 
ᐱᒋᔭᐅᓂᕋᖅᑕᐅᓪᓗᑎᒃ ᐊᒻᒪᓗ ᐊᑭᓕᐅᓯᐊᒃᓴᖅᑖᖅᑐᖃᓐᖏᔅᓱᓂ, ᑕᒪᓐᓇ 
ᓇᓗᒋᔭᐅᓯᒪᔪᖅ.  ᑕᐅᑐᓚᐅᖅᑐᕕᓃᑦ ᐃᓄᐃᑦ ᖃᔅᓰᓐᓇᐅᓚᐅᖅᑐᑦ 
ᐃᓄᒃᑕᖃᓚᐅᓐᖏᑦᑐᕐᓘᕝᕙ ᑕᐃᔅᓱᒪᓂ ᐊᒻᒪᓗ ᒪᓕᒃᓱᒍ ᓗᑕ ᒫᓐᑏ, ᕿᒻᒦᑦ 
ᓇᒻᒥᓂᕆᔭᐅᔪᑦ ᑭᓯᒥ ᐱᓯᒪᔭᐅᓚᐅᖅᑐᑦ. ᑐᑭᓯᓇᓗᐊᓐᖏᒻᒪᑦ ᑖᓐᓇ ᑐᒃᓯᐊᕐᕕᒃ, 
ᑖᒃᑯᐊᒃᓴᑑᓇᔭᕐᒥᒻᒪᑕ ᕿᒧᒃᓯᐅᑎᖃᖅᑐᓂᒃ ᐃᒡᓗᓕᒑᕐᔪᒻᒥ, ᐱᓯᒪᔪᖃᕐᓂᖅᑲᑦ 
ᖁᑭᖅᑕᐅᖃᑕᐅᓚᐅᖅᑐᑦ.  ᐱᔾᔪᑎᒋᔭᐅᓪᓗᓂ ᑖᓐᓇ ᐊᑯᓂᐅᔪᒧᑦ 
ᓇᓗᓇᐃᔭᖅᑕᐅᓚᐅᖅᑐᑦ ᒪᒥᐊᓇᖅᑑᒐᓗᐊᖅᓱᓂᒃ ᐹᔭᐅᓂᕆᔭᖓᑦ ᑖᓐᓇ ᒪᐃᒋ 
ᒃᓚᐄ ᐱᓪᓗᒍ  ᓇᓗᓇᐃᖅᓯᒍᒪᓪᓗᑕ ᖃᓄᖅ ᐃᓚᐃᓐᓇᖅᓯᐅᖅᓯᒪᓂᖓ ᑖᓐᓇ 
ᐸᓖᓯᒃᑯᑦ ᐅᓂᒃᑳᓕᐊᖓ ᕿᒻᒦᑦ ᒥᒃᓵᓄᑦ ᐅᑉᐱᕆᔭᐅᓪᓗᓂ ᑖᓐᓇ ᒫᒃ ᑐᐃᑉ 
ᐅᖃᐅᓯᕆᓚᐅᖅᑕᖏᓐᓂᑦ ᐊᑖᑕᖓ ᐅᖃᕋᓗᐊᖅᑎᓪᓗᓂ ᐊᔾᔨᐅᓐᖏᑦᑐᒻᒪᕆᓐᓂ 
ᐅᖃᐅᓯᐅᔪᓂᒃ, ᐊᔾᔨᒌᓐᖏᓐᓂᖏᑦ ᐊᓯᔾᔨᖅᑕᐅᓯᒪᓂᖏᓪᓗ ᓇᓗᓇᖅᓯᑎᑦᓯᒪᔪᑦ 
ᖃᓪᓗᓈᑦ ᑎᑎᕋᐅᓯᕆᓯᒪᔭᖏᓐᓂᒃ 2004 ᑐᖔᓂᑦ.107

ᓇᐃᓈᖅᓯᒪᔪᑦ ᐃᓄᐃᑦ ᐃᖅᑲᐅᒪᔭᖏᑦᑕ ᒥᒃᓵᓄᑦ 
ᐃᓱᒫᓘᑎᒋᔭᐅᔪᑦ ᐱᓪᓗᒋᑦ ᕿᒻᒥᑦ ᕿᒧᒃᓯᐅᑏᑦ 

ᐸᓖᓯᒃᑯᑦ ᕿᒥᕐᕈᔨᖏᑦ ᐱᓕᕆᐊᖏᑦ ᑐᕌᖓᓂᖅᓴᐅᓚᐅᕐᒪᑕ 
ᖃᓄᐃᓕᐅᕈᑕᐅᓚᐅᖅᑐᓂᑦ ᐸᓖᓯᓄᑦ ᐊᒻᒪᓗ ᑕᐅᑐᓚᐅᖅᑐᕕᓂᐅᔪᑦ 

107  ᑕᑯᓗᒋᑦᑕᐅᖅ ᐅᖃᐅᓯᕆᓯᒪᔭᖏᑦ ᐃᓱᒪᒋᓯᒪᔭᖏᓐᓂ ᐃᖃᓗᓐᓂ ᐃᖅᑲᓇᐃᔭᖅᑎᐅᑉ 
ᐊᒻᒪᓗ ᑕᐃᔅᓱᒪᓂᓕᓴᕐᓂᑦ ᑐᑭᓯᓇᓱᐊᓲᑉ ᑭᐊᓐ Hᐊᐸᐅᑉ 2006ᒥ, ᐸᓖᓯᒃᑯᑦ ᕿᒧᔅᓯᑦ ᒥᔅᓵᓄᑦ 
ᐅᓂᒃᑳᖏᓐᓂ, ᒪᑉᐱᒐᕐᒥ 616: “ ᐃᓱᒪᓯᒪᔪᖅ ᐃᓚᖏᑦ ᕿᒻᒥᑦ ᖁᑭᖅᑕᐅᖃᑦᑕᕐᓂᕆᐊᖏᑕ 
ᐸᓖᓯᒃᑯᓐᓄᑦ ᖁᑭᖅᑕᐅᔭᕆᐊᖃᖅᑎᓐᓇᒋᑦ. ᓇᓗᓇᙱᑎᐊᖅᑐᖅ, ᐃᓱᒪᒋᔭᖓᓂ, 
ᐃᑉᐱᒍᓱᓗᐊᖅᑐᐊᓗᓐᓂᑦ ᐸᓖᓯᑕᖃᕐᓯᒪᔭᕆᐊᔅᓴᖓᓂᒃ ᐊᓯᖏᓐᓂᓘᓐᓃᑦ ᐊᐅᓚᑦᑎᔨᒥᓂᕐᓂᑦ 
ᓱᖅᑯᐃᒋᔭᓕᓐᓂᑦ “ᐊᕐᓇ ᑲᓚᐃᑉ” ᖃᓄᐃᓐᓂᒥᓂᖓᓂᒃ, ᓄᓕᐊᕆᔭᒥᓂᖅ ᐸᓖᓯᒧᑦ 
ᐹᔭᒥᓂᐅᓪᓗᓂ ᕿᒧᔅᓯᓄᑦ, ᐅᕝᕙᓘᓐᓃᑦ ᐊᓯᖏᓐᓂᒃ ᑐᖁᓯᒪᔪᓂᑦ ᐊᒻᒪᓗ/ᐅᕝᕙᓘᓐᓃᑦ 
ᐅᒋᐊᖅᑕᐅᑲᓴᓐᓂᑯᓂᑦ ᑕᒫᓂᖅᑭᔪᓄᑦ ᕿᒧᔅᓯᓄᑦ ᑕᐃᒫᒃ ᐸᓖᓯᓄᑦ ᐱᓗᐊᕈᑕᐅᓕᕐᓂᑯᐃᑦ 
ᑐᖁᕋᐃᖃᑦᑕᓕᖅᑐᑎᒃ ᐱᑑᔾᔮᕐᓯᒪᔪᓂᑦ ᕿᒻᒥᓂᑦ.” 

ᐃᓱᒪᒋᔭᐅᓗᐊᕐᓇᑎᒃ.  ᐃᓱᒪᓗᐊᓚᐅᓐᖏᒻᒪᑕ ᐃᓱᒫᓗᑎᐅᔪᒥᒃ ᓱᒻᒪᑦ ᓄᓇᓖᑦ 
ᐃᖅᑲᐅᒪᑦᑎᐊᕐᒪᖓᑖᒃ ᐊᒻᒪᓗ ᐅᖃᐅᓯᕇᓐᓇᖃᑦᑕᖅᓱᒋᑦ (ᐃᓛᓐᓃᒃᑯᑦ 
ᐅᖃᐅᓯᕆᔪᒪᓐᖏᓐᓂᖅ ᐳᐃᒍᕈᒪᓂᒃᑯᑦ) ᖃᓄᐃᓕᐅᕐᓂᒃᑯᑦ ᑐᕌᖓᔪᓂᒃ 
ᐃᓕᖅᑯᓯᕐᒧᑦ ᐊᒻᒪᓗ ᓄᓇᓕᒻᒥ ᖃᓄᐃᓕᐅᕈᓯᐅᔪᓄᑦ.  ᑖᒃᑯᐊ ᐸᓖᓯᒃᑯᑦ 
ᕿᒥᕐᕈᔨᖏᑦ ᐊᔾᔨᒌᓐᖏᑦᑐᓂᒃ ᑐᕌᒐᖃᕋᓱᓚᐅᖅᑐᑦ ᐊᑐᖅᓱᑎᒃ ᓴᖅᑭᑎᑕᐅᓯᒪᔪᑦ.  
ᑕᒪᒃᑯᐊ ᐅᓐᓂᕐᓗᒃᓴᐅᑎᒋᔭᐅᓚᐅᖅᑐᑦ   ᐃᓄᓐᓂᑦ ᕿᒻᒦᔭᖅᑕᐅᓚᐅᖅᑐᓄᑦ 
ᖁᔭᓈᖅᑕᐅᓚᐅᕐᒪᑕ ᐱᓪᓗᒍ ᐃᒫᓪᓚᕆᑯᓗ ᐅᓂᒃᑳᕈᓐᓇᓚᐅᓐᖏᓐᓂᖏᓐᓄᑦ 
ᑕᐃᒪᐃᒻᒪᑦ ᐸᓯᔭᒃᓴᓕᐊᖑᖅᑎᑦᓯᒍᓐᓇᓚᐅᓐᖏᑦᑐᑦ.  ᑖᓐᓇ ᐅᓂᒃᑳᓕᐊᖅ 
ᖁᔭᓈᖅᓯᓯᒪᓚᐅᖅᑐᖅ ᐃᓄᐃᑦ ᑐᓴᐅᒪᓂᒃᑯᑦ ᐅᓂᒃᑳᕈᓯᐅᔪᓂᒃ ᐊᒻᒪᓗ 
ᐊᑐᕐᓂᖅᓴᐅᓪᓗᑎᒃ ᖃᓪᓗᓈᑉ ᐅᖃᐅᓯᕆᓚᐅᖅᑕᖏᑦ. ᑖᒃᑯᐊ ᐸᓖᓯᒃᑯᑦ 
ᐅᓂᒃᑳᓕᐊᖏᑦ ᐃᒪᐃᓕᐅᕐᒪᑕ ᑕᐃᒪ ᐱᖁᔭᖅᑕᖃᓚᐅᕐᒪᑦ ᐱᔪᓐᓇᕐᓂᖅᑖᖅᑎᑦᓯᒪᔪᒥᒃ 
ᐸᓖᓯᓂᒃ ᖁᑭᒃᓯᔪᓐᓇᕐᓂᖏᓐᓄᑦ ᕿᒻᒥᓂᒃ ᖃᓄᐃᑦᑐᖃᖅᑎᓪᓗᒍ, ᑖᒃᑯᐊ ᕿᒻᒦᑦ 
ᖁᑭᖅᑕᐅᔪᑦ ᒪᓕᓚᐅᖅᑐᑦ ᐱᖁᔭᒥᒃ ᐊᒻᒪᓗ ᑕᐃᒪᐃᒻᒪᑦ ᑖᓐᓇ ᕿᒻᒥᖃᖅᑐᖅ 
ᐸᓯᔭᒃᓴᐅᓂᖅᓴᐅᑎᑕᐅᓪᓗᓂ. 

ᑕᒪᒃᑯᐊ ᓴᓐᖐᓐᓂᐅᔪᑦ ᐊᑐᕐᓂᖏᓐᓂᑦ ᖃᐅᔨᔭᐅᓚᐅᖅᑐᓂᒃ, ᐱᖃᓯᐅᑎᓯᒪᒻᒪᑦ 
ᐱᖁᔭᖅ ᒪᓕᒃᑕᐅᒋᐊᖃᕐᓂᖓᓂ  ᐃᓄᓐᓄᑦ ᑕᐃᒫᖑᓐᖏᑦᑐᒃᑯᑦ ᐱᓕᕆᔭᐅᓪᓗᓂ 
“ᐃᖅᑲᐅᒪᔭᐅᐸᓗᑦᑐᐃᑦ” ᐱᓪᓗᒋᑦ ᐸᓖᓯᒃᑯᑦ.  ᐸᓖᓯᒃᑯᑦ ᐅᓂᒃᑳᓕᐊᖏᑦ 
ᓱᕐᓗ ᖃᑭᑎᑦᓯᒪᓂᖅᓴᐅᔪᖅ ᐸᓖᓯᒃᑯᓐᓂ ᐱᓕᕆᑎᓪᓗᒋᑦ ᐅᑭᐅᖅᑕᖅᑐᕐᒥ 
ᑐᑭᓯᓇᓱᓐᖏᓐᓂᖅᓴᐅᓪᓗᑎᒃ ᐊᑦᓱᕈᓐᓇᕐᓂᕆᔭᐅᓯᒪᔪᓂᒃ ᐊᓯᔾᔨᕆᐊᖃᕐᓂᖅ 
ᐊᑐᓕᖅᑎᑕᐅᑎᓪᓗᒍ ᒐᕙᒪᐅᔫᑉ ᐊᑐᐊᒐᖓᓂ ᓯᐊᒻᒪᒃᓯᒪᒐᓗᐊᖅᑎᓪᓗᒋᑦ 1950ᒥ 
ᐊᑕᐅᓯᕐᒨᖅᑕᐅᕙᓪᓕᐊᓕᖅᓱᑎᒃ ᓄᓇᓕᒻᒧᑦ 1960ᓂ. ᑕᒪᒃᑯᐊ ᐊᑐᖅᑕᐅᓯᒪᔪᑦ 
ᑕᐃᔅᓱᒪᓂ ᐃᓚᖏᓐᓂ ᓱᓕᔪᑦ.  ᑕᒪᒃᑯᐊ ᐊᒥᓱᓄᑦ ᖃᐅᔨᒪᔭᐅᔪᑦ ᐊᒻᒪ ᐃᓚᖏᓐᓄᑦ 
ᐸᐸᑕᐅᓪᓗᑎᒃ.  ᓇᓗᓇᐃᒃᑯᑕᕆᔭᐅᓱᖑᕗᑦ ᐃᓄᐃᑦ ᑭᓇᐅᓂᖏᓐᓂᑦ, ᐱᓗᐊᖅᑐᒥ 
ᑕᐃᒃᑯᐊ ᓄᓇᕗᒥᐅᑕᐃᑦ ᐊᕐᕌᖃᓪᓚᑦᑖᖅᑐᑦ. 

ᓇᓗᓇᓐᖏᑦᑎᐊᖅᑐᖅ ᑖᒃᑯᐊ ᐃᓄᐃᑦ ᐸᓖᓰᓪᓗ ᐊᔾᔨᒌᓐᖏᑦᑐᓂᒃ 
ᐊᑐᕐᓂᖃᓚᐅᕐᒪᑕ ᐊᒻᒪᓗ ᐊᔾᔨᒌᓐᖏᑦᑐᒃᑯᑦ ᐃᖅᑲᐅᒪᓂᖃᕐᓂᐊᖅᓱᑎᓪᓗ. 
ᑲᓇᑕ ᐃᓕᖅᑯᓯᖃᑎᒌᓐᖏᑦᑑᑎᓪᓗᒋᑦ ᐊᔾᔨᒌᒃᑐᒃᑯᑦ ᓂᐱᖃᖅᑎᑕᐅᓲᑦ. 
ᐱᔨᑦᓯᑦᓯᐊᕐᓂᖅᓴᐅᓂᐊᖅᑐᑦ ᑐᕌᒐᒃᓴᖃᖅᐸᑕ ᓇᓗᓇᐃᖅᓯᒍᓐᓇᕐᓗᑎᒃ 
ᖃᓄᐃᓕᐅᕐᓂᐅᓯᒪᔪᓂᒃ ᑕᐃᔅᓱᒪᓂ ᐊᒻᒪᓗ ᐊᑕᐅᑦᑎᒃᑯᓪᓗ ᓂᕈᐊᖅᓯᕐᓗᑎᒃ 
ᐊᔾᔨᒌᓐᖏᑦᑐᓂᒃ ᐃᖅᑲᐅᒪᓂᕆᔭᐅᓯᒪᔪᓂᑦ ᑕᒪᐃᓐᓄᑦ ᓈᒻᒪᒋᔭᐅᓂᐊᖅᑐᓂᒃ 
ᐃᓱᒪᒋᓗᒍ ᐅᓪᓗᒥᐅᓕᖅᑐᖅ ᐱᓕᕆᖃᑎᒌᓐᓂᐅᓕᖅᑐᓂᒃ.  

ᐸᐃᑉᐹᑦ ᐊᒻᒪᓗ 
ᑭᓪᓕᓯᓂᐊᕐᓂᕐᓄᑦ ᐃᓱᒫᓘᑎᑦ 
ᔭᒐᑕᐅᓂᖏᑦ ᐸᐃᑉᐹᑦ ᑐᕌᖓᔪᑦ ᓄᓇᓕᒃ 
ᖃᓄᐃᓐᓂᕆᓚᐅᖅᑕᖏᑕ ᒥᒃᓵᓄᑦ 

ᐸᓖᓯᒃᑯᑦ ᐅᓂᒃᑳᓕᐊᖏᑦ ᐱᕕᒃᓴᖃᓚᐅᕋᓗᐊᕐᒪᑕ ᑲᓇᑕᒥᐅᓂ 
ᑐᑭᓯᑎᑦᓯᒃᑲᓐᓂᕐᓗᑎᒃ ᐃᓚᒋᔭᐅᓂᕆᓯᒪᔭᖓᓂᒃ ᐊᐅᓚᑦᑎᖃᑕᐅᓪᓗᑎᒃ 
ᐅᑭᐅᖅᑕᖅᑐᕐᒥ ᑕᐃᒃᑯᓂᖓ ᐊᕐᕌᒎᓚᐅᖅᓯᒪᔪᓂᑦ.  ᓱᓕᓗ, ᑖᓐᓇ 
ᐅᓂᒃᑳᓕᐊᖅᓇᓗᓇᐃᔭᖅᓯᒍᓐᓇᓚᐅᓐᖏᑦᑐᑦ ᖃᓄᖅ ᐱᒻᒪᕆᐅᔪᑦ ᐃᑲᔪᕐᓂᖃᕈᓐᓇᖅᑐᑦ 
ᐸᑉᐹᑦ ᔭᒐᑕᐅᓚᐅᕐᒪᖔᑖᒃ. 

ᐊᒥᓱᓄᑦ ᐊᕐᕌᒍᓄᑦ, ᐸᓖᓯᒃᑯᑦ ᑭᓯᒥ ᐸᐃᑉᐹᓂ ᓴᖅᑭᑎᑦᓯᓪᓗᐊᑕᓚᐅᖅᑐᑦ 
ᐅᓂᒃᑳᖅᓯᒪᔪᓂᒃ ᖃᓄᐃᓕᐅᖅᑕᐅᕙᓪᓕᐊᔪᓂ ᕿᑭᖅᑕᓘᒻᒥ. ᐱᑕᖃᓚᐅᓐᖏᓐᓂᖓᓂᒃ 
ᐊᐅᓚᑦᑎᔪᓂᒃ ᓄᓇᓕᒻᒥᐅᓂ ᑎᒥᐅᔪᓂᓪᓘᓐᓃᑦ ᕿᑭᖅᑖᓗᒻᒥ, ᐱᓕᕆᑎᓪᓗᒋᑦ 
− ᑕᐃᑯᖓ ᐱᑕᖃᕋᓗᐊᕐᒪᖔᑦ − ᐸᓖᓯᒃᑰᖏᓐᓇᕆᐊᖃᓚᐅᖅᑐᑦ.  ᑕᒪᒃᑯᐊ 
ᐱᒻᒪᕆᐅᔪᒃᑦ ᐸᐃᑉᐹᓕᐊᖑᓯᒪᒻᒪᑕ  ᓇᑭᑐᐃᓐᓇᖅ ᐅᑭᐅᖅᑕᖅᑐᕐᒦᓯᒪᔪᓂᑦ. 
ᑭᓯᐊᓂᓗ ᑖᒃᑯᐊ ᐸᐃᑉᐹᑦ ᐊᒥᓱᑦ ᐱᑕᖃᕈᓐᓃᖅᓯᒪᔪᑦ, ᓱᕈᖅᑎᖅᑕᐅᓯᒪᔪᑦ 
ᐊᓯᖏᓪᓗ ᐃᑲᔪᕐᓂᖃᕐᓂᐊᓚᐅᖅᑐᑦ ᒐᕙᒪᒃᑯᑦ ᓴᖅᑭᒋᐊᖃᕋᔭᖅᑎᓪᓗᒋᑦ. 
ᑎᑎᕋᖅᑕᐅᓯᒪᒐᓗᐊᖅᑎᓪᓗᒋᑦ ᕿᒻᒦᔭᕐᓂᐅᔪᑦ,  ᐱᒻᒪᕆᐅᑎᑕᐅᓯᒪᑎᓪᓗᒋᑦ ᓱᓕ 
ᐅᓪᓗᒥᒧᑦ,  ᐃᓱᒪᒋᔭᐅᑐᐃᓐᓇᕆᐊᖃᖅᓯᒪᔪᑦ ᓱᕐᓗ “ᐃᓱᒫᓗᓐᓇᓐᖏᑦᑐᑦ ᐊᒻᒪᓗ 
ᐃᑲᔪᕐᓂᖃᓐᖏᑦᑐᑦ ᖃᓄᑐᐃᓐᓇᖅ, ᐸᓖᓯᒃᑯᓐᓂᓪᓘᓐᓃᑦ ᐱᑐᖃᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᓐᓂᓪᓘᓐᓃᑦ” ᐊᕐᕌᒍᐃᑦ ᖄᖏᖅᓯᒪᔪᓂᑦ.108 

ᒪᓕᒃᓱᒋᑦ ᑕᐃᒃᑯᐊ ᖃᐅᔨᔾᔪᑎᐅᓯᒪᔪᑦ ᑲᓇᑕᒥ ᐱᑐᖃᓕᕆᔨᒃᑯᑦ, ᐊᑐᓂ 
ᐸᓖᓯᖃᕐᕕᐅᔪᖅ ᐊᕐᕌᒍᑕᒫᒎᖅ ᐸᐃᑉᐹᓂ ᓴᖅᑭᑎᑦᓯᖃᑦᑕᓚᐅᖅᑐᑦ.  ᑕᐃᒪᐃᓕᖓᔪᖅ 
ᐸᓖᓯᒃᑯᑦ ᐸᐃᑉᐹᖏᓐᓂᑐᐃᓐᓇᓐᖏᑦᑐᖅ ᐊᓯᖏᓐᓂᑦᑕᐅᖅ ᐸᐃᑉᐹᓂ (ᐱᓗᐊᖅᑐᑦ 

108  ᑕᒪᓐᓇ ᑕᑯᔭᐅᓯᒪᔪᖅ ᐅᖃᐅᓯᐅᓯᒪᔪᖅ ᑭᓪᓕᓯᓂᐊᖅᑏᑦ ᖃᐅᔨᓇᓱᐊᖅᑎᖏᓐᓄᑦ ᑖᔅᓱᒪ 
ᒋᓕᓐ ᕋᐃᑦ, ᐃᑲᔪᖅᑐᐃᔨᐅᓯᒪᔪᖅ (LAC) ᐊᒻᒪᓗ ᐃᖅᑲᓇᐃᔭᖅᑎᐅᓪᓗᓂ ᑕᐃᔅᓱᒪᓂᓴᓕᕆᔨ 
(ᐸᓖᓯᒃᑯᓐᓄ) ᑐᓴᕋᔅᓴᓕᐊᒥᓂᕐᒥ ᑎᑎᕋᖅᑕᐅᓂᑯᒥᓂᕐᒥ 23 ᔫᓂ 2010.

ᖃᐅᔨᓴᕆᐊᖅᓯᒪᓪᓗᑎ ᐃᓄᐃᑦ ᓄᓇᖏᓐᓄᑦ ᐊᒻᒪᓗ ᑎᑎᖅᑲᐅᑎᒃᑯᑦ ᐃᑰᓇ LAC’s 
RG85, ᐃᓄᓕᕆᔨᒃᑯᑎᒍᑦ), ᑭᓯᐊᓂ ᕿᒥᕐᕈᓗᒋᑦ ᑕᐃᒃᑯᐊ “ᔨ” ᐸᓖᓯᖃᕐᕕᒃᑯᑦ 
ᐸᐃᑉᐹᖏᑦ, ᑐᓂᔭᐅᓚᐅᖅᓯᒪᑎᓪᓗᒋᑦ 1990ᒥ ᑲᓇᑕᒥ ᐱᑐᖃᓕᕆᔨᒃᑯᓐᓄᑦ. “ 
ᑕᒪᒃᑯᐊ ᐸᐃᑉᐹᑦ ᐊᔾᔨᒌᓐᖏᑦᑑᓚᐅᕐᒪᑕ ᐊᐅᓚᑦᑎᓂᕐᓅᖓᔪᑦ, ᑎᑎᖅᑲᑐᐃᓐᓇᐃᑦ, 
ᖃᐅᑕᒫᒃᑯᑦ ᖃᓄᐃᓕᐅᖅᑕᒥᓐᓂ ᐅᓂᒃᑳᓂᓗ.  ᐃᓚᖏᑦ ᑖᒃᑯᓇᓐᖔᖅᑐᑦ 
ᐅᑭᐅᖅᑕᖅᑐᒥᓐᖔᓚᐅᖅᑐᑦ ᐸᓖᓯᖃᕐᕕᓂᑦ ᓱᕐᓗ ᐅᑯᐊ ᑭᒻᒥᕈᑦ, ᐃᒡᓗᓕᒑᕐᔪᒃ, ᐹᔅ 
ᑲᖏᖅᖢᐊᓂᑦ ᐊᒻᒪᓗ ᕗᐊᑦ ᕋᓴᓘᓴᓐ  ᐅᓇᓪᓖᑦ ᓄᓇᖓ).”109 ᑭᒻᒥᕈᒻᒥᑦ ᐸᐃᑉᐹᑦ 
ᐱᖃᓯᐅᑎᓯᒪᔪᑦ ᖃᐅᑕᒫᒃᑯᑦ ᖃᓄᐃᓕᐅᕈᓯᐅᓚᐅᖅᑐᓂᑦ ᐊᕐᕌᒍᓂᓐᖔᖅᑐᓂᑦ 
1935ᒥᑦ-1960ᒧᑦ, ᑭᒻᒥᕈᒻᒥᖔᖅᓯᒪᓂᑯᑦ, ᑭᓯᐊᓂ ᓄᐊᑕᐅᓚᐅᖅᑐᑦ “ᔨ” 
ᐸᓖᓯᖃᕐᕕᖓᓄᑦ ᐊᑐᕚᒥ.  ᑕᒪᒃᑯᐊ ᑎᑎᕋᐅᓯᕆᔭᐅᓯᒪᔪᑦ ᐸᐃᑉᐹᒃᑯᑦ ᑐᕌᖓᓯᒪᔪᑦ 
“ᑕᖅᑭᑕᒫᒃᑯᑦ ᐱᓇᓱᐊᕈᓯᑕᒫᒃᑯᑦ ᐊᒻᒪᓗ ᖃᐅᔨᓴᕆᐊᖅᓯᒪᑎᓪᓗᒋᑦ ᐃᓄᐃᑦ 
ᓄᓇᖏᓐᓄᑦ,(RG18-B-1).”ᐱᑕᖃᓐᖏᓐᓂᖅᓴᐅᓪᓗᑎᒃ ᑕᒪᑐᒪᓂᑦ  LAC’ᑯᑦ ᐱᖏᓐᓂ 
ᐸᓖᓯᖏᓐᓂᑦ ᐅᑭᐅᖅᑕᖅᑐᒦᑎᓪᓗᒋᑦ.  ᐃᓚᖏᑦ ᔭᒐᑕᐅᓯᒪᔪᑦ ᓇᓂᔭᒃᓴᐅᓇᑎᒃ.

ᐃᑲᔪᕐᓂᓖᑦ ᑐᓴᒐᒃᓴᓕᐊᑦ ᑎᒍᒥᐊᖅᑕᐅᓚᐅᖅᑐᑦ ᐸᓖᓯᒃᑯᓐᓄᑦ.  ᒐᕙᒪᒃᑯᑦ 
ᐱᓕᕆᕕᖏᑦ ᑎᑭᑕᐅᖃᑦᑕᓚᐅᕐᒥᔪᑦ . ᑭᓪᓕᓯᓂᐊᖅᑏᑦ ᓇᓂᓯᓂᐊᕋᓗᐊᖅᑎᓪᓗᒋᑦ 
ᐸᓖᓯᒃᑯᓐᓂᓐᖔᖅᑐᓂᑦ ᐸᐃᑉᐹᓂᒃ ᐸᓖᓯᒃᑯᑦ ᑐᖁᕋᐃᓚᐅᕐᒪᑕ 286ᓂ ᕿᒻᒥᓂᒃ 
ᐃᖃᓗᓐᓂ 1958ᒥ, ᑕᐃᒃᑯᐊ ᐱᓯᒪᔭᐅᓯᒪᐃᓐᓇᖅᑐᑦ ᐊᓯᖓᓄᑦ ᐱᓕᕆᕕᐅᔪᒧᑦ.110 
ᐊᒻᒪᓗ ᓱᓕ, ᑖᒃᑯᐊ ᐸᓖᓯᒃᑯᑦ ᕿᒥᕐᕈᔨᖏᑦ ᐱᓇᓱᓚᐅᖅᑐᑦ ᐊᓯᖏᓐᓂᒃ ᐸᐃᑉᐹᓂ−
ᐊᒻᒪᓗ ᓴᖅᑭᑎᑦᓯᓪᓗᑎᒃ ᓄᑖᓂᒃ ᐃᑲᔪᕐᓂᖃᕐᓂᐊᖅᑐᓄᑦ ᐊᐱᖅᓱᖃᑦᑕᖅᑎᓪᓗᒋᑦ 
− ᐱᑕᖃᓐᖏᓈᕐᓂᐅᔪᑦ ᐋᖅᑭᒃᐸᓪᓕᐊᖁᓪᓗᒋᑦ.  ᑕᒪᓐᓇᐅᒐᓗᐊᖅᑎᓪᓗᒍ, 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᑭᓪᓕᓯᓂᐊᖅᑎᖏᑦ ᐅᑉᐱᕆᔭᖃᖅᑐᑦ ᑕᒪᓐᓇ 
ᐃᑲᔪᕐᓂᖃᑐᐃᓐᓇᕐᓂᐊᓚᐅᕐᒪᑦ ᑭᓇᑐᐃᓐᓇᕐᒧᑦ ᐱᕚᓪᓕᕈᑎᒋᔭᐅᓗᓂ ᓄᓇᕗᒥ, 

109  LAC ᐃᑭᐊᖅᑭᕕᖓᓐ, ᖃᕋᓴᐅᔭᒃᑯᑦ ᓇᓗᓇᐃᖅᑕᐅᓯᒪᔪᖅ ᐅᕙᓂ MIKAN No. 158663. 
ᐃᓚᓕᐅᔾᔭᐅᓯᒪᔪᖅ: ROYAL CANADIAN MOUNTED POLICE / GENDARMERIE ROYALE 
DU CANADA (123-000691-5), ᑕᑯᔭᐅᓯᒪᔪᖅ 22 ᔫᓂ 2009 ᐅᕙᓂ http://collections-
canada.gc.ca/.  

110  ᐅᖃᓕᒫᒐᖃᕐᕕᒃ ᐊᒻᒪᓗ ᐃᑦᑕᕐᓂᓴᖃᕐᕕᒃ ᑲᓇᑕᒥ, ᑎᑎᕋᖅᑕᐅᓯᒪᔪᑦ ᑲᑎᑕᐅᓯᒪᔪᑦ, 
85 (ᐅᑭᐅᖅᑕᖅᑐᒥᐅᑕᓕᕆᓂᖅ), ᑎᑎᕋᖅᑕᐅᓯᒪᔪᑦ D-1-a, ᐅᖃᓕᒫᒐᓕᐊᒥᓃᑦ 1473, 
ᑐᖅᑯᖅᑕᐅᓯᒪᔪᑦ 201-1-8, ᐃᓚᖓ 6, ᑐᓴᖅᑎᑦᑎᓯᒪᔪᖅ ᐱᔾᔪᑎᖃᖅᑐᓂ: ᐅᑭᐅᖅᑕᖅᑐᒥ 
ᖃᐅᔨᓴᕈᑎᒥᓃᑦ; ᑖᓐᓇ ᑎᑎᖅᑲᖅ ᐱᖃᓯᐅᔾᔭᐅᓯᒪᙱᑦᑐᖅ ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ 
ᐅᓂᒃᑳᖏᓐᓂ.

ᐸᓖᓯᒃᑯᓐᓄᑦ ᑲᓇᑕᒥᐅᓄᓪᓗ, ᐸᐃᑉᐹᑦ ᐱᓯᒪᔭᐅᔪᑦ ᓴᒃᑯᑕᐅᒍᓐᓇᓐᖏᒻᒪᑕ.  ᑖᓐᓇ 
ᐸᓖᓯᒃᑯᑦ ᐅᓂᒃᑳᓕᐊᖓ ᑐᑭᓇᓗᐊᓐᖏᑦᑐᒥᒃ ᓇᓗᓇᐃᔭᐃᓯᒪᒻᒪᑦ ᖃᓄᖅ ᐸᐃᑉᐹᑦ 
ᓱᕋᖅᑕᐅᓚᐅᕐᒪᖔᑖᒃ.

ᖃᓄᐃᓐᓂᕆᔭᖏᑦ ᐸᐃᑉᐹᑦ ᐸᐸᑕᐅᔪᑦ ᑲᓇᑕᒥ 
ᐱᖁᑎᑐᖃᓕᕆᓂᕐᒧᑦ ᐱᖁᔭᖓ 

ᐸᓖᓯᒃᑯᑦ ᐅᓂᒃᑳᓕᐊᖓ ᐅᖃᐅᓯᖃᓚᐅᖅᑐᑦ ᑖᒃᑯᐊᒎᖅ ᐸᐃᑉᐹᑦ 
ᓱᕋᖅᑕᐅᓚᐅᓐᖏᑦᑐᖅ ᖃᐅᔨᖁᔨᓐᖏᔅᓱᑎᒃ ᑕᒻᒪᕈᑎᐅᓚᐅᖅᑐᓂᒃ, ᐊᒻᒪᓗ ᑖᒃᑯᐊ 
ᐊᔾᔨᒌᓐᖏᑦᑐᑦ ᐸᓖᓯᒃᑯᑦ ᐸᐃᑉᐹᖏᑦ ᐊᖏᔪᖅᑳᖃᕐᕕᒻᒥ ᓱᕋᖅᑕᐅᓚᐅᖅᑐᑦ 
ᒪᓕᒃᓱᑎᒃ ᑲᓇᑕᐅᑉ ᐱᖁᔭᖓᓂ. ᑕᒪᑐᒪᐅᑉ ᐃᓗᓕᖏᓐᓂᓪᓕ, ᑖᒃᑯᐊ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᑭᓪᓕᓯᓂᐊᖅᑎᖏᑦ ᐃᓱᒪᖏᑦ ᒪᑐᐃᖓᐃᓐᓇᓚᐅᖅᑐᑦ 
ᐅᓂᒃᑳᓕᐊᖅ ᐱᔾᔪᑎᒋᓪᓗᒍ, ᓇᓗᓇᐃᖅᓯᑎᓪᓗᒋᑦ ᐸᐃᑉᐹᓂᒡᒎᖅ 
ᓱᕋᐃᔪᖃᓚᐅᓐᖏᑦᑐᖅ. ᐸᐃᑉᐹᒥᒃ ᓱᕋᐃᔪᖃᖅᑎᓪᓗᒍ, ᐱᒻᒪᕆᐅᓂᕆᔭᖓ 
ᖃᐅᔨᔭᐅᓂᐅᓴᑐᐃᓐᓇᖅᑯᖅ. ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᑭᓪᓕᓯᓂᐊᖅᑎᖏᑦ ᓇᓗᓇᐃᖅᓯᓪᓚᕆᒍᓐᓇᖏᑦᑐᑦ ᐸᓯᒃᓯᒍᑕᐅᒍᓐᓇᖅᑐᓂᒃ 
ᐱᑕᖃᓚᐅᕐᒪᖔᑦ ᐃᒻᒪᖄ ᐱᑕᖃᓚᐅᖅᑐᖅ ᑕᐃᒃᑯᓂᖓᑦ ᐸᐃᑉᐹᖑᔪᓂᑦ 
ᓱᕋᖅᑕᐅᓚᐅᖅᑐᓂᑦ.111 

ᐸᓖᓯᒃᑯᑦ ᕿᒥᕐᕈᔨᖏᑦ ᐊᒥᓱᑦ ᐸᐃᑉᐹᑦ ᓱᕈᖅᑕᐅᓚᐅᖅᑐᒡᒎᖅ 
ᓱᕋᖅᑕᐅᒋᐊᖃᓚᐅᕐᒪᑕ ᒪᓕᒃᓱᑎᒃ ᑲᓇᑕᐅᑉ ᐱᖁᔭᖓᓂ, ᑖᓐᓇᓗᐊᖃᐃ, ᑲᓇᑕᒥ 
ᐱᖁᑎᑐᖃᓕᕆᓂᕐᒧᑦ ᐱᖁᔭᕆᔭᖓᒍᑦ 1987ᒥ ᓴᖅᑭᑕᖅ ᐊᒻᒪᓗ ᐊᓯᖏᑦ ᐱᖁᔭᐃᑦ 
ᐊᑐᐊᒐᐃᓪᓗ ᓴᖅᑭᑎᑕᐅᒃᑲᓐᓂᖅᓱᑎᒃ ᑭᖑᓂᖓᓂ.  ᖃᓄᐃᓕᐅᕈᑕᐅᓂᑯᐃᑦ, 
ᑖᒃᑯᐊ ᐸᓖᓯᒃᑯᑦ ᐱᓕᕆᐊᖏᓐᓂᒃ ᐱᓕᕆᑐᐃᓐᓇᓚᐅᖅᑐᑦ.  ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ ᑭᓪᓕᓯᓂᐊᖅᑎᖏᑦ ᐊᔾᔨᒌᓐᖏᑕᖓᓂᑦᑕᐅ ᓇᓂᓯᓚᐅᖅᑐᑦ ᖃᓄᖅ 
ᑖᓐᓇ ᐱᖁᔭᖅ ᐊᑐᓕᖅᑎᑕᐅᓚᐅᕐᒪᖔᑦ, ᑕᐃᒪᐃᒻᒪᑦ ᓇᓗᓇᓐᖏᓚᖅ ᑕᒪᒃᑯᐊ 

111  ᓈᒻᒪᖏᑦᑐᓕᓂᖅ ᐸᐃᑉᐹᑎᒍᑦ ᑎᑎᕋᕐᓯᒪᒍᑕᐅᒐᔪᓲᖑᙱᒻᒪᑦ. ᑭᓯᐊᓂ ᑎᑎᖅᑲᓂᑦ 
ᑎᑎᕋᕐᓂᖅ ᐊᒻᒪᓗ ᐱᓯᒪᑦᑎᓂᕐᒧᑦ ᒪᓕᒐᑦ ᒪᓕᑦᑕᐅᑦᑎᐊᖃᑦᑕᓂᖅᑲᑕ ᓱᓕᔪᕐᓇᕐᓂᖏᑦ ᑕᒪᕐᒥᒃ 
ᑎᑎᕋᖅᑕᐅᓯᒪᔪᑦ ᓇᓗᓇᐃᖅᑕᐅᓯᒪᑦᑎᐊᕋᔭᖅᑯᑦ. ᑎᑎᖅᑲᖁᑎᓪᓚᑦᑖᑦ ᑐᙵᕕᔅᓴᐅᒐᔭᙱᑦᑐᑦ 
ᑐᑭᑖᕈᑕᐅᕙᑦᑐᑦ ᓇᒻᒥᓂᖅ ᓇᔫᑎᔪᓄᑦ ᑐᑭᑖᕈᑕᐅᖃᑦᑕᓂᖅᑲᑕ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ, 
ᑎᑎᕋᕈᑕᐅᓯᒪᔪᑦ ᑲᒪᒋᔭᐅᖃᑦᑕᓂᖅᑲᑕ ᓇᒻᒥᓂᖅᑎᑐᑦ, ᐃᓕᔭᐅᖃᓯᐅᑎᓯᒪᙱᑦᑐᑦ 
ᑐᖅᑯᖅᑕᐅᓯᒪᓪᓚᑦᑖᖅᑐᓄᑦ, ᐅᕝᕙᓘᓐᓃᑦ ᑭᖑᓂᐊᒍᑦ ᐲᖅᑕᐅᓂᑯᐃᑦ ᑭᓇᑐᐃᓐᓇᕐᒧᑦ. 

ᐸᐃᑉᐹᑦ ᓱᕈᖅᑎᑕᐅᓚᐅᕐᓂᖏᑦ ᐱᓕᕆᐊᖑᓚᐅᖅᑐᑦ ᐸᓖᓯᒃᑯᓐᓄᑦ ᓱᖃᐃᒻᒪᑦ 
ᑕᒪᒃᑯᓂᖓ ᐱᔭᒃᓴᖃᓚᐅᕐᒪᑕ, ᐊᒻᒪᓗ ᑕᐃᒪᐃᓕᐅᖁᔭᐅᓯᒪᓪᓗᑎᓪᓗ ᑲᓇᑕᒥ 
ᐱᖁᑎᑐᖃᓕᕆᓂᕐᒧᑦ ᑎᒥᖓᓄᑦ.  

ᐸᐃᑉᐹᕈᔪᓂᒃ ᓱᕋᖅᑐᐃᓂᖅ ᑲᔪᓯᑎᑕᐅᒋᐊᖃᓲᖑᒻᒪᑦ, ᓱᒻᒪᐅᒻᒪᖔᓪᓗ 
ᑐᑭᓯᔭᐅᒍᓐᓇᓐᖏᔅᓱᓂᓗ ᐃᓄᐃᑦ ᐊᐅᓚᑕᐅᔾᔪᑎᖃᖅᑎᑕᐅᓯᒪᑎᓪᓗᒋᑦ. 
ᐱᓯᒪᔭᐅᓇᔭᖅᐸᑕ ᑖᒃᑯᐊ ᐸᐃᑉᐹᑦ, ᐅᑎᕐᕕᐅᒍᓐᓇᓲᖑᒻᒪᑕ ᖃᖓᑐᐃᓐᓇᒃᑯᑦ 
ᑭᓐᖒᒪᔪᖃᓕᖅᑎᓪᓗᒍ.  ᐱᓗᐊᖅᑐᒥᓪᓗ ᐊᑦᑐᐊᖓᑎᓪᓗᒋᑦ ᓄᓇᖃᖅᑳᖅᓯᒪᔪᓄᑦ, 
ᑖᒃᑯᐊ ᒐᕙᒪᒃᑯᑦ ᐱᔭᒃᓴᖃᖅᑎᓪᓗᒋᑦ ᑖᒃᑯᓄᖓ. ᑭᓯᓂᐊᓂᓗ 
ᐸᐹᓪᓗᒋᑦ ᐊᑭᔫᒻᒥᒪᑦ (ᑐᖅᑯᖅᑕᐅᓯᒪᒋᐊᖃᕐᓂᕐᒧᑦ ᐊᒻᒪᓗ ᑎᑎᖅᑲᑎᒍᑦ 
ᓇᓗᓇᐃᒃᑯᑕᐅᓕᐅᖅᓯᒪᒋᐊᖃᕐᓂᖅ, ᖃᕆᑕᐅᔭᒃᑯᓪᓗ) ᐊᒻᒪᓗ (ᖃᐅᔨᒪᒋᐊᖃᖅᓱᒋᑦ 
ᐃᓗᓕᖏᑦ ᓱᓇᐅᒻᒪᖔᑖᒃ).  1980ᖑᑎᓪᓗᒍ, ᐅᖃᐅᓯᖅᑕᕐᒥᑦ ᑐᓴᒐᒃᓴᐅᔪᓂᒃ 
ᐊᑐᐃᓐᓇᖃᕈᓐᓇᕐᓂᕐᒧᑦ ᐱᖁᔭᖓ ᐊᒻᒪᓗ ᑖᓐᓇ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᖓᓪᓗ 
ᐊᑭᑦᑐᕆᐊᖅᑎᑦᓯᓚᐅᕐᒪᑕ ᐊᐅᓚᑕᐅᓂᕆᔭᖏᑦ ᐸᐃᑉᐹᑐᖃᐃᑦ. ᐊᕐᕌᒍᐃᑦ 
ᖄᖏᖅᓯᒪᔪᓂᒃ, 95%ᖑᔪᑦ ᒐᕙᒪᒃᑯᑦ ᐸᐃᑉᐹᖁᑎᖏᑦ ᓱᕈᖅᑎᑕᐅᖃᑦᑕᖅᑐᑦ 
ᐊᑐᖅᑕᐅᓂᐊᕈᓐᓃᕋᓱᒋᔭᐅᓪᓗᑎᒃ. ᐊᒥᓱᑦ ᓱᕈᖅᑎᖅᑕᐅᓯᒪᔪᖃᖅᑎᓪᓗᒍ, ᐃᓚᖏᑦ 
ᐃᓄᐃᑦ ᐅᖃᖅᓯᒪᔪᑦ ᐃᒻᒪᖄ ᐅᒃᐱᕆᔭᖃᖅᑐᓪᓗ ᑕᒪᒃᑯᐊ ᓱᕋᖅᑐᐃᓂᐅᓯᒪᔪᑦ 
ᓱᕐᓗ ᐱᔾᔪᑎᖃᕐᓂᕐᓗᒃᓯᒪᓪᓗᑎᒃ.  ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᑭᓪᓕᓯᓂᐊᖅᑎᖏᑦ ᓇᓗᓇᐃᒃᑯᑕᖃᓐᖏᑦᑎᐊᖅᑐᑦ ᐱᔾᔪᑎᒃᓴᖃᕐᓂᕐᓗᓚᐅᕐᒪᖔᑖᒃ 
ᓱᕋᖅᑐᐃᓗᑎᒃ ᐸᓖᓯᒃᑯᑦ ᐸᐃᑉᐹᖏᓐᓂᒃ, ᑭᓯᐊᓂ ᐅᒡᒍᐊᕈᑎᖃᖅᑐᑦ ᐊᒥᓱᒻᒪᕆᐋᓗᐃᑦ 
ᓱᕋᖅᑎᖅᑕᐅᓚᐅᕐᒪᑕ.

ᐸᓖᒃᓯᒃᑯᑦ ᑐᑭᓕᐊᖏᑦ ᐸᐃᑉᐹᖁᑎᖏᑦ ᐱᓪᓗᒋᑦ ᑕᒪᓐᓇ ᓱᕋᖅᑐᐃᓂᖅ 
ᐱᓕᕆᐊᖑᑐᐃᓐᓇᕐᒪᑦ ᐊᑐᖅᑕᐅᓲᒥᒃ ᐊᒻᒪᓗ ᒪᓕᑐᐃᓐᓇᖅᓱᓂ ᐊᑐᐊᒐᕐᓂ 
ᑐᓂᔭᐅᓯᒪᔪᑦ ᑲᓇᑕᒥ ᐱᑐᖃᓕᕆᔨᒃᑯᓐᓂᑦ ᐱᑐᖃᓕᕆᔨᖓ, ᐄᐊᓐ ᐅᐄᓪᓴᓐ, 
2000ᒥ.112 ᑖᒃᑯᐊ ᐸᐃᑉᐹᑦ ᐅᖃᐅᓯᐅᔪᑦ, ᓴᖅᑭᑎᑕᐅᓚᐅᖅᓯᒪᔪᑦ 1950 ᐊᒻᒪ 

112   ᐄᐊᓐ ᐅᐃᓪᓴᓐ, “ᖃᓄᖅ ᓱᕋᑦᑎᕆᕙᓪᓕᐊᓪᓚᑦᑖᓲᖑᒻᒪᖔᑕ ᐱᔾᔪᑕᐅᒃᑲᓂᕐᓂᖓ,” 
Archivaria 49 (ᐅᐱᕐᖔᖅ 2000), ᒪᑉᐱᒐᖏᓐᓂ 124ᒥ–39ᒧᑦ. ᑕᐃᔅᓱᒪᓂ ᐅᐃᓪᓴᓐ 
ᑎᑎᕋᓚᐅᕐᓯᒪᔪᒥᓂᖅ, ᐱᔪᓐᓇᐅᑎᓂ ᐊᑐᖅᑐᒍ ᑲᓇᑕᒥ ᐃᑦᑕᕐᓂᓴᖃᕐᕕᒻᒦᑦᑐᒥᓂᖅ ᑲᓇᑕᐅᑉ 
ᒪᓕᒐᖓᓐᓂ, ᑕᐃᒫᒃ ᐋᖅᑭᒋᐊᖅᑕᐅᓯᒪᒻᒪᑦ 1988ᒥ. ᒫᓐᓇ, ᐊᔾᔨᖏᓐᓂᒃ ᐊᐅᓚᑦᑎᔪᓐᓇᐅᑏᑦ 
ᓴᖅᑭᔮᖅᑐᑦ ᓇᓛᓂ ᐅᖃᓕᒫᒐᖃᕐᕕᒃ ᐊᒻᒪᓗ ᐃᑦᑕᕐᓂᓴᖃᕐᕕᒃ ᑲᓇᑕᒥ ᒪᓕᒐᕐᒥ 2004ᒥ; 
ᓇᓗᓇᐃᔭᕐᓯᒪᓂᖓᓄᑦ ᖃᓄᐃᓕᖓᓂᒥᓂᖏᓐᓄᑦ ᐱᕙᓪᓕᐊᓂᖏᑕ, ᑕᑯᔭᔅᓴᖅ http://www.
collectionscanada.gc.ca/government/disposition/index-e.html, ᑕᑯᔭᐅᓯᒪᔪᖅ 23ᒥ 
ᔫᓂᒥ 2009.

1975ᑉᓗ ᐊᑯᓐᓂᖓᓂ, ᐊᐅᓚᑕᐅᒋᐊᖃᖅᑐᒃᓴᐅᓚᐅᖅᑐᑦ ᐊᔾᔨᒌᓐᖏᑦᑐᓄᑦ 
ᐸᓖᓯᐅᔪᓄᑦ ᐱᖁᔭᓂᓪᓘᓐᓃᑦ.113  ᐊᑐᖅᓱᒋᑦ ᑕᐃᒃᑯᐊ ᑐᓐᖓᕕᒋᔭᐅᕙᑦᑐᐃᑦ 
ᑐᑭᓯᑎᑕᐅᑎᓪᓗᒋᑦ ᑖᔅᓱᒧᖓ ᐅᐄᓪᓴᓐᒧᑦ, ᐸᐃᑉᐹᑐᖃᐃᑦ ᐊᐅᓚᑕᐅᓚᐅᖅᑐᑦ 
ᐸᓖᓯᒃᑯᓐᓄᑦ 1950ᒥ, ᐊᒻᒪᓗ ᑕᐃᒃᑯᐊ ᐸᐃᑉᐹᑦ ᓴᖅᑭᑕᐅᔪᑦ ᐸᓖᓯᓄᑦ ᑭᖑᓂᖓᒍᑦ, 
ᐊᐅᓚᑕᐅᓂᖅᓴᐅᓚᐅᖅᑐᑦ ᓱᕐᓗ “ᐊᑐᖅᑕᐅᒋᐊᖃᕈᓐᓃᕐᓗᑎᒃ” ᐃᒫ ᑐᑭᖃᖅᑐᖅ 
“ᐲᖅᑕᐅᓗᑎᒃ ᐸᐃᑉᐹᖁᑎᒋᔭᐅᔪᓂᑦ.” ᐱᒋᐊᖅᓱᒍ 1987ᒥ, ᑖᒃᑯᐊ ᑲᓇᑕᒥ 
ᐱᑐᖃᓕᕆᔨᒃᑯᑦ ᐱᔪᓐᓇᕐᓂᖅᑖᓚᐅᖅᓯᒪᔪᑦ ᐸᐃᑉᐹᑦ ᓱᕋᖅᑎᖅᑕᐅᒋᐊᖃᕈᓐᓃᖅᓱᑎᒃ, 
ᐃᓚᒋᔭᐅᖃᑕᐅᒻᒪᑦ ᐱᑐᖃᐅᔪᓂᒃ. 

ᑕᐃᒪᒃᑲᓗᐊᖅᑎᓪᓗ, ᐱᓕᕆᕖᑦ ᑎᒥᐅᔪᓪᓗ ᐱᔭᒃᓴᖃᓚᐅᖅᑐᑦ ᖃᓄᖅᑑᕈᑎᒋᓗᒋᑦ 
ᐸᐃᑉᐹᖁᑎᒋᔭᖏᑦ.  ᓇᓗᓇᓐᖏᑦᑐᖅ ᐃᓚᖏᑦ ᐸᓖᓰᑦ ᐸᐃᑉᐹᖏᑦ  
ᐊᐅᓪᓚᖅᑎᑕᐅᓪᓗᑎᒃ ᓱᕋᖅᑎᖅᑕᐅᓪᓗᑎᒃ.114 ᑖᓐᓇ ᐱᑐᖃᓕᕆᔨᒻᒪᕆᒃ ᐅᐄᓪᓴᓐ 
ᐃᒪᓕᓚᐅᖅᑐᖅ “ᐊᖏᕌᖓᒪ ᒐᕙᒪᒃᑯᑦ ᑎᒥᖁᑎᖏᑦ ᖃᓄᖅ ᐸᐃᑉᐹᑐᖃᕆᔭᖏᑦ 
ᖃᓄᐃᓕᖓᓂᐊᕐᓂᖏᓐᓄᑦ ᐸᕐᓇᐅᑎᓕᐅᖅᑕᐅᖁᓪᓗᒋᑦ...ᑎᓕᓯᓐᖏᑦᑐᖓ 
ᓱᕋᖅᑕᐅᖁᓪᓗᒋᑦ ᐊᒥᐊᒃᑰᓕᖅᑐᓂᒃ ᐸᐃᑉᐹᓂ.”116 ᑖᒃᑯᐊ ᐸᓖᓯᒃᑯᑦ ᐅᓂᒃᑳᓕᐊᖏᑦ 
ᐅᓂᒃᑳᖅᓯᒪᑎᓪᓗᒋᑦ ᓱᕋᖅᑎᖅᑕᐅᓂᖏᑦ ᐸᐃᑉᐹᕆᔭᐅᔪᓂᒃ, ᓱᕐᓗᓗ ᐃᒪᐃᓕᓚᐅᖅᑐᖅ 
ᑲᔪᓯᒋᐊᖃᓚᐅᕐᒪᑕ ᐱᖁᔭᓃᒻᒪᑦ. ᑭᓯᐊᓂ ᑕᒪᓐᓇ ᓇᓗᓇᐃᖅᑕᐅᒍᓐᓇᓐᖏᑦᑐᖅ 
ᓇᓗᓇᐃᔭᐅᑎᒋᔭᐅᔪᓄᑦ ᐸᓖᓯᒃᑯᑦ ᐅᓂᒃᑳᕆᔭᖏᑕ ᐃᓗᓕᖏᓐᓂ.  

ᑖᓐᓇ ᐱᖁᑎᑐᖃᓕᕆᔨᒻᒪᕆᒃ ᓴᖅᑭᑎᑦᓯᓚᐅᕐᒪᑦ ᐅᖃᓕᒫᒐᒃᑯᑦ 2000ᒥ 

113  1966ᖑᕋᓱᓐᓂᖓ, ᐃᖅᑲᓇᐃᔭᕐᕕᒡᒍᑏᑦ ᑐᑭᓯᒋᐊᕐᕕᖃᕈᓐᓇᖃᑦᑕᕐᓯᒪᔪᑦ ᑭᒃᑯᑐᐃᓐᓇᕐᓄᑦ 
ᑎᑎᖅᑲᖁᑎᓄᑦ ᑲᑎᒪᔨᕋᓛᕐᓄᑦ, ᑖᒃᑯᐊ ᑲᒪᒋᔭᖃᖃᑦᑕᕐᓯᒪᔪᑦ ᓱᕋᐃᔭᐃᖃᑦᑕᓂᕐᒧᑦ ᐅᕝᕙᓘᓐᓃᑦ 
ᐱᓯᒪᑦᑏᓐᓇᖃᑦᑕᓂᕐᒧᑦ ᑎᑎᖅᑲᖁᑎᓂᑦ ᑕᒪᑐᒪ ᒥᔅᓵᓅᖓᔪᓂᑦ. 1966ᒥ 1987ᒧᑦ, ᒥᓂᔅᑕᐃᑦ 
ᑲᑎᒪᔨᕋᓛᖏᑕ ᑐᑭᒧᐊᑦᑎᑦᑎᔨᖏᑦ, ᑭᒃᑯᑐᐃᓐᓇᕐᓄᑦ ᑎᑎᖅᑲᖁᑎᓂᑦ ᐊᑐᖁᔨᔾᔪᑕᐅᓯᒪᔪᖅ, 
ᐃᖅᑲᓇᐃᔭᕐᕕᒡᒍᑎᓂᑦ ᑐᑭᓯᒋᐊᕐᕕᖃᕆᐊᖃᖅᑎᑎᓐᓂᕐᖓᑕ ᐃᑦᑕᕐᓂᓴᓕᕆᔨᕐᔪᐊᑯᓐᓂᑦ 
ᓱᕋᐃᔭᖅᑕᐅᓚᐅᙱᓐᓂᖏᓐᓂ ᑎᑎᖅᑲᖁᑎᖏᑦ. 

114  ᑕᑯᓗᒍ ᐸᓖᓯᒃᑯᑦ ᐃᑦᑕᕐᓂᓴᖁᑎᖏᓐᓂᒃ ᐊᐅᓚᑦᑎᕕᒃ, ᑐᖅᑯᖅᑕᐅᓯᒪᔪᑦ TP-400-18, 
Mills to CO G Division, 22 ᓄᕕᐱᕆ 1965, ᐱᔾᔪᑎᓕᑦ ᑎᑎᕋᖅᑕᐅᙱᓗᐊᖃᑦᑕᕐᓯᒪᔪᑦ 
ᑎᑎᖅᑲᓂᑦ ᑎᑎᕋᖅᑕᐅᒐᔭᖅᑐᒥᓂᐅᒐᓗᐊᑦ ᒫᓐᓇᓕᓴᐃᑦ ᐹᓯᖃᑦᑕᕐᓂᒥᓂᖏᑕ ᕿᒻᒦᑦ ᐃᓄᓐᓂᑦ 
ᒥᔅᓵᓄᑦ. 

115  ᐅᐃᓪᓴᓐ, “ᖃᓄᖅ ᓱᕋᑦᑎᕆᕙᓪᓕᐊᓪᓚᑦᑖᓲᖑᒻᒪᖔᑕ ᐱᔾᔪᑕᐅᒃᑲᓂᕐᓂᖓ,” ᒪᑉᐱᒐᖓᓂ 
133.

116  ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ, ᒪᑉᐱᒐᕐᓂᑦ 64ᒥ–66ᒧᑦ. 

ᑐᑭᓯᑎᑦᓯᔫᔭᖅᑐᖅ ᑖᒃᑯᓄᖓ ᐅᖃᓕᒫᕐᓂᐊᖅᑐᓄᑦ ᐊᓯᖓᓂ ᐃᓱᒪᖃᕐᓂᕐᒥᒃ 
ᐱᓕᕆᕕᐅᑉ ᐱᔭᒃᓴᕆᓪᓗᓂᔾᔪᒃ ᐸᐃᑉᐹᑦ ᓱᕋᖅᑎᖅᑕᐅᒋᐊᖃᕐᓂᖏᓐᓄᑦ 
ᑕᐃᒪᓕᖓᓐᖏᔅᓱᓂ ᐸᓖᓯᒃᑯᑦ ᐅᓂᒃᑳᓕᐊᖏᓐᓂ.   ᑕᐃᓐᓇ ᐅᓂᒃᑳᓕᐊᖅ 
ᐃᒪᓕᖓᓚᐅᖅᑐᖅ “ᑖᒃᑯᐊ ᕿᒥᕐᕈᔩᑦ ᓇᓂᓯᓚᐅᓐᖏᑦᑐᑦ ᑭᓱᑐᐃᓐᓇᕐᒥᒃ ᐸᐃᑉᐹᓂᒃ 
ᓱᕋᖅᑎᖅᑕᐅᓯᒪᓂᖏᓐᓄᑦ.” ᑭᓯᐊᓂᓗ ᐱᔾᔪᑎᒋᓪᓗᒍᑦ ᑲᑐᔾᔨᖃᑎᖃᕈᒪᓂᖅ 
ᑖᒃᑯᐊ ᐱᑐᖃᓕᕆᔨ ᐊᒻᒪᓗ ᐱᓕᕆᕕᐅᔪᖅ ᖃᓄᐃᓕᐅᕈᓯᕆᔭᖏᓪᓗ, 
ᐱᔭᕇᑐᒐᔭᕐᒪᑦ ᓇᓗᓇᐃᔭᕐᓗᒍ “ᐱᓂᕐᓗᓐᓂᕐᓗᒃ”. ᑖᒃᑯᐊ ᐸᓖᓯᒃᑯᑦ ᐅᓂᒃᑳᓕᐊᖓ 
ᐅᖃᐅᓯᖃᓚᐅᖅᑐᑦ ᐱᑕᖃᕐᓂᖓᓂ ᐸᐃᑉᐹᑦ ᖃᓄᐃᓕᖓᑎᑕᐅᓂᐊᕐᓂᖏᓐᓄᑦ, 
ᑭᓯᐊᓂ ᑖᒃᑯᐊ ᕿᒥᕐᕈᔩᑦ ᑐᓴᒐᒃᓴᖃᖅᑎᑦᓯᓚᐅᓐᖏᑦᑐᑦ ᖃᓄᑐᐃᓐᓇᖅ ᐃᓗᓕᖏᓐᓂᒃ 
ᑕᐃᒪᐃᒻᒪᑦ ᑐᑭᓯᓇᖅᓯᓚᐅᓐᖏᓚᑦ ᐊᒥᓱᒃᑲᓐᓂᕐᓂᒃ ᐊᔾᔨᒌᓐᖏᑦᑐᓂᓪᓗ ᐸᐃᑉᐹᓂ 
ᐱᖃᓯᐅᑎᓚᐅᕐᒪᖔᑖ ᐊᒻᒪᓗ ᐄᖑᓐᓂᖅᐸᑦ, ᓇᓗᓇᐃᖅᑕᐅᓚᐅᕐᒪᖔᑖᓗ 
ᓱᕋᖅᑎᖅᑕᐅᒋᐊᖃᕐᓂᖏᓐᓄᑦ. 

ᐅᒡᒍᐊᕐᓇᖅᑐᑦ, ᐃᒻᒪᖄ ᑕᐃᔅᓱᒪᓂᖃᐃ ᑐᓴᒐᒃᓴᓂ 
ᓱᕋᖅᑐᐃᑐᐃᓐᓇᖃᑦᑕᓚᐅᖅᓯᒪᔪᑦ ᐱᒻᒪᕆᐅᒐᓗᐊᖅᑎᓪᓗᒋᑦ ᐊᑐᖅᑕᐅᓂᐊᓐᖏᒻᒪᑕ, 
ᑖᓐᓇ ᐅᐄᓪᓴᐅᑉ ᐅᖃᐅᓯᕆᓪᓗᓂᒋᑦ, ᐱᑐᖃᓕᕆᕕᒻᒥ ᐃᖅᑲᓇᐃᔭᖅᑎᐅᔪᑦ 
ᐸᕐᓇᒃᓯᒫᓂᖃᑦᑕᓚᐅᓐᖏᑦᑐᑦ −: “ᐱᓗᐊᖅᑐᒥᒃ ᐊᕙᑎᐅᔪᓂ ᐊᕐᕌᒍᓄᑦ, 
ᐃᓱᒪᒋᔭᐅᓗᐊᓚᐅᓐᖏᑦᑐᑦ  ᑕᐃᒃᑯᐊ ᑎᓕᓯᔾᔪᑎᐅᓯᒪᔪᑦ ᓱᕋᖅᑐᐃᖁᔭᐅᓯᒪᓪᓗᑎᒃ...
ᐸᐃᑉᐹᓕᕆᔨᒃᑯᓐᓄᑦ.”117 ᓱᓕᓗ, ᑖᒃᑯᐊ ᑐᑭᑖᕈᑎᒋᔭᐅᔪᑦ ᖃᓄᖅ 
ᐊᑑᑎᖃᕐᓂᐊᕐᓂᖏᑦ ᑕᐃᒃᑯᐊ ᐸᐃᑉᐹ ᓯᕗᓂᕐᒥᒃ ᑲᔪᓯᑎᑕᐅᖃᑦᑕᓚᐅᕐᒪᑕ 
ᐋᖅᑭᑦᑕᕕᓂᖓᓂᐅᓐᖏᑦᑐᖅ.  ᐱᔾᔪᑎᒋᓪᓗᒋᑦ ᑖᒃᑯᐊ ᐸᓖᓯᒃᑯᑦ ᐅᓂᒃᑳᓕᐊᖏᑦ 
ᑐᓴᒐᒃᓴᖃᖅᑎᑦᓯᓚᐅᓐᖏᒻᒪ ᐃᓗᓕᖏᓐᓂᒃ ᐸᐃᑉᐹ ᐱᓪᓗᒋᑦ, ᑕᐃᒪᐃᒻᒪᑦ 
ᑕᒪᓐᓇ ᐱᑕᖃᓐᖏᓈᕐᓂᐅᓯᒪᕗᑦ ᐅᓂᒃᑳᓂᒃ.  ᑖᓐᓇ ᐅᖃᐅᓯᐅᓚᐅᖅᑐᖅ 
ᐅᖃᐅᓯᖃᓐᖏᑦᑐᖅ ᖃᓄᐃᓕᐅᕐᓂᕐᓗᒍᒪᓂᕐᓄᑦ .  ᑖᒃᑯᐊ ᐸᓖᓯᒃᑯᑦ ᐅᓂᒃᑳᖏᑦ 
ᑎᓕᓯᓯᒪᔪᑦ, ᓱᕋᖅᑎᕆᒋᐊᖃᕐᓂᖅ ᐃᒻᒪᖄ ᐱᔾᔪᑎᖃᕐᓂᖅᓴᐅᓚᐅᖅᑐᖅ 
ᐊᑭᑦᑐᖅᐸᓪᓕᐊᓂᕆᔭᖓᓂᒃ ᐸᐸᑕᐅᓗᑎᒃ ᑖᒃᑯᐊ ᐸᐃᑉᐹᑐᖃᐃᓐ.118 

ᑖᓐᓇ ᐸᓖᓯᒃᑯᑦ ᐅᓂᒃᑳᓕᐊᖏᑦ ᑎᑎᕋᖅᓯᒪᓚᐅᕐᒥᔪᖅ ᐱᔾᔪᑎᖃᖅᑐᒥᒃ 

117  ᐅᐃᓪᓴᓐ, “ᖃᓄᖅ ᓱᕋᑦᑎᕆᕙᓪᓕᐊᓪᓚᑦᑖᓲᖑᒻᒪᖔᑕ ᐱᔾᔪᑕᐅᒃᑲᓂᕐᓂᖓ,” ᒪᑉᐱᒐᖓᓂ 
136.

118  ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ, ᒪᑉᐱᒐᖓᓂ 65.

ᐱᖁᔭᕆᔭᐅᔪᒧᑦ ᑲᓇᑕᒥ ᐱᑐᖃᓕᕆᔨᒃᑯᓐᓄᑦ ᐊᑦᑐᐊᖓᓐᖏᑦᑎᐊᖅᓱᓂ 
ᐱᓕᕆᕕᓐᓄᒡᒎᖅ ᐊᐅᓚᑕᐅᓂᖅᓴᐅᓚᐅᕐᒪᑕ ᐸᐃᑉᐹᑦ ᓱᕋᖅᑎᖅᑕᐅᒋᐊᖃᕐᓂᖏᓐᓄᑦ.  
ᑭᓯᐊᓂ ᐃᒪᓕᖓᓯᒪᔪ (4 [3])ᒥ ᐸᐃᑉᐹ ᐊᐅᓚᑕᐅᓕᕇᖅᑐᓄᑦ ᑲᓇᑕᒥ 
ᐱᑐᖃᓕᕆᔨᒃᑯᓐᓄᑦ ᐊᑦᑐᐊᖓᔪᓄᑦ ᐸᓖᓯᒃᑯᑦ ᐸᐃᑉᐹᖏᓐᓂᒃ.  ᑖᓐᓇ 
ᐸᓖᓯᒃᑯᑦ ᐅᓂᒃᑳᓕᐊᖓ ᑕᐃᒃᑯᐊ ᕿᒻᒦᔭᕐᓂᐅᓚᐅᖅᑐᖅ ᐸᓐᓂᖅᑑᒥ 1955ᒥ 
“ᓱᕋᖅᑎᖅᑕᐅᓇᔭᓚᐅᖅᑐᖅ” 1957ᒥ .  ᐊᒻᒪᓗ ᓱᕐᓗ ᓱᓕᓐᖏᓐᓂᕋᐃᓂᖅ 
ᐸᓖᓯᒃᑯᑦ ᐅᓂᒃᑳᖏᓐᓂᒃ ᑲᔪᓰᓐᓇᖅᓱᓂ, “ᑕᒪᒃᑯᐊ ᓱᕋᖅᑎᖅᑕᐅᓂᖏᑦ ᐃᓚᖏᑦ 
ᐸᓖᓯᒃᑯᑦ ᐸᐃᑉᐹᖏᓐᓂᒃ ᒪᓕᓐᓂᖃᓚᐅᖅᑐᑦ ᐱᖁᔭᑎᒍᑦ ᐱᔭᒃᓴᐅᔪᒥᒃ  ᑲᓇᑕᒥ 
ᐱᑐᖃᓕᕆᔨᒃᑯᑦ ᐱᖁᔭᖓᓂ.”119

ᐱᔾᔪᑎᒋᓪᓗᒍ ᑐᑭᓯᑎᑦᓯᓂᕐᒥᒃ ᐊᑐᖅᑕᐅᕙᓚᐅᖅᑐᑦ ᑕᐃᔅᓱᒪᓂ, 
ᐱᒍᒪᓇᓚᐅᕋᓗᐊᕐᒪᑦ ᑖᒃᑯᐊ ᐸᓖᓯᒃᑯᑦ ᕿᒥᕐᕈᔨᖏᑦ ᖃᐅᔨᓴᕐᓗᑎᒃ ᐅᓂᒃᑳᕆᓗᑎᓪᓗ 
ᐸᐃᑉᐹᑦ ᖃᓄᖅ ᐊᐅᓚᑕᐅᓂᖃᓚᐅᕐᒪᖔᑖᒃ.  ᐃᓚᒋᓗᒋᑦ ᑕᐃᒃᑯᐊ ᓇᓗᓇᐃᕐᓗᒋᑦ 
ᐸᐃᑉᐹᑦ ᓱᕋᖅᑎᖅᑕᐅᓯᒪᔪᑦ.  ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᑭᓪᓕᓯᓂᐊᖅᑎᖏᑦ ᐅᒃᐱᕆᔭᖃᖅᑐᑦ ᑖᒃᑯᐊ ᐸᐃᑉᐹᓄᑦ ᐊᐅᓚᑕᐅᔾᔪᑎᒋᔭᐅᓚᐅᖅᑐᑦ 
ᐱᑕᖃᕐᓂᖏᑦ ᐊᒻᒪᓗ ᓴᖅᑭᑎᑕᐅᒍᓐᓇᖅᓯᒃᐸᑕᓗ ᑐᑭᓯᑎᑦᓯᒍᓐᓇᖅᓯᓂᐊᖅᑐᑦ.  ᑖᒃᑯᐊ 
ᐸᓖᓯᒃᑯᑦ ᐱᔪᓐᓇᕐᓂᖃᓚᐅᖅᑐᑦ ᓱᕋᖅᑐᐃᒍᓐᓇᕐᓂᕐᒥᒃ ᐸᐃᑉᐹᖁᑎᖏᓐᓂᒃ, ᑭᓯᐊᓂ 
ᓱᕋᖅᑐᐃᖃᑦᑕᓚᐅᓐᖏᑦᑐᑦ.  ᓱᕋᖅᑐᖅᑕᐅᓂᖏᑦ ᐸᐃᑉᐹᑦ ᐅᒡᒍᐊᕐᓇᖅᑐᒻᒪᕆᐅᔪᖅ.  
ᓱᓕᓗ, ᐸᐃᑉᐹᑕᖃᖅᐸᑕ ᐸᓖᓯᒃᑯᑦ ᐸᐃᑉᐹᖁᑎᖏᓐᓂᑦ, ᓇᒻᒥᓂᖅ ᑎᒍᒥᐊᖅᑕᐅᔪᓂᑦ 
ᐅᕝᕙᓘᓐᓃᑦ ᕿᓂᕐᕕᐅᓯᒪᓐᖏᑦᑐᓂᑦ, ᓇᓗᓇᐃᖅᑕᐅᓕ  ᐱᓯᒪᔭᐅᓂᖏᓐᓄᑦ ᐊᒻᒪᓗ 
ᐸᕐᓇᐃᓗᑎᒃ ᖃᓄᖅ ᐊᐅᓚᑕᐅᒐᔭᕐᓂᖏᑦ. ᐃᑲᔪᕐᓂᖃᑐᐃᓐᓇᕐᓂᐊᖅᑐᖅ ᑲᓇᑕᒥᐅᓂᒃ 
ᑐᑭᓯᓗᑎᒃ ᐊᒃᓱᕈᓐᓇᕐᓂᕆᔭᐅᓯᒪᔪᓂᒃ ᐃᓄᓐᓄᑦ , ᐊᒻᒪᓗ ᐃᑲᔪᒃᑲᓐᓂᕐᓗᑎᒃ 
ᐃᓚᒋᔭᐅᓂᖏᑦ ᑲᓇᑕᐅᑉ ᐸᓖᓯᒃᑯᓐᓄᑦ ᓇᓗᓇᐃᒃᑯᑕᐅᓗᑎᒃ ᓄᓇᖁᑎᒋᔭᐅᓂᖓᓄᑦ 
ᑲᓇᑕᒧᑦ.

ᑭᓱᓂ ᐃᓗᓕᖃᓐᖏᓗᐊᖅᑲ?

ᐸᓖᓯᒃᑯᑦ ᕿᒥᕐᕈᔨᖏᑦ ᐅᖃᓚᐅᖅᑐᑦ ᐅᖃᓕᒫᓚᐅᕐᒪᑕᒎᖅ 42,000ᓂ, 
ᒪᑉᐱᒐᓕᓐᓂ ᐊᔾᔨᒌᓐᖏᑦᑐᓂᒃ ᐅᖃᓕᒫᒐᓕᐊᖑᓯᒪᔪᓂᑦ ᐊᓯᖏᓐᓂᓪᓗ. ᐄ 

119  ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ, ᒪᑉᐱᒐᖓᓂ 66.

ᐃᑲᔪᕐᓂᖃᖅᑑᒐᓗᐊᖅ, ᑭᓯᐊᓂ ᑕᒪᓐᓇ ᐃᓱᒪᒋᔭᐅᒋᐊᓕᒃ ᐃᒫᒃ.  ᑕᐃᒪ 
ᐅᖃᓕᒫᖅᑕᐅᔪᑦ 140ᖑᔪᓂᒃ ᐅᖃᓕᒫᒐᕐᓂᒃ ᐅᖃᓕᒫᓚᐅᖅᑐᑦ ᐅᕝᕙᓘᓐᓃᑦ − 
ᐅᕘᓇ ᐃᑲᔪᕐᓂᖃᕐᓂᖅᓴᐅᓂᐊᖅᑐᖅ − 20ᓂ ᕿᔪᖁᑎᓃᑦᑐᓃᑦᑐᑎᑐᑦ.120 ᐊᒥᓱᓄᑦ 
ᖃᐅᔨᓴᕐᓂᐅᓯᒪᔪᓂᑦ − ᖃᐅᔨᒪᔨᕐᔪᐊᓄᑦ ᐅᕝᕙᓘᓐᓂᑦ ᒐᕙᒪᒃᑯᓐᓂᑦ − ᑖᒃᑯᐊ 
20ᑎᐅᔪᑦ ᕿᔪᖁᑎᑦ ᐱᒋᐊᕈᑎᑐᐃᓐᓇᐅᒐᔭᕐᒪᑕᒎᖅ ᓯᕕᑐᔪᒥᒃ ᖃᐅᔨᓴᕐᓂᐊᕐᓗᓂ.  
ᑕᐃᒪᐃᒻᒪᑦ, ᐆᑦᑑᑎᒋᓗᒍ, ᐱᖃᓯᐅᑎᓯᒪᓐᖏᑦᑐᑦ ᐱᓕᕆᕖᑦ ᐸᐃᑉᐹᖏᓐᓂᒃ 
ᐅᑭᐅᖅᑕᖅᑑᑉ ᑲᓇᖕᓇᖓᑕ ᒥᒃᓵᓄᑦ.  ᑕᒪᒃᑯᐊ  ᐅᖃᐅᓯᐅᓯᒪᔪᑦ ᖃᐅᔨᓯᒪᔪᒃ, ᐃᓚᖓ 
ᐸᐃᑉᐹ ᖃᐅᔨᓚᐅᖅᑕᕗᑦ 1959ᒥ ᓈᒻᒪᒃᓴᓐᖏᑦᑐᓂᒃ ᐸᓖᓯᒃᑯᑦ ᐊᐅᓚᑦᑎᓂᖏᓐᓄᑦ 
ᕿᒻᒦᑦ ᐱᓪᓗᒋᑦ.  ᑖᓐᓇ ᐸᐃᑉᐹᖅ ᓇᓗᓇᐃᖅᓯᒪᒻᒥᒻᒪᑦ ᐊᒻᒪ ᐃᓄᐃᑦ 
ᐱᑦᑎᐊᖅᑕᐅᓐᖏᓗᐊᕐᓂᕋᐃᓯᒪᓪᓗᑎᒃ ᐸᓖᓯᓄᑦ ᐊᒻᒪ ᓴᐴᒻᒥᔭᐅᖃᑦᑕᓐᖏᔅᓱᑎᒃ 
ᐸᓖᓯᓄᑦ ᐃᓚᒋᓪᓗᒋᑦ ᑖᓐᓇ ᐅᖃᐅᓯᐅᓚᐅᖅᑐᖅ ᑑᓚᐃᓐᒥ ᕿᑭᖅᑕᕐᔪᐊᕐᒥ: 

ᕿᑭᖅᑕᕐᔪᐊᖅ: ᑕᕝᕙᓂ ᐊᖏᔪᖅᑳᖅ, ᐃᐋᓪ ᐅᐋᑦᓴᓐ ᐅᖃᓚᐅᖅᑐᖅ 
ᕿᒻᒦᑦ ᐊᑲᐅᓐᖏᓪᓕᐅᕈᑎᒋᔭᐅᓂᖏᑦ ᐱᔾᔪᑎᒋᓪᓗᒍᓗ ᓂᕿᒃᓴᕆᔭᐅᔪᓂᒃ 
ᑐᖅᑯᖅᓯᒪᔪᓂᒃ ᑎᒍᓯᖃᑦᑕᓕᕐᒪᑕ.  ᐃᓄᓐᓂ ᐃᓂᖅᑎᕆᓚᐅᖅᑑᒐᓗᐊᖅ 
ᕿᒻᒥᖏᓐᓂᒃ ᐃᐱᖅᑐᐃᖁᔭᐅᓪᓗᑎᒃ, ᐃᐱᖅᑕᐅᓐᖏᑉᐸᑕᓗ 
ᖁᑭᖅᑕᐅᓂᐊᕐᒪᑕ.  ᖁᑭᒃᓯᓚᐅᖅᑐᖅ ᖃᔅᓯᓂᒃ ᕿᒻᒥᓂᒃ ᐊᒻᒪᓗ 
ᐅᓂᕐᓗᒃᓴᕐᕕᐅᓚᐅᖅᓯᒪᓇᓂ ᐃᓄᓐᓂᑦ.121 

ᐅᐋᑦᓴᓐ ᐱᔾᔪᑎᖃᓚᐅᕐᒪᑦ ᕿᒻᒥᓂᒃ ᖁᑭᒃᓯᒋᐊᖃᕐᓂᖓᓂᒃ, ᑭᓯᐊᓂ 
ᕿᒻᒥᓕᕆᔨᐅᓚᐅᖅᑐᒃᓴᐅᓐᖏᑦᑐᖅ ᐊᑐᖅᓱᒍ ᐱᖁᔭᓕᐊᖅ ᕿᒻᒦᑦ ᐱᓪᓗᒋᑦ  ᐊᒻᒪᓗ 
ᐅᖓᓯᒃᑐᒥ ᑕᐃᒪᐃᓕᐅᕆᓯᒪᓪᓗᒃ ᐸᓖᓯᖃᕐᕕᒻᒥᑦ − ᓈᒻᒪᓗᐊᖅᑰᓐᖏᑦᑐᖅ.  ᑖᓐᓇ 

120   ᐊᑐᖅᑕᐅᒐᔪᑦᑐᑎᑐᑦ 12−inch−ᓂᒃ ᐊᖏᓂᓕᒃ ᐃᑦᑎᕐᕕᐅᔭᖅ ᐃᓗᓕᖃᕈᓐᓇᕐᖓᑦ 
ᑕᒫᓂ 1,000ᖏᓐᓂ 3,000ᓄᑦ ᒪᑉᐱᒐᕐᓂᑦ, ᐃᓪᓗᐃᓐᓇᖓᓃᖓᔪᑦᑐᑎᒃ, ᐊᒥᓱᓂᑦ 
ᓇᓕᖅᑲᖃᐅᕐᐸᑦᑐᑎᒃ ᑖᔅᓱᒥᖓᔅᓴᐃᓐᓇᖅ ᑎᑎᖅᑲᕐᒥᒃ, ᐊᒻᒪᓗ ᐃᓚᖓ ᐱᑕᖃᕋᓂ ᐅᕝᕙᓘᓐᓃᑦ 
ᐅᖃᓕᒫᕈᒥᓇᓗᐊᕋᑎᒃ.

121  ᐅᖃᓕᒫᒐᖃᕐᕕᒃ ᐊᒻᒪᓗ ᐃᑦᑕᕐᓂᓴᖃᕐᕕᒃ ᑲᓇᑕᒥ, ᑎᑎᖅᑲᐃᑦ ᑲᑎᑕᐅᓯᒪᔪᑦ 85, 
ᐅᖃᓕᒫᒐᓕᐊᒥᓃᑦ 1473, ᑐᖅᑯᖅᑕᐅᓯᒪᔪᑦ: 201-1-8, ᐃᓚᖓ: 6 “ᐅᓂᒃᑳᑦ ᐱᔾᔪᑎᓕᑦ: 
ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒥ,” ᐊ. ᓯᑎᕙᓐᓴᓐ RAJ ᐱᓕᐱᔅ, ᐋᑐᕚ, ᑐᓴᕋᔅᓴᖅ ᕗᕋᐅᓐᒨᖓᔪᖅ, 
“ᐅᑭᐅᖅᑕᖅᑑᑉ ᑲᓇᓐᓇᖓᓂ ᐅᐊᑦᑎᔨᓄᑦ ᐅᓂᒃᑳᑦ ᐸᓐᓂᖅᑑᒥ, 2 ᑎᓯᐱᕆ 1958.”

ᕿᑭᖅᑕᕐᔪᐊᕐᒥ ᖃᓄᐃᓕᐅᕐᓂᐅᓯᒪᔪᖅ, ᐊᓯᖏᑦᑎᑐᑦ ᓇᓗᓇᐃᔭᐅᑎᒋᔭᐅᔪᓂᑦ, 
ᐃᑲᔪᕐᓂᖃᖅᑯᖅ ᐱᔾᔪᑎᐅᒃᑲᓐᓂᖅᑐᓂᒃ ᓱᒻᒪᑦ ᐃᓄᐃᑦ ᐅᒃᐱᕈᓱᑦᑎᐊᕈᓐᓃᓚᐅᕐᓂᖏᑦ 
ᒐᕙᒪᒃᑯᓐᓂ, ᐊᒻᒪᓗ ᐅᒃᐱᕆᔭᐅᒍᓐᓃᖅᓱᑎᓪᓗ ᐸᓖᓰᑦ ᓱᕐᓗ 
ᐊᑭᕋᖅᑐᐃᖃᑦᑕᐅᑎᔫᔭᖅᓯᒪᓚᐅᖅᑐᑦ ᐊᒻᒪᓗ ᓇᓪᓕᐊᖓᑦ ᐸᓯᔭᒃᓴᐅᒍᒪᓯᒪᓐᖏᔅᓱᑎᒃ. 

ᕿᒥᕐᕈᓂᐅᔪᑦ ᐊᐃᑉᐸᖏᓐᓂᒃ ᐅᖃᓕᒫᒐᒃᓴᓂᑦ ᐊᓯᐊᒍᖔᖅ 
ᑲᒪᒋᔭᐅᒍᓐᓇᖅᑐᒃᓴᐅᓚᐅᖅᑐᑦ.  ᐱᓗᐊᖅᑐᒥᒃ, ᕿᒥᕐᕈᔭᐅᓂᖏᑦ 
ᐃᑦᑕᕐᓂᓴᓕᕆᔨᐅᑉ ᑎᑎᕋᐅᓯᕆᓚᐅᖅᓯᒪᔭᖏᑦ ᑕᒪᕐᓂᐅᒻᒪᑦ ᐃᒫᒃ ᐅᖃᕐᓗᓂ, 
“ᓂᓪᓕᐊᔾᔪᑎᒋᔭᐅᓐᖏᓗᐊᕐᓂᖓ ᖃᐅᔨᒪᔨᕐᔪᐊᓄᑦ ᑕᒪᑐᒥᖓ ᖃᐅᔨᓴᖅᓯᒪᔪᓂᒃ 
ᕿᒻᒦᔭᕐᓂᐅᓚᐅᖅᑐᓂᒃ ᐸᓖᓯᓄᑦ ᓴᓐᖏᔪᒃᑯᑦ ᓇᓗᓇᐃᒃᑯᑕᐅᕗᖅ ᑖᒃᑯᐊ 
ᐸᓯᔾᔪᑎᒋᔭᐅᓯᒪᔪᑦ ᓇᓗᓇᐃᔭᖅᑕᐅᓪᓚᕈᓐᓇᓐᖏᓐᓂᖏᓄᑦ.”122  ᑕᒪᓐᓇ 
ᓱᓕᐊᖅᑰᓐᖏᑦᑐᖅ: ᐃᑦᑕᕐᓂᓴᓕᕆᔨ, ᑕᐃᒪᓐᓇᑐᑦ ᖃᐅᔨᓴᖅᑎᒻᒪᕆᐅᔪᓂᑦ 
ᓇᓗᓇᐃᔭᖅᓯᒪᑦᑎᐊᖅᓱᑎᒃ ᑎᑎᕋᖅᓯᒪᖃᑦᑕᖅᑐᑦ ᑭᓱᒥᒃ ᖃᐅᔨᓴᕐᓂᖃᕐᓂᐊᕐᒪᖔᕐᒦᒃ, 
ᐱᓗᐊᖅᑐᒥᒃ ᐱᔾᔪᑎᖃᖅᐸᑕ ᐊᑦᑐᐃᓂᕐᒥᒃ ᓇᓪᓕᐊᑐᐃᓐᓇᕐᒥᒃ. (ᐃᒻᒪᖄᓘᓐᓃᑦ 
ᑖᒃᑯᐊ ᕿᒻᒥᓕᕆᔩᑦ , ᐃᓚᒋᓗᒋᑦ ᐸᓖᓰᑦ, ᐅᔾᔨᖅᑐᖅᑐᒃᓴᐅᓚᐅᖅᑐᑦ ᕿᒻᒥᓂᒃ 
ᖁᑭᒃᓯᑦᑕᐃᓕᓪᓗᑎᒃ ᖃᐅᔨᒪᔨᕐᔪᐊᓄᑦ ᑎᑭᑕᐅᓯᒪᔪᖃᖅᑎᓪᓗᒍ.) ᓱᓕᓗ, ᑑᓯᐅ 
ᔭᑦᓲᔅᓯᐊᕈ ᒪᑭᐅᑉ ᓯᓚᑦᑐᖅᓴᕐᕕᖓᓐᓂᑦ, ᐱᓕᕆᐊᖏᑦ ᓴᖅᑭᔮᓚᐅᖅᓯᒪᑎᓪᓗᒋᑦ 
ᐱᒋᐊᕐᓂᖓᓂ ᑖᔅᓱᒪᐅᑉ ᐸᓖᓯᒃᑯᑦ ᐅᓂᒃᑳᓕᐊᖓᓐᓂ, ᑎᑎᕋᐅᓯᖃᓚᐅᖅᑐᖅ 
ᓯᕕᑐᔪᒃᑯᑦ ᐊᒻᒪᓗ ᓱᕐᓗ ᓇᓪᓕᒍᓱᒃᓱᓂ ᐃᓄᐃᑦ ᐃᓱᒪᒋᔭᖏᓐᓂᒃ ᐃᖃᓗᓐᓂ 
ᕿᒻᒦᔭᕐᓂᐅᓯᒪᔪᒥᒃ 1950ᓂ.123 ᔮᓐ ᐊᒻᒪ ᐆᒪ ᕼᐆᓂᒡᒫᓐ ᑎᑎᕋᓚᐅᖅᑐᑦ 
1963ᒥᒡᒎᖅ ᐃᖃᓗᓐᓂ ᑐᓴᐅᑎᒃᑯᑦ ᐅᖃᐅᓯᐅᖃᑦᑕᓚᐅᖅᑐᖅ ᐃᓄᐃᑦ 
ᐃᓂᖅᑎᖅᑕᐅᓪᓗᑎᒃ ᕿᒻᒥᕆᔭᐅᔪᑦ ᐃᐱᖅᑕᐅᖁᔭᐅᓪᓗᑎᒃ, ᖃᓪᓗᓇᐅᔭᖅᑕᐅᓪᓗᓂ.  
ᐃᑲᔪᕐᓂᖃᕈᓐᓇᓚᐅᕐᒥᔪᖅ ᐸᓖᓯᒃᑯᑦ ᐅᓂᒃᑳᓕᐊᖓᓐᓂᒃ ᐃᓱᒫᓘᑎᒋᔭᐅᓚᐅᖅᑐᑦ 
ᐸᓖᓯᒃᑯᑦ ᖃᓄᐃᑕᐅᓯᒪᓂᖏᓐᓄᑦ ᑖᓐᓇ ᐸᓖᓯ ᔮᓐ ᒪᐃᑎᐊᓴᐅᑉ ᑎᑎᕋᓚᐅᖅᑕᖓ 
ᓄᓇᒥᐅᑕᐅᓂᖅ Living on the Land, ᐅᖃᐅᓯᖃᖅᑐᖅ ᐃᓄᐃᑦ − ᐸᓖᓯᒃᑯᓪᓗ 

122  ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ, ᒪᑉᐱᒐᖓᓂ 162.

123  ᐃᓚᓕᐅᑎᓪᓗᒍ ᐃᓕᓴᕆᔭᐅᒪᔪᒧᑦ ᒐᕙᒪᒃᑯᓐᓂ ᐅᓂᒃᑳᓕᐊᖑᓯᒪᔪᒧᑦ ᐊᒻᒪᓗ 
ᐅᓂᒃᑳᓕᐊᒥᓂᕐᒥ ᐅᕙᓂ Beaver, ᑭᓪᓕᓯᓂᐊᖅᑏᑦ ᖃᐅᔨᓇᓱᐊᖅᑎᖏᑦ ᓇᓂᓯᔪᔪᑦ 
ᑐᖅᑯᖅᑕᐅᓯᒪᔪᒥᑦ ᒐᕙᒪᒃᑯᓐᓂ ᑎᑎᕋᖅᑕᐅᓂᑯᒥᓂᕐᒥᒃ ᔭᑦᓱᓯᕈᓗ, ᐊᒻᒪᓗ ᐊᐱᕐᓱᕈᑎᒥᓂᖏᑦ 
ᓇᕿᑦᑕᖅᑕᐅᓂᑯᐃᑦ, ᐅᖃᓕᒫᒐᖃᕐᕕᒻᒥ ᑳᓕᕗᐊᓐᓂᐊᒥ. 

ᖃᓄᖅ ᐃᑉᐱᒍᓱᖃᑦᑕᐅᑎᓚᐅᕐᓂᖏᑦ, ᐸᓖᓯᒃᑯᑦ ᐅᓂᒃᑳᖏᓐᓃᓚᐅᓐᖏᒻᒥᔪᖅ.124

ᐊᑐᓛᖅᑐᑦ ᐸᓖᓯᒃᑯᑦ ᐅᓂᒃᑳᓕᐊᖓᓂᒃ ᖃᓄᐃᓕᐅᕐᓗᑎᒃ 
ᐃᓱᓕᕝᕕᖃᖃᑦᑕᕐᓂᐊᖅᑐᖅ ᐱᔾᔪᑎᒋᓪᓗᒋᑦ ᑖᒃᑯᐊ ᐸᓖᓯᒃᑯᑦ ᕿᒥᕐᕈᔨᖏᑦ 
ᐱᓕᕆᐊᖃᖅᑎᓪᓗᒋᑦ ᖃᐅᔨᓴᕐᓂᕆᔭᖏᓐᓄᑦ. ᑖᒃᑯᐊ ᐅᖃᐅᓯᐅᔪᑦ ᑕᐃᑲᓐᖓᑦ 
ᑎᒍᔭᐅᓯᒪᓂᖅᓴᐅᒻᒪᑦ ᐱᑐᖃᓕᕆᕝᕕᒻᒥ ᐸᐃᑉᐹᖏᓐᓂᑦ − ᑕᒪᓐᓇ ᐊᐃᑉᑖᓪᓚᕆᐅᒻᒪᑦ 
ᖃᐅᔨᓴᖅᑐᖃᑦᑎᐊᓐᖏᑎᓪᓗᒍ ᑕᐃᒪᓐᓇᑎᒋᔪᓂᒃ.   ᑖᒃᑯᐊ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ ᑭᓪᓕᓯᓂᐊᖅᑎᖏᑦ ᖃᓄᐃᓕᐅᕋᓱᓚᐅᓐᖏᒻᒪᑕ ᑖᒃᑯᓂᖓ 
ᐸᐃᑉᐹᓂᒃ ᖃᐅᔨᒪᔭᒥᓐᓂᒃ.  ᖃᐅᔨᒪᓗᓂ ᓇᓗᓇᐃᒃᑯᑕᐅᓂᒃᑯᑦ ᐃᑲᔪᕐᓂᖃᕐᓂᐊᖅᐸᑕ, 
ᐸᐃᑉᐹᖑᔪᖅ ᑐᑭᓯᓇᑦᑎᐊᕆᐊᓕᒃ ᑐᕌᖓᓂᖃᑦᑎᐊᕐᓗᓂ.  ᖃᐅᔨᒪᔨᑕᐃᑦᑕᐅᖅ 
ᓈᒻᒪᒃᓴᓐᖏᓪᓚᕆᒐᔭᖅᑐᑦ ᖃᓄᖅ ᖃᐅᔨᓴᖅᑐᖃᖅᓯᒪᓂᖓᓂᒃ.  ᓱᕐᓗ 
ᐅᑦᑑᑎᒋᓗᒍ, ᐹᓪ ᒑᑦ  ᐅᖃᐅᓯᕆᔭᖓ ᕿᒻᒦᔭᕐᓂᐅᑉ ᒥᒃᓵᓄᑦ ᓂᐊᖁᓐᖒᒥ 1959ᒥ 
ᐊᒥᓱᓄᑦ ᑎᑎᕋᐅᓯᐅᒃᑲᓐᓂᖅᓯᒪᓪᓗᓂ ᐊᑐᕚᒥ, ᐃᓄᓐᓂ ᐸᓯᒃᓯᓗᒃᑖᖅᓯᒪᒻᒪᑕ 
ᐊᑲᐅᓐᖏᓪᓕᐅᕈᑎᐅᔪᑦ ᐱᓪᓗᒋᑦ.  

ᓈᒪᓂᖅᓴᐅᔪᒃᑯᑦ ᕿᒥᕐᕈᑎᑦᓯᓂᕐᒥᒃ ᐊᑐᐃᓐᓇᐅᓕᕇᖅᑐᓄᑦ ᑎᑎᕋᖅᑕᐅᓯᒪᔪᓂᒃ 
ᐊᒻᒪᓗ ᕿᒥᕐᕈᔭᐅᓗᒃᑖᕐᓗᒋᑦ ᑎᑎᕋᐅᓯᕆᔭᐅᕐᖓᖅᑕᐅᔪᑦ ᐸᓖᓯᒃᑯᑦ ᕿᒥᕐᕈᔨᖏᓐᓄᑦ 
ᑕᑯᔭᐅᓗᑎᒃ ᐃᒻᒪᖄ ᖃᓄᐃᓐᓂᐅᔪᒥᒃ ᐃᓱᒪᐅᓯᐅᔪᓂᒃ ᐊᓯᔾᔩᒐᔭᖅᑐᖅ ᑭᖑᓪᓕᖅᐹᕐᒥ 
ᖃᐅᔨᔭᐅᓚᐅᖅᑐᓂᑦ.  ᓱᓕ ᐊᐱᖅᑯᑎᖃᕐᒪᑦ ᐱᓪᓗᒋᑦ ᖃᓄᖅ ᑖᒃᑯᐊ ᐃᓄᐃᓪᓗ 
ᐸᓖᓰᓪᓗ ᐃᓅᖃᑎᒌᑦᑎᐊᕈᓐᓇᐃᓕᓚᐅᕐᓂᖏᑦ ᐱᐅᓯᕆᔭᐅᔪᑦ ᐱᓪᓗᒋᑦ ᑕᐃᔅᓱᒪᓂ 
ᐊᒻᒪᓗ ᑖᓐᓇ ᑲᓇᑕᐅᑉ ᐱᖁᔭᖓᑦ ᐊᒻᒪᓗ ᐱᔪᓐᓇᕐᓂᖃᓐᖏᓗᐊᖅᑎᓪᓗᒋᑦ ᑖᒃᑯᐊ 
ᒐᕙᒪᒃᑯᑦ ᐸᓖᓯᒃᑯᓪᓗ ᑕᐃᔅᓱᒪᓂ 1975 ᑐᖔᓂ ᐋᖅᑮᖃᑎᒌᓐᓇᖅᓯᓚᐅᖅᑐᑦ 
ᐃᓅᖃᑎᒌᑦᑎᐊᕋᓱᒃᓱᑎᒃ.  ᑕᒪᒃᑯᐊ ᐱᔭᕆᑐᓂᕆᔭᖏᑦ ᓇᓗᓇᐃᔭᖅᓯᒪᑦᑎᐊᖅᑐᑦ 
ᐸᓖᓯᒃᑯᑦ ᐅᓂᒃᑳᓕᐊᖓᓐᓂᒃ, ᑭᓯᐊᓂ ᑎᑎᕋᐅᓯᖃᓐᖏᓗᐊᖅᓱᑎᒃ 
ᑐᑭᓯᑎᑦᓯᓇᓱᐊᕐᓗᑎᒃ ᐃᓅᓯᕆᔭᐅᓚᐅᖅᓯᒪᔪᓂᒃ ᑕᐃᔅᓱᒪᓂ.. 

ᐃᓱᒫᓘᑏᑦ ᑐᕌᖓᔪᑦ ᐸᐃᑉᐹᓕᐊᖑᔪᓄᑦ 

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᑭᓪᓕᓯᓂᐊᖅᑎᖏᑦ 
ᐃᑉᐱᒍᓱᑦᑎᐊᓕᓚᐅᖅᑐᑦ ᐱᓕᕆᐊᖑᔪᓄᑦ ᐱᔭᕇᖅᑕᐅᒐᓱᐊᖅᑎᓪᓗᒍ ᐅᓂᒃᑳᓕᐊᖅ 

124  ᔮᓐ ᒫᑎᐊᓴᓐ, ᓄᓇᒋᕙᑦᑕᖏᓐᓂ ᓄᓇᖃᖃᑦᑕᑎᓪᓗᒋᑦ, ᒪᑉᐱᒐᖏᓐᓂ 91ᒥ-118ᒧᑦ. ᐋᓐ 
ᒪᒃᐃᓪᕈᐃ ᐊᐱᕐᓱᑎᓪᓗᖏᑦ ᓇᕿ ᐃᖅᑯᒥᒃ, ᐅᖃᐅᓯᐅᓯᒪᔪᑦ, ᓴᖅᑭᖅᑕᐅᓯᒪᔪᑦ 2006 ᑭᖑᓂᐊᒍᑦ. 

ᕿᒻᒦᔭᖅᑕᐅᓂᖏᑕ ᒥᒃᓵᓄᑦ ᐅᓂᒃᑳᑦ

ᕿᒥᕐᕈᔨᓂᒃ  ᓇᓂᓯᑎᓪᓗᒋᑦ ᐋᖅᑭᒃᓱᐃᓪᓗᑎᒃ ᐸᐃᑉᐹᓂᒃ ᐃᑲᔪᕐᓂᖃᕐᓂᐊᖅᑐᓄᑦ 
ᕿᒥᕐᕈᓂᕆᔭᖓᓂᒃ ᐊᒻᒪᓗ ᑐᑭᓯᒃᑲᓐᓂᖅᓱᑎᒃ ᖃᓄᖅ ᑖᒃᑯᐊ ᐸᓖᓯᒃᑯᑦ ᐃᓄᐃᓪᓗ 
ᖃᓄᐃᓕᖓᖃᑦᑕᓚᐅᕐᓂᖏᓐᓄᑦ  ᕿᑭᖅᑖᓗᒻᒥ.  ᑕᐃᒪᐃᒃᑲᓗᐊᖅᑎᓪᓗᒍ, 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᑭᓪᓕᓯᓂᐊᖅᑎᖏᑦ ᐅᔾᔨᕈᓱᓚᐅᕐᒪᑕ 
ᑕᒪᒃᑭᓂᖓ ᑐᓴᒐᒃᓴᓕᐊᖑᔪ, ᑎᑎᕋᖅᑕᐅᓯᒪᔪᑦ ᓱᕐᓗ ᑐᑭᓯᑎᑦᓯᓗᐊᖅᑕᐃᓪᓕᓪᓗᑎᒃ  
ᐊᓯᐊᒍᖔᕐᓗ ᑎᑭᓯᑎᑦᓯᒐᓱᒃᓯᒪᓪᓗᑎᒃ ᖃᓄᖅ ᐃᓄᐃᓪᓗ ᐸᓖᓰᓪᓗ 
ᖃᓄᐃᖃᑦᑕᐅᖃᑦᑕᓚᐅᕐᓂᖏᓐᓄᑦ ᐊᒻᒪᓗ ᑖᒃᑯᐊ ᒐᕙᒪᒃᑯᑦ ᖃᓄᖅ 
ᐊᑐᓕᖅᑎᑦᓯᓚᐅᖅᓯᒪᒻᒪᖔᑖᒃ ᕿᒻᒥᓄᑦ ᑐᕌᖓᔪᒥᒃ ᐱᖁᔭᖓᓂ. 

ᑭᖑᓪᓕᖅᐹᖓᑦ
2006ᒥ  ᐸᓖᓯᒃᑯᑦ ᕿᒻᒦᑦ ᒥᒃᓵᓄᑦ ᐅᓂᒃᑳᓕᐊᖏᑦ ᓯᕗᓪᓕᖅᐹᖑᓪᓕᓂ 

ᐅᓂᒃᑳᓕᐊᖑᓯᒪᓐᖏᑦᑐᑦ ᐊᒻᒪ ᐱᔭᕆᑐᓇᓂ.  ᖃᐅᔨᓴᕐᓂᖅᑕᖃᑦᓯᐊᓚᐅᓐᖏᑦᑐᖅ 
ᑐᑭᓯᓇᓱᓪᓗᑎᒃ ᖃᓄᐃᓕᐅᕈᑎᒋᔭᐅᔪᕕᓂᓐᓂᒃ ᐱᔭᕆᑐᔪᓂᒃ ᐊᑦᑐᐃᒍᑕᐅᓚᐅᖅᑐᓄᑦ 
ᖃᓄᐃᓕᐅᖅᑕᐅᔪᓂᒃ. ᐱᓕᕆᐊᖃᓂᖅᓴᐅᓚᐅᕐᖓᑦ ᐅᓂᒃᑳᓕᐊᓂᒃ ᓯᐊᒻᒪᒃᓯᒪᔪᒃᑯᑦ 
ᕿᒻᒦᔭᕐᓂᐅᓯᒪᔪᓄᑦ 1950ᓂ 1960ᓂᓗ.  ᑕᒪᒃᑯᐊ ᕿᒥᕐᕈᓂᐅᓯᒪᔪᑦ ᖃᐅᔨᓴᕐᓂᒃᑯᑦ 
ᑐᕌᖓᓚᐅᕐᒪᑕ ᑐᑭᓯᔭᐅᓇᓱᓐᖏᑦᑎᐊᖅᓱᑎ ᖃᓄᖅ ᐃᓄᐃᑦ ᐊᒻᒪᓗ ᑲᓇᑕᒥᐅᑦ 
ᐊᒻᒪᓗ ᒐᕙᒪᒋᔭᐅᔪᑦ ᐱᓕᕆᐊᖃᓚᐅᖅᓯᒪᓂᖏᑦ ᑕᐃᔅᓱᒪᓂ, ᑭᓯᐊᓂ 
ᑐᕌᒐᖃᖔᖅᓱᑎᒃ ᓱᕐᓗ ᓴᓪᓗᑎᑦᓯᖔᖅᑑᔭᖅᓱᑎᒃ ᐃᓄᓐᓂᒃ ᐃᖅᑲᐅᔭᒪᖏᓐᓂᓪᓗ 
ᐊᒻᒪᓗ ᐅᖃᐅᓯᕆᔭᖏᑦ ᖃᓄᖅ ᐊᒻᒪᓗ ᓱᒻᒪ ᕿᒻᒦᔭᖅᑕᐅᓚᐅᕐᒪᖔᑖᒃ ᒐᕙᒪᒃᑯᓐᓄᑦ 
ᐱᓗᐊᖅᑐᒥᒃ ᐱᓖᓯᒃᑯᓐᓄᑦ ᑕᐃᔅᓱᒪᓂ.  

ᐅᓂᒃᑳᓕᐊᖅ ᐋᖅᑭᐅᒪᓂᖓ ᐊᒻᒪᓗ ᖃᓄᖅ ᑎᑭᓯᑎᑦᓯᒐᓱᐊᕐᓂᖏᓐᓄᑦ 
ᑖᒻᒪᕈᑎᒋᓯᒪᔭᖏᑦ ᐃᓚᒋᓗᒋᑦ ᑐᑭᓯᑎᑦᓯᓇᓱᖕᓂᖏᓐᓄᑦ ᐸᐃᑉᐹᑦ ᐱᓯᒪᔭᐅᔪᓂᒃ 
ᖃᓄᐃᓐᓂᖏᑦ ᐸᓖᓯᒃᑯᓐᓄᑦ, ᐊᒻᒪᓗ ᑲᔪᓯᑎᑦᓯᖏᓐᓂᖏᑦ ᑎᑎᕋᐅᓯᕆᓗᒋᑦ 
ᑕᐃᒃᑯᐊ ᐊᑐᖅᑕᐅᕙᓪᓕᐊᓚᐅᖅᓯᒪᔪᑦ ᖃᓄᐃᓕᐅᕈᑎᒋᔭᐅᓚᐅᖅᓯᒪᔪᓂᓪ 
ᐃᒪᐃᓕᐅᖅᑎᓪᓗᒋᑦ ᐸᓖᓯᒃᑯᑦ ᕿᒻᒥᓂᒃ ᑐᖁᕋᐃᑎᓪᓗᒋᑦ ᐊᒻᒪᓗ 
ᑐᖂᑦᓯᖃᑦᑕᖅᑎᓪᓗᒋᑦ ᒪᓕᒐᓱᐊᖅᓱᒍᑦ ᕿᒻᒥᓄᑦ ᐱᖁᔭᖓ , ᓱᕐᓗ ᐃᓂᖅᑎᕆᑎᓪᓗᒋᑦ, 
ᑎᒍᓯᑎᓪᓗᒋᓪᓗ.  ᑐᐊᕕᐊᕆᔭᐅᓯᒪᓪᓗᓂ ᐊᒻᒪᓗ ᖁᔭᓈᖅᓯᓯᒪᓪᓗᑎᒃ 
ᐊᒻᒪᓗ ᑎᑎᕋᖅᓯᒪᑦᑎᐊᓐᖏᓗᐊᖅᓱᑎᒃ ᐃᓅᓯᐅᕙᓚᐅᖅᑐᓂᒃ 40 ᐊᕐᕌᒍᐃᑦ 

ᖄᖏᖅᑐᓄᑦ, ᐱᓐᖏᓐᓂᕋᐃᓂᖏᓪᓗ ᐃᓄᐃᑦ ᐅᖃᐅᓯᕆᔭᖏᑦ ᐊᒻᒪᓗ ᖃᓪᓗᓈᑦ 
ᐅᖃᐅᓯᕆᖔᖅᑕᖏᑦ ᓱᓕᓂᖅᓴᐅᒐᓱᒋᔭᐅᓪᓗᑎᒃ.  ᑖᓐᓇ ᐸᓖᓯᒃᑯᑦ ᐅᓂᒃᑳᓕᐊᖓᑦ 
ᖁᔭᓈᖅᓯᓯᒪᒻᒪᑦ ᑐᑭᓯᓇᓱᓐᖏᑦᑎᐊᖅᓱᑎᒃ ᖃᓄᐃᓕᐅᕈᑎᒋᔭᐅᓚᐅᖅᑐᑦ 
ᓴᖅᑭᑉᐸᓪᓕᐊᔪᑦ ᖃᓄᐃᓕᐅᖅᑕᐅᓚᐅᖅᓯᒪᓂᖏᓐᓄᑦ, ᑎᑎᕋᐅᓯᕆᔭᐅᓂᖏᓐᓄᑦ 
ᑭᖑᓂᐊᒍᑦ ᐅᕝᕙᓘᓐᓂᑦ ᐃᖅᑲᓇᐃᔭᐅᓂᖏᑦ ᐊᐱᖅᓱᖅᑕᐅᔪᓄᑦ 
ᐊᑐᖅᑕᐅᓚᐅᖅᓯᒪᔪᖅ ᖄᖏᖅᓯᒪᔪᑐᖃᐅᓕᖅᑎᓪᓗᒍ..

ᑕᒪᒃᑯᓄᖓ ᐱᔾᔪᑎᓂᒃ ᐊᓯᖏᓐᓂᓪᓗ, ᑖᓐᓇ 2006ᒥ ᐸᓖᓯᒃᑯᑦ ᐃᓄᐃᓪᓗ 
ᕿᒧᒃᓯᐅᑎᖏᑦ ᕿᒻᒥᖏᑦ ᐅᓂᒃᑳᓕᐊᖅ ᑭᖑᕙᖅᑎᑦᓯᒪᒻᒪᑦ ᐱᓇᓱᒃᑐᖃᖅᑎᓪᓗᒍ 
ᓱᕐᓗ ᓇᓕᒨᖓᔪᓂᒃ ᐊᑐᖅᑕᐅᓯᒪᔪᓂᒃ ᐃᓅᓯᕐᓂ ᐃᓚᒋᔭᐅᖃᑕᐅᓚᐅᖅᑐᓄᑦ 
ᐊᓯᔾᔨᖅᐸᓪᓕᐊᓂᖏᓐᓄᑦ ᐃᓄᐃᑦ ᕿᑭᖅᑖᓗᒻᒥ 1950ᓂ ᐊᒻᒪᓗ 1970ᓂ.  
ᑖᒃᑯᐊ ᐅᓂᒃᑳᓂ ᑎᑎᕋᐅᓯᕆᔭᐅᔪᑦ ᑭᖑᕙᖅᑎᑦᓯᒪᒻᒪᑦ ᐊᑐᖅᑕᐅᓂᖏᑦ 
ᖃᓄᐃᓕᐅᕈᑕᐅᓯᒪᔪᑦ ᐊᑐᖅᑕᐅᓯᒪᔪᓂᒃ ᑐᕌᕈᑎᖃᖅᓯᒪᔪᓄᑦ ᓴᐃᒻᒪᖃᑎᒌᖕᓂᕐᒧᑦ. 



ᐊᒥᓱᓄᑦ ᐊᕐᕌᒍᓄᑦ, ᐃᓄᐃᑦ ᐃᓐᓇᖏᑦ ᕿᑭᖅᑖᓗᒻᒥ 
ᐊᑦᑐᕈᑎᖃᖅᓯᒪᒻᒪᑕ ᓱᕐᓗᑐᑦ ᐊᓯᐅᔨᔫᔭᖅᑐᑎᑐᑦ ᐃᓅᓯᖏᓐᓂᒃ 
ᐃᖅᑲᐅᒪᑎᓪᓗᒋᑦ ᖃᓄᖅ ᐃᓅᓯᖏᑦ ᐊᓯᖏᔾᔨᓚᐅᕐᒪᖔᑖᒃ 

1950 ᑭᖑᓂᐊᒍᑦ. 

ᑖᒃᑯᐊ ᐊᔾᔨᒌᓐᖏᑦᑐᑦ ᐅᓂᒃᑳᓕᐊᑦ ᐊᒻᒪᓗ ᐊᔾᔨᐅᓐᖏᑦᑐᒃᑯᑦ 
ᖃᐅᔨᓴᕈᑎᒋᔭᐅᔪᕕᓃᓪᓗ ᑖᒃᑯᓇᓂ ᓄᐊᑕᐅᓯᒪᔪᓂᑦ 
ᑐᕌᖓᔪᑦ ᐊᔾᔨᒌᓐᖏᑦᑐᑦ ᓴᖅᑭᑎᑕᐅᓯᒪᔪᒧᓂᒃ ᕿᑭᖅᑕᓂ 
ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓄᑦ.  ᐱᒋᐊᖅᑕᐅᓚᐅᖅᑎᓪᓗᒍ 
ᓈᓚᖕᓂᑐᐃᓐᓇᐅᓂᐊᖅᖢᓂ ᕿᒻᒦᔭᕐᓂᐅᓚᐅᖅᑐᓄᑦ ᑕᒪᓐᓇ ᐊᓯᖏᓐᓂᒃ 
ᓴᖅᑭᕝᕕᐅᓚᐅᕐᒪᑕ ᐊᑦᑐᕈᑎᒋᔭᐅᔪᓂᒃ ᐊᓯᔾᔨᖅᓯᒪᓕᖅᑎᓪᓗᒋᑦ ᐃᓅᓰᑦ.  

ᐱᒋᐊᖅᑕᐅᓚᐅᖅᑎᓪᓗᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, 
ᑖᓐᓇ ᐅᖃᓕᒫᒐᖅ ᑐᑭᓯᒋᐊᕈᑏᓪᓗ, ᓴᖅᑭᑎᑦᓯᒪᔪᑦ 
ᐅᖃᐅᓯᐅᓯᒪᔪᓂᒃ ᐸᐃᑉᐹᓂᓪᓗ ᓄᐊᓴᖅᑕᐅᓚᐅᖅᑐᓄᑦ ᕿᑭᖅᑕᓂ 
ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓄᑦ ᓂᕆᐅᒋᔭᖃᖔᓕᖅᖢᑎᒃ 
ᓴᐃᒪᖃᑎᒌᒍᓐᓇᖅᓯᓂᕐᒥᒃ, ᑖᒃᑯᓄᖓ ᑕᒪᐃᓐᓄᑦ ᐊᑦᑐᖅᑕᐅᓯᒪᔪᓄᑦ. 


